
ᐅᔾᔨᕐᓇᕐᓂᐅᔪᑦ 

ᓱᓇᓂᒃ 
ᖃᐅᔨᓴᓚᐅᖅᒪᖔᑦᑖ 

ᓄᓇᕗᑦ ᒐᕙᒪᖓᑦ ᐊᑐᐃᓐᓇᐅᑎᑦᓯᔪᖅ ᐅᓄᖅᑐᓂᒃ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ ᐃᑲᔪᖅᑐᐃᔾᔪᑕᐅᔪᓂᒃ ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒌᓂᒃ. 
ᐅᓄᕐᓂᖅᐹᖏᑦ ᐊᑐᐃᓐᓇᐅᑎᑕᐅᔪᑦ ᓯᑕᒪᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᐱᒻᒪᕆᐅᓗᐊᕐᓂᖅᐹᖑᔪᓄᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᒪᒋᔭᒃᓴᖃᕐᓂᖅᓴᐅᔪᑦ 
ᓴᐳᒻᒥᑎᑦᓯᓂᕐᒥᑦ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪ 
ᐃᓚᒋᔭᖏᓐᓂᒃ. ᖃᐅᔨᓴᓚᐅᖅᑐᒍᑦ ᖃᓄᖅ ᑲᔪᓯᑎᑦᓯᑦᓯᐊᖅᐸᖕᒪᖔᑖ ᑕᒪᒃᑯᓂᖓ 
ᑲᒪᒋᔭᒃᓴᖏᓐᓂᒃ ᓱᕈᓯᕐᓂᒃ ᐃᓚᒌᓂᒡᓗ ᐱᔨᑦᓯᕋᐅᑎᑎᒍᑦ, ᑎᒍᐊᕐᓂᒃᑯᑦ, ᐊᒻᒪ 
ᑭᒃᑯᓕᒫᓄᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᑐᕌᒐᖅᑎᒍᑦ. 

ᑕᑯᒋᐊᓚᐅᕐᒥᔪᒍᑦ ᑖᒃᑯᐊ ᓯᑕᒪᑦ ᐱᓕᕆᕝᕕᐅᔪᑦ ᑲᒪᒋᔭᒃᓴᖁᑎᖃᕐᒪᖔᑖ 
ᑐᓂᓯᓂᕐᒥᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᑐᕌᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ 
ᖃᓄᐃᙱᑦᓯᐊᖅᑎᑦᓯᓂᕐᒥᒃ ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒋᔭᖏᓐᓂᒃ. 
ᑕᑯᒋᐊᓚᐅᖅᑕᑐᐊᕗᑦ ᑲᒪᒋᔭᖃᕈᑎᒃᓴᖅᑕᖃᕐᒪᖔᑦ, ᑕᑯᒋᐊᓚᐅᙱᖢᑕ ᖃᓄᖅ 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ ᐊᓯᖏᑦ ᐱᔨᑦᓯᕋᖅᑎᐅᕙᒃᑐᑦ—ᐃᓚᒋᓪᓗᒋᑦ 
ᒐᕙᒪᑐᖃᒃᑯᑦ—ᐊᐅᓚᑦᓯᕙᖕᒪᖔᑖ ᐊᐅᓚᔭᒃᓴᖁᑎᖏᓐᓂᑦ ᐅᕝᕙᓘᓐᓃᑦ 
ᐊᐅᓚᔭᒃᓴᑦ ᓱᕚᓪᓕᕐᓇᕋᓗᐊᕐᒪᖔᑖ. ᖃᐅᔨᓴᕐᓂᖅᐳᑦ ᐃᓚᖃᓚᐅᖅᑐᖅ 
ᐊᐱᖅᓱᕐᓂᕐᓂᒃ, ᑎᑎᕐᖃᖃᕐᕕᖕᓂᑦ ᕿᒥᕐᕈᓂᕐᒥᒃ, ᐊᒻᒪ ᑲᑎᖅᓱᐊᓂᒃ 
ᑐᑭᓯᒋᐊᕈᑎᒃᓴᓂᒃ ᖃᐅᔨᓴᕐᓂᐅᔪᓂᒃ ᐃᖃᓗᖕᓂ ᐊᒻᒪ 6-ᓂᑦ ᐊᓯᖏᓐᓂᒃ 
ᓄᓇᓕᖕᓂᑦ. 

ᖃᐅᔨᓴᕐᓂᐅᓚᐅᖅᑐᑦ ᑕᒡᕗᖓ ᐅᓂᒃᑳᓕᐊᕐᒧᑦ ᐱᔭᕇᓪᓗᐊᖅᓯᒪᓕᓚᐅᖅᑐᖅ    
1 ᓯᑎᐱᕆ 2010-ᖑᓕᖅᑎᓪᓗᒍ. 

ᐱᒻᒪᕆᐅᓂᖓ ᓱᕈᓰᑦ ᑭᒃᑯᓕᒫᓂᒃ ᐊᒃᑐᖅᑕᐅᓴᕋᐃᓐᓂᖅᐹᖑᖃᑕᐅᔪᑦ. ᐱᔪᓐᓇᐅᑎᖃᖅᑐᑦ 
ᓂᕆᐅᒍᓐᓇᕐᓂᕐᒥᒃ ᓴᐳᒻᒥᔭᐅᓂᕐᒥᒃ ᐋᓐᓂᖅᑐᖅᑕᐅᓂᕐᒥᒃ, ᐃᒃᓯᓐᓇᑯᒋᔭᐅᓂᕐᒥᒃ, 
ᐊᒻᒪ ᐊᓯᖏᓐᓂᒃ ᐋᓐᓂᖅᑎᕆᓂᐅᔪᓂᒃ ᖃᓄᑐᐃᓐᓇᖅ, ᐊᒻᒪ ᓂᕈᐊᕈᓐᓇᕐᓂᕐᒥᒃ 
ᐃᒡᓗᕐᔪᐊᖃᕆᐊᖃᕐᓂᖏᓐᓂᒃ, ᓂᕆᔭᒃᓴᖃᕆᐊᖃᕐᓂᖏᓐᓂᒃ, ᐊᒻᒪ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ . ᑕᐃᒫᑎᑐᑦ ᐊᓯᖏᓐᓂᒃ ᑲᓇᑕᒥ, ᓄᓇᕗᑦ 

ᑲᒪᒋᔭᒃᓴᖃᕐᒥᔪᖅ ᐊᔾᔨᒌᙱᑦᑐᓂᒃ ᐊᒃᑐᐃᓂᖃᖅᑐᓂᒃ ᓱᕈᓯᕐᓂᑦ ᐊᒻᒪ ᒪᒃᑯᒃᑐᓂᑦ. 
ᑭᓯᐊᓂ, ᐃᓚᖏᑦ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᐊᒃᑐᐃᓂᖃᕐᓂᖅᓴᐅᕙᒃᑐᑦ 
ᓄᓇᕗᑦ ᐃᓗᐊᓂᑦ.  

2009−10-ᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᖅᓯᓚᐅᖅᑐᑦ 
633-ᓂᒃ ᓱᕈᓯᕐᓂᒃ ᓴᐳᒻᒥᓂᕐᒥᒃ ᐱᔨᑦᓯᕋᕐᓂᕐᒥᒃ. ᓄᓇᓕᖕᒥᑦ ᐃᓄᓕᕆᔨᑦ 
ᑲᒪᒋᔭᖃᖅᐸᒃᑐᑦ ᐊᔾᔨᒌᙱᑐᒻᒪᕆᖕᓂᒃ ᐅᓄᖅᑐᓂᒃ ᐱᒻᒪᕆᐊᓗᖕᓂᒃ 
ᑲᒪᒋᔭᐅᔭᕆᐊᖃᖅᑐᓂᒃ ᐊᑲᐅᙱᓕᐅᕈᑕᐅᔪᓂᒃ ᐊᑐᖅᑕᐅᔪᓄᑦ ᓱᕈᓯᕐᓄᑦ, 
ᒪᒃᑯᒃᑐᕐᓄᑦ, ᐊᒻᒪ ᐃᓚᖏᓐᓄᑦ, ᐃᓚᖃᖅᖢᑎᒃ ᑎᒥᒃᑯᑦ ᐋᓐᓂᖅᑎᕆᓂᕐᒥᒃ ᐊᒻᒪ 
ᐊᕐᓂᕆᓂᒃᑯᑦ ᐊᖑᓯᕆᓂᒃᑯᓪᓗ. ᐃᓚᖏᓐᓂᒃ, ᓄᓇᓕᖕᒥᑦ ᐃᓄᓕᕆᔨᑦ 
ᑭᐅᖃᑦᑕᓚᐅᖅᑐᑦ ᑲᒪᒋᔭᐅᔭᕆᐊᖃᖅᑐᓄᑦ ᓱᕈᓰᑦ ᐊᕐᓂᕆᔭᐅᔪᑦ 
ᐊᖑᓯᕆᔭᐅᓪᓘᓐᓃᑦ, ᐃᓚᖏᑦ ᖃᐅᔨᔭᐅᓯᒪᖢᑎᒃ ᑯᔭᖕᓂᒃᑯᑦ ᐆᒪᔾᔨᓯᒪᔪᑦ. 
ᐃᓚᖏᑦ ᓱᕈᓰᑦ ᐊᕐᓂᕆᔭᐅᓯᒪᓚᐅᖅᑐᑦ ᐊᖑᓯᕆᔭᐅᓯᒪᓚᐅᖅᑐᓪᓘᓐᓃᑦ 10-ᓂᒃ 
ᐅᑭᐅᑭᓐᓂᖅᓴᐅᓚᐅᖅᑐᑦ. 

ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓯᒪᔪᑦ ᓱᕈᓰᑦ ᐊᒻᒪ ᒪᒃᑯᒃᑐᑦ 
ᖃᓄᐃᙱᑦᓯᐊᕐᓂᖏᑦ ᒐᕙᒪᐅᓚᐅᖅᑐᑦ ᐊᒻᒪ ᒫᓐᓇ ᒐᕙᒪᐅᔫᑉ 
ᓯᕗᓪᓕᐅᑎᓯᒪᖕᒪᒋᑦ. ᐊᒻᒪᓗ, ᐅᓄᖅᑐᑦ ᓄᓇᕗᒻᒥᑦ ᐸᕐᓇᖕᓂᕐᒧᑦ ᑎᑎᕐᖃᑦ, 
ᑐᕌᒐᑦ, ᐊᒻᒪ ᐱᓕᕆᒋᐊᕈᑎᒃᓴᑦ, ᐃᒫᑐᑦ ᑭᒃᑯᓕᒫᓂᒃ 
ᐋᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᑐᕌᒐᖅ, ᓇᓗᓇᐃᖅᓯᓯᒪᔪᑦ ᓱᕈᓰᑦ ᐊᒻᒪ ᒪᒃᑯᒃᑐᑦ 
ᖃᓄᐃᙱᑦᓯᐊᕐᓂᖏᑦ ᓯᕗᓪᓕᐅᑎᑕᐅᓂᖏᓐᓂᒃ. ᓄᓇᕗᑦ ᒐᕙᒪᖓᑦ 
ᑐᓴᖅᑎᑦᓯᓚᐅᕐᒥᔪᖅ ᓴᕐᕿᑎᑕᐅᓂᖓᑕ ᓱᕈᓯᕐᓂᒃ ᒪᒃᑯᒃᑐᕐᓂᒡᓗ ᑭᒡᒐᖅᑐᐃᓂᕐᒥᒃ 
ᑎᑎᕋᕐᕕᖕᒥᑦ ᐃᓕᔭᐅᓯᒪᓛᖅᑐᒥᑦ 2013-ᖑᖅᑎᓪᓗᒍ. 

ᓇᓂᓚᐅᖅᑕᕗᑦ • ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᒻᒪᒃᑐᑎᒍᑦ 
ᐊᙳᑎᕙᙱᑦᑐᑦ ᐱᒻᒪᕆᐅᔪᓂᒃ ᑲᒪᒋᔭᕆᐊᖃᖅᑕᒥᖕᓂᒃ ᓴᐳᒻᒥᑎᑦᓯᓂᕐᒥᒃ 
ᐊᒻᒪ ᖃᓄᐃᙱᑦᓯᐊᖅᑎᑦᓯᓂᕐᒥᒃ ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ 
ᐃᒪᒋᔭᖏᓐᓂᒃ. ᑭᐅᑲᐅᑎᒋᕙᒃᑲᓗᐊᖅᑎᖢᒋᑦ ᖃᐅᔨᒪᑎᑕᐅᔭᕌᖓᒥᒃ ᓱᕈᓰᑦ 
ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ, ᐃᓄᓕᕆᔨᒃᑯᑦ ᐊᙳᑎᕙᙱᑦᑐᑦ ᐅᓄᖅᑐᓂᒃ 
ᐊᓯᖏᓐᓂᒃ ᐱᔭᕆᐊᖃᖅᑎᑕᖏᑦᑕ ᓯᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᐅᑉ ᐊᒻᒪ ᓇᖕᒥᓂᖅ ᐊᙳᑎᒋᐊᓕᖁᑎᖏᓐᓂᒃ 
ᐊᑐᖅᑕᐅᔭᕆᐊᖃᖅᑐᖁᑎᖏᓂᒡᓗ. ᐆᒃᑑᑎᒋᓗᒍ, ᖃᐅᔨᓴᖅᐸᖏᑦᑐᖅ 
ᐱᔭᕆᐊᖃᖅᑐᓂᒃ ᐅᓗᕆᐊᓇᙱᒃᑲᓗᐊᕐᒪᖔᑖ ᖃᐅᔨᓴᕈᑎᓂᒃ 
ᑎᒍᐊᙳᐊᖅᑎᐅᓂᐊᖅᑐᑦ ᐊᖏᕐᕋᖏᓐᓂᒃ, ᐊᒻᒪ ᐱᔭᕇᖅᐸᖏᒻᒥᔪᑦ 
ᐊᕐᕌᒍᑕᒫᖅᓯᐅᑦ ᒪᓕᖕᓂᖃᑦᓯᐊᕋᓗᐊᕐᒪᖔᑦ ᕿᒥᕐᕈᓂᕐᒥᒃ ᓱᕈᓯᕐᒥᒃ 
ᓴᐳᒻᒥᓂᕐᒥᒃ ᑎᑎᕐᖃᖃᕐᕕᖕᓂᒃ. ᒪᓕᒐᐅᑉ ᐱᔭᕆᐊᖃᖅᑐᖁᑎᖏᑦ 
ᒪᓕᒃᑕᐅᑦᓯᐊᙱᑦᓴᕌᖓᑕ, ᐅᓗᕆᐊᓇᖅᑐᖃᓕᖅᐸᒃᑐᖅ ᓱᕈᓰᑦ 
ᓴᐳᒻᒥᔭᐅᑦᓯᐊᖏᓐᓂᖏᓐᓂᒃ ᐱᔪᓐᓇᐅᑎᒋᒐᓗᐊᖅᖢᓂᒋᑦ. 

• ᓈᒻᓐᒪᖏᓗᐊᕐᒪᑕ ᑐᑭᓯᒋᐊᕈᑎᒃᓴᖏᑦ ᓱᕈᓰᑦ ᑲᒪᑦᓯᐊᖅᑕᐅᔪᑦ ᒥᒃᓵᓄᑦ, 
ᐃᓄᓕᕆᔨᒃᑯᑦ ᓈᒻᒪᒃᑐᒥᒃ ᖃᐅᔨᓴᑦᓯᐊᕈᓐᓇᖏᑦᑐᑦ ᖃᓄᐃᓕᕐᓂᖏᓐᓂᒃ, 
ᑐᑭᓯᐊᒍᓐᓇᖏᖢᑎᓪᓗ ᐱᔭᕆᐊᖃᖅᑐᖁᑎᖏᓐᓂᒃ, ᐊᒻᒪ 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 
 

 
ᐅᓂᒃᑳᖓ ᑲᓇᑕᒥ ᖃᐅᔨᓴᖅᑎᕐᔪᐊᑉ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ-2011 3 
 

ᐋᕐᕿᒃᓱᐃᔪᖕᓇᖏᖢᑎᒡᓗ ᑭᓱᓕᕆᓂᐅᔪᓂᒃ ᐃᑲᔪᕈᑎᒃᓴᑦᓯᐊᖏᓐᓂᒃ. 
ᐃᒻᒪᖄ 33 ᐳᓴᓐᑎᑦ ᓄᓇᓕᖕᒥᑦ ᐃᓄᓕᕆᔨᑦ ᐃᕐᖃᓇᐃᔮᒃᓴᖏᑦ 
ᐃᓂᒋᔭᐅᙱᒃᑲᓗᐊᖅᑎᖢᒋᑦ, ᐃᓄᓕᕆᔨᒃᑯᑦ 
ᐃᓕᓐᓂᐊᖅᑎᑦᓯᑦᓯᐊᕙᙱᑦᑐᑦ ᐃᕐᖃᓇᐃᔭᖅᑎᑖᕆᓯᒪᔭᖏᓐᓂᒃ 
ᐃᓄᓕᕆᔨᓂᒃ ᐱᓕᕆᐊᕐᒥᖕᓂᒃ ᑲᔪᓯᑎᑦᓯᑦᓯᐊᕐᓂᕐᒥᒃ ᐃᑲᔪᕈᑕᐅᓇᔭᖅᑐᓂᒃ 
ᓄᓇᓕᖕᓂᑦ. 

• ᐃᓄᓕᕆᔨᒃᑯᑦ ᐊᙳᑎᓯᒪᙱᑦᑐᑦ ᐱᒻᒪᕆᐅᔪᓂᒃ ᑎᒍᐊᕐᓂᕐᒧᑦ ᒪᓕᒐᐅᑉ 
ᐱᔭᕆᐊᖃᖅᑐᖁᑎᖏᓐᓂᒃ ᓴᐳᒻᒥᔾᔪᑎᒃᓴᑦ ᓱᕈᓯᐅᑉ 
ᐅᓗᕆᐊᓇᖅᑐᒦᙱᓂᖓᓂᒃ ᐊᒻᒪ ᐊᑲᐅᓂᖅᐹᖑᔾᔪᑎᖏᓐᓂᒃ. 13-ᖑᔪᓂᒃ 
ᕿᒥᕐᕈᓚᐅᖅᑕᑦᑎᓐᓂᒃ 9-ᖑᔪᑦ ᐱᒻᒪᕆᐅᔪᓂᒃ ᑎᑎᕐᖃᖃᓚᐅᙱᑦᑐᑦ 
ᐃᒫᑐᑦ ᐅᓗᕆᐊᓇᙱᒃᑲᓗᐊᕐᒪᖔᑖ ᖃᐅᔨᓴᕐᓂᐅᔪᑦ ᑎᒍᐊᙳᐊᖅᑎᓂᒃ, 
ᐊᒻᒪ ᓯᑕᒪᑦ ᑎᑎᕐᖃᖃᕐᕕᐅᔪᑦ ᐱᕋᔭᒃᓯᒪᙱᑲᓗᐊᕐᒪᖔᑦ 
ᖃᐅᔨᓴᕐᓂᐅᔪᓂᒃ ᐱᑕᖃᓚᐅᙱᑦᑐᑦ ᑎᒍᐊᖅᑐᒃᓴᐅᓂᐊᖅᑐᓂᒃ. 

• ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᑦᓯᓂᕐᒧᑦ ᒪᓕᒐᖅ 
ᑲᒪᒋᔭᖃᙱᒻᒪᕆᒃᑐᖅ ᖃᓄᖅ ᓱᕈᓯᐅᑉ ᐅᓗᕆᐊᓇᖅᑐᒦᙱᓂᖓ ᐊᒻᒪ 
ᐊᑲᐅᓂᖅᐹᖑᔾᔪᑎᖏᑦ ᓴᐳᒻᒥᔭᐅᓂᐊᕐᒪᖔᑖ. ᐱᑕᖃᙱᑎᓪᓗᒍ 
ᑎᑎᕋᖅᓯᒪᔪᓂᒃ ᖃᓄᖅ ᐃᓱᒪᓕᐅᕆᔭᐅᓚᐅᖅᓯᒪᓐᓂᖅᒪᖔᑖ 
ᓄᓇᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᖅᑕᖃᕋᓗᐊᕐᒪᖔᑦ, 
ᓇᓗᓇᖅᑐᖅ ᓱᓇᑦ ᐃᓱᒪᒃᓴᖅᓯᐅᕈᑎᒋᔭᐅᕙᖕᒪᖔᑖ, ᐃᓚᒋᓪᓗᒍ ᓱᕈᓯᐅᑉ 
ᐃᓗᕆᐊᓇᖅᑐᒦᙱᓂᖓ ᐊᑲᐅᓂᖅᐹᖑᔾᔪᑎᖏᓪᓗ, ᐃᕐᑯᓯᑎᒍᑦ 
ᑎᒍᐊᕐᓂᕐᒧᑦ ᑲᒥᓴᓇ ᐃᓱᒪᓕᐅᕐᓂᖃᖅᑎᓪᓗᒍ. 

• ᓄᓇᕗᑦ ᒐᕙᒪᖓᑦ ᐃᓕᓯᓯᒪᒐᓗᐊᖅᑎᓪᓗᓂ ᐃᓅᓯᖃᑦᓯᐊᕐᓂᕐᒧᑦ 
ᑲᑎᒪᔨᐊᓛᓂᒃ ᑐᓂᓯᔪᒃᓴᓂᒃ ᑐᕌᒐᑎᒍᑦ ᑐᑭᒧᐊᒃᑎᑦᓯᓂᕐᒥᒃ 
ᐃᓄᓕᕆᓂᕐᓂᒃ, ᐊᓯᖏᑦ ᑲᑎᒪᔨᐊᓛᑦ ᐊᒻᒪ ᐱᓕᕆᑎᑕᐅᓯᒪᔪᑦ 
ᐃᓕᔭᐅᓯᒪᔪᑦ ᓯᑕᒪᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᑕᑯᒋᐊᓚᐅᖅᑕᑦᑎᓐᓄᑦ ᑐᕌᒐᖃᒻᒪᕆᙱᑦᑐᑦ ᑲᒪᒋᔭᖃᕐᓂᕐᒥᒃ 
ᑲᔪᓯᑎᑦᓯᓂᕐᒥᒃ ᐊᐅᓚᔭᒃᓴᓂᑦ ᐊᒻᒪ ᐱᔨᑦᓯᕋᐅᑎᓂᒃ. ᐋᕐᕿᒃᓯᒪᓪᓚᕆᒃᑐᓂᒃ 
ᑲᒪᒋᔭᖃᕐᓂᕐᒥᒃ ᐊᐅᓚᔭᒃᓴᓂᒃ ᐃᒫᑐᑦ ᐃᓚᒌᓂᒃ ᐋᓐᓂᖅᑐᐃᓂᕐᒥᒃ ᐊᒻᒪ 
ᓱᕈᓯᐊᓛᑦ ᐱᕈᖅᐸᓪᓕᐊᓂᖏᓐᓂᒃ ᐊᑲᐅᙱᓕᐅᕈᑕᐅᔪᖕᓇᖅᑐᑦ 
ᐱᕚᓪᓕᕈᑎᒋᓇᔭᕋᓗᐊᖅᑕᖏᑦᑕ ᑕᒪᒃᑯᐊ ᐊᐅᓚᔭᒃᓴᑦ ᐊᒻᒪ ᐱᔨᑦᓯᕋᐅᑎᑦ 
ᐃᑲᔪᖅᑐᖅᑕᐅᔪᓄᑦ. 

ᓄᓇᕗᑦ ᒐᕙᒪᖓᑦ ᑭᐅᓯᒪᓕᖅᑐᖅ. ᒐᕙᒪᒃᑯᑦ ᐊᖏᖅᑐᑦ ᑕᒪᐃᓐᓂᒃ 
ᐊᑐᓕᖁᔭᐅᓯᒪᔪᓂᒃ ᑐᓂᓯᓯᒪᖢᑎᒡᓗ ᓇᓗᓇᐃᔭᖅᓯᒪᑦᓯᐊᖅᑐᒥᒃ ᑭᐅᓂᕐᒥᒃ 
ᑕᒪᐃᓐᓄᑦ ᐊᑐᓕᖁᔭᐅᓯᒪᔪᓄᑦ ᐅᓂᒃᑳᓕᐊᖑᓯᒪᔪᓕᒫᒥᑦ. 

ᐱᒋᐊᕈᑎ 

1. ᓄᓇᕗᑦ ᐱᕈᖅᐸᓪᓕᐊᓂᖅᐹᖑᖃᑕᐅᔪᖅ ᑲᓇᑕᒥ. 1999-ᒥᑦ 2009-ᒧᑦ, 
ᓄᓇᕗᒥᐅᑕᑦ ᐅᓄᖅᓯᒋᐊᓚᐅᖅᑐᑦ 17 ᐳᓴᓐᑎᓂᒃ; ᑲᑎᓪᓗᒋᑦ ᓄᓇᕗᒻᒥᐅᑦ 
ᐅᓄᖅᓯᑎᒋᓕᓚᐅᖅᑐᑦ 32,000, ᑖᒃᑯᓇᙵᑦ ᐃᒻᒪᖄ 84 ᐳᓴᓐᑎᖏᑦ ᓇᖕᒥᖕᓂᖅ 
ᓇᓗᓇᐃᖅᓯᓚᐅᖅᑐᑦ ᐃᓅᓂᕋᖅᖢᑎᒃ. ᓇᓚᐅᑦᓵᖅᑕᐅᒐᓂᓵᕐᓂᐅᔪᑦ ᐅᖃᖅᓯᒪᔪᑦ 
ᓄᓇᕗᒥᐅᑕᑦ ᐅᓄᖅᓯᕚᓪᓕᕐᓂᐊᕋᓱᒋᔭᐅᓪᓗᑎᒃ ᐃᒻᒪᖄ 45,000-ᖑᓕᕐᓗᑎᒃ 
2036-ᖑᓕᖅᐸᑦ, ᐅᓄᕐᓂᖅᐹᖏᑦ ᐅᓄᖅᓯᕙᓪᓕᐊᔾᔪᑕᐅᔪᑦ ᐃᓅᓕᓵᕐᓂᑰᓗᑎᒃ 
ᓄᓇᕗᒻᒧᑦ ᓄᒃᑎᖅᐸᓪᓕᐅᔫᖏᓐᓂᖅᓴᐅᓪᓗᑎᒃ. ᓄᓇᕗᑦ ᒫᓐᓇ ᑲᓇᑕᒥ 
ᒪᒃᑯᖕᓂᖅᐹᖑᔪᖅ, 40 ᐳᓴᓐᑎᑦ ᐅᖓᑖᓂᑦ ᐅᕝᕙᓘᓐᓃᑦ 13,000 ᖃᓂᒋᔮᓂᑦ 
ᓄᓇᕗᒥᐅᑕᑦ ᐅᑭᐅᑭᓐᓂᖅᓴᐅᔪᑦ 19-ᓂᒃ. 

2. ᐅᓪᓗᒥ ᐃᓄᐃᑦ ᐃᓚᒌᑦ ᖃᓄᐃᓐᓂᖏᑦ ᐊᓯᔾᔨᖅᓯᒪᒻᒪᕆᓕᖅᑐᑦ 
ᐊᑐᖅᑕᐅᕙᓚᐅᖅᑐᓂᒥᑦ ᑕᐃᔅᓱᒪᓂ. ᓄᓇᓕᖕᓂᑦ 
ᐊᖏᕐᕋᖃᐃᓐᓇᖅᐸᓚᐅᙱᑎᓪᓗᒋᑦ, ᐃᓄᐃᑦ ᐃᓅᓯᖃᖅᐸᓚᐅᖅᑐᑦ 
ᐅᓄᓗᐊᙱᖢᑎᒃ, ᐃᓚᒌᑦ ᑲᑎᙵᕙᓚᐅᖅᑐᑦᑎᒌᒃᓱᑎᒃ ᐊᐅᓪᓛᖅᐸᓚᐅᖅᑐᑦ 
ᓯᓚᒥᒃ ᒪᓕᒃᖢᑎᒃ ᓂᕐᔪᑎᓂᒡᓗ ᒪᓕᒃᖢᑎᒃ. ᑲᑎᓯᒪᔪᓕᒫᑦ ᑲᒪᒋᔭᖃᓚᐅᖅᑐᑦ 
ᐃᓱᒪᓕᐅᕆᓂᕐᒥᒃ ᐊᒻᒪ ᐋᖅᑭᓯᒪᓂᕐᒥᒃ ᑲᑎᓯᒪᓂᐅᔪᑦ ᖃᓄᐃᙱᓂᖏᓐᓂᒃ. 
ᐅᓪᓗᒥ, ᐊᖏᓂᖅᓴᑦ ᓄᓇᓖᑦ, ᐊᑐᐃᓐᓇᖃᕐᓂᕐᓗ ᐋᓐᓂᐊᕐᓂᓕᕆᔨᒃᑯᓐᓂᒃ, 
ᐋᖅᑭᒃᓱᖅᓯᒪᓪᓚᑦᑖᖅᑐᒥᒃ ᐃᓕᓐᓂᐊᕐᓂᕐᒥᒃ ᓱᕈᓯᕐᓄᑦ, ᑮᓇᐅᔭᓕᐅᕐᓂᕐᒧᑦ 
ᐃᕐᖃᓇᐃᔮᖃᕐᓂᖅ, ᐊᒻᒪ ᐅᓄᖅᑐᑦ ᐊᓯᖏᑦ ᖃᓄᐃᓐᓂᐅᔪᑦ ᐅᓪᓗᒥ ᐃᓅᓯᕐᒥᑦ 
ᐅᑎᕈᓐᓇᖏᑦᑐᒥᒃ ᐊᒃᑐᐃᓯᒪᔪᑦ ᐃᓄᐃᑦ ᐃᓚᒌᖕᓂᖏᑦᑕ ᖃᓄᐃᓐᓂᖏᓐᓂᒃ. 
ᑭᓯᐊᓂ, ᓱᑲᔪᐊᓗᖕᒥᒃ ᐊᓯᔾᔨᕐᓂᖅᑕᖃᕋᓗᐊᖅᑎᓪᓗᓂ, ᐃᓄᐃᑦ 
ᐋᕐᖀᓯᒪᑐᐃᓐᓇᖅᑐᑦ ᓴᙱᔪᒥᒃ ᐃᓚᒌᖕᓂᐅᔪᒥᒃ ᐊᒻᒪ ᐊᒃᓱᕉᑎᖃᖅᖢᑎᒡᓗ ᓱᓕ 
ᐅᒃᐱᕆᔭᑐᖃᕐᒥᖕᓂᒃ. 

3. ᐊᓯᖏᑎᑐᑦ ᑲᓇᑕᒥ, ᓄᓇᕗᑦ ᑲᒪᒋᔭᒃᓴᖃᖃᑕᐅᔪᖅ ᐊᔾᔨᒌᙱᑦᑐᓂᒃ 
ᑲᒪᒋᔭᐅᔭᕆᐊᖃᖅᑐᓂᒃ ᐊᒃᑐᐃᓯᒪᔪᓂᒃ ᓱᕈᓯᕐᓂᒃ ᒪᒃᑯᒃᑐᕐᓂᒡᓗ. ᑭᓯᐊᓂ, 
ᐃᓚᖏᑦ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᐊᒃᑐᐃᓂᖃᕐᓂᖅᓴᐅᔪᑦ ᓄᓇᕗᑦ 
ᐃᓗᐊᓂᑦ. ᐆᒃᑑᑎᒋᓗᒍ, ᒪᒃᑯᒃᑐᑦ ᐃᖕᒥᓃᖃᑦᑕᖅᑐᑦ ᓈᓴᖅᑕᐅᓯᒪᓂᖏᑦ ᐃᓄᐃᑦ 
ᐅᕕᒃᑲᑦ 15-ᓂᒃ 19-ᓄᑦ ᐅᑭᐅᓖᑦ 10-ᖏᖅᑕᖅᖢᒍ ᖁᑦᓯᖕᓂᖅᓴᖅ ᑲᓇᑕᓕᒫᖅ 
ᑕᐅᑐᒃᖢᒍ. ᖃᐅᔨᓴᕈᑦ 1 ᑕᑯᑎᑦᓯᔪᖅ ᖃᐅᔨᓴᕐᓂᕐᒥᒃ ᑕᒪᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪ ᐃᓄᓕᕆᓂᒃᑯᑦ ᖃᓄᐃᙱᑦᓯᐊᕐᓂᕐᒥᒃ 
ᖃᐅᔨᓴᐅᑎᖏᓐᓂᒃ ᑕᐅᑐᒃᖢᒋᑦ ᓄᓇᕗᑦ ᐊᒻᒪ ᑲᓇᑕᓕᒫᖅ 
(ᖃᐅᔨᓴᖅᑕᐅᒻᒪᕆᓚᐅᙱᑦᑐᑦ ᑭᒡᓕᓯᓂᐊᖅᑐᓕᕆᓃᑦ). 

ᑕᑯᓐᓇᕈᑦ 1 ᑭᒡᓕᓯᓂᐊᕐᓂᐅᓯᒪᔪᑦ ᑲᑎᖅᓱᖅᑕᐅᓚᐅᖅᑐᑦ ᐊᔾᔨᒌᙱᑦᑐᓂᒃ 
ᐊᑐᐃᓐᓇᐅᑎᑦᓯᔪᓂᒃ ᐊᑯᓐᓂᖓᓂ 2002-ᒥᑦ 2008-ᒧᑦ ᑕᑯᑎᑦᓯᔪᑦ ᓄᓇᕗᑦ 
ᑭᖑᕙᓯᖕᓂᖅᓴᖅ ᑲᓇᑕᓕᒫᒥᑦ ᖃᐅᔨᒪᔾᔪᑎᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪ 
ᐃᓄᓕᕆᓂᒃᑯᑦ ᖃᓄᐃᙱᑎᑦᓯᓂᕐᒥᒃ (ᖃᐅᔨᓴᖅᑕᐅᓯᒪᙱᑦᑐᑦ) 

 ᓄᓇᕗᑦ ᑲᓇᑕᓕᒫᖅ 

ᓱᕈᓰᑦ ᐊᒻᒪ ᒪᒃᑯᒃᑐᑦ 

ᓄᑕᕋᓛᑦ ᐃᓅᔪᖕᓇᐃᖅᑕᕐᓂᐅᔪᑦ 
(ᓱᕈᓰᑦ 1-ᒥᒃ ᐅᑭᐅᑭᓐᓂᖅᓴᑦ) 

15.1-ᖑᔪᑦ 
ᐃᓅᔪᖕᓇᐃᖅᑐᑦ 

1,000-ᖑᔪᓂᒃ ᐆᒪᓪᓗᑎᒃ  
ᐃᓅᖃᑦᑕᖅᑐᓂᒃ 

5.1-ᒍᔪᑦ 
ᐃᓅᔪᖕᓇᐃᖅᑐᑦ 1,000-

ᖑᔪᓂᒃ ᐆᒪᓪᓗᑎᒃ 
ᐃᓅᖃᑦᑕᖅᑐᓂᒃ 

ᐃᓅᕋᑖᖅᖢᑎᒃ ᐅᕿᓗᐊᖅᑐᑦ 
(ᐅᕿᓐᓂᖅᓴᑦ 2,500 ᒍᕌᒻᓂᒃ) 

8.4% ᐃᓅᔪᓕᒫᓂᒃ 6% ᐃᓅᔪᓕᒫᓂᒃ 

ᓂᕆᔭᒃᓴᖃᑦᓯᐊᖏᓐᓂᖅ 70% 

(ᐃᓄᐃᑦ 
ᐃᒡᓗᕐᔪᐊᕐᒥᐅᑕᐅᖃᑎᒌᑦ 
ᓱᕈᓯᖃᖅᑐᖅ ᐅᑭᐅᓕᖕᓂᒃ 

3−5) 

5.2% 

(ᐃᒡᓗᕐᔪᐊᕐᒥᐅᑕᐅᖃᑎᒌᑦ 
ᓱᕈᓯᖃᖅᑐᑦ 18-ᓂᒃ 
ᐅᑭᐅᑭᓐᓂᖅᓴᕐᓂᒃ) 

ᐃᓅᓱᒃᑐᓛᖑᓪᓗᑎᒃ 
ᓯᖓᐃᖃᑦᑕᖅᑐᑦ ᓈᓴᕐᓂᖏᑦ 

(ᐊᕐᓇᑦ ᐅᑭᐅᓖᑦ 14-19) 

130.7-ᖑᔪᑦ 
1,000-ᖑᔪᓂᒃ ᐊᕐᓇᓂᒃ 

ᐅᑭᐅᓖᑦ 14-19 

25.6-ᖑᔪᑦ 
1,000-ᖑᔪᓂᒃ ᐊᕐᓇᓂᒃ 

ᐅᑭᐅᓖᑦ 14-19 

ᐳᓴᓐᑎᖏᑦ ᑕᐃᒃᑯᐊ ᐅᑭᐅᖃᖅᑐᑦ 
12-19 ᖃᐅᑕᒫᑦ 
ᓱᐴᖅᑐᖃᑦᑕᖅᑐᑦ  

37% 12.9% 

ᓱᕈᓯᕐᓂᒃ ᐊᕐᓂᕆᓂᖅ 
ᐊᖑᓯᕆᓂᕐᓗ (18-ᓂᒃ 
ᐅᑭᐅᑭᓐᓂᖅᓴᑦ) 

44.3-ᖑᔪᑦ 
100,000-ᖑᔪᓂᒃ 

4.3-ᖑᔪᑦ 
100,000-ᖑᔪᓂᒃ 

ᓱᕈᓰᑦ ᐊᒻᒪ ᒪᒃᑯᒃᑐᑦ 
ᐋᓐᓂᖅᑐᖅᑕᐅᓯᒪᔪᑦ (18-ᓂᒃ 
ᐅᑭᐅᑭᓐᓂᖅᓴᑦ) 

4,311-ᖑᔪᑦ 
100,000-ᖑᔪᓂᒃ 

1,111-ᖑᔪᑦ 
100,000-ᖑᔪᓂᒃ 

ᒪᒃᑯᑦᑐᑦ ᐱᕋᔭᒃᐸᒃᑐᑦ 
ᓈᓴᖅᑕᐅᓂᖏᑦ (ᐅᑭᐅᖃᖅᑐᑦ 
12-17) 

31,161-ᖑᔪᑦ ᒪᒃᑯᒃᑐᑦ 
ᐸᓯᔭᐅᕙᒃᑐᑦ 100,000-
ᖑᔪᓂᒃ ᒪᒃᑯᒃᑐᕐᓂᒃ 

(ᐅᑭᐅᖃᖅᑐᑦ 12-17) 

6,885-ᖑᔪᑦ ᒪᒃᑯᒃᑐᑦ 
ᐸᓯᔭᐅᕙᒃᑐᑦ 

100,000-ᖑᔪᓂᒃ 
ᒪᒃᑯᒃᑐᕐᓂᒃ 

(ᐅᑭᐅᖃᖅᑐᑦ 12-17) 

ᐃᓕᓐᓂᐊᕐᕕᒡᔪᐊᕐᒥᑦ 
ᐱᔭᕇᖅᐸᒃᑐᑦ ᓈᓴᖅᑕᐅᓂᖏᑦ  

39.9% 74.8% 

 

ᓱᕈᓯᕐᓂᒃ ᐊᕐᓂᕆᓂᖅ ᐊᖑᓯᓂᕆᕐᓗ—
ᖃᓄᐃᓕᐅᕐᓂᐅᔪᑦ ᐃᓚᖃᖅᑐᑦ ᓱᕈᓯᕐᒥᒃ 
ᐊᕐᓂᕈᓂᖅ ᐊᖑᓯᕆᓂᖅ ᖃᓄᑐᐃᓐᓇᖅ, 
ᐊᕐᓂᕆᓂᕐᒧᑦ ᐊᖑᓯᕆᓂᕐᒧᓪᓘᓐᓃᑦ 
ᐊᒃᑐᐊᖁᔨᓂᖅ, ᑯᔭᓕᕆᓂᒃᑯᑦ 
ᐃᓱᒪᖅᓲᑎᖃᕐᓂᖅ, ᖃᕆᑕᐅᔭᒃᑯᑦ 
ᓱᕈᓯᕐᒥᒃ ᖃᐃᑎᑦᓯᓂᖅ, ᐊᒻᒪ ᐊᓯᖏᑦ. 

ᓱᕈᓰᑦ ᐊᒻᒪ ᒪᒃᑯᒃᑐᑦ 
ᐋᓐᓂᖅᑐᖅᑕᐅᕙᒃᑐᑦ—
ᖃᓄᐃᓕᐅᕐᓂᐅᔪᑦ ᐃᓚᖃᖅᑐᑦ 
ᐃᓄᐊᖅᓯᓂᖅ ᐊᒻᒪ ᐃᓄᐊᖅᓯᓇᓱᖕᓂᖅ, 
ᐊᓯᖏᑦ ᐱᕋᔭᖕᓂᐅᔪᑦ ᐃᓚᖃᖅᖢᑎᒃ 
ᐋᓐᓂᖅᑎᕆᓂᕐᒥᒃ ᐅᕝᕙᓘᓐᓃᑦ 
ᐋᓐᓂᖅᑎᕆᔪᒪᓂᕐᒥᒃ, ᑎᒥᒃᑯᑦ 
ᐋᓐᓂᖅᑎᕆᓂᖅ, ᐊᒻᒪ ᐊᕐᓂᕆᓂᖅ 
ᐊᖑᓯᕆᓂᕐᓗ. 

ᓂᕆᔭᒃᓴᖃᑦᓯᐊᖏᓐᓂᖅ—
ᖃᓄᐃᓐᓂᐅᔪᖅ ᑕᐃᒪᐅᕙᒃᑐᖅ 
ᖃᐅᔨᓐᓇᕌᖓᑦ ᓂᕆᓗᐊᙱᓂᕐᒥᒃ ᐊᒻᒪ 
ᓂᕆᖃᑦᑕᕐᓂᖏᑦᑕ ᖃᖓᐅᓂᖏᑦ 
ᐊᓯᔾᔨᕌᖓᑕ. 

ᖃᐅᔨᓴᕈᑦ 1 ᑭᒡᓕᓯᓂᐊᕐᓂᐅᓯᒪᔪᑦ ᑲᑎᖅᓱᖅᑕᐅᓚᐅᖅᑐᑦ ᐊᔾᔨᒌᙱᑦᑐᓂᒃ 
ᐊᑐᐃᓐᓇᐅᑎᑦᓯᔪᓂᒃ ᐊᑯᓐᓂᖓᓂ 2002-ᒥᑦ 2008-ᒧᑦ ᑕᑯᑎᑦᓯᔪᑦ ᓄᓇᕗᑦ 
ᑭᖑᕙᓯᖕᓂᖅᓴᖅ ᑲᓇᑕᓕᒫᒥᑦ ᖃᐅᔨᒪᔾᔪᑎᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪ 
ᐃᓄᓕᕆᓂᒃᑯᑦ ᖃᓄᐃᙱᑎᑦᓯᓂᕐᒥᒃ (ᖃᐅᔨᓴᖅᑕᐅᓯᒪᙱᑦᑐᑦ) (ᑲᔪᓯᔪᖅ) 

 ᓄᓇᕗᑦ ᑲᓇᑕᓕᒫᖅ 

ᓄᓇᕗᒻᒥᐅᓕᒫᑦ 

ᐃᓅᕋᑖᕐᓂᕐᒥᓂᒃ ᐱᒋᐊᖅᑎᓪᓗᒍ 
ᖃᓄᑎᒋᑦ ᐆᒪᓂᐊᕋᓱᒋᔭᐅᓂᖏᑦ 68.7 ᐅᑭᐅᑦ 79.3 ᐅᑭᐅᑦ 

ᐳᕙᓪᓗᖕᓂᐅᔪᑦ ᓈᓴᖅᑕᐅᓂᖏᑦ 93.4-ᖑᔪᑦ 

100,000-ᖑᔪᓂᒃ 

5.2-ᖑᔪᑦ 

100,000-ᖑᔪᓂᒃ 

ᐃᒥᐊᓗᖃᑦᑕᕐᓂᖅ 
(ᐃᒥᖅᑐᒻᒪᕆᐅᖃᑦᑕᖅᑐᑦ, 
ᐅᑭᐅᖃᖅᑐᑦ 12 ᐅᖓᑖᓂᓗ) 

30% 20.1% 

ᐋᖓᔭᕐᓇᖅᑐᓕᕆᓂᕐᒧᑦ 
ᐱᕋᔭᒃᓯᒪᔪᑦ ᓈᓴᖅᑕᐅᓂᖏᑦ 

783-ᖑᔪᑦ ᐱᕋᔭᒃᑐᑦ 

100,000-ᖑᔪᓂᒃ 
194-ᖑᔪᑦ ᐱᕋᔭᒃᑐᑦ 
100,000-ᖑᔪᓂᒃ 

ᑯᔭᖕᓂᒃᑯᑦ ᖁᐱᕐᕆᖃᑦᑕᖅᑐᑦ 
ᑲᓚᒥᑎᔭᒥᒃ (Chlamydia) 
ᓈᓴᖅᑕᐅᓂᖏᑦ 

3,486-ᖑᔪᑦ 

100,000-ᖑᔪᓂᒃ 

224-ᖑᔪᑦ 

100,000-ᖑᔪᓂᒃ 

ᐃᓄᐊᖅᓯᓯᒪᔪᑦ ᓈᓴᖅᑕᐅᓂᖏᑦ 18.64 ᐃᓄᐊᖅᓯᓂᐅᔪᑦ 

100,000-ᖑᔪᓂᒃ 

1.81 ᐃᓄᐊᖅᓯᓂᐅᔪᑦ 

100,000-ᖑᔪᓂᒃ 

ᓇᑭᙶᕐᓂᖏᑦ: ᐊᔾᔨᒌᙱᑦᑐᑦ ᓇᑭᙶᕐᓂᖏᑦ (ᑕᑯᓗᒍ ᐊᑕᔪᖅ 1). 

ᑎᑎᕐᖃᑦ: 1. ᓇᓪᓕᐅᒃᑯᒫᑦ ᑕᒡᕙᓂ ᖃᐅᔨᓴᕈᑐᒥᒃ ᖃᐅᔨᓴᖅᑕᐅᓯᒪᙱᑦᑐᑦ. 

 2. ᓄᓇᕗᒻᒥᐅᑕᑦ ᖃᑉᓯᐅᓂᖏᑦ ᐊᑯᓐᓂᖓᓃᓚᐅᖅᑐᑦ 28,715 2002-ᒥᑦ ᐊᒻᒪ 
31,644 2008-ᒥᑦ. ᑲᓇᑕᒥᐅᑕᑦ ᖃᑉᓯᐅᓂᖏᑦ ᐊᑯᓐᓂᖓᓃᓚᐅᖅᑐᑦ 31,413,990 
2002-ᒥᑦ ᐊᒻᒪ 33,445,591 2008-ᒥᑦ. 

 3. ᐃᓚᖏᑦ ᓈᓴᖅᑕᐅᓂᐅᔪᑦ ᐊᔾᔨᒌᙱᑐᕐᓂᒃ ᐊᑐᐃᓐᓇᐅᑎᑦᓯᔪᓂᒃ ᑕᑯᑎᑕᐅᓯᒪᔪᑦ 
100,000-ᖑᓪᓗᑎᒃ ᖃᐅᔨᓴᕈᑕᐅᓪᓗᓂ ᑕᐅᑐᒡᓗᒋᑦ ᑲᓇᑕᓕᒫᒥᑦ. 

 4. ᓄᓇᕗᒻᒥᑦ ᓈᓴᖅᑕᐅᓂᐅᔪᑦ ᐊᓯᔾᔨᖅᓯᒪᒍᓐᓇᕐᓂᖅᓴᐅᔪᑦ ᐅᓄᒋᐊᙱᓗᐊᕐᓂᖓᑕ 
ᐱᔾᔪᑎᒋᓪᓗᓂᐅᒃ. 

4. ᐊᖓᔪᖅᑳᑦ ᑲᒪᒋᔭᖃᓗᐊᖅᑐᑦ ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᓂᖏᑦᑕ 
ᓄᓇᕗᒻᒥᐅᑦ ᓱᕈᓯᕐᓂᒃ ᐊᒻᒪ ᒪᒃᑯᒃᑐᕐᓂᒃ. ᐆᒃᑑᑎᒋᓗᒍ, ᐊᑕᐅᓯᖅ 
ᐱᒻᒪᕆᐅᖃᑕᐅᓗᐊᖅᑐᖅ ᑐᙵᕕᐅᔪᓂᒃ ᐊᐅᓚᑦᓯᔪᑦ ᓱᕈᓯᕐᒥᒃ ᐊᒻᒪ ᐃᓚᒌᓂᒃ 
ᐱᔨᑦᓯᕋᕐᓂᕐᒧᑦ ᒪᓕᒐᖅ ᐅᖃᖅᓯᒪᔪᖅ: "ᐊᖓᔪᕐᖄᑦ ᑲᒪᒋᔭᖃᖅᑐᑦ ᑲᒪᑦᓯᐊᕐᓂᕐᒥᒃ 
ᐊᒻᒪ ᑐᓂᓯᓂᕐᒥᒃ ᐊᒻᒪ ᒥᐊᓂᖅᓯᓂᕐᒥᒃ  ᕿᑐᙵᖏᓐᓂᒃ." ᐱᖓᓱᑦ 
ᒐᕙᒪᐅᓂᐅᔪᑦ—ᒐᕙᒪᑐᖃᒃᑯᑦ, ᐊᕕᒃᑐᖅᓯᒪᓂᕐᔪᐊᑉ ᒐᕙᒪᖓᑦ, ᐊᒻᒪ ᕼᐋᒻᓚᑯᑦ 
(ᓄᓇᕗᒻᒥ ᐊᔾᔨᖃᖅᑐᖅ ᓄᓇᓕᐅᑉ ᒐᕙᒪᖏᑦ)—ᐊᒻᒪ ᐅᓄᖅᑐᑦ ᑎᒥᐅᔪᑦ (ᐃᒫᑐᑦ 
ᓄᓇᕗᒻᒥᑦ ᐊᕕᒃᑐᖅᓯᒪᓂᖏᑦᑕ ᐃᓄᐃᑦ ᑲᑐᔾᔨᖃᑎᒌᖏᑦ) ᐊᒻᒪ ᑲᑎᓯᒪᓂᐅᔪᑦ 

ᐃᒥᖅᑐᒻᒪᕆᐅᖃᑦᑕᖅᑐᑦ—
ᐃᒥᐊᓗᒃᐸᒃᑐᑦ ᐅᑭᐅᖃᖅᑐᑦ 12-ᓂᒃ 
ᐅᖓᑖᓂᓗ ᐃᒥᖅᐸᒃᑐᑦ, 
ᐃᒥᐊᓗᒃᑐᖅᐸᒃᑐᑦ 5 ᐅᖓᑖᓕᓘᓐᓃᑦ 
ᐃᒥᐊᓗᒐᒃᓴᓂᒃ ᐃᒥᕐᓇᐅᑎᓪᓗᒍ, 12-
ᖏᖅᑕᖅᖢᑎᒃ ᐅᕝᕙᓘᓐᓃᑦ ᐅᖓᑖᓂᑦ 
ᐅᑭᐅᑕᒫᑦ. 

(ᐆᒃᑑᑎᒋᓗᒍ, ᓄᓇᓕᖕᒥᑦ ᐃᕐᖃᖅᑐᐃᔨᕋᓛᑦ) ᐊᑐᐃᓐᓇᐅᑎᑦᓯᕙᒃᑐᑦ 
ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ ᑐᕌᒐᖃᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ 
ᖃᓄᐃᙱᑦᓯᐊᖅᑎᑦᓯᓂᕐᒥᒃ ᓱᕈᓯᕐᓂᒃ. 

ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒌᓄᑦ ᐊᐅᓚᔭᒃᓴᑦ ᓄᓇᕗᒻᒥᑦ 

5. ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓯᒪᔪᖅ ᓱᕈᓰᑦ ᐊᒻᒪ ᒪᒃᑯᒃᑐᑦ 
ᖃᓄᐃᙱᑦᓯᐊᕐᓂᖏᑦ ᓱᕗᓪᓕᐅᑎᑕᐅᓯᒪᓂᖏᓐᓂᒃ ᒐᕙᒪᐅᓚᐅᖅᑐᑦ ᐊᒻᒪ ᒫᓐᓇ 
ᒐᕙᒪᐅᔪᓄᑦ. ᓴᕐᕿᑕᐅᓵᓚᐅᖅᑐᖅ ᑕᒪᑉᑕ 2009-2013 (ᐱᓕᕆᐊᖏᑦ ᐱᖓᔪᐊᑦ 
ᒪᓕᒐᓕᐅᖅᑎᑦ) ᑐᑭᓕᐅᕆᓯᒪᔪᖅ ᓯᑕᒪᓂᒃ ᓯᕗᓪᓕᐅᑕᐅᓗᐊᕐᓂᐊᖅᑐᓂᒃ ᓄᓇᕘᑉ 
ᐱᖓᔪᐊᑦ ᒪᓕᒐᓕᐅᖅᑎᖏᓐᓄᑦ, ᐱᔭᕇᖅᑕᐅᓂᐊᕐᓗᑎᒃ 2030-ᖑᖅᑎᓪᓗᒍ, 
ᐃᓚᖃᖅᖢᓂ ᓱᕈᓯᕐᓂᒃ ᐊᒻᒪ ᒪᒃᑯᒃᑐᕐᓂᒃ: 

• ᐃᑲᔪᖅᑐᕐᓗᒋᑦ ᑕᐃᒃᑯᐊ ᐅᓗᕆᐊᓇᖅᑐᒦᑦᑐᑦ ᐃᓕᓯᒪᔪᒃᑯᑦ ᑎᑎᕋᕐᕕᐅᔪᒥᑦ 
ᐃᑲᔪᖅᑐᐃᓂᕐᒧᑦ ᐊᒻᒪ ᐱᓕᕆᒋᐊᕐᓂᕐᒧᑦ ᑭᒡᒐᖅᑐᕐᓗᒋᑦ ᐊᒃᓱᕈᕈᑎᖃᖅᑐᑦ 
ᐊᒻᒪ ᐊᔪᕈᑎᖃᕐᓂᖅᓴᐅᔪᑦ ᑭᒃᑯᑐᐃᓐᓇᐃᑦ ᐊᒻᒪ ᑲᑎᓯᒪᔪᑦ. 

• ᐃᓚᓕᐅᕐᓂᒃᑯᑦ ᓄᓇᓕᖕᒥᑦ ᐃᑲᔪᖅᑐᐃᓂᒃᑯᑦ ᒪᒃᑯᒃᑐᕐᓂᒃ ᓇᖕᒥᓂᖅ 
ᐱᓕᕆᐊᖏᓐᓂᒃ ᐊᖏᒡᓕᑎᕆᓂᕐᒥᒃ ᐊᐅᓚᑦᓯᓂᕐᒥᒃ ᓯᕗᓕᖅᑎᐅᓂᕐᒥᒡᓗ, 
ᐊᒻᒪ ᑭᓱᓕᕆᔾᔪᑎᒃᓴᓂᒃ ᐊᒻᒪ ᐊᐅᓚᔭᒃᓴᓂᒃ ᐅᓄᖅᓯᑎᕆᒋᐊᕐᓂᒃᑯᑦ 
ᐃᑲᔪᕈᑕᐅᔪᓂᒃ ᐃᓄᓕᕆᓂᕐᒥᒃ, ᐃᖃᐃᓕᓴᕐᓂᕐᒥᒃ, ᐱᙳᐊᕐᓂᕐᒥᒃ, ᐊᒻᒪ 
ᐱᕐᖁᓯᑐᖃᓕᕆᓂᕐᒥᒃ. 

• ᑲᒪᒋᔭᖃᕐᓂᖅ ᐃᓄᓕᕆᓂᕐᒥᒃ ᐃᓱᒫᓗᑎᓂᒃ ᐱᒋᐊᕈᑎᒋᔭᖓᑎᒍᑦ 
ᑐᑭᓯᐊᓂᕐᒥᒃ ᑭᓱᑦ ᐱᔾᔪᑕᐅᖕᒪᖔᑖ ᐊᑲᐅᙱᓕᐅᕈᑎᓂᒃ ᐊᒻᒪ ᑭᓱᓕᒫᓂᒃ 
ᐊᑐᕆᐊᒃᑲᓐᓂᕐᓂᕐᒥᒃ ᑲᒪᒋᔭᖃᕐᓂᕐᒥᒃ ᐊᒻᒪ ᐊᑐᓕᖅᑎᑦᓯᓂᕐᒥᒃ 
ᐱᑦᑕᐃᓕᑎᑦᓯᒪᓂᕐᒥᒃ ᐊᒻᒪ ᐃᑲᔪᖅᑐᐃᓂᕐᒥᒃ ᒥᑭᒡᓕᑎᕆᓂᕐᒥᒃ 
ᐃᒥᐊᓗᖕᒥᒃ ᐊᒻᒪ ᐋᖓᔮᕐᓇᖅᑐᓂᒃ ᐊᑐᕐᓗᖕᓂᕐᒥᒃ, ᐃᖕᒥᓃᕐᓂᕐᒥᒃ, ᐊᒻᒪ 
ᐱᕋᔭᖕᓂᕐᒥᒃ. 

• ᐊᑲᐅᓯᑎᑦᓯᓂᕐᒥᒃ ᑎᒥᑦᓯᐊᕆᖕᓂᕐᒥᒃ ᐱᑦᑕᐃᓕᑎᑦᓯᒪᓂᒃᑯᑦ, 
ᐅᔾᔨᕆᔭᖃᓗᐊᕐᓗᑎᒃ ᓇᖕᒥᓂᖅ ᑲᒪᒋᔭᖃᑦᓯᐊᕈᓐᓇᖏᓐᓂᖅᐹᑦ. 

6. ᐊᒻᒪᓗ, ᐅᓄᖅᑐᑦ ᓄᓇᕘᑉ ᐸᕐᓇᖕᓂᕐᒧᑦ ᑎᑎᕐᖃᖁᑎᖏᑦ, ᑐᕌᒐᖏᑦ, 
ᐊᒻᒪ ᐱᓕᕆᒋᐊᕈᑎᒃᓴᑦ, ᐃᒫᑐᑦ ᑭᒃᑯᓕᒫᓂᒃ ᐋᓐᓂᐊᖅᑕᐃᓕᒪᑎᑦᓯᓂᕐᒧᑦ 
ᐊᑐᐊᒐᖅ, ᓇᓗᓇᐃᖅᓯᔪᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᖃᓄᐃᙱᑦᓯᐊᕐᓂᖏᑦ 
ᓯᕗᓪᓕᐅᑎᑕᐅᓂᖏᓐᓂᒃ. ᓄᓇᕗᑦ ᒐᕙᒪᖓᑦ ᑐᓴᖅᑎᑦᓯᓚᐅᕐᒥᔪᖅ 
ᓴᕐᕿᑎᑕᐅᓂᖓᓂᒃ ᓱᕈᓯᕐᒥᒃ ᐊᒻᒪ ᒪᒃᑯᒃᑐᕐᒥᒃ ᑭᒡᒐᖅᑐᕐᓂᕐᒧᑦ ᑎᑎᕋᕐᕕᒃ, 
ᐃᓕᔭᐅᓯᒪᓂᐊᖅᑐᖅ 2013-ᒥᑦ. 

7. ᐅᓄᕐᓂᖅᐹᑦ ᐊᐅᓚᔭᒃᓴᑦ ᑐᕌᖓᔪᑦ ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᒻᒪ 
ᐃᓚᒌᖏᓐᓄᑦ ᓄᓇᕗᒻᒥᑦ ᑐᓂᔭᐅᕙᒃᑐᑦ ᓯᑕᒪᓄᑦ ᓄᓇᕗᑦ ᒐᕙᒪᖓᑕ 
ᐱᓕᕆᑉᐱᒋᔭᖏᓐᓄᑦ ᐱᒻᒪᕆᐅᓂᖅᐹᖑᖃᑕᐅᔪᓄᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ 
ᒪᓕᒐᓕᕆᔨᒃᑯᑦ (ᑕᑯᓐᓇᕈᑦ 2). ᓄᓇᕘᑉ ᑮᓇᐅᔭᖅᑐᕐᓂᕆᓂᐊᖅᑕᓕᒫᖓᓂᒃ 

$1.25 ᐱᓕᔭᓐᖑᔪᓂᒃ 2009−10 ᑮᓇᐅᔭᓕᕆᓂᒃᑯᑦ ᐅᑭᐅᒧᑦ, ᐊᐅᓚᔭᒃᓴᑦ 
ᑐᕌᒐᖃᓗᐊᖅᑐᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᕐᓄᑦ ᐃᓚᖃᓚᐅᖅᑐᑦ 

• $135 ᒥᓕᔭᓐ ᐃᓕᓐᓂᐊᕐᕕᐊᓛᕐᓄᑦ ᐊᒻᒪ ᐃᓕᓐᓂᐊᕐᕕᒡᔪᐊᕐᓄᑦ, 

• $6 ᒥᓕᔭᓐ ᓱᕈᓯᕐᒥᒃ ᓴᐳᒻᒥᓂᕐᒧᑦ ᐱᔨᑦᓯᕋᐅᑎᑦ, 

• $2.6 ᒥᓕᔭᓐ ᐃᓕᓐᓂᐊᓕᓵᕆᐅᖅᓴᔪᓄᑦ, ᐊᒻᒪ, 

• $2.3 ᒥᓕᔭᓐ ᒪᒃᑯᒃᑐᑦ ᐱᕋᔭᒃᓯᒪᔪᓄᑦ ᐊᐅᓚᔭᒃᓴᖅ. 

ᐊᒻᒪᓗ, ᓄᓇᕗᑦ ᒐᕙᒪᖓᑦ ᐊᐅᓚᑦᓯᕙᒃᑐᖅ ᐊᒻᒪ ᑲᔪᓯᑎᑦᓯᕙᒃᑐᖅ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ ᑭᒡᒐᖅᑐᐃᓪᓗᑎᒃ ᒐᕙᒪᑐᖃᒃᑯᓐᓂᒃ. 

ᑕᑯᓐᓇᕈᑦ 2 ᓄᓇᕗᑦ ᒐᕙᒪᖓᑦ ᐊᑐᐃᓐᓇᐅᑎᑦᓯᕙᒃᑐᖅ ᐅᓄᖅᑐᓂᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᐃᑲᔪᖅᑐᐃᔪᓂᒃ 
ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒌᓂᒃ 

ᒐᕙᒪᒃᑯᑦ ᐱᓕᕆᕝᕕᖓᑦ ᓱᕈᓰᑦ ᒪᒃᑯᒃᑐᑦ ᐃᓚᒌᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 

ᓱᕈᓯᕐᒥᒃ ᓴᐳᒻᒥᓂᕐᒧᑦ ᐊᐅᓚᔭᓴᖅ ᓱᕈᓯᕐᒥᒃ ᓴᐳᒻᒥᓂᕐᒧᑦ ᐊᐅᓚᔭᓴᖅ 

ᒥᐊᓂᖅᓯᓂᕐᒧᑦ ᐊᐅᓚᔭᒃᓴᖅ ᐅᓄᖅᑐᓄᑦ ᐊᖏᕐᕋᖃᕐᕕᖕᒥᑦ 
ᑲᒪᑦᓯᐊᓂᖅ 

ᐅᓄᖅᑐᓄᑦ ᐊᖏᕐᕋᖃᕐᕕᖕᒥᑦ 
ᑲᒪᑦᓯᐊᓂᖅ 

ᑎᒍᐊᖅᑐᓕᕆᓂᖅ  ᑎᒍᐊᖅᑐᓕᕆᓂᖅ 
ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑦᑐᓄᑦ 
ᐊᐅᓚᔭᒃᓴᖅ 

ᐃᓱᒪᓕᕆᓂᕐᒧᑦ ᐊᐅᓚᔭᒃᓴᖅ  ᐃᓱᒪᓕᕆᓂᕐᒧᑦ ᐊᐅᓚᔭᒃᓴᖅ  ᐃᓱᒪᓕᕆᓂᕐᒧᑦ ᐊᐅᓚᔭᒃᓴᖅ 

ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᑎᑦᓯᓂᕐᒥᒃ 
ᑐᕌᒐᖅ 

ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᑎᑦᓯᓂᕐᒥᒃ 
ᑐᕌᒐᖅ 

ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᑎᑦᓯᓂᕐᒥᒃ 
ᑐᕌᒐᖅ 

ᐃᓕᕐᖁᓯᓕᕆᔨᒃᑯᑦ — ᒪᒃᑯᒃᑐᓄᑦ ᐊᐅᓚᔭᒃᓴᖅ — 

— ᐃᖃᐃᓕᓴᕐᓂᕐᒧᑦ ᐊᐅᓚᔭᒃᓴᖅ — 

ᐃᓕᓐᓂᐊᕐᓂᓕᕆᔨᒃᑯᑦ ᐸᐃᕆᕕᓕᕆᓂᖅ ᐊᒻᒪ 
ᓚᐃᓴᖃᖅᑎᑦᓯᓂᖅ — ᐸᐃᕆᕝᕕᖕᒥᑦ ᐊᑐᖅᐸᒃᑐᓄᑦ 

ᐃᑲᔫᑎ 

ᓱᕈᓰᑦ ᖃᓄᐃᙱᑦᓯᐊᕐᓂᖏᓐᓄᑦ 
ᐱᓕᕆᒋᐊᕐᓂᖅ — ᒪᒃᑯᒃᑐᑦ ᐊᖓᔪᕐᖄᖑᔪᑦ 

ᐃᓕᓐᓂᐊᖅᑐᐃᓐᓇᖅᐸᒃᑐᑦ 

ᒪᓕᒐᓕᕆᔨᒃᑯᑦ — ᒪᒃᑯᒃᑐᑦ ᐱᕋᔭᒃᓯᒪᔪᓄᑦ 
ᐊᐅᓚᔭᒃᓴᑦ 

ᓄᓇᓕᖕᒥᑦ ᒪᓕᒐᓕᕆᓂᕐᒧᑦ 
ᐊᐅᓚᔭᒃᓴᖅ  

ᓇᑭᙶᕐᓂᖏᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᕆᓕᔨᒃᑯᑦ; ᒪᓕᒐᓕᕆᔨᒃᑯᑦ 

ᖃᐅᔨᓴᕐᓂᐅᑉ ᑐᕌᒐᖓ 

8. ᑕᑯᒋᐊᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓈᒻᒪᒃᑐᒥᒃ ᐊᙳᑎᑦᓯᐊᓚᐅᕋᓗᐊᕐᒪᖔᑖ ᐱᒻᒪᕆᐅᓂᖅᐹᓂᒃ ᑲᒪᒋᔭᒃᓴᖏᓐᓂᒃ 
ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪ 
ᐃᓚᒌᖏᓐᓂᒃ, ᐃᓚᒋᓪᓗᒍ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᑦ, ᑎᒍᐊᕐᓃᑦ, 
ᐊᒻᒪ ᑭᒃᑯᓕᒫᓂᒃ ᐋᓐᓂᐊᖃᖅᑕᐃᓕᒪᑎᑦᓯᓂᕐᒥᒃ ᑐᕌᒐᖅ. ᑕᑯᒋᐊᓚᐅᕐᒥᔪᒍᑦ 
ᓯᑕᒪᑦ ᐱᓕᕆᑉᐱᐅᔪᑦ (ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ) 
ᐱᓕᕆᖃᑎᒌᒃᖢᑎᒃ ᑲᒪᒋᔭᖃᓚᐅᕐᒪᖔᑖ ᑐᓂᓯᓂᕐᒥᒃ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ ᐱᔾᔪᑎᖃᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ 
ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒌᖏᓐᓂᒃ. ᑐᑭᓯᒋᐊᕈᑎᒃᓴᑲᓐᓂᐅᔪᑦ 
ᖃᐅᔨᓴᖅᑕᐅᓂᐅᑉ ᐱᔪᒪᓂᖏᓐᓂᒃ, ᑭᒡᓕᖓ, ᖃᓄᐃᓕᐅᕐᓂᖓ, ᐊᒻᒪ 
ᒪᓕᒋᐊᓕᖏᑦ ᐃᓗᐊᓃᑦᑐᑦ ᖃᐅᔨᓴᕐᓂᐅᑉ ᒥᒃᓵᓄᑦ ᑖᑉᓱᒪ ᐅᓂᒃᑳᓕᐊᑉ 
ᑭᖑᓪᓕᖓᓂ. 

ᖃᐅᔨᔭᐅᓂᐅᔪᑦ ᐊᒻᒪ ᐊᑐᓕᖁᔭᐅᓯᒪᔪᑦ 

ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ 

9. ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ (ᒪᓕᒐᖅ) ᐊᐅᓚᑦᓯᔪᖅ 
ᓯᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ ᓄᓇᕗᒻᒥᑦ, ᐱᔪᒪᓂᖃᖅᖢᓂ 
ᐃᑲᔪᖅᑐᐃᓂᕐᒥᒃ ᐊᑲᐅᔾᔪᑕᐅᓂᖅᐹᖏᓐᓂᒃ, ᓴᐳᒻᒥᓂᕐᒥᒃ, ᐊᒻᒪ 
ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ. ᒪᓕᒐᖅ ᓴᐳᒻᒥᕙᒃᑐᖅ ᓱᕈᓯᕐᓂᒃ ᒪᒃᑯᒃᑐᕐᓂᒡᓗ 
ᑎᑭᓪᓗᒍ ᐅᑭᐅᓕᖕᓄᑦ 19-ᓂᒃ (ᒫᓐᓇ ᐱᒋᐊᕐᓗᒍ ᑕᐃᔭᐅᓂᐊᓕᖅᑐᖅ ᑕᒡᕙᓂ 
ᐅᓂᒃᑳᓕᐊᕐᒥᒃ "ᓱᕈᓯᖅ" ᐅᕝᕙᓘᓐᓃᑦ "ᓱᕈᓰᑦ"), ᐊᒻᒪ ᑐᓂᓯᕙᒃᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒡᓗ ᐱᔪᖕᓇᕐᓂᕐᒥᒃ ᖃᐅᔨᓴᕐᓂᕐᒥᒃ 
ᖃᐅᔨᒪᑎᑕᐅᓂᖏᓐᓂᒃ ᓱᕈᓰᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ, ᐊᒻᒪ 
ᐱᓕᕆᒋᐊᕐᓂᕐᒥᒃ ᓱᕈᓰᑦ ᖃᓄᐃᙱᑦᓯᐊᖁᓪᓗᒋᑦ, ᐃᓚᒋᓪᓗᒍ, ᐱᔭᕆᐊᖃᕈᓂ, 
ᐊᖓᔪᖅᑳᖏᑕ ᐊᖏᕐᕋᖓᓂᑦ ᐊᓂᑎᑕᐅᓂᕐᒥᒃ. ᑕᒪᓐᓇ ᐃᓚᖃᕈᖕᓇᖅᑐᖅ 
ᐃᓕᓯᓂᕐᒥᒃ ᓱᕈᓯᕐᓂᒃ ᑎᒍᐊᖅᑎᙳᐊᖑᑲᐃᓐᓇᖅᑐᑦ ᐊᖏᕐᕋᖏᓐᓄᑦ ᐅᕝᕙᓘᓐᓃᑦ 
ᐃᓄᒋᐊᒃᑐᓄᑦ ᐊᖏᕐᕋᕆᔭᐅᕕᖕᒧᑦ ᑲᒪᑦᓯᐊᕕᖕᒥᑦ. ᐊᒻᒪᓗ, ᒪᓕᒐᖅ 
ᓇᓗᓇᐃᖅᓯᖕᒥᔪᖅ ᐱᔨᑦᓯᕋᐅᑎᓂᒃ ᐊᑐᐃᓐᓇᐅᔪᓂᒃ ᐃᑲᔪᕈᑕᐅᔪᖕᓇᖅᑐᓂᒃ 
ᓱᕈᓯᕐᓂᒃ ᐃᓚᒌᖏᓐᓂᒡᓗ ᓱᕈᓯᖅ ᓴᐳᒻᒥᔭᐅᑎᓪᓗᒍ ᒪᓕᒐᕐᒧᑦ. 

10. ᐱᓕᕆᐊᑦ ᐊᒻᒪ ᑲᒪᒋᔭᒃᓴᑦ. ᐊᔾᔨᒌᙱᑦᑐᑦ ᐱᓕᕆᖃᑎᒌᒃᐸᒃᑐᑦ ᒪᓕᒐᖅ 
ᒪᓕᒃᑕᐅᒐᓱᒃᖢᓂ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ 
ᑎᒃᑯᐊᖅᓯᕙᒃᑐᖅ ᑐᑭᒧᐊᒃᑎᑦᓯᔨᒥᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ, 
ᑲᒪᒋᔭᖃᖅᖢᓂ ᐱᓕᕆᐊᖃᕐᓂᕐᒥᒃ ᒪᓕᒐᐅᑉ ᐱᔭᕆᐊᖃᖅᑕᖏᓐᓂᒃ 
ᑲᔪᓯᑎᑦᓯᓇᓱᖕᓂᕐᒥᒃ. ᐃᓂᖃᖅᖢᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᖓᔪᕐᖄᖃᕝᕕᖓᓂᑦ ᐃᖃᓗᖕᓂᑦ, ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᓂᒃ ᑲᒪᒋᔭᖃᕐᒥᔪᖅ ᑐᑭᓕᐅᕆᓂᕐᒥᒃ ᒪᓕᒐᕐᒥᒃ ᐊᒻᒪ 
ᐋᕐᕿᒃᓱᐃᓂᕐᒥᒃ ᐊᙳᒪᑎᒋᐊᓕᖕᓂᒃ ᐊᒻᒪ ᐊᑐᖅᑕᐅᔭᕆᐊᓕᖕᓂᒃ ᖃᓄᖅ 
ᐊᑐᓕᖅᑕᐅᔭᕆᐊᖃᕐᒪᖔᑦ. 

11. ᓄᓇᓕᖕᒥᑦ ᐃᓄᓕᕆᔨᑦ, ᑎᒃᑯᐊᖅᑕᐅᓯᒪᔪᑦ ᑐᑭᒧᐊᒃᑎᑦᓯᔨᒧᑦ ᓯᕈᓰᑦ 
ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ, ᑲᔪᓯᑎᑦᓯᕙᒃᑐᑦ ᓱᕈᓯᕐᓂᒃ ᓴᐳᒻᒥᓂᕐᒧᑦ 
ᐊᐅᓚᔭᒃᓴᓂᒃ ᓄᓇᓕᖕᓂᑦ. ᑲᑎᓪᓗᒋᑦ 51-ᖑᔪᑦ ᓄᓇᓕᖕᒥᑦ ᐃᓄᓕᕆᔨᓄᑦ 
ᐃᕐᖃᓇᐃᔮᒃᓴᑦ ᓄᓇᕗᓕᒫᒥᑦ (ᕿᑭᖅᑖᓗᒃ, ᑭᕙᓪᓕᖅ, ᕿᑎᕐᒥᐅᑦ, ᐊᒻᒪ 
ᐃᖃᓗᐃᑦ), ᐃᓚᒋᓪᓗᒋᑦ 11 ᒥᐊᓂᖅᓯᔨᑦ, 5-ᖏᑦ ᑲᒪᒋᔭᖃᖅᑐᑦ ᐊᑕᐅᓯᑐᐊᕐᒥᒃ 
ᓄᓇᓕᖕᒥᑦ, 6-ᒋᔭᖏᑦ ᑲᒪᒋᔭᖃᖅᑎᓪᓗᒋᑦ ᒪᕐᕉᖕᓂᒃ ᐅᓄᕐᓂᖅᓴᓂᒡᓘᓐᓃᑦ 
ᓄᓇᓕᖕᓂᑦ (ᑕᑯᓐᓇᕈᑦ 3). ᒥᐊᓂᖅᓯᔨᑦ ᑲᒪᒋᔭᖃᖅᑐᑦ ᖃᐅᔨᓴᕐᓂᕐᒥᒃ 
ᐃᕐᖃᓇᐃᔭᖅᑎᑦ ᒪᓕᑦᓯᐊᕐᓂᖏᓐᓂᒃ ᒪᓕᒐᕐᒥᒃ ᐊᒻᒪ ᐃᓄᓕᕆᔨᒃᑯᑦ 
ᐊᙳᑎᒋᐊᓕᖏᓐᓂᒃ ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒡᓗ. 

ᑕᑯᓐᓇᕈᑦ 3 ᑭᐅᖃᑦᑕᖃᑎᒌᖕᓂᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓂᒡᓗ 

 

ᓇᑭᙶᕐᓂᖏᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

12. ᑭᙵᐃᑦ ᐊᒻᒪ ᐃᒡᓗᓕᒃ ᑐᓂᓯᓂᕐᒥᒃ ᐊᖏᖃᑎᒌᒍᑎᑖᖅᓯᒪᔫᒃ 
ᑐᓂᓯᓂᐊᕐᓗᑎᒃ ᐃᓄᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᑭᒡᒐᖅᑐᕐᓗᑎᒃ ᓄᓇᕗᑦ 
ᒐᕙᒪᖓᓂᒃ. ᑕᒪᓐᓇ ᐃᓚᖃᖅᑐᖅ ᒪᓕᒃᑎᑦᓯᓂᕐᒥᒃ ᒪᓕᒐᕐᒥᒃ ᐊᒻᒪ ᐃᓄᓕᕆᔨᒃᑯᑦ 
ᐊᙳᑎᒋᐊᓕᖏᓐᓂᒃ ᐊᒻᒪ ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒃ. ᑭᓯᐊᓂ, 
ᐃᓄᓕᕆᔨᒃᑯᑦ ᑲᒪᔨᒻᒪᕆᐅᔪᑦ ᒪᓕᒐᐅᑉ ᑐᓂᓯᓂᖏᓐᓂᒃ ᑲᔪᓯᑎᑦᓯᓂᕐᒥᒃ. 

13. ᓱᕈᓯᕐᒥᒃ ᓴᐳᒻᒥᓂᐅᔪᖅ. ᒪᓕᒐᖅ ᐅᖃᖅᓯᒪᔪᖅ ᑭᓇᑐᐃᓐᓇᖅ 
ᑐᑭᓯᐅᒪᔾᔪᑎᖃᖅᑐᖅ ᓱᕈᓯᐅᑉ ᓴᐳᒻᒥᔭᐅᔭᕆᐊᖃᕐᓂᖓᓂᒃ ᐅᖃᕆᐊᖃᖅᑐᖅ 
ᑕᒪᑐᒥᖓ ᓄᓇᓕᖕᒥᑦ ᐃᓄᓕᕆᔨᒃᑯᓐᓄᑦ. ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᑐᓴᖅᑎᑕᐅᒍᑎᒃ ᐃᒪᐃᑦᑐᒥᒃ, ᓇᓗᓇᐃᖅᓯᒪᓪᓚᑦᑖᖅᑐᓂᒃ ᐱᓕᕆᒋᐊᕈᑎᑕᓕᒃ 
ᖃᖓᒍ ᐊᒻᒪ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑦ ᓱᕈᓯᐅᑉ ᐱᔭᕆᐊᖃᖅᑕᖏᑦ. 
ᑕᑯᓐᓇᕈᑦ 4 ᑕᑯᑎᑦᓯᔪᖅ ᓴᕐᕿᑎᑕᐅᔪᖕᓇᖅᑐᓂᒃ ᓱᕈᓯᖅ ᑲᒪᒋᔭᐅᓕᕈᓂ ᓱᕈᓰᑦ 
ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓄᑦ. 

ᒥᓂᔅᑕᐅᑉ ᑐᒡᓕᐊ

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ
ᐊᐅᓚᔭᒃᓴᑦ ᐊᙳᑎᒋᐊᓖᓪᓗ

ᐊᕕᒃᑐᖅᓯᒪᓂᕐᒥᑦ ᐊᖓᔪᖃᐅᓪᓗᓂ
ᑐᑭᒧᐊᒃᑎᑦᓯᔨ (4)

ᐊᕕᒃᑐᖅᓯᒪᓂᕐᒥᑦ ᑐᑭᒧᐊᒃᑎᑦᓯᔨ
ᐃᓄᓕᕆᔨᒃᑯᓐᓄᑦ (4)

ᒥᐊᓂᖅᓯᔨᑦ,
ᐃᓄᓕᕆᔨᒃᑯᓐᓄᑦ (11)

ᓄᓇᓕᖕᒥᑦ ᐃᓄᓕᕆᔨᑦ (40)

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ
ᐊᐅᓚᓂᐅᔪᑦ

ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ
ᐃᓚᒌᓄᑦ ᐱᔨᑦᓯᕋᐅᑎᑦ

14. 2008−09 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, ᓄᓇᕗᑦ ᒐᕙᒪᖓᑦ 
ᑐᓂᓯᓚᐅᖅᑐᖅ ᓱᕈᓯᕐᒥᑦ ᓴᐳᒻᒥᓂᕐᒧᑦ ᐱᔨᑦᓯᕋᐅᑎᓂᒃ (ᐃᓚᒋᓪᓗᒋᑦ 
ᖃᐅᔨᓴᕐᓂᖅ, ᑲᒪᒋᔭᖃᕆᐊᕐᓃᑦ, ᐊᒻᒪ ᐊᖏᕐᕋᖃᖅᑎᑦᓯᓂᕐᒧᑦ ᐱᔨᑦᓯᕋᐅᑎᑦ) 
487 ᓱᕈᓯᕐᓄᑦ. 2009−10 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, ᐅᓄᖅᓯᒋᐊᓚᐅᖅᑐᑦ 
633-ᒧᑦ. ᐱᔨᑦᓯᕋᐅᑎᑦ ᐃᓚᖃᖅᑐᑦ ᐃᓕᓯᓂᕐᒥᒃ ᓱᕈᓯᕐᒥᒃ 
ᑎᒍᐊᙳᐊᖅᑎᐅᑲᐃᓐᓇᖅᑐᓄᑦ ᐊᒻᒪ ᐊᑐᐃᓐᓇᐅᑎᑦᓯᓂᕐᒥᒃ ᐃᑲᔪᖅᑐᐃᓂᕐᒧᑦ 
ᐊᐅᓚᔭᒃᓴᓂᒃ ᐃᓚᒌᖏᓐᓄᑦ ᐃᒫᑐᑦ ᐅᖃᖃᑎᖃᕐᓂᖅ ᐊᒻᒪ ᐃᒥᐊᓗᖕᒥᒃ 
ᐋᖓᔮᕐᓇᖅᑐᓂᒡᓗ ᐊᑐᓗᐊᕐᓂᕐᒧᑦ ᒪᒥᓴᖅᑕᐅᔾᔪᑎᓂᒃ. 

ᑕᑯᓐᓇᕈᑦ 4 ᐊᔾᔨᒌᙱᑦᑐᓂᒃ ᓴᕐᕿᑐᖃᕈᖕᓇᖅᑐᖅ ᓱᕈᓯᖅ ᑲᒪᒋᔭᐅᓕᕐᓂᕈᓂ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓄᑦ 

ᑲᒪᒋᔭᐅᓂᖅ ᒪᑐᔪᖅ

ᑲᒪᒋᔭᐅᓂᖅ ᒪᑐᔪᖅ

ᐄ

ᐄ

ᐋᒃᑲ

ᐋᒃᑲ

ᐅᓂᒃᑲᐅᑕᐅᔪᖅ ᑐᓂᔭᐅᔪᖅ
ᓄᓇᓕᖕᒥᑦ ᐃᓄᓕᕆᔨᒧᑦ ᓱᕈᓯᐅᑉ

ᐅᓗᕆᐊᓇᖅᑐᒦᓐᓂᖓᓂᒃ

ᖃᐅᔨᓴᕐᓂᖃᒃᑲᓐᓂᕆᐊᖃᖅᐸ?
(24 ᐃᑲᕐᕋᑦ ᓇᓗᓇᐃᕋᓱᖕᓂᖅ
ᖃᐅᔨᓴᕐᓂᖃᕆᐊᖃᕐᒪᖔᑦ)

ᖃᐅᓴᕐᓂᖃᕐᓗᓂ ᓇᓗᓇᐃᖅᑕᐅᓂᕈᓂ
ᓱᕈᓯᖅ ᓴᐳᓐᒥᔭᐅᔭᕆᐊᖃᕐᓂᖓᓂᒃ

(72 ᐃᑲᒃᕋᑦ ᓱᕈᓯᖅ ᑎᒍᔭᐅᓯᒪᓕᕐᓂᕈᓂ) ᐃᓱᒪᒃᓴᖅᓯᐅᕈᑎᒋᓗᒋᑦ
ᐃᖕᒥᒍᑦ

ᐱᔨᑦᓯᕋᖅᓂᐅᔪᑦ

ᑎᒍᓗᒍ ᓱᕈᓯᖅ

ᓱᕈᓯᖅ ᐃᓕᓗᒍ
ᑲᒪᒋᔭᐅᑦᓯᐊᕐᓂᕐᒧᑦ

ᑎᒍᔭᐅᓯᒪᓕᖅᑎᓪᓗᒍ
ᓈᓚᖕᓂᖅ

ᐃᓕᓯᓂᖃᕐᓗᓂ ᑲᒪᑦᓯᐊᕐᓂᒧᑦ
ᐸᕐᓇᐅᑎᒥᒃ ᑲᑎᒪᔨᐊᓛᓂᒃ

ᐊᒻᒪ/ᐅᕝᕙᓘᓐᓃᑦ ᖃᐅᔨᒪᑎᓪᓗᒋᑦ
ᐊᖓᔪᕐᖄᑦ ᐱᔪᓐᓇᐅᑎᖏᓐᓂᒃ
ᐃᕐᖃᖅᑐᐃᕕᖕᒨᕈᖕᓇᕐᓂᖅ

ᐊᐅᓚᓗᒍ ᑲᒪᒋᔭᐅᓂᖅ ᒪᓕᒡᓗᒍ
ᓱᕈᓰᑦ ᐊᒻᒪ ᐃᓚᒌᓄᑦ

ᐱᔨᑦᓯᕋᐅᑎᑦ ᐊᙳᑎᒋᐊᓕᖏᑦ
ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ

ᑎᒍᙱᓗᒍ ᓱᕈᓯᖅ
(ᓱᕈᓯᖅ ᐊᖓᔪᕐᖄᖓᑕ

ᐊᖏᕐᕋᖓᓃᑐᐃᓐᓇᐅᖅᑐᖅ)

ᐊᐅᓚᓗᒍ
ᑲᒪᒋᔭᐅᓂᖅ

ᒪᓕᒡᓗᒋᑦ ᓱᕈᓰᑦ
ᐊᒻᒪ ᐃᓚᒌᓄᑦ
ᐱᔨᑦᓯᕋᐅᑎᑦ

ᒪᓕᒐᖅ

15. ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ ᐱᔭᕆᐊᖃᖅᑐᖁᑎᖏᓐᓂᒃ 
ᐊᙳᑎᓂᖅ ᐱᒻᒪᕆᐅᔪᖅ ᐱᔾᔪᑎᒋᓪᓗᒍ, ᒪᓕᒃᑕᐅᑦᓯᐊᕈᑎᒃ, ᐃᓄᓕᕆᔨᒃᑯᑦ 
ᐊᑐᐃᓐᓇᐅᑎᑦᓯᓂᐊᕐᒪᑕ ᐱᔨᑦᓯᕋᐅᑎᓂᒃ ᓱᕈᓯᕐᓄᑦ ᓇᓗᓇᐃᖅᑕᐅᓯᒫᓂᒃᑐᑦ 
ᓴᐳᒻᒥᔭᐅᔭᕆᐊᖃᕐᓂᕐᒥᖕᓄᑦ, ᐊᒻᒪᓗ ᑐᓂᓯᖕᒥᔪᖅ ᓱᕈᓯᕐᓂᒃ ᓱᕗᓂᒃᓴᒥᑦ 
ᓴᐳᒻᒥᔭᐅᔭᕆᐊᖃᕈᓐᓇᐃᕈᑎᓂᒃ. ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ 
ᒪᓕᑦᓯᐊᓚᐅᕐᒪᖔᑖ ᒪᓕᒐᕐᒥᒃ ᐊᑐᐊᒐᖏᓐᓂᒡᓗ, ᐊᒻᒪᓗ ᐃᓄᓕᕆᔨᒃᑯᑦ 
ᐊᙳᒪᑎᒋᐊᓕᖏᓐᓂᒃ ᐊᒻᒪ ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒃ 

• ᐃᕐᖃᓇᐃᔭᖅᑎᖃᑦᓯᐊᕐᓗᓂ ᓇᓗᓇᐃᖅᓯᔪᖕᓇᖅᑐᓂᒃ ᓱᕈᓯᕐᓂᒃ 
ᐅᓗᕆᐊᓇᖅᑐᒦᑦᑐᓂᒃ ᐊᒻᒪ ᑲᒪᒋᔭᒃᓴᓂᒃ ᖃᐅᔨᓴᕐᓂᕐᒥᒃ, ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᑦ ᐱᔭᕆᐊᖃᖅᑎᑕᖓᑎᒍᑦ; 

• ᖃᐅᔨᓴᕐᓗᓂ ᒪᓕᒃᑕᐅᑦᓯᐊᕋᓗᐊᕐᒪᖔᑦ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᒪᓕᒐᖅ; 

• ᑲᑎᖅᓱᐃᓗᓂ ᐊᒻᒪ ᖃᐅᔨᓴᕐᓗᓂᒋᑦ ᑐᑭᓯᒋᐊᕈᑎᒃᓴᑦ 
ᐊᑲᐅᓯᑎᑦᓯᓂᐊᕐᓗᑎᒃ ᐊᐅᓚᔭᒃᓴᓂᒃ ᑲᔪᓯᑎᑦᓯᓂᕐᒥᒃ ᐊᒻᒪ 
ᐱᓕᕆᐊᕆᔭᐅᖃᑦᑕᕐᓂᖏᓐᓂᒃ; ᐊᒻᒪ 

• ᐅᓂᒃᑳᓕᐅᖃᑦᑕᕐᓗᓂ ᐊᕐᕌᒍᑕᒫᑦ ᒥᓂᔅᑕᒧᑦ, ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᒪᓕᒐᐅᑉ ᐱᔭᕆᐊᖃᖅᑎᑕᖓᑎᒍᑦ. 

16. ᑕᑯᒋᐊᓚᐅᖅᑐᒍᑦ ᓇᓕᐊᑐᐃᓐᓇᖏᓐᓂᒃ ᐆᒃᑑᑎᓂᒃ 61-ᓂᒃ ᓱᕈᓯᕐᓂᒃ 
ᓴᐳᒻᒥᓂᕐᒧᑦ ᑎᑎᕐᖃᖃᕐᕕᐅᔪᓂᒃ 7-ᓂᒃ ᓄᓇᓕᖕᓂᑦ ᓇᓗᓇᐃᕋᓱᒃᖢᑕ 
ᐃᓄᓕᕆᔨᒃᑯᑦ ᒪᓕᑦᓯᐊᓚᐅᕋᓗᐊᕐᒪᖔᑖ ᓂᕈᐊᖅᑕᐅᓯᒪᔪᓂᒃ 
ᐱᔭᕆᐊᖃᖅᑎᑕᖏᑦᑕ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᐅᑉ. ᐆᒃᑑᑎ 
ᐊᑐᖅᑕᐅᓚᐅᖅᑐᖅ ᑲᒪᒋᔭᐅᔪᓂᒃ ᐊᒻᒪ ᑲᒪᒋᔭᐅᔪᖕᓇᐃᖅᓯᒪᔪᓂᒃ 
ᑎᑎᕐᖃᖃᕐᕕᐅᔪᓂᒃ ᑮᓇᐅᔭᓕᕆᓂᒃᑯᑦ ᐅᑭᐅᓂᒃ 2008−09 ᐊᒻᒪ 2009−10, 
ᑐᓴᖅᑎᑕᐅᓂᖃᓚᐅᖅᑎᓪᓗᓂ ᓱᕈᓯᐅᑉ ᒥᒃᓵᓂᑦ, ᐊᒻᒪ ᐃᓄᓕᕆᔨᒃᑯᑦ 
ᑭᐅᓚᐅᖅᑎᓪᓗᒋ ᑐᓴᖅᑎᑕᐅᓂᕐᒧᑦ ᐊᒻᒪ  ᐱᔨᑦᓯᕋᐃᓕᖅᖢᓂᓗ. 
ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ ᐊᑐᒐᒃᓴᖃᑦᓯᐊᓚᐅᕋᓗᐊᕐᒪᖔᑖ 
ᓇᓗᓇᐃᖅᓯᔪᖕᓇᕐᓂᕐᒥᒃ ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᒃ ᐊᒻᒪ ᑐᓂᓗᒋᓪᓗ 
ᐱᔨᑦᓯᕋᐅᑎᓂᒃ, ᐊᒻᒪ ᑐᑭᓯᒋᐊᕈᑎᒃᓴᖃᑦᓯᐊᓚᐅᕋᓗᐊᕐᒪᖔᑦ ᓯᕈᓰᑦ ᒥᒃᓵᓄᑦ 
ᑲᒪᒋᔭᐅᔪᓂᒃ ᖃᐅᔨᓴᕐᓂᐊᕐᓗᒋᑦ ᐱᓕᕆᓂᕆᔭᐅᔪᑦ ᐊᒻᒪ ᓇᓗᓇᐃᕈᑕᐅᓗᑎᒃ 
ᐋᕐᕿᒋᐊᕈᑎᒃᓴᓂᒃ ᐅᓂᒃᑲᐅᑕᐅᓂᐊᕐᓗᑎᒃ ᒥᓂᔅᑕᒧᑦ. 

ᑲᒪᒋᔭᒃᓴᑦ ᖃᐅᔨᔭᐅᕙᓪᓕᐊᔪᑦ ᐃᓄᓕᕆᔨᒃᑯᓐᓄᑦ ᐃᓱᒫᓗᒍᑎᒻᒪᕆᐅᔪᑦ 

17. 61-ᖑᔪᑦ ᑲᒪᒋᔭᐅᔪᑦ ᕿᒥᕐᕈᐊᖅᑕᐅᓚᐅᖅᑐᑦ ᖃᐅᔨᓴᕐᓂᕐᒥᒃ 
ᐱᔾᔪᑎᖃᓚᐅᖅᑐᑦ ᐊᔾᔨᒌᙱᑐᒻᒪᕆᖕᓂᒃ ᐃᓱᒫᓗᖕᓇᖅᑐᑦ ᐊᑐᖅᑕᐅᔪᑦ ᓱᕈᓯᕐᓄᑦ, 
ᒪᒃᑯᒃᑐᕐᓄᑦ, ᐊᒻᒪ ᐃᓚᒌᖏᓐᓄᑦ. ᑕᒪᒃᑯᐊ ᑲᒪᒋᔭᒃᓴᑦ ᐃᓚᖃᓚᐅᖅᑐᑦ 
ᐃᒥᐊᓗᓕᕆᓂᖅ ᐊᒻᒪ ᐋᖓᔮᕐᓇᖅᑐᓕᕆᓂᖅ, ᐃᓚᒌᑦ ᐋᓐᓂᖅᑐᐃᖃᑦᑕᐅᑎᔪᑦ 
ᐊᒻᒪ ᑎᒥᒃᑯᑦ ᐋᓐᓂᖅᑎᕆᓂᖅ, ᐃᒃᓯᓐᓇᑯᖃᕐᓂᖅ, ᐊᒻᒪ ᐊᕐᓂᕆᓂᖅ 
ᐊᖑᓯᕆᓂᕐᓗ. ᖃᐅᔨᓚᐅᖅᑐᒍᑦ ᓈᓴᖅᓯᒪᓂᒃᑯᑦ ᐃᒻᒪᖄ ᒪᕐᕉᒃ ᓱᕈᓯᕐᒥᑦ 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

ᓴᐳᒻᒥᔾᔪᑎᒃᓴᑦ ᐅᓂᒃᑲᐅᑕᐅᖃᑦᑕᓚᐅᖅᑐᑦ ᓱᕈᓯᓕᒫᓄᑦ ᐆᒃᑑᑎᒋᔭᑦᑎᓐᓂᒃ. 
ᐃᓚᖏᓐᓂᒃ ᑲᒪᒋᔭᐅᔪᓂᒃ, ᑕᐃᒃᑯᐊ ᑲᒪᒋᔭᐅᖃᑦᑕᓚᐅᖅᑐᑦ ᐃᓄᓕᕆᔨᒃᑯᓐᓄᑦ 
ᐅᑭᐅᑭᑦᑐᒻᒪᕆᐅᓚᐅᖅᑐᑦ ᓱᕈᓯᑦ. 

18. 8 ᐊᕐᓂᕆᓂᖅ ᐊᖑᓯᕆᓂᕐᒧᓪᓗ ᑲᒪᒋᔭᐅᓚᐅᖅᑐᑦ ᐆᒃᑑᑎᑦᑎᓐᓂᑦ 
ᐃᓚᖃᓚᐅᖅᑐᑦ ᓱᕈᓯᖅ ᐱᓂᕐᓗᒃᑕᐅᓪᓚᑦᑖᓚᐅᖅᑐᖅ ᐅᕝᕙᓘᓐᓃᑦ 
ᐱᓂᕐᓗᒃᑕᐅᔪᖕᓇᖅᑑᓪᓗᑎᒃ (ᐆᒃᑑᑎᒋᓗᒍ, ᓱᕈᓯᕆᔭᐅᖃᑎᖓ 
ᐱᓂᕐᓗᒃᑕᐅᓯᒪᓪᓗᓂ ᐅᕝᕙᓘᓐᓃᑦ ᐱᓂᕐᓗᒃᑕᐅᔪᖕᓇᖅᑑᓪᓗᓂ). ᐳᑭᖅᑕᓕᒃᑯᑦ 
ᐃᓚᐅᕙᓚᐅᖅᑐᑦ ᑕᒪᐃᓐᓂᒃ ᑲᒪᒋᔭᐅᔪᕐᓂᒃ. ᖃᐅᔨᓚᐅᖅᑐᒍᑦ ᐃᓚᖏᓐᓂᒃ 
ᓱᕈᓯᐅᑉ ᑲᒪᒋᔭᐅᓂᖓ ᑕᑯᒃᓴᐅᑎᑦᓯᑎᓪᓗᒍ ᐊᕐᓂᕆᔭᐅᓂᖅ 
ᐊᖑᓯᕆᔭᐅᓂᕐᓘᓐᓃᑦ ᐊᒃᑐᐃᓂᖓᓂᒃ ᐅᑭᐅᑭᓐᓂᖅᓴᐅᑎᓪᓗᓂ ᐊᒻᒪ ᓱᕈᓯᐅᑉ 
ᐱᔨᑦᓯᖅᑕᐅᓚᐅᕐᓂᖓ ᑕᐃᒪᐃᓕᐅᖅᑕᐅᓯᒪᑎᓪᓗᒍ. ᖃᐅᔨᓚᐅᖅᑐᒍᑦ 
ᑲᒪᒋᔭᐅᔪᓂᒃ ᓱᕈᓰᑦ, ᐃᓚᖏᑦ ᖃᐅᔨᔭᐅᓯᒪᖢᑎᒃ ᑯᔭᖕᓂᒃᑯᑦ ᐆᒪᔾᔨᓯᒪᔪᑦ. 
ᐃᓚᖏᑦ ᓱᕈᓰᑦ ᐊᕐᓂᕆᔭᐅᓯᒪᓚᐅᖅᑐᑦ ᐊᖑᓯᕆᔭᐅᓯᒪᓚᐅᖅᑐᓪᓘᓐᓃᑦ 10-ᓂᒃ 
ᐅᑭᐅᑭᓐᓂᖅᓴᐅᓚᐅᖅᑐᑦ. 

19. ᒪᑯᐊ ᑕᑯᑎᑦᓯᔪᑦ ᐊᓯᖏᓐᓂᒃ ᑲᒪᒋᔭᐅᓯᒪᔪᓂᒃ ᕿᒥᕐᕈᐊᖅᑕᐅᓚᐅᖅᑐᑦ 
ᖃᐅᔨᓴᕐᓂᖃᖅᑎᓪᓗᒍ: 

• ᐊᖓᔪᖅᑳᑦ ᑲᒪᒋᔭᖃᕈᖕᓇᖏᑦᑐᑦ ᕿᑐᙵᒥᓂᒃ ᐊᑐᕈᓐᓇᐃᓕᓯᒪᓂᕐᒧᑦ 
ᐋᖓᔮᕐᓇᖅᑐᓂᒃ ᐃᒥᐊᓗᖕᓂᒡᓘᓐᓃᑦ ᐊᑐᐃᓐᓇᖃᖅᑎᑕᐅᖃᑦᑕᖅᑐᑦ 
ᐱᔨᑦᓯᕋᐅᑎᓂᒃ ᐃᑲᔪᕈᑎᒃᓴᓂᒃ ᑲᒪᒋᔭᖃᕆᐊᒥᒃ ᐊᔪᓕᕈᑎᒋᓯᒪᔭᖏᓐᓂᒃ. 
ᑕᐃᒪᐃᓕᐅᖅᑎᓪᓗᒋᑦ, ᕿᑐᙵᖏᑦ ᓴᐳᒻᒥᔭᐅᓯᒪᖁᓪᓗᒋᑦ, ᓱᕈᓰᑦ 
ᐃᓕᔭᐅᓯᒪᑲᐃᓐᓇᖃᑦᑕᓚᐅᖅᑐᑦ ᑎᒍᐊᙳᐊᖅᑎᐅᕙᒃᑐᓂᑦ. 

• ᓱᕈᓰᑦ ᑎᒥᒥᒍᑦ ᐋᓐᓂᖅᑐᖅᑕᐅᕙᒃᑐᑦ ᐃᓚᒥᖕᓄᑦ ᐃᓚᖏᑦ 
ᐋᖓᔮᕐᓇᖅᑐᖅᑐᖅᓯᒪᔪᑦ ᐃᒥᐊᓗᒃᑐᓪᓘᓐᓃᑦ. 

20. ᖃᐅᔨᓚᐅᕐᒥᔪᒍᑦ ᐃᓚᖏᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᓇᓗᓇᐃᖅᑕᐅᓚᐅᕐᒪᑕ 
ᐱᔭᕆᐊᖃᕐᓂᕋᖅᑕᐅᓪᓗᑎᒃ ᐱᔨᑦᓯᕋᐅᑎᓂᒃ ᐊᑕᐅᓯᐅᙱᑦᑐᒧᑦ. ᐆᒃᑑᑎᒋᓗᒍ, 
ᖃᐅᔨᓚᐅᖅᑐᒍᑦ ᑲᒪᒋᔭᐅᔪᑦ ᐱᔾᔪᑎᖃᖅᑐᑦ ᐋᖓᔮᕐᓇᖅᑐᓂᒃ ᐃᒥᐊᓗᖕᒥᒡᓗ 
ᐊᒃᑐᐊᓂᖃᕋᔪᓚᐅᖅᑐᑦ ᐃᓚᒌᑦ ᐋᓐᓂᖅᑐᖃᑦᑕᐅᑎᔪᓄᑦ ᐊᒻᒪ ᑎᒥᒃᑯᑦ 
ᐋᓐᓂᖅᑐᐃᔪᓄᑦ, ᐊᒻᒪ ᐃᓛᓐᓂᒃᑯᑦ ᑲᒪᒋᔭᐅᔪᓄᑦ ᐃᓱᒪᒋᔭᐅᙱᓗᐊᖅᑐᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᓄᖅᑐᓂᒃ 
ᐊᑲᐅᙱᓕᐅᕈᑎᓂᒃ ᑲᒪᒋᔭᖃᖅᑐᑦ ᐃᕐᖃᓇᐃᔭᖅᑐᓕᕆᓂᕐᒥᒃ 

21. 51-ᓂᒃ ᐃᓂᒃᓴᖅᑕᓕᒃ ᓄᓇᓕᖕᒥᑦ ᐃᓄᓕᕆᔨᒃᓴᓄᑦ ᓄᓇᕗᒻᒥᑦ 
ᑐᓂᓯᔪᒃᓴᓂᒃ ᐱᔭᕆᐊᖃᖅᑐᓂᒃ ᐱᔨᑦᓯᕋᐅᑎᓂᒃ ᓱᕈᓯᕐᓄᑦ ᒪᒃᑯᒃᑐᕐᓄᓪᓗ 
ᐅᓗᕆᐊᓇᖅᑐᒦᑦᑐᓄᑦ. ᑕᒪᓐᓇ ᐃᓚᓕᒃ 46 ᓄᓇᓕᖕᒥᑦ ᐃᓄᓕᕆᔨᑦ ᐊᒻᒪ 
ᒥᐊᓂᖅᓯᔨᑦ ᐃᕐᖃᓇᐃᔭᖅᑎᐅᔪᑦ ᓄᓇᕗᑦ ᒐᕙᒪᖓᓄᑦ, ᐊᒻᒪ 5 ᓄᓇᓕᖕᒥᑦ 
ᐃᓄᓕᕆᔨᐅᔪᑦ ᐊᒻᒪ ᒥᐊᓂᖅᓯᔨᐅᔪᑦ ᐃᕐᖃᓇᐃᔭᖅᑎᐅᔪᑦ ᑭᙵᐃᑦ ᐊᒻᒪ 
ᐃᒡᓗᓕᐅᑉ ᕼᐋᒻᓚᑯᖏᓐᓄᑦ. ᐊᒻᒪᓗ, 3 ᓄᑖᑦ ᓄᓇᓕᖕᒥᑦ ᐃᓄᓕᕆᔨᑦ 
ᐃᓂᒃᓴᖏᑦ ᓴᕐᕿᑎᑕᐅᓚᐅᖅᑐᑦ 2010-ᒥᑦ, ᑭᓯᐊᓂ ᖃᐅᔨᓴᕐᓂᖃᖅᑎᓪᓗᒍ 

ᐃᕐᖃᓇᐃᔮᒃᓴᑦ ᐊᑐᐃᓐᓇᕈᙱᓚᐅᖅᑐᑦ ᓱᓕ. ᑕᒪᒃᑯᐊ ᐃᓄᓕᕆᔨᑦ ᑲᒪᒋᔭᖃᕐᒥᔪᑦ 
ᐊᐅᓚᑦᓯᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᐅᓚᔭᒃᓴᖁᑎᖏᓐᓂᒃ (ᐆᒃᑑᑎᒋᓗᒍ, ᐊᒃᑐᓄᑦ ᐱᔨᑦᓯᕋᐅᑎᑦ ᐅᕝᕙᓘᓐᓃᑦ 
ᐃᓚᒌᑦ ᐱᑦᓯᐊᖃᑦᑕᐅᑎᒌᙱᑦᑐᑦ) ᐃᓚᒋᐊᖅᓯᒪᓪᓗᒋᑦ ᓱᕈᓯᕐᒥᑦ ᓴᐳᒻᒥᓂᕐᒧᑦ 
ᐊᐅᓚᔭᒃᓴᒧᑦ. 

22. ᑕᑯᒋᐊᓚᐅᖅᑐᒍᑦ ᐃᓄᓕᕆᔨᒃᑯᑦ ᐃᕐᖃᓇᐃᔭᖅᑎᖃᑦᓯᐊᕋᓗᐊᕐᒪᖔᑖ 
ᓇᓗᓇᐃᖅᓯᔪᖕᓇᕐᓗᑎᒃ ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᒃ ᐊᒻᒪ 
ᖃᐅᔨᓴᕈᖕᓇᕐᓗᑎᒃ ᑲᒪᒋᔭᐅᔪᓂᒃ, ᒪᓕᒐᕐᒧᑦ ᐱᔭᕆᐊᖃᖅᑎᑕᐅᔪᓂᒃ. 
ᖃᐅᔨᓴᓚᐅᖅᑐᒍᑦ ᖃᓄᑎᒋ ᓄᓇᓕᖕᒥᑦ ᐃᓄᓕᕆᔨᑦ ᐃᓂᒃᓴᖏᑦ 
ᐃᕐᖃᓇᐃᔭᖅᑎᖃᕐᒪᖔᑖ. ᖃᐅᔨᓴᓚᐅᕐᒥᔪᒍᑦ ᓄᓇᓕᖕᒥᑦ ᐃᓄᓕᕆᔨᑦ 
ᐱᓕᕆᐊᒃᓴᖏᓐᓂᒃ, ᐃᕐᖃᓇᐃᔮᒃᓴᖅ ᐃᓂᒋᔭᐅᙱᑲᓗᐊᕐᓂᕈᓂ, ᐃᕐᖃᓇᐃᔭᖅᑎ 
ᐱᓕᕆᐊᒥᓂᒃ ᐊᙳᑎᓯᒪᔪᖕᓇᕆᐊᖃᕐᒪᑦ ᐱᓕᕆᐊᖓᑕ ᐱᔭᒃᓴᖏᓐᓂᒃ 
ᑲᔪᓯᑎᑦᓯᔭᕆᐊᖃᕐᒪᑦ. ᑭᖑᓪᓕᕐᒥᑦ, ᖃᐅᔨᓴᓚᐅᖅᑐᒍᑦ 
ᐃᓕᓐᓂᐊᖅᑎᑕᐅᓂᐅᕙᒃᑐᓂᒃ ᐊᑐᐃᓐᓇᐅᑎᑕᐅᕙᒃᑐᑦ ᓄᓇᓕᖕᒥᑦ ᐃᓄᓕᕆᔨᓄᑦ. 

23. ᑐᓗᕈᑎᖃᖅᑐᑦ ᐱᓕᕆᐊᖅ. ᐃᓚᒋᔭᐅᖕᒥᓪᓗᓂ ᑐᓂᓯᓂᕐᒧᑦ 
ᐱᔨᑦᓯᕋᐅᑎᓂᒃ ᓱᕈᓯᕐᓄᑦ ᒪᒃᑯᒃᑐᕐᓄᓪᓗ, ᐊᒻᒪᓗ ᐊᐅᓚᑦᓯᓂᕐᒥᒃ ᐊᓯᖏᓐᓂᒃ 
ᐋᓐᓂᐊᖃᕐᓇᖏᒃᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐅᓚᔭᒃᓴᖏᓐᓂᒃ, ᓄᓇᓕᖕᒥᑦ 
ᐃᓄᓕᕆᔨᑦ ᑐᓂᓯᕙᖕᒥᔪᑦ ᓄᓇᓕᖕᒥᑦ ᐱᕋᔭᒃᑐᓕᕆᓂᕐᒧᑦ ᐱᔨᑦᓯᕋᐅᑎᓂᒃ 
14-ᓂᒃ ᓄᓇᓕᖕᓂᑦ ᑐᑭᓯᐅᒪᖃᑎᒌᖕᓂᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒻᒪ ᒪᓕᒐᓕᕆᔨᒃᑯᑦ. ᑕᒪᓐᓇ ᐊᑲᐅᙱᓕᐅᕈᑕᐅᔪᖕᓇᖅᑐᖅ 
ᓄᓇᓕᖕᒥᑦ ᐃᓄᓕᕆᔨᑦ ᓱᕈᓯᕐᓂᑦ ᐊᒻᒪ ᐃᓚᒌᖕᓂᑦ ᐱᔨᑦᓯᕋᕈᖕᓇᕐᓂᖏᓐᓂᒃ. 
ᐱᕋᔭᒃᑐᓕᕆᓂᕐᒧᑦ ᐱᔨᑦᓯᕋᕐᓂᖅ ᐱᓕᕆᐊᒃᓴᖃᕆᐊᒃᑲᓐᓂᖅᑎᑦᓯᕙᒃᑐᖅ. ᐊᒻᒪᓗ, 
ᐃᓄᓕᕆᔨᒃᑯᑦ ᐃᕐᖃᓇᐃᔭᖅᑎᖏᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᐊᑕᐅᓯᖅ 
ᐃᕐᖃᓇᐃᔭᖃᖅᑎᓪᓗᒍ ᑕᒪᐃᓐᓂᒃ ᓄᓇᓕᖕᒥᑦ ᐃᓄᓕᕆᔨᓂᒃ ᐃᓕᓯᔪᖕᓇᖅᑐᖅ 
ᑐᓗᕈᑎᖃᕐᓂᕐᒥᒃ ᐱᓕᕆᐊᓂᒃ, ᑭᒡᒐᖅᑐᐃᓕᕈᖕᓇᕐᒪᑕ ᐊᖏᖃᑎᒌᙱᑦᑐᓂᒃ 
ᐱᔭᐅᔪᒪᔪᓂᒃ. ᐆᒃᑑᑎᒋᓗᒍ, ᓄᓇᓕᖕᒥᑦ ᐃᓄᓕᕆᔨ ᓴᐳᒻᒥᓂᕐᒥᒃ 
ᐱᔨᑦᓯᕋᕈᖕᓇᖅᑐᖅ ᓱᕈᓯᕐᒥᒃ ᖃᓄᐃᓕᐅᖅᑕᐃᓕᒪᔾᔪᑎᓂᒃ 
ᐱᔨᑦᓯᕋᐃᔪᖕᓇᕆᓪᓗᓂᓗ ᓱᕈᓯᐅᑉ ᐊᖓᔪᕐᖄᖏᓐᓂᒃ. 

24. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᐊᖃᕋᔭᖅᑐᖅ ᓄᓇᓕᖕᒥᑦ ᐃᓄᓕᕆᔨᑦ 
ᐱᕋᔭᒃᑐᓕᕆᓂᕐᒧᑦ ᐱᔨᑦᓯᕋᕈᖕᓇᐃᖅᑎᓪᓗᒋᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᒪᓕᒐᓕᕆᔨᒃᑯᑦ 
ᑭᐅᓂᖓ. ᐊᖏᖅᑐᑦ. ᑕᐃᒪᙵᓂᑦ ᐅᑐᐱᕆ 2009, ᐊᖓᔪᕐᖃᐅᓂᖅᓴᑦ 
ᐃᕐᖃᓇᐃᔭᖅᑎᑦ ᑕᒪᐃᓐᓄᑦ ᐱᓕᕆᕝᕕᖕᓄᑦ ᐱᓕᕆᐊᖃᖅᓯᒪᔪᑦ ᐋᕐᕿᒃᓱᐃᓂᕐᒥᒃ 
ᐱᓕᕆᒋᐊᕈᑎᒃᓴᒥᑦ ᓅᑦᓯᓂᐊᕐᓗᑎᒃ ᑕᒪᒃᑯᓂᖓ ᐱᓕᕆᐊᒃᓴᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒃ (ᓄᓇᓕᖕᒥᑦ ᐃᓄᓕᕆᔨᑦ) 
ᒪᓕᒐᓕᕆᔨᒃᑯᓐᓄᑦ. ᑕᒪᐃᓐᓂᒃ ᐱᓕᕆᕝᕖᑦ ᐱᓕᕆᐊᖃᖅᓯᒪᔫᒃ ᐱᖓᓱᓂᒃ 
ᐅᑭᐅᓄᑦ ᓅᑎᕆᓂᐊᖅᖢᑎᒃ ᑕᒡᕙᙵᑦ ᐱᔭᕇᖅᓯᔪᒪᓪᓗᑎᒃ. 

25. ᐃᕐᖃᓇᐃᔮᖅᑖᖅᑎᑦᓯᓂᖅ. ᖃᐅᔨᓴᓚᐅᖅᑐᒍᑦ 
ᐃᕐᖃᓇᐃᔭᖅᑎᖃᙱᑦᑐᓂᒃ ᓈᓴᖅᑕᐅᓯᒪᓂᒃᑯᑦ 2009−10 ᑮᓇᐅᔭᓕᕆᓂᒃᑯᑦ 
ᐅᑭᐅᒥᑦ ᓇᓗᓇᐃᖅᓯᕋᓱᒃᖢᑕ ᐃᓄᓕᕆᔨᒃᑯᑦ ᓄᓇᓕᖕᒥᑦ ᐃᓄᓕᕆᔨᖃᕐᒪᖔᑦ 
ᐅᕝᕙᓘᓐᓃᑦ ᒥᐊᓂᖅᓯᔨᖃᕐᒪᖔᑦ (ᐃᓱᓕᕝᕕᖃᙱᑦᑐᒥᒃ 
ᐃᕐᖃᓇᐃᔭᑲᐃᓐᓇᖅᑐᒥᒡᓘᓐᓃᑦ) ᑕᒪᐃᓐᓂᒃ 46-ᓂᒃ ᐃᓕᔭᐅᓯᒪᓪᓚᑦᑖᖅᑐᓂᒃ 
ᐃᕐᖃᓇᐃᔮᒃᓴᓂᒃ. ᖃᐅᔨᓚᐅᖅᑐᒍᑦ ᐃᓄᓕᕆᔨᒃᑯᑦ ᐊᑲᐅᙱᓕᐅᕈᑎᖃᒻᒪᕆᖕᒪᑕ 
ᓇᓂᓯᔪᖕᓇᑦᓯᐊᕐᓂᕐᒥᒃ ᐃᕐᖃᓇᐃᔭᖅᑎᒃᓴᓂᒃ ᓄᓇᓕᖕᒥᑦ ᐃᓄᓕᕆᔨᒃᓴᓂᒃ. 
ᐆᒃᑑᑎᒋᓗᒍ, 2009−10 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, ᑕᕐᕿᑕᒫᑦ ᓈᓴᖅᓯᒪᓂᖅ 
ᕿᑎᖓᒍᑦ 17-ᖑᔪᑦ 46-ᖑᔪᓂᒃ ᐃᕐᖃᓇᐃᔮᒃᓴᑦ ᐃᓂᒋᔭᐅᙱᓚᐅᖅᑐᑦ 
ᐃᓱᓕᕝᕕᖃᙱᑦᑐᓄᑦ ᐅᕝᕙᓘᓐᓃᑦ ᐃᕐᖃᓇᐃᔭᑲᐃᓐᓇᖅᑐᓄᑦ ᐃᓄᓕᕆᔨᓄᑦ 
ᐅᕝᕙᓘᓐᓃᑦ ᒥᐊᓂᖅᓯᔨᓄᑦ. ᐊᒻᒪᓗ, ᖃᐅᔨᓚᐅᖅᑐᒍᑦ ᓯᑕᒪᑦ ᓄᓇᓖᑦ 
ᐃᓱᓕᕝᕕᖓᙱᑦᑐᕐᓂᒃ ᓄᓇᓕᖕᒥᑦ ᐃᓄᓕᕆᔨᖃᙱᓚᐅᕐᒪᑕ ᐅᕝᕙᓘᓐᓃᑦ 
ᒥᐊᓂᖅᓯᔨᒥᒃ ᐅᑭᐅᓕᒫᒧᑦ. ᐊᑕᐅᓯᕐᒥᒃ ᓄᓇᓕᖕᒥᑦ, ᑕᒪᐃᓐᓂᒃ 
ᐃᓱᓕᕝᕕᖃᙱᑦᑐᒥᒃ ᐃᕐᖃᓇᐃᔭᑲᐃᓐᓇᖅᑐᒥᒡᓘᓐᓃᑦ ᐱᑕᖃᓚᐅᙱᑦᑐᖅ 
ᐅᑭᐅᒥᑦ. 

26. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᑐᐊᖑᙱᑦᑐᖅ 
ᐃᕐᖃᓇᐃᔭᖅᑎᖃᑦᓯᐊᖏᓐᓂᕐᒥᒃ ᐊᑲᐅᙱᓕᐅᕈᑎᖃᖅᑐᑦ. ᑲᓇᑕᒥ 
ᖃᐅᔨᓴᖅᑎᕐᔪᐊᖅ ᒫᔾᔨ 2010 ᐅᓂᒃᑳᓕᐊᕐᒥᓂᒃ ᐃᕐᖃᓇᐃᔭᖅᑎᖃᑦᓯᐊᕐᓂᐅᑉ 
ᒥᒃᓵᓄᑦ, ᐅᓄᖅᑐᓂᒃ ᖃᐅᔨᓂᖃᓚᐅᖅᑐᒍᑦ ᐊᒻᒪ ᐊᑐᓕᖁᔨᓯᒪᓪᓗᑕ 
ᐱᔾᔪᑎᖃᖅᑐᓂᒃ ᐃᕐᖃᓇᐃᔭᖅᑎᑖᖅᑎᑦᓯᓂᕐᒥᒃ ᐱᒻᒪᕆᐅᔪᓂᒃ ᐃᓕᓯᒪᔪᓄᑦ 
ᐃᓂᒋᔭᐅᔪᓂᒃ ᓄᓇᕗᒻᒥᑦ. ᓯᑎᐱᕆ 2010-ᒥᑦ, ᐃᕐᖃᓇᐃᔭᖅᑐᓕᕆᔨᒃᑯᑦ 
ᐅᖃᓚᐅᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᖃᐅᔨᓴᖅᑎᓂᒃ ᒐᕙᒪᒃᑯᑦ 
ᐊᐅᓚᓂᖏᓐᓂᒃ ᐊᒻᒪ ᒐᕙᒪᒃᑯᑦ ᑲᒪᔾᔪᑎᖏᓐᓂᒃ 2010 ᐅᓂᒃᑳᓕᐊᕐᒥᑦ. 
ᑕᐃᒪᐅᑎᓪᓗᒍ, ᐅᖃᓚᐅᖅᑐᑦ ᓇᓗᓇᖅᓯᓚᐅᕐᒪᑕ ᓄᓇᓕᖕᒥᑦ ᐃᓄᓕᕆᔨᑦ 
ᓯᕗᓪᓕᐅᑎᑕᐅᓗᑎᒃ ᐃᕐᖃᓇᐃᔭᖅᑎᑖᖅᑎᑕᐅᔭᕆᐊᖃᕐᒪᑕ. 

27. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐱᓕᕆᖃᑎᖃᕐᓗᑎᒃ ᐃᕐᖃᓇᐃᔭᖅᑐᓕᕆᔨᒃᑯᓐᓂᒃ, ᐋᕐᕿᒃᓱᕋᔭᕐᒪᑕ 
ᐊᑯᓂᐅᙱᑦᑐᖅ-, ᐊᑯᓂᐅᓂᖅᓴᖅ-, ᐊᒻᒪ ᐊᑯᓂ-ᐃᓱᓕᕝᕕᖃᖅᑐᓂᒃ ᑐᕌᒐᕐᓂᒃ 
ᐃᕐᖃᓇᐃᔭᖅᑎᑖᕐᓂᐊᕐᓗᑎᒃ ᓄᓇᓕᖕᒥᑦ ᐃᓄᓕᕆᔨᓂᒃ ᑕᒪᐃᓐᓂᒃ ᓄᓇᓖᑦ 
ᓈᒻᒪᒃᑐᒥᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᖃᕐᓂᐊᕐᒪᑕ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᓴᙱᓕᖅᑎᑦᓯᑐᐃᓐᓇᕐᓂᐊᖅᑐᑦ ᐱᓕᕆᖃᑎᖃᕐᓂᖓᓂᒃ 
ᐃᕐᖃᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᐱᓕᕆᖃᑎᖃᕐᓗᑎᒃ "ᑐᕌᒐᖃᓪᓚᑦᑖᖅᑐᒥᒃ" 
ᐃᕐᖃᓇᐃᔭᖅᑐᓕᕆᔨᒥᒃ, ᐃᕐᖃᓇᐃᔭᖅᑎᑖᕋᓱᐊᖅᑎᑦᓯᓗᑎᒃ ᐃᓂᒋᔭᐅᙱᑦᑐᓂᒃ 
ᓄᓇᓕᖕᒥᑦ ᐃᓄᓕᕆᔨᓂᒃ. 

ᐊᑯᓂᐅᙱᑦᑐᖅ-ᐃᓱᓕᕝᕕᓕᒃ ᐱᔪᒪᓂᐅᓇᔭᖅᑐᖅ ᐊᓪᓕᖅᐹᒥᒃ 
ᐃᕐᖃᓇᐃᔭᖅᑎᑲᐃᓐᓇᖅᑕᖃᖅᐸᑦ ᐃᕐᖃᓇᐃᔮᒃᓴᓕᒫᓂᒃ. ᐊᑯᓂᐅᓂᖅᓴᖅ-, 
ᐊᒻᒪ ᐊᑯᓂ-ᐃᓱᓕᕝᕕᓖᒃ ᐱᔪᒪᓂᐅᓇᔭᖅᑐᑦ ᑕᒪᐃᓐᓂᒃ ᐃᓄᓕᕆᔨᒃᑯᑦ 

ᐃᕐᖃᓇᐃᔮᒃᓴᖏᑦ ᐃᕐᖃᓇᐃᔭᖅᑎᖃᕐᓗᑎᒃ ᐊᑲᐅᓂᖅᓴᐅᓗᓂᓗ 
ᐃᓱᓕᕝᕕᖃᙱᓪᓗᑎᒃ ᓄᓇᓕᓕᒫᓂᒃ. 

28. ᐱᓕᕆᐊᒃᓴᑦ. ᖃᐅᔨᓴᕐᓂᓕᒫᒥᑦ, ᐅᓄᖅᑐᑦ ᓄᓇᓕᖕᒥᑦ ᐃᓄᓕᕆᔨᑦ 
ᐅᕙᑦᑎᓐᓄᑦ ᐅᖃᓚᐅᖅᑐᑦ ᐱᓕᕆᐊᒃᓴᖃᓗᐊᕐᓂᕐᒥᒃ ᐊᒻᒪ, ᑕᐃᒪᐃᑎᓪᓗᒍ, 
ᐱᔨᑦᓯᕋᑦᓯᐊᕈᓐᓇᖏᖢᑎᒃ ᐅᓄᕐᓂᖅᓴᓂᒃ ᐱᔭᕆᐊᖃᖅᑕᒥᖕᓂᒃ. ᑭᓯᐊᓂ, 
ᖃᐅᔨᓚᐅᖅᑐᒍᑦ ᐃᓄᓕᕆᔨᒃᑯᑦ ᑐᑭᓯᐅᒪᒍᑎᒃᓴᖃᓗᐊᓚᐅᙱᑦᑐᑦ ᓄᓇᓕᖕᒥᑦ 
ᐃᓄᓕᕆᔨᖏᑦᑕ ᐱᓕᕆᐊᒃᓴᖏᑕ ᖃᓄᑎᒋᐅᓂᖏᓐᓂᒃ. ᐊᒻᒪᓗ, ᐃᓄᓕᕆᔨᒃᑯᑦ 
ᑐᑭᒧᐊᒍᑎᖃᙱᑦᑐᑦ ᓇᓗᓇᐃᖅᓯᓯᒪᔪᒃ ᖃᑉᓯᑦ ᑲᒪᒋᔭᒃᓴᑦ ᐊᑕᐅᓯᕐᒧᑦ 
ᐃᓄᓕᕆᔨᒧᑦ ᓈᒻᒪᖕᒪᖔᑖ. 

29. ᐊᑲᐅᙱᓕᐅᕈᑎᒻᒪᕆᐅᔪᖅ ᐱᓕᕆᐊᒃᓴᖃᓗᐊᕐᓂᕐᒧᑦ ᓄᓇᓕᖕᒥᑦ 
ᐃᓄᓕᕆᔨᑦ ᐊᙳᒪᑎᔪᖕᓇᖃᑦᑕᖏᑦᑐᑦ ᒪᓕᒐᐅᑉ ᐱᔭᕆᐊᖃᖅᑎᑕᖏᓐᓂᒃ. 
ᐊᒻᒪᓗ, ᓄᓇᓕᖕᒥᑦ ᐃᓄᓕᕆᔨᑦ ᑲᒪᒋᔭᖃᑦᓯᐊᕈᓐᓇᖏᑦᑐᑦ ᐊᓯᖏᓐᓂᒃ 
ᐱᔨᑦᓯᕋᐅᑎᓂᒃ, ᐃᒫᑐᑦ ᖃᓄᐃᓕᐅᖅᑕᐃᓕᒪᑎᑦᓯᓂᕐᒥᒃ. ᐅᓄᖅᑐᑦ ᓄᓇᓕᖕᒥᑦ 
ᐃᓄᓕᕆᔨᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᐱᓕᕆᖃᑎᖃᒃᑲᓐᓂᕈᒪᖕᒪᑕ ᓱᕈᓯᕐᓂᒃ 
ᐃᓕᓐᓂᐊᕐᕕᖕᓂᑦ ᐊᒻᒪ ᐊᑐᐃᓐᓇᐅᑎᑦᓯᓗᑎᒃ ᐊᐅᓚᔭᒃᓴᓂᒃ 
ᐱᔭᐅᔭᕆᐊᖃᖅᑐᓂᒃ ᓄᓇᓕᖕᓂᑦ. ᖃᓄᐃᓕᐅᖅᑕᐃᓕᒪᑎᑦᓯᓂᖅ ᐃᒫᑐᑦ 
ᒥᑭᒡᓕᑎᕆᔪᖕᓇᖅᑐᖅ ᐅᓄᕐᓂᖏᑦᑕ ᓱᕈᓰᑦ ᓴᐳᒻᒥᔭᐅᔭᕆᐊᖃᖅᑐᑦ ᒪᓕᒐᑎᒍᑦ 
ᓯᕗᓪᓕᕐᒥᒃ. 

30. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᓴᕐᓂᖃᕆᐊᖃᖅᑐᑦ ᐱᓕᕆᐊᒃᓴᕆᕙᒃᑕᖏᑦᑕ ᓄᓇᓕᖕᒥᑦ ᐃᓄᓕᕆᔨᒃᑯᑦ. 
ᐋᕐᕿᒃᓯᔭᕆᐊᖃᖅᑐᕐᓗ ᖃᓄᑎᒋ ᐱᓕᕆᐊᒃᓴᑦ ᑭᒡᓕᖏᓐᓂᒃ ᐊᒻᒪ 
ᐱᓕᕆᐊᖃᕐᓗᑎᒃ ᑕᒪᒃᑯᐊ ᑭᒡᓕᓕᐅᖅᑕᐅᔪᑦ ᐊᙳᒪᑎᔭᐅᑦᓯᐊᖁᓪᓗᒋᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓᑦ. ᐊᖏᖅᑐᑦ. 
ᐱᒋᐊᑲᐅᑎᒋᓗᑎᒃ, ᐃᓄᓕᕆᔨᒃᑯᑦ ᖃᐅᔨᓴᕐᓂᖃᕐᓂᐊᖅᑐᑦ ᓄᓇᓕᖕᒥᑦ 
ᐃᓄᓕᔨᒃᑯᑦ ᖃᓄᑎᒋ ᐱᓕᕆᐊᒃᓴᖃᖅᐸᖕᒪᖔᑖ. ᑖᓐᓇ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᖅ ᒫᓐᓇ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᕐᒥᒃ ᕿᒥᕐᕈᓂᐅᑉ ᓴᕐᕿᑎᑕᐅᓂᖏᓐᓂᒃ. ᐊᒻᒪᓗ, ᖃᐅᔨᒋᐊᕐᓂᐊᕐᒥᔪᒍᑦ 
ᑲᓇᑕᒥ ᐃᓄᓕᕆᔨᒃᑯᓐᓂᒃ ᐊᒻᒪ, ᐱᓗᐊᖅᑐᒥᒃ, ᑐᑭᒧᐊᒃᑎᑦᓯᔨᓂᒃ ᓱᕈᓰᑦ 
ᖃᓄᐃᙱᓂᖏᓐᓄᑦ ᑲᑎᓯᒪᓂᐅᔪᑦ ᐊᒻᒪ ᓱᕈᓰᑦ ᖃᓄᐃᙱᓂᖏᓐᓄᑦ ᑎᒥᐅᔪᖅ 
ᑲᓇᑕᒥ. ᑐᕌᒐᖃᓗᐊᕐᓂᐊᖅᑐᖅ ᐅᔾᔨᖅᑐᕐᓗᑎᒡᓗ ᓈᒻᒪᒃᑐᓂᒃ ᖃᓄᑎᒋ 
ᐱᓕᕆᐊᒃᓴᖃᕈᖕᓇᕐᓂᐅᔪᓂᒃ ᐃᓄᓕᕆᔨᓄᑦ ᐱᓕᕆᔪᑦ ᓄᓇᓕᐊᓛᖑᓂᖅᓴᓂᑦ 
ᐊᒻᒪ ᐅᖓᓯᒃᑐᕐᒦᑦᑐᑦ ᐅᑭᐅᖅᑕᖅᑐᒥᑦ ᓄᓇᕗᒻᒥᑎᑐᑦ. 

31. ᐃᓕᓐᓂᐊᕐᓂᖅ. ᓄᓇᓕᖕᒥᑦ ᐃᓄᓕᕆᔨᑦ ᓄᓇᕗᒻᒥᑦ ᐊᔾᔨᒌᙱᑐᕈᓈᓂᒃ 
ᐊᔪᙱᓂᖃᖅᑐᑦ ᐱᓕᕆᓯᒪᔪᓪᓗ ᓱᕈᓯᕐᓂᒃ ᓴᐳᒻᒥᓂᕐᒥᒃ: ᐃᓚᖏᑦ ᖁᑦᓯᖕᓂᖅᓴᒥᒃ 
ᐃᓕᓐᓂᐊᕆᐊᒃᑲᓂᖅᓯᒪᔪᑦ ᐃᓄᓕᕆᓂᕐᒥᒃ, ᐊᓯᖏᑦ 
ᐱᓕᕆᓪᓚᑦᑖᖅᓯᒪᓂᖅᓴᐅᓪᓗᑎᒃ. ᐅᓄᖅᑐᑦ ᓄᓇᕗᑦ ᓯᓚᑖᓂᑦ ᑎᑭᑉᐸᒃᑐᑦ. 
ᑕᐃᒪᐃᑦᑐᖃᖅᑎᓪᓗᓂ ᐊᔾᔨᒌᙱᑐᒻᒪᕆᖕᓂᒃ ᐱᓕᕆᓯᒪᓂᖃᖅᑎᓪᓗᒋᑦ 
ᓄᓇᓕᖕᒥᑦ ᐃᓄᓕᕆᔨᑦ, ᐱᒻᒪᕆᐅᔪᖅ ᐃᓕᓐᓂᐊᖅᑎᑕᐅᑦᓯᐊᕐᓂᖏᑦ 

ᓇᓗᓇᐃᖅᓯᓂᕐᒥᒃ ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᒃ ᐊᒻᒪ ᐱᔨᑦᓯᕋᕐᓗᒋᑦ 
ᐱᔭᕆᐊᖃᖅᑕᒥᖕᓂᒃ, ᐱᓗᐊᖅᑐᒥᒃ ᐃᓚᖏᑦ ᓄᓇᓖᑦ ᐊᑕᐅᓯᑐᐊᕐᒥᒃ ᓄᓇᓕᖕᒥᑦ 
ᐃᓄᓕᕆᔨᖃᖅᑎᓪᓗᒋᑦ. 

32. ᐊᕕᒃᑐᖅᓯᒪᓂᕐᔪᐊᓕᒫᓂᑦ ᑲᓇᑕᒥ ᐃᓚᒌᑦ ᐊᒻᒪ ᓱᕈᓯᕐᓄᑦ ᐱᔨᑦᓯᕋᖅᑎᑦ 
ᐊᐅᓚᑕᐅᑎᓪᓗᒋᑦ ᓇᖕᒥᓂᖅ ᒪᓕᒐᖏᓐᓄᑦ, ᐱᒻᒪᕆᐅᔪᖅ ᓄᓇᓕᖕᒥᑦ 
ᐃᓄᓕᕆᔨᒃᑯᑦ ᑐᑭᓯᐊᓗᑎᒃ ᖃᓄᖅ ᓄᓇᕗᑦ ᒪᓕᒐᖓ ᑲᔪᓯᑎᑕᐅᔭᕆᐊᖃᕐᒪᖔᑦ. 
ᓄᓇᕗᒻᒥᑦ, ᓄᑖᓕᒫᑦ ᓄᓇᓕᖕᒥᑦ ᐃᓄᓕᕆᔨᑦ ᒪᕐᕉᖕᓂᒃ ᐱᓇᓱᐊᕈᓯᕐᓂᒃ 
ᐃᓕᓐᓂᐊᕆᐊᖃᖅᑐᑦ ᐊᑐᓕᖅᑎᑦᓯᓂᕐᒥᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᕐᒥᒃ. ᐃᓄᓕᕆᔨᒃᑯᑦ ᐊᙳᑎᒋᐊᓕᖏᑦ ᐅᖃᖅᓯᒪᔪᑦ, ᐃᓕᓐᓂᐊᕐᓂᐅᔪᑦ 
ᐱᔭᕆᐊᖃᖅᑐᑦ ᑎᒃᑯᐊᖅᑕᐅᓂᐊᕈᑎᒃ ᓱᕈᓯᕐᒥᒃ ᓴᐳᒻᒥᓂᕐᒥᒃ ᐱᓕᕆᔨᐅᓂᕐᒥᒃ. 
ᑎᒃᑯᐊᖅᑕᐅᓯᒪᙱᓪᓗᓂ, ᓄᓇᓕᖕᒥᑦ ᐃᓄᓕᕆᔨᑦ ᐱᔪᖕᓇᕐᓂᖃᙱᑦᑐᑦ 
ᐱᓕᕆᐊᒥᖕᓂᒃ ᑲᔪᓯᑎᑦᓯᓂᕐᒥᒃ. ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ ᓄᓇᓕᖕᒥᑦ 
ᐃᓄᓕᕆᔨᓂᒃ ᑕᒡᕙᙵᑦ ᐱᔭᕆᐊᖃᖅᑐᒥᒃ ᐃᓕᓐᓂᐊᖅᑎᑦᓯᓚᐅᕋᓗᐊᕐᒪᖔᑖ. 

33. ᖃᐅᔨᓚᐅᖅᑐᒍᑦ ᐃᓄᓕᕆᔨᒃᑯᑦ ᖃᐅᔨᓴᖅᐸᓪᓕᐊᖃᑦᑕᖏᒻᒪᑕ 
ᓄᓇᓕᖕᒥᑦ ᐃᓄᓕᕆᔨᑦ ᑕᒡᕙᙵᑦ ᐃᓕᓐᓂᐊᖅᑎᑕᐅᓯᒪᒐᓗᐊᕐᒪᖔᑖ. 
ᖃᐅᔨᓴᕈᖕᓇᕐᓂᐊᕐᓗᓂ ᖃᓄᑎᒋ ᐃᓕᓐᓂᐊᖅᑎᑦᓯᓂᖃᓚᐅᕐᒪᖔᑦ, 
ᖃᐅᔨᒋᐊᕐᕕᒋᓚᐅᖅᑕᕗᑦ ᒥᐊᓂᖅᓯᔨᐅᔪᑦ 7-ᓂᒃ ᓄᓇᓕᖕᓂᑦ ᑎᑎᕐᖃᖃᕐᕕᖕᓂᑦ 
ᕿᒥᕐᕈᐊᕐᕕᒋᓚᐅᖅᑕᑦᑎᓐᓂᑦ ᖃᐅᔨᒐᓱᒃᖢᑕ ᖃᑉᓯᑦ ᒥᐊᓂᖅᓯᔨᑦ ᐊᒻᒪ 
ᓄᓇᓕᖕᒥᑦ ᐃᓄᓕᕆᔨᒃᑯᑦ ᐃᓕᓐᓂᐊᖅᑎᑕᐅᓚᐅᕐᒪᖔᑖ ᑎᑭᓪᓗᒍ 
ᒪᐃ 31, 2010. 26-ᖑᔪᓂᒃ ᓄᓇᓕᖕᒥᑦ ᐃᓄᓕᕆᔨᓂᒃ ᐊᒻᒪ ᒥᐊᓂᖅᓯᔨᓂᒃ 
ᐃᕐᖃᓇᐃᔭᓚᐅᖅᑐᓂᒃ ᑕᐃᒪᐅᑎᓪᓗᒍ, 10 ᐃᓕᓐᓂᐊᖅᑎᑕᐅᓯᒪᓚᐅᙱᑦᑐᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᓂᖓ 10-ᖑᔪᓂᒃ 8-ᖑᔪᑦ ᑐᓂᔭᐅᓚᐅᖅᑐᑦ 
ᑎᒃᑯᐊᖅᑕᐅᓯᒪᓂᖏᓐᓂᒃ. ᑕᒪᒃᑯᓂᖓ 8-ᖑᔪᓂᒃ, 7-ᖑᔪᑦ 
ᐃᕐᖃᓇᐃᔮᒥᖕᓃᓕᓚᐅᖅᑐᑦ ᐊᓪᓕᖅᐹᒥᒃ 8 ᑕᕐᕿᕐᓂᒃ, ᑐᑭᓯᓐᓇᕈᑕᐅᔪᖅ 
ᐃᕐᖃᓇᐃᔭᖅᓯᒪᓕᕐᓂᖏᓐᓂᒃ ᐃᓕᓐᓂᐊᒐᓂᒃᓯᒪᓕᕈᖕᓇᓚᐅᕐᒪᑕ. 

34. ᐊᔾᔨᒌᙱᑐᐊᓘᑎᓪᓗᒋᑦ ᐱᓕᕆᓯᒪᓂᖏᑦ ᓄᓇᓕᖕᒥᑦ ᐃᓄᓕᕆᔨᑦ, 
ᖃᐅᔨᓴᓚᐅᖅᑐᒍᑦ ᖃᓄᖅ ᐃᓄᓕᕆᔨᒃᑯᑦ ᖃᐅᔨᓴᖅᐸᖕᒪᖔᑖ ᐊᒻᒪ 
ᐊᐅᓚᑦᓯᕙᖕᒪᖔᑖ ᐊᔾᔨᒌᙱᑦᑐᑦ ᐃᓕᓐᓂᐊᕐᓂᖃᕆᐊᖃᕐᓂᖏᓐᓂᒃ. 
ᖃᐅᔨᓚᐅᖅᑐᒍᑦ, ᐊᑐᙱᖢᒍ ᐃᓕᓐᓂᐊᕐᓂᐅᔭᕆᐊᖃᖅᑐᑦ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᒪᓕᒐᖅ, ᐃᓄᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ ᐱᕕᒃᓴᖃᓗᐊᙱᓂᕐᒥᒃ 
ᐃᓕᓐᓂᐊᒃᑲᓐᓂᕐᓂᒃᑯᑦ  ᓄᓇᓕᖕᒥᑦ ᐃᓄᓕᕆᔨᑦ ᐱᔭᕆᐊᖃᕈᓐᓇᖅᑕᖏᑦ 
ᐱᓕᕆᐊᓂᒃ ᑲᔪᓯᑎᑦᓯᑦᓯᐊᕈᖕᓇᕈᑎᖏᓐᓂᒃ. ᐆᒃᑑᑎᒋᓗᒍ, ᓄᓇᓕᖕᒥᑦ 
ᐃᓄᓕᕆᔨᑦ ᓄᓇᕗᑦ ᓯᓚᑖᓂᙶᖅᑐᑦ ᐱᕚᓪᓕᕈᖕᓇᖅᑐᑦ ᐃᓕᓐᓂᐊᖅᑎᑕᐅᓂᕐᒥᒃ 
ᐃᓄᐃᑦ ᐃᓅᖃᑎᒌᖕᓂᕐᒧᑦ ᐅᒃᐱᕆᑦᓯᐊᖅᑕᖏᓐᓂᒃ. ᓇᓗᓇᐃᖅᓯᓂᖅ 
ᐃᓕᓐᓂᐊᕐᓂᐅᔭᕆᐊᖃᖅᑐᓂᒃ ᓴᕐᕿᑎᑕᐅᔪᖕᓇᖅᑐᑦ ᐊᕐᕌᒍᑕᒫᑦ 
ᖃᐅᔨᓴᖅᑕᐅᓂᖏᓐᓂᒃ ᐅᕝᕙᓘᓐᓃᑦ ᖃᐅᔨᔭᐅᓂᐅᔪᓂᒃ ᐊᕐᕌᒍᑕᒫᑦ 
ᖃᐅᔨᓴᕐᓂᐅᕙᒃᑐᓂᒃ ᐃᓄᓕᕆᔨᒃᑯᑦ ᐱᔭᕆᐊᖃᖅᐸᒃᑕᖏᓐᓂᒃ. ᑭᓯᐊᓂ, 
ᐃᓄᓕᕆᔨᒃᑯᑦ ᐊᕐᕌᒍᑕᒫᑦ ᑕᒪᒃᑯᓂᖓ ᖃᐅᔨᓴᕐᓂᖃᖅᐸᖏᒻᒪᑕ (ᑕᑯᓗᒍ 
ᑎᑎᕐᖃᖅ 54), ᐃᓄᓕᕆᔨᒃᑯᑦ ᖃᐅᔨᒪᙱᑦᑐᑦ ᖃᓄᖅ ᐊᒻᒪ ᓱᓇᑦ 

ᐃᓕᓐᓂᐊᕐᓂᐅᔪᑦ ᐃᑲᔪᕐᓂᖃᕋᔭᕐᒪᖔᑖ ᓄᓇᓕᖕᒥᑦ ᐃᓄᓕᕆᔨᓂᒃ 
ᐊᙳᑎᑦᓯᓂᐊᕈᑎᒃ ᐋᕐᕿᒃᑕᐅᓯᒪᔪᓂᒃ ᐱᔭᕆᐊᖃᖅᑐᓂᒃ. 

35. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᓪᓗ 
ᐱᔭᕆᐊᖃᖅᑐᓂᒃ ᐃᓕᓐᓂᐊᕐᓂᐅᔪᓂᒃ ᑲᔪᓯᑎᑦᓯᒐᓱᒋᐊᖃᖅᑐᑦ ᑕᒪᐃᓐᓄᑦ 
ᓄᓇᓕᖕᒥᑦ ᐃᓄᓕᕆᔨᓄᑦ ᐊᑯᓂᐅᓗᐊᕐᖄᖅᑎᓐᓇᒍ ᐃᓄᓕᕆᔨ 
ᑐᓂᔭᐅᓚᐅᕐᖄᖅᑎᓐᓇᒍ ᓱᕈᓯᕐᒥᒃ ᓴᐳᒻᒥᓂᕐᒧᑦ ᐱᓕᕆᔨᐅᓂᕐᒧᑦ 
ᑎᒃᑯᐊᖅᑕᐅᓂᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓᑦ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᐱᒋᐊᖅᓯᒪᓕᖅᑐᑦ ᑲᔪᓯᑎᑦᓯᓂᕐᒥᒃ ᓴᕐᕿᑎᑦᓯᓂᕐᒥᒃ ᓄᑖᕐᒥᒃ 
ᐃᕐᖃᓇᐃᔮᒃᓴᒥᒃ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ ᐱᔭᕆᐊᖃᖅᑐᖅ 
ᐃᓕᓐᓂᐊᖅᑎᑦᓯᔨ/ᐃᓕᓐᓂᐊᖅᑎ ᑲᒪᔨ. ᑖᓐᓇ ᐃᕐᖃᓇᐃᔭᖅᑎ 
ᑐᙵᕕᖃᕐᓂᐊᖅᑐᖅ ᐊᖓᔪᕐᖄᖑᓯᕕᖕᒥᑦ ᐊᒻᒪ ᑲᒪᒋᔭᖃᕐᓂᐊᖅᑐᖅ 
ᐋᕐᕿᒃᓱᐃᓂᕐᒥᒃ ᐊᒻᒪ ᑲᔪᓯᑎᑦᓯᓂᕐᒥᒃ ᐱᔭᕆᐊᖃᖅᑐᓂᒃ ᐃᓕᓐᓂᐊᕐᓂᕐᒧᑦ 
ᐊᐅᓚᔭᒃᓴᓂᒃ ᓄᑖᓕᒫᓄᑦ ᓱᕈᓯᕐᓂᒃ ᓴᐳᒻᒥᓂᕐᒧᑦ ᐃᕐᖃᓇᐃᔭᖅᑎᓄᑦ. 
ᐱᒐᔪᖕᓂᖓ, ᖃᓄᑎᒋᐅᓂᖓ, ᐊᒻᒪ ᓇᓃᓐᓂᖓ ᑕᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᓯᓂᐅᔪᑦ ᑕᒪᐃᓐᓂᒃ ᐊᕕᒃᑐᖅᓯᒪᓂᐅᔪᓂᒃ ᓇᓗᓇᐃᖅᑕᐅᓂᐊᖅᑐᑦ 
ᑐᑭᒧᐊᒃᑎᑦᓯᔨ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ. 

36. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑐᓂᓯᔭᕆᐊᖃᖅᑐᑦ ᐃᓚᒋᐊᕈᑎᓂᒃ ᐃᓕᓐᓂᐊᕐᓂᐅᔪᓂᒃ, ᐃᓚᒋᓪᓗᒍ 
ᐃᓕᓐᓂᐊᕐᓂᖅ ᐃᓄᐃᑦ ᐃᓅᖃᑎᒌᖕᓂᕐᒥᒃ ᐅᒃᐱᕆᔭᖏᓐᓂᒃ, ᓄᓇᓕᖕᒥᑦ 
ᐃᓄᓕᕆᔨᑦ ᐱᔭᕆᐊᖃᕐᓂᐊᖅᑕᖓᓂᒃ, ᒪᓕᒡᓗᒍ ᐃᓕᓐᓂᐊᕐᓂᕆᔭᕆᐊᖃᖅᑕᖏᑦ 
ᐊᒻᒪ ᑲᒪᒋᔭᐅᔭᕆᐊᖃᕐᓂᐅᔪᑦ ᓇᓗᓇᐃᖅᑕᐅᓯᒪᔪᓂᒃ ᐊᕐᕌᒍᑕᒫᑦ 
ᖃᐅᔨᓴᕐᓂᐅᓯᒪᔪᓂᒃ ᐊᒻᒪ ᖃᓄᐃᓐᓂᖏᓐᓂᒃ ᖃᐅᔨᓴᕈᑎᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᑲᔪᓯᓂᐊᖅᑐᑦ ᐱᓕᕆᖃᑎᖃᕐᓂᕐᒥᒃ ᐃᕐᖃᓇᐃᔭᖅᑐᓕᕆᔨᒃᑯᑦ 
ᐃᕐᖃᓇᐃᔭᖅᑎᓂᒃ ᐃᓕᓐᓂᐊᖅᑎᑦᓯᓂᖅ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐱᔭᕆᐊᖃᖅᑐᑦ ᐃᕐᖃᓇᐃᔭᖅᑎᓂᒃ ᐃᓕᓐᓂᐊᖅᑎᑦᓯᓂᕐᒧᑦ ᐊᐅᓚᔭᒃᓴᑦ 
ᐃᓄᓕᕆᔨᑦ ᐊᒻᒪ ᓱᕈᓯᕐᒥᒃ ᓴᐳᒻᒥᓕᕆᓂᕐᒥᒃ ᐊᑐᐃᓐᓇᐅᒐᓱᒃᑎᓪᓗᒋᑦ 
ᐃᕐᖃᓇᐃᔭᖅᑎᓕᒫᓄᑦ. ᐃᓄᓕᕆᔨᒃᑯᑦ ᑲᔪᓯᓂᐊᖅᑐᑦ ᐃᕐᖃᓇᐃᔭᖅᑎᓕᒫᑦ 
ᐊᑐᐃᓐᓇᖃᖅᑎᑕᐅᒐᓱᒡᓗᑎᒃ ᖃᕆᑕᐅᔭᖃᕐᕕᒃᑯᑦ ᐊᒻᒪ 
ᐅᖄᓚᐅᑎᒃᑰᖃᑎᒌᖕᓂᒃᑯᑦ ᐃᓕᓐᓂᐊᖅᑎᑕᐅᓂᕐᒥᒃ ᐊᒻᒪ ᐃᓕᓐᓂᐊᖃᑎᒌᒍᑎᓂᒃ. 
ᐃᓄᓕᕆᔨᒃᑯᑦ ᐃᑲᔪᖅᑐᐃᓂᐊᕐᒥᔪᑦ ᑐᓂᓯᓗᑎᒡᓗ ᐃᓚᐅᔪᖕᓇᖅᑎᑦᓯᓂᕐᒥᒃ 
ᓄᓇᓕᖕᓂᑦ, ᐊᕕᒃᑐᖅᓯᒪᓂᕐᒥᑦ, ᐊᒻᒪ ᓯᓚᑖᓂᑦ ᐃᓕᓐᓂᐊᖃᑎᒌᒍᑎᓂᒃ ᐊᒻᒪ 
ᑲᑎᒪᓂᐅᔪᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᑲᐅᑎᒋᕙᒃᑐᑦ 
ᖃᐅᔨᑎᑕᐅᔭᕌᖓᑕ ᓱᕈᓯᐅᑉ ᓴᐳᒻᒥᔭᐅᔭᕆᐊᖃᕐᓂᖓᓂᒃ 

37. ᐱᒻᒪᕆᐅᔪᖅ ᐱᔭᕆᐊᖃᖅᑎᑕᖓ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᕐᒧᑦ ᑐᓂᓯᑲᐅᑎᒋᓂᕐᒥᒃ ᐋᕐᕿᒍᑎᒃᓴᓂᒃ ᓱᕈᓯᕐᓂᒃ ᐱᔾᔪᑎᖃᖅᑐᓂᒃ. 
ᑭᐅᖃᑦᑕᕐᓂᖅ ᐅᖃᐅᑕᐅᔪᓂᒃ ᓱᕈᓰᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ ᓱᑲᔪᒥᑦ 
ᒪᓕᒐᕐᒧᑦ ᐱᔭᕆᐊᖃᖅᑎᑕᐅᔾᔪᑐᐊᖑᙱᑦᑐᖅ, ᑭᓯᐊᓂ ᐱᒻᒪᕆᐅᖕᒥᔪᖅ 
ᓅᓐᓂᐊᕐᓗᒋᑦ ᐅᓗᕆᐊᓇᖅᑐᒥᒃ ᐊᒻᒪ ᓇᓗᓇᐃᖅᓯᓂᖃᕐᓗᓂ ᖃᓄᐃᓕᐅᕐᓂᖅ 
ᐊᑲᐅᓂᖅᐹᖑᖕᒪᖔᑦ ᓱᕈᓯᕐᒧᑦ. 

38. ᒪᓕᒐᐅᑉ ᐊᙳᒪᑎᒋᐊᓕᖏᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᖁᑎᖏᑦ 
ᐅᖃᖅᓯᒪᔪᑦ ᓱᕈᓯᖅ ᐅᓂᒃᑲᐅᑕᐅᓯᒪᓕᕈᓂ ᐃᓄᓕᕆᔨᒃᑯᓐᓄᑦ 
ᐅᓗᕆᐊᓇᖅᑐᒦᒍᓐᓇᕐᓂᕋᖅᑕᐅᓪᓗᓂ (ᐆᒃᑑᑎᒋᓗᒍ, ᐃᓕᓐᓂᐊᕐᕕᖕᒧᑦ  
ᐅᕝᕙᓘᓐᓃᑦ ᐃᓚᒋᔭᖏᓐᓄᑦ), ᓄᓇᓕᖕᒥᑦ ᐃᓄᓕᕆᔨ ᖃᐅᔨᓴᕐᓂᖃᕆᐊᖃᖅᑐᖅ 
ᖃᓄᐃᓐᓂᖓᓂᒃ 24 ᐃᑲᕐᕋᑦ ᐃᓗᐊᓂᑦ ᓇᓗᓇᐃᖅᓯᓂᐊᕐᓗᑎᒃ ᓱᕈᓯᖅ 
ᐅᓗᕆᐊᓇᖅᑐᒦᒻᒪᖔᑦ. ᓄᓇᓕᖕᒥᑦ ᐃᓄᓕᕆᔨ ᓇᓗᓇᐃᖅᓯᓂᕈᓂ ᓱᕈᓯᖅ 
ᐅᓗᕆᐊᓇᖅᑐᒦᓐᓂᖓᓂᒃ ᐊᒻᒪ ᓱᕈᓯᖅ ᐊᓂᑎᑕᐅᔭᕆᐊᖃᕈᓂ ᐊᖓᔪᖅᑳᖏᑕ 
ᐊᖏᕐᕋᖓᓂᒃ (ᐊᖅᓵᖅᑕᐅᓂᖅ), ᐃᓄᓕᕆᔨ 72-ᓂᑦ ᐃᑲᕐᕋᓂᒃ ᖃᐅᔨᓴᕐᓂᕐᒥᓂᒃ 
ᐱᔭᕇᕐᕕᒃᓴᖃᖅᑐᖅ. 

39. ᓇᓗᓇᐃᕋᓱᒃᖢᒍ ᐃᓄᓕᕆᔨᒃᑯᑦ ᐊᙳᑎᓯᒪᓚᐅᕋᓗᐊᕐᒪᖔᑖ ᑖᒃᑯᓂᖓ 
ᒪᕐᕉᖕᓂᒃ ᐱᔭᕆᐊᖃᕐᓂᐅᔫᖕᓂᒃ, ᓯᕗᓪᓕᕐᒥᒃ ᖃᐅᔨᓴᓚᐅᖅᑐᒍᑦ ᑕᑯᓇᓱᒃᖢᑕ, 
ᑕᒪᐃᓐᓂᒃ 61-ᓂᒃ ᑎᑎᕐᖃᖃᕐᕕᖕᓂᑦ, ᓄᓇᓕᖕᒥᑦ ᐃᓄᓕᕆᔨᑦ 
ᖃᐅᔨᓴᑦᓯᐊᓚᐅᕐᒪᖔᑖ ᓱᕈᓯᐅᑉ ᐅᓗᕆᐊᓇᖅᑐᒦᓐᓂᖓᓂᒃ. ᖃᐅᔨᓚᐅᖅᑐᒍᑦ 
61-ᖑᔪᓂᒃ ᑎᑎᕐᖃᖃᕐᕕᐅᔪᓂᒃ 59-ᖑᔪᑦ ᓄᓇᓕᖕᒥᑦ ᐃᓄᓕᕆᔨᑦ 
ᖃᐅᔨᓴᕐᓂᖃᓚᐅᖅᑐᑦ ᖃᓄᐃᓐᓂᐅᔪᓂᒃ 24 ᐃᑲᕐᕋᑦ ᐃᓗᐊᓂᑦ. ᐆᒃᑑᑎᒋᓗᒍ, 
ᐃᓄᓕᕆᔨ ᖃᐅᔨᒋᐊᖅᑐᒃᓴᐅᓚᐅᖅᑐᖅ ᓱᕈᓯᕐᒥᑦ ᐅᓂᒃᑲᐅᑎᖃᓚᐅᖅᑐᒥᒃ, 
ᑲᑎᖃᑎᖃᖅᖢᓂ ᓱᕈᓯᕐᒥᑦ, ᐅᕝᕙᓘᓐᓃᑦ ᐅᖄᓚᓪᓗᓂ ᐳᑭᖅᑕᓕᒃᑯᓐᓄᑦ 
ᐃᑲᔪᖅᑕᐅᓂᖃᕆᐊᖃᕐᓂᕈᓂ. ᖃᐅᔨᓚᐅᖅᑐᒍᑦ ᐊᒥᐊᒃᑰᖕᓂᒃ 2 ᑎᑎᕐᖃᖃᕐᕖᒃ 
ᑐᑭᓯᒋᐊᕈᑎᒃᓴᖃᑦᓯᐊᖏᓚᐅᖅᑐᒃ ᓇᓗᓇᐃᖅᓯᔪᖕᓇᕈᑎᓂᒃ 
ᑲᒪᒋᔭᐅᑲᐅᑎᒋᓚᐅᕐᒪᖔᑖ 24 ᐃᑲᕐᕋᑦ ᐃᓗᐊᓂᑦ. 

40. ᖃᐅᔨᓚᐅᕐᒥᔪᒍᑦ ᐊᑕᐅᓯᑐᐊᖅ ᑲᒪᒋᔭᐅᔪᓂᒃ ᓱᕈᓰᑦ ᐊᖓᔪᕐᖄᖏᓐᓂᒃ 
ᐊᖅᓵᖅᑕᐅᓚᐅᖅᑐᓂᒃ, ᓄᓇᓕᖕᒥᑦ ᐃᓄᓕᕆᔨ ᖃᐅᔨᓴᕐᓂᕐᒥᓂᒃ 
ᐱᔭᕇᖅᓯᓚᐅᖅᑐᖅ ᐃᓱᒪᓕᐅᖅᓱᓂᓗ ᓱᕈᓯᖅ ᓱᐳᒻᒥᔭᐅᔭᕆᐊᖃᕐᒪᖔᑦ 
72 ᐃᑲᕐᕋᑦ ᐃᓗᐊᓂᑦ. 

ᑲᒪᒋᔭᒃᓴᓂᒃ ᐊᐅᓚᑦᓯᔾᔪᑎᑦ ᒪᓕᒃᑕᐅᒻᒪᕆᙱᑦᑐᑦ 

41. ᑲᒪᒋᔭᒃᓴᓂᒃ ᐊᐅᓚᑦᓯᔾᔪᑎᑦ ᐊᙳᑎᒋᐊᓕᖏᑦ ᐊᑐᖅᑕᐅᔭᕆᐊᖃᖅᑑᔪᑦ 
ᐋᕐᕿᒃᓱᖅᑕᐅᔪᑦ ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ 
ᓇᓗᓇᐃᖅᓯᔾᔪᑕᐅᓪᓗᑎᒃ ᖃᓄᖅ ᓄᓇᓕᖕᒥᑦ ᐃᓄᓕᕆᔨᑦ 
ᐱᓕᕆᐊᖃᕆᐊᖃᕐᒪᖔᑖ ᓱᕈᓯᕐᓂᒃ ᐊᒻᒪ ᐃᓚᒌᓂᒃ ᐱᔨᑦᓯᕋᖅᑕᐅᔪᓂᒃ 

ᒪᓕᒐᑎᒍᑦ. ᐆᒃᑑᑎᒋᓗᒍ, ᐊᑕᐅᓯᖅ ᐊᙳᑎᒋᐊᓕᒃ ᑐᑭᒧᐊᒍᑎᖃᖅᑐᖅ 
ᓄᓇᓕᖕᒥᑦ ᐃᓄᓕᕆᔨᒧᑦ ᐊᓪᓕᖅᐹᒥᒃ ᐱᓕᕆᐊᖃᕆᐊᖃᕐᓂᖓᓂᒃ ᓱᕈᓯᕐᓂᒃ, 
ᒪᓕᒡᓗᒍ ᓱᕈᓯᐅᑉ ᐊᖏᕐᕋᖃᕐᓂᖓ (ᐊᖏᕐᕋᖅᓯᒪᒍᓂ ᐅᕝᕙᓘᓐᓃᑦ 
ᑎᒍᐊᙳᐊᖅᑎᒦᓐᓂᕈᓂ). ᓱᕈᓯᖅ ᐊᖏᕐᕋᖅᓯᒪᒍᓂ, ᓄᓇᓕᖕᒥᑦ ᐃᓄᓕᕆᔨ 
ᐃᓄᑑᖃᑎᖃᕐᓗᓂ ᓱᕈᓯᕐᒥᒃ ᑲᑎᒪᖃᑎᖃᕆᐊᖃᖅᑐᖅ 6 ᐱᓇᓱᐊᕈᓰᑦ ᖄᖏᑕᒫᑦ. 
ᐊᒻᒪᓗ, ᑕᑯᑎᑦᓯᓂᐊᕐᓗᓂ ᑲᒪᒋᔭᒃᓴᓂᒃ ᐊᐅᓚᑦᓯᔾᔪᑎᑦ ᐊᙳᑎᒋᐊᓕᖏᑦ 
ᒪᓕᒃᑕᐅᑦᓯᐊᕐᒪᑕ, ᑕᒪᐃᓐᓂᒃ ᓄᓇᓕᖕᒥᑦ ᐃᓄᓕᕆᔨ ᐊᒻᒪ ᒥᐊᓂᖅᓯᔨᖓ 
ᐋᕐᖀᓯᒪᔭᕆᐊᖃᖅᑑᒃ ᓈᒻᒪᒃᑐᓂᒃ ᑎᑎᕐᖃᕐᓂᒃ ᕿᒥᕐᕈᐊᕐᓂᐅᔪᓂᒃ ᑲᒪᒋᔭᒃᓴᓄᑦ 
ᐸᕐᓇᐅᑎᓂᒃ ᐊᒻᒪ ᐳᓚᕋᕐᓂᐅᔪᓂᒃ ᓱᕈᓯᕐᒥᒃ ᐊᒻᒪ ᐃᓚᒌᓂᒃ, ᐊᒻᒪ ᑕᒪᒃᑯᓂᖓ 
ᑎᑎᕐᖃᓂᒃ ᐱᓯᒪᓗᓂ ᐊᓯᖏᓐᓂᒃ ᓈᒻᒪᒃᑐᓂᒃ ᑎᑎᕐᖃᓂᒃ ᐃᒫᑐᑦ 
ᐋᓐᓂᐊᖅᑐᐃᓕᒪᓂᐅᔪᑦ ᐊᒻᒪ ᑭᒍᓯᕆᓂᐅᔪᑦ. 

42. ᖃᐅᔨᓴᓚᐅᖅᑐᒍᑦ ᓱᓕᓂᕋᐃᔾᔪᑎᓂᒃ ᑕᑯᔭᒃᓴᖅᑕᖃᕐᒪᖔᑦ ᑲᒪᒋᔭᒃᓴᓂᒃ 
ᐊᐅᓚᑦᓯᔾᔪᑎᓂᒃ ᑎᑎᕐᖃᖃᕐᕕᖕᓂᑦ ᓄᓇᓕᖕᒥᑦ ᐃᓄᓕᕆᔨᑦ ᑲᑎᖃᑎᖃᓚᐅᕐᒪᑕ 
ᓱᕈᓯᕐᒥᒃ ᐱᔭᕆᐊᖃᖅᑎᓪᓗᒋᑦ. ᖃᐅᔨᓚᐅᖅᑐᒍᑦ 61-ᖑᔪᓂᒃ 45-ᖑᔪᑦ 
ᓈᒻᒪᐅᑎᙱᑦᑐᓂᒃ ᓱᓕᓂᕋᐃᔾᔪᑎᓂᒃ ᑕᑯᔭᒃᓴᖅᑕᖃᓚᐅᙱᑦᑐᖅ ᑕᒪᓐᓇ 
ᒪᓕᒃᑕᐅᓚᐅᕋᓗᐊᕐᒪᖔᑦ. ᖃᐅᔨᓴᓚᐅᕐᒥᔪᒍᑦ ᒥᐊᓂᖅᓯᔨᑦ ᕿᒥᕐᕈᐊᓚᐅᕐᒪᖔᑖ 
ᑲᒪᒋᔭᒃᓴᑦ ᐸᕐᓇᐅᑎᖏᓐᓂᒃ ᐊᑕᐅᓰᕐᓗᑎᒡᓘᓐᓃᑦ ᒪᕐᕉᒃ ᑕᕐᕿᑕᒫᒃ 
ᐱᔭᕆᐊᖃᖅᑎᓪᓗᒋᑦ. 52-ᖑᔪᓂᒃ ᑎᑎᕐᖃᖃᕐᕕᐅᔪᓂᒃ 
ᐱᔨᑦᓯᕋᕐᓂᖅᑕᖃᓚᐅᖅᑐᒥᑦ ᐊᓪᓕᖅᐹᒥᒃ ᒪᕐᕉᒃ ᑕᕐᕿᑕᒫᒃ, ᑕᒪᐃᓐᓂᒃ 
ᐱᑕᖃᓚᐅᙱᑦᑐᑦ ᑲᒪᒋᔭᐅᔪᓂᒃ ᑎᑎᕋᖅᓯᒪᔪᓂᒃ ᑕᑯᓐᓇᕈᑎᓂᒃ ᒥᐊᓂᖅᓯᔨ 
ᕿᒥᕐᕈᓚᐅᕐᓂᖏᓐᓂᒃ ᑲᒪᒋᔭᐅᓂᐅᑉ ᐊᖏᖃᑎᒌᒍᑎᖓᓂᒃ. 

43. ᐃᓚᖏᑦ ᒥᐊᓂᖅᓯᔨᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ, 
ᑎᑎᕋᖅᐸᓪᓕᐊᓯᒪᙱᒃᑲᓗᐊᖅᑎᓪᓗᒋᑦ ᑎᑎᕐᖃᖃᕐᕕᖕᓂᑦ ᕿᒥᕐᕈᓂᖏᓐᓂᒃ, 
ᐱᓇᓱᐊᕈᓯᑕᒫᑦ ᑲᑎᒪᕙᒃᑐᑦ ᓄᓇᓕᖕᒥᑦ ᐃᓄᓕᕆᔨᓂᒃ, ᐅᖃᖃᑎᖃᖅᐸᒃᖢᑎᒃ 
ᐱᓕᕆᐊᕆᔭᒥᖕᓂᒃ ᐊᒻᒪ ᓯᕈᓯᕐᓂᒃ ᑲᒪᒋᔭᒥᖕᓂᒃ. ᑭᓯᐊᓂ, 
ᐅᖃᐅᑎᔭᐅᓚᐅᕐᒥᔪᒍᑦ, ᐱᔾᔪᑎᒋᓪᓗᒋᑦ ᐱᓕᕆᐊᒃᓴᖃᒻᒪᕆᖕᓂᐅᔪᖅ, ᓄᓇᓕᖕᒥᑦ 
ᐃᓄᓕᕆᔨᑦ ᐅᐸᒃᓯᒍᓐᓇᖃᑦᑕᖏᒻᒪᑕ ᓱᕈᓯᕐᓂᒃ ᐅᕝᕙᓘᓐᓃᑦ, ᐅᐸᒃᓯᓂᕈᑎᒃ, 
ᑎᑎᕋᖅᐸᓪᓕᐊᒍᓐᓇᖏᑦᑐᑦ ᑲᑎᖃᑎᖃᕐᓂᕐᒥᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, 
ᐋᕐᕿᒃᓯᒪᓂᖅ ᐱᔭᕇᖅᐸᓪᓕᐊᑲᐅᑎᒋᓂᖅ ᑎᑎᕋᖅᐸᓪᓕᐊᓂᐅᔪᓂᒃ ᐱᒻᒪᕆᐅᔪᖅ 
ᓈᒻᒪᑦᓯᐊᖅᑐᓂᒃ ᐅᓂᒃᑳᓕᐅᕐᓂᖃᖅᑕᕐᓂᐊᕐᒪᑦ ᐱᔨᑦᓯᕋᕐᓂᐅᓯᒪᔪᓂᒃ 
ᑐᓂᔭᐅᓯᒪᔪᓄᑦ. 

44. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᒪᒋᔭᒃᓴᓂᒃ ᐊᐅᓚᑦᓯᓂᕐᒧᑦ ᐊᙳᑎᒋᐊᓖᑦ ᒪᓕᒃᑕᐅᑦᓯᐊᖅᑎᒐᓱᒡᓗᒋᑦ 
ᓄᓇᓕᖕᒥᑦ ᐃᓄᓕᕆᔨᑦ ᑲᑎᖃᑎᖃᖅᑕᕐᓗᑎᒃ ᓱᕈᓯᕐᓂᒃ ᐃᓚᒋᔭᖏᓐᓂᒡᓗ ᐊᒻᒪ 
ᒥᐊᓂᖅᓯᔨᑦ ᕿᒥᕐᕈᐊᖅᐸᒡᓗᑎᒃ ᑲᒪᒋᔭᒃᓴᑦ ᐸᕐᓇᐅᑎᖏᓐᓂᒃ 
ᐱᔭᕆᐊᖃᖅᐸᓪᓕᐊᑎᓪᓗᒋᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓᑦ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᐊᙳᑎᒋᐊᓕᖏᑦ ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ ᒪᓕᒋᐊᓖᑦ 
ᑲᒪᒋᔭᖃᑦᓯᐊᖅᑐᑦ ᑕᒪᒃᑯᓂᖓ ᐱᔭᕆᐊᖃᖅᑐᓂᒃ ᐃᓗᐊᓂᑦ ᐃᓚᖓᑦ 800 — 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 
 

 
22 ᐅᓂᒃᑳᖓ ᑲᓇᑕᒥ ᖃᐅᔨᓴᖅᑎᕐᔪᐊᑉ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ-2011 
 

ᑲᒪᒋᔭᒃᓴᓂᒃ ᐊᐅᓚᑦᓯᓂᖅ, ᐱᓗᐊᖅᑐᒥᒃ ᐊᙳᑎᒋᐊᓖᑦ 804 ᐊᒻᒪ 804A, 
ᐱᔾᔪᑎᖃᖅᖢᑎᒃ ᑲᑎᖃᑎᖃᕐᓂᕐᒥᒃ ᓱᕈᓯᕐᒥᒃ ᐊᒻᒪ ᐃᓚᒋᔭᖏᓐᓂᒃ, ᐊᒻᒪ 
ᐊᙳᑎᒋᐊᓕᒃ 808 — ᖃᐅᔨᓴᕐᓂᖅ ᑲᒪᒋᔭᒃᓴᓕᕆᓂᕐᒥᒃ, ᐱᔾᔪᑎᖃᖅᖢᓂ 
ᐱᓕᕆᐊᖏᑦ ᐊᒻᒪ ᓂᕆᐅᒋᔭᐅᔾᔪᑎᖏᑦ ᒥᐊᓂᖅᓯᔨᑦ ᕿᒥᕐᕈᓂᕐᒥᒃ, 
ᖃᐅᔨᓴᕐᓂᕐᒥᒃ, ᐊᒻᒪ ᑐᑭᒧᐊᒃᑎᑦᓯᓂᕐᒥᒃ ᖃᓄᖅ ᑲᒪᒋᔭᖃᕈᖕᓇᕐᓂᕐᒥᒃ. 

ᐃᓄᓕᕆᔨᒃᑯᑦ ᑐᓂᓯᓂᐊᖅᑐᑦ ᓇᓗᓇᐃᖅᓯᒪᑦᓯᐊᖅᑐᒥᒃ ᑐᑭᒧᐊᒍᑎᒥᒃ 
ᐊᕕᒃᑐᖅᓯᒪᓂᕐᓂᒃ ᑐᑭᒧᐊᒃᑎᑦᓯᔨᓕᒫᓄᑦ, ᐊᐅᓚᑦᓯᔨᓄᑦ, ᐊᒻᒪ ᒥᐊᓂᖅᓯᔨᓄᑦ 
ᐅᖃᕆᐊᒃᑲᓐᓂᕐᓗᑎᒃ ᑕᒪᒃᑯᓂᖓ ᐊᙳᑎᒋᐊᓕᖕᓂᒃ ᒪᓕᒋᐊᖃᕐᓂᕐᒥᒃ. ᑕᒪᒃᑯᐊ 
ᑲᒪᒋᔭᕆᐊᓖᑦ ᐅᖃᐅᓯᐅᒃᑲᓐᓂᕐᓂᐊᖅᑐᑦ ᐱᓕᕆᖃᑎᒌᑦ ᑲᑎᒪᓂᖏᓐᓂᒃ ᐊᒻᒪ 
ᐃᓄᑑᖃᑎᖃᕐᓗᓂ ᐃᕐᖃᓇᐃᔭᖅᑎᒥᒃ ᒥᐊᓂᖅᓯᓂᐅᔪᓂᒃ. ᐃᓄᓕᕆᔨᒃᑯᑦ 
ᐃᕐᖃᓇᐃᔭᖅᑎᓕᒫᓂᒃ ᐅᖄᓚᐅᑎᒃᑯᑦ ᑲᑎᒪᖃᑎᖃᕐᓂᐊᖅᑐᑦ 
ᒫᔾᔨ 31 2011-ᖑᕐᖄᖅᑎᓐᓇᒍ. ᑭᖑᓪᓕᕐᒥᒃ, ᐃᓄᓕᕆᔨᒃᑯᑦ ᑕᒪᒃᑯᓂᖓ 
ᐱᔭᕆᐊᖃᖅᑐᓂᒃ ᐊᕕᒃᑐᖅᓯᒪᓂᐅᔪᑦ ᐊᐅᓚᑦᓯᔨᑦ/ᒥᐊᓂᖅᓯᔨᑦ ᑕᐅᑐᖃᑎᒌᒡᓗᑎᒃ 
ᑲᑎᒪᓂᖏᓐᓂᒃ ᐃᓚᒋᔭᐅᑎᑦᓯᒐᓱᐊᕐᓂᐊᖅᑐᑦ 2011−12 ᑮᓇᐅᔭᓕᕆᓂᒃᑯᑦ 
ᐅᑭᐅᑉ ᐱᒋᐊᕐᓂᖓᓂᒃ. 

45. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓄᓇᓕᖕᒥᑦ ᐃᓄᓕᕆᔨᓂᒃ ᐊᒻᒪ ᒥᐊᓂᖅᓯᔨᓂᒃ ᓈᒻᒪᑦᓯᐊᖅᑐᓂᒃ 
ᐅᓂᒃᑳᓕᐅᖅᑎᑦᓯᒐᔪᒋᐊᖃᖅᑐᑦ ᑲᑎᖃᑎᖃᕐᓂᐅᔪᓂᒃ ᓱᕈᓯᕐᓂᒃ ᑲᒪᒋᔭᐅᔪᓄᑦ 
ᐊᒻᒪ ᐋᕐᕿᒃᓯᓯᒪᓗᑎᒃ ᐱᔭᕇᖅᓯᒪᑦᓯᐊᖅᑐᓂᒃ ᑎᑎᕋᖅᐸᓪᓕᐊᓂᐅᔪᓂᒃ, 
ᐱᔭᕆᐊᖃᖅᑎᑕᐅᑎᓪᓗᒋᑦ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. ᐃᓚᖓᑦ 
800-ᒥᑦ 806-ᒧᑦ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᕐᓂᕐᒧᑦ ᐊᙳᑎᒋᐊᓖᑦ ᐊᒻᒪ 
ᐊᑐᖅᑕᐅᔭᕆᐊᖃᖅᑐᖁᑎᖏᑦ ᒪᓕᒋᐊᓖᑦ ᓇᓗᓇᐃᖅᓯᓯᒪᑦᓯᐊᖅᑐᖅ ᑕᒪᒃᑯᓂᖓ 
ᐱᔭᕆᐊᖃᖅᑐᓂᒃ ᐱᔾᔪᑎᖃᖅᖢᑎᒃ ᐋᕐᕿᓯᒪᓂᕐᒥᒃ ᓈᒻᒪᒃᑐᓂᒃ 
ᐅᓂᒃᑳᓕᐅᕐᓂᐅᔪᓂᒃ ᐊᒻᒪ ᐱᔭᕇᖅᓯᒪᑦᓯᐊᖅᑐᓂᒃ ᑎᑎᕋᖅᐸᓪᓕᐊᓂᐅᔪᓂᒃ 
ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓄᑦ ᐱᓕᕆᓂᐅᔪᓂᒃ ᑲᒪᒋᔭᐅᔫᑉ 
ᑎᑎᕐᖃᖃᕐᕕᖓᓂᒃ. ᑐᑭᒧᐊᒃᑎᑦᓯᔨ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ 
ᑐᓂᓯᓂᐊᖅᑐᖅ ᓇᓗᓇᐃᖅᓯᒪᑦᓯᐊᖅᑐᒥᒃ ᑐᑭᒧᐊᒃᑎᑦᓯᓂᕐᒥᒃ ᑕᒪᐃᓐᓄᑦ 
ᑲᒪᒋᔭᖃᖅᑎᐅᔪᓄᑦ, ᒥᐊᓂᖅᓯᔨᓄᑦ, ᐊᕕᒃᑐᖅᓯᒪᓂᕐᒥᒃ ᐊᐅᓚᑦᓯᔨᓄᑦ, ᐊᒻᒪ 
ᑐᑭᒧᐊᒃᑎᑦᓯᔨᓄᑦ ᐅᖃᕆᐊᒃᑲᓐᓂᕐᓗᓂ ᒪᓕᑦᓯᐊᕆᐊᖃᕐᓂᐅᔪᒥᒃ ᑕᒡᕙᙵᑦ 
ᒪᓕᒐᑎᒍᑦ ᐱᔭᕆᐊᖃᒻᒪᕆᒃᑎᑕᐅᔪᒥᒃ. ᐊᑐᓕᖅᑎᑕᐅᑲᐅᑎᒋᓗᓂ, ᒥᐊᓂᖅᓯᔨᑦ 
ᓇᓕᐊᖕᓂᑐᐃᓐᓇᖅ ᖃᐅᔨᓴᕐᓂᖃᕆᐊᖃᖅᑕᕐᓂᐊᖅᑐᑦ ᑎᑎᕐᖃᖃᕐᕕᐅᔪᓂᒃ 
ᓄᓇᓕᖏᓐᓂᒃ ᐊᓪᓕᖅᐹᒥᒃ ᐊᑕᐅᓰᕐᓗᑎᒃ ᐊᕐᕌᒍᑕᒫᑦ ᐊᒻᒪ ᑐᓂᓯᓗᑎᒃ 
ᑎᑎᕋᖅᓯᒪᔪᒥᒃ ᐅᓂᒃᑳᓕᐊᒥᖕᓂᒃ ᕿᒥᕐᕈᓂᕆᔭᕐᒥᖕᓂᒃ ᑐᑭᒧᐊᒃᑎᑦᓯᔨ ᓱᕈᓯᕐᒥᒃ 
ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ, ᑕᑯᓐᓇᕈᑕᐅᓗᓂ ᐱᔭᕇᖅᓯᒪᓂᖓᓂᒃ. 
ᐃᓕᓐᓂᐊᕈᑎᑦ ᒪᓕᒐᑎᒍᑦ ᐱᔭᕆᐊᖃᖅᑎᑕᐅᔪᖅ ᐃᓕᓐᓂᐊᕐᓂᕐᒧᑦ ᐊᐅᓚᔭᒃᓴᖅ 
ᐃᓚᖃᕐᓂᐊᖅᑐᖅ ᐋᕐᕿᒃᓯᒪᓪᓚᕆᒃᑐᒥᒃ ᒪᓕᒐᑎᒍᑦ ᐱᔭᕆᐊᖃᖅᑎᑕᐅᓂᐅᔪᒥᒃ 
ᐅᓂᒃᑳᓕᐊᕐᓂᐅᔪᓂᒃ ᐱᓯᒪᔭᕆᐊᖃᕐᓂᐅᔪᒥᒃ ᐊᒻᒪ ᑎᑎᕋᖅᐸᓪᓕᐊᓂᐅᔪᒥᒃ. 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᓗᕆᐊᓇᖅᑐᒦᙱᔾᔪᑎᒃᓴᓂᒃ 
ᐱᔭᕆᐊᖃᖅᑐᓂᒃ ᖃᐅᔨᓴᖃᑦᑕᖏᑦᑐᑦ 

46. ᓱᕈᓯᖅ ᐊᓂᑎᑕᐅᓯᒪᔪᖕᓇᖅᑐᖅ ᐊᖓᔪᖅᑳᖓᑕ ᐊᖏᕐᕋᖓᓂᒃ 
ᓇᓗᓇᐃᖅᑕᐅᓂᕈᓂ ᐊᑲᐅᓂᖅᐹᖑᒍᑎᒋᓂᐊᕐᓗᓂᐅᒃ, ᐊᖏᕐᕋᖓ 
ᐅᓗᕆᐊᓇᕈᑕᐅᓇᓱᒋᔭᐅᑎᓪᓗᒍ. ᑕᒪᐃᓐᓄᑦ, ᐃᒻᒪᖄ ᓱᕈᓯᖅ ᐃᓕᔭᐅᓗᓂ 
ᑎᒍᐊᙳᐊᖅᐸᒃᑐᓄᑦ, ᑲᑎᓯᒪᔪᓄᑦ ᐊᖏᕐᕋᕆᔭᐅᔪᒧᑦ, ᐅᕝᕙᓘᓐᓃᑦ ᐅᓄᖅᑐᓄᑦ 
ᐊᖏᕐᕋᕆᔭᐅᕕᖕᒧᑦ ᑲᒪᑦᓯᐊᖅᑕᐅᕕᖕᒧᑦ. ᓱᕈᓯᖅ ᐃᓕᔭᐅᓯᒪᖁᓪᓗᒍ 
ᐅᓗᕆᐊᓇᙱᑦᑐᒥᒃ, ᐃᓄᓕᕆᔨᒃᑯᑦ ᑐᑭᒧᐊᒍᑎᖃᖅᑐᑦ, ᐊᙳᑎᒋᐊᓕᖃᖅᑐᑦ, 
ᐊᒻᒪ ᒪᓕᒋᐊᓕᖃᖅᑐᑦ ᓇᓗᓇᐃᖅᓯᔪᓂᒃ ᐱᔭᕆᐊᖃᖅᑐᓂᒃ ᐃᓕᓯᓂᕐᒥᒃ ᓱᕈᓯᕐᒥᒃ 
ᐊᖏᕐᕋᖓᑕ ᐊᓯᐊᓄᑦ. ᑕᒪᒃᑯᐊ ᐱᔭᕆᐊᖃᖅᑐᑦ ᐊᔾᔨᒌᙱᑦᑐᑦ ᒪᓕᒃᑐᑦ 
ᖃᓄᐃᑦᑑᓂᖓᑕ ᐃᓕᓯᒪᔭᐅᕝᕕᒃ. 

47. ᑎᒍᐊᙳᐊᖅᑎᑦ ᐊᖏᕐᕋᖓᓂᒃ ᖃᐅᔨᓴᕐᓂᖅ. ᓱᕈᓯᖅ 
ᑎᒍᐊᙳᐊᖅᑎᐅᑉ ᐊᖏᕐᕋᖓᓄᑦ ᐃᓕᔭᐅᓯᒪᒍᓂ, ᐃᓄᓕᕆᔨᒃᑯᑦ 
ᐱᔭᕆᐊᖃᖅᑎᑕᐅᓯᒪᔪᑦ ᒪᓕᒐᕐᒧᑦ ᖃᐅᔨᓴᕐᓂᕐᒥᒃ ᓱᕈᓯᕐᒥᒃ ᐃᓕᓯᒻᒪᕆᖕᒪᑕ 
ᐅᓗᕆᐊᓇᙱᑦᑐᑦᓯᐊᕐᒧᑦ. ᓱᕈᓯᖅ ᑎᒍᐊᙳᐊᖅᑎᓄᑦ ᐃᓕᔭᐅᔪᖕᓇᖅᑐᖅ ᐃᒻᒪᖄ 
ᐃᓚᒋᔭᒃᑲᓂᖏᓐᓄᑦ ᐅᕝᕙᓘᓐᓃᑦ ᑎᒍᐊᙳᐊᖅᑎᓄᑦ ᐃᓚᒋᔭᐅᙱᑦᑐᓄᑦ. 
ᐱᔭᕆᐊᖃᖅᑐᑦ ᐃᓕᓯᓂᕐᒥᒃ ᓱᕈᓯᕐᒥᒃ ᑎᒍᐊᙳᐊᖅᑎᓄᑦ ᐃᓚᖃᖅᑐᑦ 
ᖃᐅᔨᓴᕐᓂᕐᒥᒃ ᐱᕋᔭᒃᓯᒪᙱᑲᓗᐊᕐᒪᖔᑖ ᑎᒍᐊᙳᐊᖅᑎᑦ ᐊᒻᒪ ᐊᖏᕐᕋᖏᓐᓂᒃ 
ᖃᐅᔨᓴᕐᓂᕐᒥᒃ ᓇᓗᓇᐃᖅᓯᔾᔪᑕᐅᓂᐊᖅᑐᒥᒃ ᑎᒍᐊᙳᐊᖅᑎᑦ ᐊᙳᑎᓯᒪᓂᐊᕐᒪᑕ 
ᓱᕈᓯᐅᑉ ᐱᔭᕆᐊᖃᖅᑕᖓᓂᒃ. ᐱᕋᔭᒃᓯᒪᙱᑲᓗᐊᕐᒪᖔᑦ ᖃᐅᔨᓴᕐᓂᐅᔪᑦ ᐊᒻᒪ 
ᐊᖏᕐᕋᕆᔭᐅᔪᒥᒃ ᖃᐅᔨᓴᕐᓂᐅᔪᑦ ᐱᔭᕇᖅᑕᐅᔭᕆᐊᖃᖅᑐᑦ ᓱᕈᓯᕐᒥᒃ 
ᐃᓕᓯᓚᐅᕐᖄᖅᑎᓐᓇᒋᑦ ᐃᓚᒋᔭᐅᙱᓂᕈᑎᒃ. ᓱᕈᓯᖅ ᐃᓕᔭᐅᓐᓂᕈᓂ 
ᑎᒍᐊᙳᐊᖅᑎᓄᑦ ᐃᓚᒋᖃᑕᐅᔭᖏᓐᓄᑦ, ᐱᕋᔭᒃᓯᒪᙱᑲᓗᐊᕐᒪᖔᑖ 
ᖃᐅᔨᓴᕐᓂᖃᕆᐊᖃᖅᑐᑦ 10 ᐅᓪᓗᑦ ᐃᓗᐊᓂᑦ ᐊᒻᒪ ᐊᖏᕐᕋᒥᒃ ᖃᐅᔨᓴᕐᓂᖅ 
ᐱᔭᕇᖅᑕᐅᓗᓂ 30 ᐅᓪᓗᑦ ᐃᓗᐊᓂᑦ ᐃᓕᔭᐅᓚᐅᕐᓂᖓᓂᒃ. 
ᖃᐅᔨᓴᓚᐅᖅᑕᑦᑎᓐᓂᒃ ᐆᒃᑐᕋᐅᑕᐅᔪᓂᒃ 61-ᖑᔪᓂᒃ ᑲᒪᒋᔭᐅᓯᒪᔪᓂᒃ, 
41 ᓯᕈᓰᑦ ᐃᓕᔭᐅᓚᐅᖅᑐᑦ ᑎᒍᐊᙳᐊᖅᑎᓄᑦ. ᖃᐅᔨᓴᓚᐅᖅᑐᑦ ᐃᓄᓕᕆᔨᒃᑯᑦ 
ᑕᒪᒃᑯᓂᖓ ᐱᔭᕆᐊᖃᖅᑐᓂᒃ ᐊᙳᑎᓚᐅᕋᓗᐊᕐᒪᖔᑖ. 

48. ᖃᐅᔨᓚᐅᖅᑐᒍᑦ, 41-ᖑᔪᓂᒃ ᓱᕈᓯᕐᓂᒃ 
ᑎᒍᐊᙳᐊᖅᑎᓅᖅᑕᐅᓚᐅᖅᑐᓂᒃ, 16-ᖑᔪᑦ ᐃᓕᔭᐅᓚᐅᖅᑐᑦ 
ᐃᓚᒋᖃᑕᐅᔭᒥᖕᓄᑦ, ᐊᒻᒪ 25 ᐃᓕᔭᐅᓪᓗᑎᒃ ᐃᓚᒋᙱᑕᒥᖕᓄᑦ. 16-ᖑᔪᓂᒃ 
ᓱᕈᓯᕐᓂᒃ ᐃᓕᔭᐅᓚᐅᖅᑐᓂᒃ ᐃᓚᒋᖃᑕᐅᔭᒥᖕᓄᑦ, ᖃᐅᔨᓚᐅᖅᑐᒍᑦ 
4-ᖑᔪᑐᐊᑦᓯᐊᕐᓂᒃ ᑲᒪᒋᔭᐅᓯᒪᔪᓂᒃ ᐃᓄᓕᕆᔨᒃᑯᑦ ᐱᕋᔭᒃᓯᒪᙱᑲᓗᐊᕐᒪᖔᑖ 
ᖃᐅᔨᓴᕐᓂᖃᓚᐅᖅᑐᑦ ᐊᒻᒪ ᐊᖏᕐᕋᒥᒃ ᖃᐅᔨᓴᕐᓂᖃᓚᐅᖅᑐᑦ ᐅᓪᓗᐃᑦ 
ᐃᓗᐊᓂᑦ ᒪᓕᒃᑕᐅᔭᕆᐊᖃᖅᑐᓂᒃ. 25-ᖑᔪᓂᒃ ᓯᕈᓰᑦ ᐃᓕᔭᐅᓚᐅᖅᑐᓂᒃ 
ᐃᓚᒋᙱᑕᒥᖕᓄᑦ, ᖃᐅᔨᓚᐅᖅᑐᒍᑦ 8-ᖑᔪᑐᐊᑦᓯᐊᑦ ᑲᒪᒋᔭᐅᓯᒪᔪᓂᒃ 
ᐃᓄᓕᕆᔨᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᑕᒪᐃᓐᓂᒃ ᐱᕋᔭᒃᓯᒪᙱᑲᓗᐊᕐᒪᖔᑖ ᐊᒻᒪ 
ᐊᖏᕐᕋᒥᒃ ᐃᓕᓯᓚᐅᕐᖄᖅᑎᓐᓇᒋᑦ ᓱᕈᓯᕐᒥᒃ. ᐱᔭᕆᐊᖃᖅᑐᓂᒃ ᖃᐅᔨᓴᑦᓯᐊᕐᓂᖅ 
ᑎᒍᐊᙳᐊᖅᑎᓂᒃ ᐱᔭᕆᐊᖃᖅᑎᑕᐅᓯᒪᔪᖅ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 

ᒪᓕᒐᕐᒧᑦ. ᑕᒪᒃᑯᐊ ᖃᐅᓴᕐᓂᐅᔪᑦ ᐊᑐᖅᑕᐅᖏᑦᓴᕌᖓᑕ, ᓱᕈᓯᕐᒥᒃ 
ᐃᓕᓯᔪᖕᓇᖅᓯᓕᖅᐸᒃᑐᑦ ᐅᓗᕆᐊᓇᖅᑐᒧᑦ. 

49. ᑲᑎᓯᒪᔪᓄᑦ ᐊᖏᕐᕋᕆᔭᐅᔪᒥᒃ ᐅᓗᕆᐊᓇᙱᑑᓂᖓᓂᒃ 
ᖃᐅᔨᓴᕐᓂᖅ. ᓱᕈᓯᖅ ᐃᓕᔭᐅᔪᖕᓇᖅᑐᖅ ᓇᓕᐊᖕᓄᑐᐃᓐᓇᖅ ᐱᖓᓱᓄᑦ 
ᑲᑎᓯᒪᔪᓄᑦ ᐊᖏᕐᕋᕆᔭᐅᔪᓄᑦ ᓄᓇᕗᒻᒥᑦ, ᐃᖃᓗᖕᓂᑦ, ᑲᖏᖅᖠᓂᕐᒥᑦ, ᐊᒻᒪ 
ᐃᖃᓗᒃᑑᑦᑎᐊᕐᒥᑦ. ᐃᓄᓕᕆᔨᒃᑯᑦ ᐊᐅᓚᔭᒃᓴᒥᒃ ᒪᓕᒋᐊᓕᖓ ᑲᑎᓯᒪᔪᓄᑦ 
ᐊᖏᕐᕋᕆᔭᐅᔪᑦ ᓄᓇᕗᒻᒥᑦ ᒥᒃᓵᓄᑦ ᐅᖃᖅᓯᒪᔪᖅ, ᐃᓄᓕᕆᔨᒃᑯᑦ ᐊᕐᕌᒍᑕᒫᑦ 
ᖃᐅᔨᓴᕐᓂᖃᖃᑦᑕᕆᐊᖃᕐᒪᑕ ᑲᑎᓯᒪᔪᓄᑦ ᐊᖏᕐᕋᕆᔭᐅᔪᓂᒃ 
ᓇᓗᓇᐃᖅᓯᔪᖕᓇᕐᓂᐊᕐᒪᑕ ᒪᓕᑦᓯᐊᕋᓗᐊᕐᒪᖔᑖ ᐊᑐᖅᑕᒥᑕ ᐊᐅᓚᔭᒃᓴᑦ 
ᐊᙳᑎᒋᐊᓕᖏᓐᓂᒃ ᑐᓂᓯᓂᐊᕐᓗᑎᒃ ᖃᓄᐃᙱᑦᓯᐊᕈᖕᓇᕐᓂᕐᒥᒃ 
ᐊᖏᕐᕋᖃᖅᑎᐅᔪᓄᑦ. ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ ᖃᐅᔨᓴᓚᐅᕐᒪᖔᑖ 
2008−09 ᐊᒻᒪ 2009−10 ᑮᓇᐅᔭᓕᕆᓂᒃᑯᑦ ᐅᑭᐅᓂᒃ. ᖃᐅᔨᓚᐅᖅᑐᒍᑦ 
ᖃᐅᔨᓴᕐᓂᖃᓚᐅᙱᒻᒪᑦ ᓇᓕᐊᖕᓂᑐᐃᓐᓇᖅ ᑲᑎᓯᒪᔪᓄᑦ ᐊᖏᕐᕋᕆᔭᐅᔪᒥᒃ 
ᐅᑭᐅᓂᒃ ᖃᐅᔨᓴᓚᐅᖅᑕᑦᑎᓐᓂᒃ. ᑭᓯᐊᓂ, ᒪᐃ 2010-ᖑᑎᓪᓗᒍ, ᐃᓄᓕᕆᔨᒃᑯᑦ 
ᖃᐅᔨᓴᓚᐅᖅᑐᑦ ᐃᖃᓗᖕᓂᑦ ᑲᑎᓯᒪᔪᓄᑦ ᐊᖏᕐᕋᕆᔭᐅᔪᒥᒃ, ᖃᐅᔨᓚᐅᖅᖢᑎᒡᓗ 
ᐊᑲᐅᙱᓕᐅᕈᑕᐅᔪᓂᒃ ᐃᒡᓗᕐᔪᐊᕐᒥᒃ ᐋᕐᖀᓯᒪᓂᕐᒥᒃ. ᐆᒃᑑᑎᒋᓗᒍ, 
ᐋᕐᕿᒃᓱᐃᓂᖃᕆᐊᖃᓚᐅᖅᑐᑦ ᐃᒡᓗᕐᔫᑉ ᓯᓚᑖᓂᑦ, ᐊᒻᒪ 
ᐊᑲᐅᓯᑎᑦᓯᓂᖃᕆᐊᖃᓚᐅᖅᑐᖅ ᐃᒡᓗᕐᔪᐊᖅ ᐊᑐᖅᑕᐅᑦᓯᐊᕈᖕᓇᖅᓯᑎᓪᓗᒍ 
ᐊᔭᐅᕈᑎᓕᖕᓄᑦ. 

50. ᓱᕈᓰᑦ ᐅᓗᕆᐊᓇᙱᑐᒦᓐᓂᖏᑦ ᓄᓇᕗᑦ ᓯᓚᑖᓂᑦ ᐃᒡᓗᕐᔪᐊᕐᓂᒃ. 
ᓱᕈᓰᑦ ᐱᔭᕆᐊᖃᕈᖕᓇᖅᑐᑦ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᐊᑐᐃᓐᓇᐅᖏᑦᑐᓂᒃ 
ᓄᓇᕗᒻᒥᑦ. ᑕᐃᒪᐃᑦᑐᖃᖅᑎᓪᓗᒍ, ᓯᕈᓰᑦ ᐊᐅᓪᓚᖅᑎᑕᕙᒃᑐᑦ ᓄᓇᕗᑦ ᓯᓚᑖᓄᑦ 
ᑲᑎᓯᒪᔪᑦ ᐊᖏᕐᕋᕆᔭᐅᔪᓄᑦ ᐅᕝᕙᓘᓐᓃᑦ ᐅᓄᖅᑐᓄᑦ ᐊᖏᕐᕋᕆᔭᐅᕕᖕᓄᑦ.  
ᔪᓚᐃ 2010-ᖑᖅᑎᓪᓗᒍ, 57 ᓱᕈᓰᑦ ᐃᓕᔭᐅᓯᒪᓚᐅᖅᑐᑦ 24-ᓂᒃ ᑕᐃᒪᐃᑦᑐᓂᒃ 
ᐃᒡᓗᕐᔪᐊᕐᓂᑦ. ᑕᒪᒃᑯᐊ ᑕᐃᒪᐃᑎᓪᓗᒋᑦ, ᐃᓄᓕᕆᔨᒃᑯᑦ ᓇᓗᓇᐃᕆᐊᖃᖅᐸᒃᑐᑦ 
ᐃᒡᓗᕐᔪᐊᖅ ᐃᓱᓕᓯᒪᙱᑦᑐᒥᒃ ᓚᐃᔭᖃᕐᒪᖔᑦ ᐊᐅᓚᔪᖕᓇᕐᓂᒧᑦ, ᑐᓂᔭᐅᓯᒪᔪᒥᒃ 
ᐊᕕᒃᑐᖅᓯᒪᓂᕐᔪᐊᑉ ᐊᖓᔪᕐᖄᖃᕐᕕᖓᑕ ᐃᓂᒋᔭᖓᓂᒃ. 

51. ᖃᐅᔨᓴᓚᐅᖅᑐᒍᑦ, 8-ᖑᔪᓂᒃ ᐃᒡᓗᕐᔪᐊᕐᓂᒃ (72 ᐳᓴᓐᑎᖏᑦ ᓱᕈᓰᑦ 
ᐃᓕᔭᐅᓯᒪᓚᐅᖅᑐᓂᒃ ᔪᓚᐃ 2010-ᖑᖅᑎᓪᓗᒍ), ᐃᓄᓕᕆᔨᒃᑯᑦ 
ᐱᔪᖕᓇᓚᐅᕐᒪᖔᑖ ᑐᑯᓐᓇᕈᑎᒥᒃ ᐃᒡᓗᕐᔪᐊᖅ ᓈᒻᒪᒃᑐᒥᒃ ᓚᐃᓴᖃᕐᒪᖔᑦ. 
ᐃᓄᓕᕆᔨᒃᑯᑦ ᑐᓂᓯᔪᖕᓇᓚᐅᖅᑐᑦ ᑐᑯᓐᓇᕈᑎᓂᒃ ᐊᑐᖅᑕᐅᔪᓂᒃ ᓚᐃᓴᓂᒃ 
ᒪᕐᕈᑐᐊᖕᓄᒃ 8-ᖑᔪᓂᒃ ᐃᒡᓗᕐᔪᐊᕐᓄᑦ. ᖃᐅᔨᓴᑦᓯᐊᖏᓐᓂᖅ ᐃᒡᓗᕐᔪᐃᑦ 
ᑐᓂᔭᐅᓯᒪᖕᒪᖔᑖ ᐊᑐᖅᑐᒥᒃ ᓚᐃᓴᒥᒃ ᐅᓗᕆᐊᓇᖅᓯᕙᒃᑐᖅ ᓱᕈᓰᑦ 
ᐃᓕᔭᐅᔪᖕᓇᕐᓂᖏᓐᓂᒃ ᐃᒡᓗᕐᔪᐊᕐᒧᑦ ᓈᒻᒪᒃᑐᒥᒃ ᐱᔭᕆᐊᖃᖅᑕᖏᓐᓂᒃ 
ᑐᓂᓯᔪᖕᓇᖅᑐᒥᒃ. 

52. ᐊᒻᒪᓗ, ᓄᓇᓕᖕᒥᑦ ᐃᓄᓕᕆᔨᒃᑯᑦ ᐱᔭᕆᐊᖃᖅᑎᑕᐅᔪᑦ ᑐᑭᒧᐊᒍᑎᒃᑯᑦ 
ᑐᑭᒧᐊᒃᑎᑦᓯᔨᒥᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓄᑦ 
ᑲᑎᖃᑎᖃᕆᐊᖃᖅᖢᑎᒃ ᐊᕐᕌᒍᑕᒫᑦ ᓱᕈᓯᕐᓂᒃ ᐃᓕᔭᐅᓯᒪᔪᓂᒃ ᓄᓇᕗᑦ 
ᓯᓚᑖᓄᑦ ᖃᐅᔨᓴᕈᖕᓇᕐᓂᐊᕐᒪᑕ ᓱᕈᓰᑦ ᐱᕙᓪᓕᐊᓂᖏᓐᓂᒃ ᐊᒻᒪ 

ᖃᐅᔨᓴᕆᐊᒃᑲᓐᓂᕐᓂᐊᕐᓗᒍ ᑲᒪᒋᔭᐅᓂᖏᑦᑕ ᐸᕐᓇᐅᑎᖏᑦ, ᐱᔭᕆᐊᖃᕈᑎᒃ. 
ᖃᐅᔨᓚᐅᖅᑐᒍᑦ, 61-ᖑᔪᓂᒃ ᓱᕈᓯᕐᓂᒃ ᓴᐳᒻᒥᓂᐅᔪᓂᒃ ᑎᑎᕐᖃᖃᕐᕕᖕᓂᒃ 
ᐆᒃᑐᕋᖅᑕᑦᑎᖕᓂᑦ, 7-ᖑᔪᑦ ᓱᕈᓰᑦ ᐃᓕᔭᐅᓚᐅᖅᑐᑦ ᐃᒡᓗᕐᔪᐊᕐᓄᑦ ᓄᓇᕗᑦ 
ᓯᓚᑖᓄᑦ. ᑕᒪᒃᑯᓂᖓ 7-ᖑᔪᓂᒃ ᓱᕈᓰᑦ, ᑕᓪᓕᒪᑦ 
ᑲᑎᖃᑎᒋᔭᐅᒃᑲᓐᓂᙱᓚᐅᖅᑐᑦ ᓄᓇᓕᖕᒥᑦ ᐃᓄᓕᕆᔨᒧᑦ ᖃᐅᔨᓴᖅᑕᐅᓪᓗᑎᒃ 
ᐱᕙᓪᓕᐊᓂᖏᓐᓂᒃ. 

53. ᐊᑐᓕᖁᔭᐅᓯᒪᔪᖅ. ᐃᓕᓯᓂᐊᕐᓗᓂ ᓱᕈᓯᕐᒥᒃ ᐊᖓᔪᕐᖄᖓᑕ 
ᐊᖏᕐᕋᖓᑕ ᐊᓯᐊᓄᑦ ᐅᓗᕆᐊᓇᖅᑐᒦᖁᓇᒍ ᐊᒻᒪ ᐊᑲᐅᓂᖅᓴᐅᔾᔪᑎᖓᓄᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒪᓕᒋᐊᖃᖅᑐᑦ ᓇᖕᒥᓂᖅ 
ᑐᑭᒧᐊᒍᑎᖏᓐᓂᒃ ᐊᒻᒪ ᐊᙳᑎᒋᐊᓕᖏᓐᓂᒃ ᐃᒫᒃ 

• ᐱᔭᕇᖅᑕᕐᓗᑎᒃ ᐱᔭᕆᐊᖃᖅᑐᓂᒃ ᐅᓗᕆᐊᓇᙱᑲᓗᐊᕐᒪᖔᑖ 
ᖃᐅᔨᓴᕈᑎᓂᒃ ᐃᒫᑐᑦ ᐱᕋᔭᒃᓯᒪᙱᑲᓗᐊᕐᒪᖔᑖ ᖃᐅᔨᓴᕐᓂᕐᒥᒃ, 
ᑎᒍᐊᙳᐊᖅᑎᑦ ᐊᖏᕐᕋᖓᓂᒃ ᖃᐅᔨᓴᕐᓂᖅ, ᐅᕝᕙᓘᓐᓃᑦ ᑲᑎᓯᒪᔪᑦ 
ᐊᖏᕐᕋᕆᔭᖏᓐᓂᒃ ᖃᐅᔨᓴᕐᓂᕐᒥᒃ; 

• ᐃᒡᓗᕐᔪᐃᑦ ᑲᒪᒋᖃᑎᒋᕙᒃᑕᖏᑦ ᐊᑐᖅᑐᓂᒃ ᓈᒻᒪᒃᑐᓂᒃ ᓚᐃᓴᖃᕐᓗᑎᒃ 
ᐊᐅᓚᔾᔪᑎᒥᒃ; ᐊᒻᒪ 

• ᑲᑎᖃᑎᖃᖅᑕᕐᓗᑎᒃ ᓱᕈᓯᕐᓂᒃ ᐃᓕᔭᐅᓯᒪᔪᓂᒃ ᐃᒡᓗᕐᔪᐊᕐᓂᒃ ᓄᓇᕗᑦ 
ᓯᓚᑖᓂᑦ, ᐱᔭᕆᐊᖃᕌᖓᑕ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐱᒋᐊᑲᐅᑎᒋᓗᓂ, ᐃᓄᓕᕆᔨᒃᑯᑦ ᐊᖏᖅᑕᐅᔾᔮᕈᖕᓇᐃᖅᑐᑦ ᑎᒍᐊᙳᐊᖅᑎᑦ 
ᓱᕈᓯᕐᓂᒃ ᐃᓕᓯᕝᕕᐅᓂᐊᕐᓗᑎᒃ ᑭᓯᐊᓂ ᓯᕗᓪᓕᖅᐹᕐᒥᒃ 
ᐱᕋᔭᒃᓯᒪᙱᑲᓗᐊᕐᒪᖔᑖ ᖃᐅᔨᓴᖅᑕᐅᕐᖄᕐᓗᑎᒃ ᐊᒃᑐᓕᒫᑦ ᑕᐃᑲᓂ 
ᐊᖏᕐᕋᖃᖅᑐᓂᒃ, ᐊᒻᒪ ᐋᕐᕿᒃᓯᒪᒻᒪᕆᒃᑐᒃᑯᑦ ᖃᐅᔨᓴᕐᓂᕐᒥᒃ ᐊᖏᕐᕋᕆᔭᐅᔪᒥᒃ. 
ᓱᕈᓯᖅ ᐃᓕᔭᐅᓂᐊᙱᑦᑐᖅ ᐊᖏᕐᕋᒧᑦ ᐊᖏᖅᑕᐅᓯᒪᙱᑦᑐᒧᑦ. 
ᐊᑐᓕᖅᑎᑕᐅᑲᐅᑎᒋᔪᖅ, ᑎᒍᐊᙳᐊᖅᑎᑦ ᐊᖏᕐᕋᖓᓄᑦ ᑎᑎᕐᖃᖃᕐᕕᒃ 
ᓴᕐᕿᑎᑕᐅᓂᐊᖅᑐᖅ ᐊᒻᒪ ᐋᕐᖀᓯᒪᔭᐅᓗᓂ, ᐊᖏᖅᑕᐅᓯᒪᔪᓕᒫᓄᑦ 
ᑎᒍᐊᙳᐊᖅᑎᑦ ᐊᖏᕐᕋᖏᓐᓄᑦ ᐊᕕᒃᑐᖅᓯᒪᓂᓕᒫᓂᑦ, ᐊᔾᔨᖏᓐᓂᒃ 
ᑐᓂᓯᓂᖃᕐᓗᓂᓗ ᐃᓄᓕᕆᔨᒃᑯᑦ ᐊᖓᔪᕐᖄᖃᕐᕕᖓᓄᑦ. ᑕᒪᐃᓐᓂᒃ 
ᐊᖏᖅᑕᐅᓯᒪᔪᑦ ᑎᒍᐊᙳᐊᖅᑎᑦ ᐊᖏᕐᕋᖏᑦ ᐊᕐᕌᒍᑕᒫᑦ 
ᕿᒥᕐᕈᐊᖅᑕᐅᑦᑕᕐᓂᐊᖅᑐᑦ ᐊᒻᒪ ᑎᑎᕋᖅᑕᐅᓪᓗᑎᒡᓗ, ᐊᔾᔨᒋᔭᖏᑦ ᑐᓂᔭᐅᓗᑎᒃ 
ᐃᓄᓕᕆᔨᒃᑯᑦ ᐊᖓᔪᕐᖄᖃᕐᕕᖏᓐᓄᑦ. 2010−11 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, 
ᓄᑖᖅ ᐃᕐᖃᓇᐃᔮᒃᓴᖅ ᐅᓄᖅᑐᓄᑦ ᐊᖏᕐᕋᕆᔭᐅᕕᖕᒥᑦ ᑲᒪᑦᓯᐊᕐᕕᖕᒥᑦ 
ᒪᓕᒃᑎᑦᓯᓂᕐᒥᒃ ᑲᒪᔨ ᓴᕐᕿᑎᑕᐅᓂᐊᖅᑐᖅ ᐃᕐᖃᓇᐃᔭᖅᑎᑖᕐᓗᓂᓗ ᓱᕈᓰᑦ 
ᐃᓕᔭᐅᔪᑦ ᓄᓇᕗᑦ ᓯᓚᑖᓄᑦ ᑲᑎᖃᑎᒋᔭᐅᑦᓯᐊᕐᓂᐊᕐᓗᑎᒃ ᐊᕐᕌᒍᑕᒫᑦ. ᐊᒻᒪᓗ, 
ᑕᒪᐃᓐᓂᒃ ᓯᓚᑖᓃᑦᑐᑦ ᐃᒡᓗᕐᔪᐃᑦ ᐊᑐᖅᑕᐅᔪᑦ ᓄᓇᕗᒻᒧᑦ ᐊᕐᕌᒍᑕᒫᑦ 
ᖃᐅᔨᓴᖅᑕᐅᑕᕐᓂᐊᖅᑐᑦ, ᐊᒻᒪ ᐊᔾᔨᖏᑦᑕ ᐊᑐᖅᑐᑦ ᓚᐃᓴᖏᑦ 
ᐊᐅᓚᔪᖕᓇᕐᓂᕐᒧᑦ ᑐᓂᔭᐅᓂᐊᖅᑐᑦ ᐋᕐᖀᓯᒪᔭᐅᓗᑎᒡᓗ ᑕᑯᑎᑦᓯᔾᔪᑕᐅᓗᑎᒃ 
ᒪᓕᑦᓯᐊᕐᓂᕐᒥᒃ ᐱᔭᕆᐊᖃᖅᑐᓂᒃ ᐊᙳᑎᒋᐊᓕᖕᓂᒃ. 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 
 

 
26 ᐅᓂᒃᑳᖓ ᑲᓇᑕᒥ ᖃᐅᔨᓴᖅᑎᕐᔪᐊᑉ ᓄᓇᕗᒻᒥᑦ ᒪᓕᒐᓕᐅᕐᕕᖕᒧᑦ-2011 
 

ᐊᕐᕌᒍᑕᒫᑦ ᖃᐅᔨᓴᕐᓂᐅᔪᓂᒃ ᓱᕈᓯᕐᓂᒃ ᓴᐳᒻᒥᑎᑦᓯᓂᐅᔪᓂᒃ 
ᐱᔭᕇᖅᑕᐅᓯᒪᙱᑦᑐᑦ 

54. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᙳᑎᒋᐊᓕᖏᑦ 
ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ ᐅᖃᖅᓯᒪᔪᑦ ᐊᑐᓕᖅᑎᑦᓯᓂᕐᒥᒃ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ, ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᓄᑦ ᑲᒪᒋᔭᖃᖅᑐᖅ ᐊᕐᕌᒍᑕᒫᑦ ᖃᐅᔨᓴᕐᓂᕐᒥᒃ (ᒪᓕᖕᓂᐅᔪᓂᒃ 
ᕿᒥᕐᕈᓂᖅ) ᓇᓕᐊᖕᓂᑐᐃᓐᓇᖅ ᐆᒃᑑᑎᖃᕐᓗᓂ ᓱᕈᓯᕐᒥᒃ ᓴᐳᒻᒥᓂᐅᔪᓂᒃ 
ᑎᑎᕐᖃᖃᕕᖏᓐᓂᒃ ᖃᐅᔨᒋᐊᒻᒪᕆᒡᓗᓂ ᒥᐊᓂᖅᓯᔨᑦ ᐊᒻᒪ ᓄᓇᓕᖕᒥᑦ 
ᐃᓄᓕᕆᔨᑦ ᒪᓕᑦᓯᐊᕋᓗᐊᕐᒪᖔᑖ ᐱᔭᕆᐊᖃᖅᑎᑕᖏᓐᓂᒃ ᒪᓕᒐᐅᑉ ᐊᒻᒪ 
ᐊᑐᖅᑐᑦ ᐊᙳᑎᒋᐊᓖᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᑦ. ᖃᐅᔨᓚᐅᖅᑐᒍᑦ ᑕᒪᒃᑯᐊ 
ᐊᕐᕌᒍᑕᒫᑦ ᖃᐅᔨᓴᕐᓂᐅᔪᑦ ᐱᔭᕇᖅᑕᐅᓯᒪᙱᒻᒪᑕ. ᐅᖃᐅᑎᔭᐅᓚᐅᖅᑐᒍᑦ 
ᑕᒪᓐᓇ ᐱᕕᒃᓴᖃᓗᐊᙱᓂᕐᒧᑦ ᐱᔾᔪᑕᐅᖕᒪᑦ. ᑕᐃᒪᐃᑎᓪᓗᒍ 
ᓴᕐᕿᑎᑦᓯᓂᖃᖅᑐᖅ ᐃᓄᓕᕆᔨᒃᑯᑦ ᒪᓕᑦᓯᐊᖏᓐᓂᖏᓐᓂᒃ 
ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒃ ᓇᖕᒥᓂᖅ. ᑕᒪᓐᓇ ᐱᕕᒃᓴᒥᒃ ᐊᓐᓇᒍᑕᐅᖕᒥᔪᖅ 
ᑐᓂᓯᔪᖕᓇᕐᓂᕐᒥᒃ ᐃᓄᓕᕆᔨᒃᑯᓐᓄᑦ ᖃᐅᔨᒪᑦᓯᐊᕐᓂᕐᒥᒃ ᓱᕈᓰᑦ ᑲᒪᒋᔭᐅᑦᓯᐊᕐᒪᑕ 
ᐊᒻᒪ ᓇᓗᓇᐃᖅᓯᓂᕐᒥᒃ ᐱᔭᕆᐊᖃᕐᓂᐅᔪᖕᓇᖅᑐᓂᒃ 
ᐃᓕᓐᓂᐊᖅᑎᑦᓯᓂᖃᕆᐊᖃᕐᓂᕐᒥᒃ (ᑕᑯᓗᒍ ᑎᑎᕋᖅᓯᒪᓂᖅ 34) ᐅᕝᕙᓘᓐᓃᑦ 
ᐱᔭᕆᐊᖃᖅᑐᑦ ᐱᔭᕇᖅᑕᐅᕙᙱᑦᑐᑦ. 

55. ᐊᑐᓕᖁᔭᐅᓯᒪᔪᖅ. ᐊᙳᑎᒋᐊᓕᖏᑎᒍᑦ 
ᐊᑐᖅᑕᐅᔭᕆᐊᖃᖅᑐᖁᑎᒋᔭᖏᑎᒍᓪᓗ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᕐᕌᒍᑕᒫᑦ ᖃᐅᔨᓴᕐᓂᖃᕆᐊᖃᖅᑐᑦ ᓱᕈᓯᕐᒥᒃ ᓴᐳᒻᒥᔭᐅᓂᐅᑉ 
ᑎᑎᕐᖃᖃᕐᕕᖏᓐᓂᒃ ᖃᐅᔨᒋᐊᕈᑕᐅᓗᑎᒃ ᒥᐊᓂᖅᓯᔨᑦ ᐊᒻᒪ ᓄᓇᓕᖕᒥᑦ 
ᐃᓄᓕᕆᔨᑦ ᒪᓕᑦᓯᐊᕐᒪᑕ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ 
ᐱᔭᕆᐊᖃᖅᑐᖁᑎᒋᔭᖏᓐᓂᒃ. ᓴᕐᕿᑎᑕᐅᓂᐅᔪᓂᒃ ᖃᐅᔨᓴᕐᓂᕐᒥᒃ 
ᐊᑐᕆᐊᖃᖅᑐᑦ ᑐᑭᒧᐊᒃᑎᑦᓯᓂᕐᒥᒃ ᓄᓇᓕᖕᒥᑦ ᐃᓄᓕᕆᔨᓂᒃ 
ᐃᓕᓐᓂᐊᖅᑎᑦᓯᓂᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. ᐃᓚᖓᑦ 
304 ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᐊᙳᑎᒋᐊᓕᖏᑦ ᐊᒻᒪ 
ᐊᑐᖅᑕᐅᔭᕆᐊᖃᖅᑐᖁᑎᖏᑦᑕ ᒪᓕᒋᐊᓕᖏᑦ ᐱᔭᕆᐊᖃᖅᑎᑦᓯᔪᑦ 
ᑐᑭᒧᐊᒃᑎᑦᓯᔨ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ ᐊᕐᕌᒍᑕᒫᑦ 
ᖃᐅᔨᓴᕐᓂᖃᕆᐊᖃᕐᓂᕐᒥᒃ ᖃᑉᓯᓂᒃ ᓇᓕᐊᖕᓂᑐᐃᓐᓇᖅ ᓂᕈᐊᖅᑕᐅᓯᒪᔪᓂᒃ 
ᐃᖕᒥᒍᑦ ᓯᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᑎᑎᕐᖃᖃᕕᖏᓐᓂᒃ ᓄᓇᕗᓕᒫᒥᑦ. 
ᑐᑭᒧᐊᒃᑎᑦᓯᔨ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ ᐊᒻᒪ/ᐅᕝᕙᓘᓐᓃᑦ 
ᑎᓕᐅᕆᔭᐅᓯᒪᔪᖅ ᐊᖓᔪᕐᖄᖃᕐᕕᖕᒥᑦ ᐃᕐᖃᓇᐃᔭᖅᑎᓂᒃ 
ᐱᒋᐊᑲᐅᑎᒋᑎᑦᓯᓂᐊᖅᑐᖅ ᐃᖕᒥᒎᖅᑐᒥᒃ ᑎᑎᕐᖃᖃᕐᕕᖕᒥᑦ ᕿᒥᕐᕈᓂᕐᒥᒃ 
ᒪᓕᒍᑕᐅᓗᓂ ᐃᓚᖓᑦ 304-ᒥᒃ ᐊᙳᑎᒋᐊᓕᖕᓂᒃ. ᑭᖑᓪᓕᖅ ᐅᓂᒃᑳᓕᐊᖅ, 
ᐊᑐᓕᖁᔨᓯᒪᔪᓂᒃ ᐃᓚᖃᕐᓗᓂ, ᑐᓂᔭᐅᓂᐊᖅᑐᖅ ᓈᒻᒪᒃᑐᒧᑦ ᐊᕕᒃᑐᖅᓯᒪᓂᕐᒥᒃ 
ᐊᐅᓚᑦᓯᔨᓄᑦ ᑲᒪᒋᔭᐅᒃᑲᓐᓂᕈᑕᐅᓂᐊᕐᓗᓂ ᐱᔭᕆᐊᖃᕈᑎᒃ. ᐅᓂᒃᑳᓕᐊᖅ 
ᐱᓯᒪᔭᐅᓂᐊᖅᑐᖅ ᑐᑯᑎᑦᓯᔾᔪᑕᐅᓂᐊᕐᓗᓂ ᒪᓕᑦᓯᐊᕐᓂᐅᔪᒥᒃ ᐊᒻᒪ 
ᑐᙵᕕᒋᔭᐅᓂᐊᕐᓗᓂ ᐋᕐᕿᒃᓯᓂᖃᕆᐊᖃᕐᓂᕈᓂ, ᐱᔭᕆᐊᖃᕐᓂᕋᖅᑕᐅᒍᓂ. 

ᐃᓄᓕᕆᔨᒃᑯᑦ ᓈᒻᒪᒃᑐᒥᒃ ᑲᑎᖅᓱᐃᕙᙱᑦᑐᑦ, ᖃᐅᔨᓴᖅᐸᖏᑦᑐᑦ, 
ᐅᕝᕙᓘᓐᓃᑦ ᐅᓂᒃᑳᓕᐅᖅᐸᖏᑦᑐᑦ ᑐᑭᓯᐅᒪᔾᔪᑎᒃᓴᓂᒃ ᓱᕈᓰᑦ 
ᐱᔨᑦᓯᕋᖅᑕᐅᔪᑦ ᒥᒃᓵᓄᑦ 

56. ᑲᑎᖅᓱᐃᓂᖅ ᐊᒻᒪ ᖃᐅᔨᓴᕐᓂᖅ ᑐᑭᓯᒋᐊᕈᑎᒃᓴᓂᒃ ᐱᒻᒪᕆᐅᔪᖅ 
ᐊᐅᓚᑦᓯᑦᓯᐊᕈᖕᓇᕐᓂᕐᒥᒃ ᐊᒻᒪ ᐱᔨᑦᓯᕋᕐᓂᕐᒥᒃ ᓱᕈᓯᕐᓂᒃ ᑲᒪᒋᔭᐅᔪᓂᒃ. 
ᐃᑲᔪᕈᑕᐅᔪᖅ ᓇᓗᓇᐃᖅᓯᓂᕐᒥᒃ ᖃᓄᐃᓐᓂᐅᔪᓂᒃ ᐊᒻᒪ 
ᐱᕕᒃᓴᖃᖅᑎᑦᓯᔾᔪᑕᐅᓪᓗᓂ ᐃᓄᓕᕆᔨᒃᑯᓐᓂᒃ ᐋᕐᕿᒃᓯᒋᐊᕐᓂᕐᒥᒃ ᐊᐅᓚᔭᒃᓴᓂᒃ 
ᐊᒻᒪ ᐱᔨᑦᓯᕋᐅᑎᓂᒃ ᐊᙳᑎᓂᐊᕐᓗᓂ ᓱᕈᓰᑦ ᐱᔭᕆᐊᖃᖅᑕᖏᓐᓂᒃ. 
ᐱᔭᕆᐊᖃᕐᓂᐅᖕᒥᔪᖅ ᐊᙳᑎᓂᐊᕐᓗᓂ ᐅᓂᒃᑳᓕᐅᕆᐊᖃᕐᓂᐅᑉ ᒥᒃᓵᓄᑦ. 
ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ ᐋᕐᖀᓯᒪᓚᐅᕐᒪᖔᑖ ᓄᑖᙳᖅᑎᓯᒪᔪᓂᒃ 
ᑐᑭᓯᒋᐊᕈᑎᒃᓴᓂᒃ ᓱᕈᓰᑦ ᑲᒪᒋᔭᖏᑦᑕ ᒥᒃᓵᓄᑦ ᐊᒻᒪ ᓈᒻᒪᒃᑐᒥᒃ 
ᖃᐅᔨᓴᕐᓂᖃᓚᐅᕐᒪᖔᑖ ᐋᕐᕿᒃᓯᓂᐊᕐᓗᑎᒃ ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ 
ᐊᙳᑎᓂᐊᕐᓗᑎᒃ ᐱᔭᕆᐊᖃᖅᑎᑕᐅᓂᖏᓐᓂᒃ ᐅᓂᒃᑳᓕᐅᕐᓂᕐᒥᒃ ᒪᓕᒐᐅᑉ. 

57. ᑲᑎᖅᓱᐃᓂᖅ ᑐᑭᓯᒋᐊᕈᑎᒃᓴᓂᒃ. ᓄᓇᓕᖕᒥᑦ ᐃᓄᓕᕆᔨᑦ 
ᓂᕆᐅᒋᔭᐅᔪᑦ ᑲᑎᖅᓱᐃᓂᐊᕐᓗᑎᒃ ᑐᑭᓯᒋᐊᕈᑎᒃᓴᓂᒃ ᓱᕈᓯᕐᓂᒃ ᑲᒪᒋᔭᕐᒥᖕᓂᒃ, 
ᐃᒫᑐᑦ ᐅᑭᐅᖏᑦ, ᐅᓅᕝᕕᖏᑦ, ᖃᓄᐃᑦᑑᓂᖏᑦ ᒫᓐᓇ, ᐊᒻᒪ ᓇᒧᑦ 
ᐃᓕᔭᐅᓯᒪᓂᖏᑦ (ᐆᒃᑑᑎᒋᓗᒍ, ᑎᒍᐊᙳᐊᖅᑐᓂᒃ ᐅᕝᕙᓘᓐᓃᑦ ᐊᖓᔪᖅᑳᖓᑕ 
ᐊᖏᕐᕋᖓᓂᒃ), ᐊᒻᒪ ᑐᓂᓗᒍ ᐊᖓᔪᕐᖄᖃᕐᕕᖕᒧᑦ ᑕᕐᕿᑕᒫᑦ. ᖃᐅᔨᓚᐅᖅᑐᒍᑦ 
ᓄᓇᓕᖕᒥᑦ ᐃᓄᓕᕆᔨᑦ ᑐᓂᓰᓐᓇᖃᑦᑕᖏᒻᒪᑕ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᓂᒃ 
ᐊᖓᔪᕐᖄᖃᕐᕕᖕᓄᑦ ᖃᖓᓕᒫᖅ. ᐅᖃᐅᑎᓯᒪᔮᑎᒍᑦ ᐱᕕᒃᓴᖃᓗᐊᖃᑦᑕᖏᓐᓂᖅ 
ᐱᔾᔪᑕᐅᖕᒪᑦ. ᑕᐃᒪᐃᑎᓪᓗᒍ ᓴᕐᕿᑎᑦᓯᔪᖅ ᐊᖓᔪᕐᖄᖃᕐᕕᐅᔪᑦ ᓈᒻᒪᑦᓯᐊᖅᑐᒥᒃ 
ᖃᐅᔨᒪᓂᖃᑦᓯᐊᕈᖕᓇᖏᑦᑐᑦ ᓱᕈᓰᑦ ᑲᒪᒋᔭᖏᑦᑕ ᖃᓄᐃᓐᓂᖏᓐᓂᒃ. 

58. ᖃᐅᔨᓚᐅᕐᒥᔪᒍᑦ ᐃᓄᓕᕆᔨᒃᑯᑦ ᑐᑭᓯᒋᐊᕈᑎᒃᓴᓕᕆᔾᔪᑎᓂᒃ 
ᐱᑕᖃᙱᒻᒪᑕ ᖃᐅᔨᒪᔾᔪᑎᒋᓇᔭᖅᑕᖏᓐᓂᒃ ᖃᓄᐃᑦᑐᕕᓂᐅᓚᐅᖅᓯᒪᔪᓂᒃ 
ᑐᑭᓯᒋᐊᕈᑎᒃᓴᓂᒃ ᐊᒻᒪ ᖃᓄᐃᓐᓂᐅᔪᓂᒃ ᓱᕈᓰᑦ ᑲᒪᒋᔭᖏᑦᑕ ᒥᒃᓵᓄᑦ. 
ᐆᒃᑑᑎᒋᓗᒍ, ᓇᓗᓇᐃᖅᓯᔪᖕᓇᖏᑦᑐᑦ ᖃᑉᓯᑦ ᓱᕈᓰᑦ ᐊᑐᕋᔪᖕᒪᖔᑖ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᓂᒃ. ᐃᒪᐃᑦᑐᒥᒃ ᑐᑭᓯᒋᐊᕈᑎᒃᓴᖃᕐᓗᓂ ᐃᓄᓕᕆᔨᒃᑯᑦ 
ᑐᑭᓯᕚᓪᓕᕋᔭᖅᑐᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᐱᔭᕆᐊᖃᖅᑕᖏᓐᓂᒃ, ᐊᒻᒪ 
ᐋᕐᕿᒃᓯᔪᖕᓇᖅᑎᑦᓯᓗᓂ ᑭᓱᓕᕆᓂᕆᔭᖏᓐᓂᒃ ᑐᓂᓯᔪᖕᓇᕐᓂᖅᓴᐅᓂᐊᕐᓗᑎᒃ 
ᓈᒻᒪᒃᑐᒥᒃ ᐃᑲᔪᕐᓂᐅᔪᒥᒃ ᐱᔭᐅᔭᕆᐊᖃᖅᑐᒥᒃ. 

59. ᖃᐅᔨᓴᕐᓂᖅ ᑐᑭᓯᒋᐊᕈᑎᒃᓴᓂᒃ. ᖃᐅᔨᓚᐅᕐᒥᔪᒍᑦ ᐃᓄᓕᕆᔨᒃᑯᑦ 
ᖃᐅᔨᓴᕐᓂᖃᖅᐸᖏᒻᒪᑕ ᖃᓄᑐᐃᓐᓇᖅ ᓱᕈᓯᕐᓂᒃ ᑲᒪᒋᔭᐅᓕᖅᐸᒃᑐᓂᒃ ᓱᕈᓰᑦ 
ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓄᑦ. ᐆᒃᑑᑎᒋᓗᒍ, ᖃᐅᔨᓴᕐᓂᖃᙱᑦᑐᖅ ᖃᓄᑎᒋ 
ᓱᕈᓰᑦ ᑲᒪᒋᔭᐅᓕᖅᐸᖕᒪᖔᑖ ᑕᐅᑐᒡᓗ ᖃᑉᓯᐅᓂᖏᑦ ᓄᓇᓕᖕᒥᐅᑕᑦ. ᐊᒻᒪᓗ 
ᐃᓄᓕᕆᔨᒃᑯᑦ ᑎᑎᕋᖅᐸᓪᓕᐊᕙᙱᑦᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ ᓱᕈᓰᑦ 
ᑲᒪᒋᔭᐅᒋᐊᖃᖅᐸᖕᒪᖔᑖ. 

60. ᐃᓄᓕᕆᔨᒃᑯᑦ ᑲᒪᒋᔭᖃᑲᐅᑎᕙᒃᑲᓗᐊᖅᖢᑎᒃ ᑲᒪᒋᔭᐅᔪᒃᓴᓂᒃ 
ᐃᓚᖃᖅᑐᓂᒃ ᐊᕐᓂᕆᓂᕐᒥᒃ ᐊᖑᓯᕆᓂᕐᒥᒃ ᓱᕈᓯᕐᓂᒃ ᐅᕝᕙᓘᓐᓃᑦ ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑐᓂᒃ, ᑕᒪᐃᓐᓂᒃ ᑲᑎᓯᒪᔪᓂᒃ ᖃᐅᔨᓴᖅᐸᖏᑦᑐᑦ 
ᓇᓗᓇᐃᖅᓯᓂᐊᕐᓗᑎᒃ ᖃᓄᐃᓐᓂᐅᔪᓂᒃ. ᐆᒃᑑᑎᒋᓗᒍ, ᐅᓄᖅᓯᕙᓪᓕᐊᔪᑦ 
ᐊᕐᓂᕆᔭᐅᓃᑦ ᐊᖑᓯᕆᔭᐅᓃᑦ ᓇᓕᐊᖕᓂᑐᐃᓐᓇᖅ ᓄᓇᓕᖕᒥᑦ 
ᑐᑭᓯᔾᔪᑕᐅᔪᖕᓇᖅᑐᖅ ᐃᑲᔪᖅᑐᐃᔭᕆᐊᖃᕐᓂᕐᒥᒃ. ᑕᒪᒃᑯᓂᖓ 
ᑐᑭᓯᒋᐊᕈᑎᑕᖃᙱᑎᓪᓗᒍ, ᐃᓄᓕᕆᔨᒃᑯᑦ ᖃᐅᔨᒪᓚᐅᙱᑦᑐᑦ 
ᐃᑲᔪᖅᑐᐃᔭᕆᐊᖃᑲᐅᑎᒋᓂᖅ ᐱᔭᐅᔭᕆᐊᖃᕐᒪᖔᑦ ᓄᓇᓕᖕᒥᑦ, ᓄᓇᕗᓕᒫᒥᑦ, 
ᐅᕝᕙᓘᓐᓃᑦ ᖃᓄᐃᑦᑐᓕᕆᓂᒻᒪᕆᖕᒧᑦ ᑐᕌᖓᔪᒥᒃ ᑐᕌᒐᖃᕆᐊᖃᕐᓂᐅᔪᓂᒃ. 

61. ᐅᓂᒃᑳᓕᐅᕆᐊᖃᕐᓂᐅᔪᓂᒃ ᐊᙳᑎᓂᖅ. ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ 
ᐃᓚᒌᑦ ᐱᔨᑦᓯᕋᐅᑎᓂᒃ ᐱᔭᕆᐊᖃᖅᑎᑕᐅᔪᖅ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᐊᑐᐊᒐᖏᓐᓄᑦ ᐊᕐᕌᒍᑕᒫᑦ ᐅᓂᒃᑳᓕᐅᕆᐊᖃᕐᓂᕐᒥᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ ᐊᑐᓕᖅᑎᑦᓯᓂᕐᒥᒃ 
ᒪᓕᒐᕐᒥᒃ. ᐅᓂᒃᑳᓕᐊᖅ ᐃᓚᖃᕆᐊᖃᖅᑐᖅ ᑲᑎᖅᓱᐊᓂᒃ ᑐᑭᓯᒋᐊᕈᑎᒃᓴᓂᒃ 
ᐊᒻᒪ ᖃᐅᔨᓴᕐᓂᐅᔪᓂᒃ ᓱᕈᓰᑦ ᑲᒪᒋᔭᐅᔪᓂᒃ ᓄᓇᕗᒻᒥᑦ. 

62. ᕿᒥᕐᕈᓚᐅᖅᑐᒍᑦ 2008−09 ᐊᒻᒪ 2009−10 ᑮᓇᐅᔭᓕᕆᓂᒃᑯᑦ ᐅᑭᐅᑦ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᓐᓂᒃ ᖃᐅᔨᓪᓗᑕᓗ ᑕᒪᐃᓐᓂᒃ 
ᐅᓂᒃᑳᓕᐅᕆᐊᖃᕐᓂᐅᔪᓂᒃ ᐊᙳᑎᓯᒪᙱᒻᒪᑕ. ᐊᕐᕌᒍᑕᒫᑦ ᐅᓂᒃᑳᓕᐊᑦ 
ᑐᑭᓯᒋᐊᕈᑎᒃᓴᖃᖅᑐᖅ ᒫᓐᓇ ᖃᑉᓯᐅᓂᖏᓐᓂᒃ ᓱᕈᓰᑦ ᑲᒪᒋᔭᐅᔪᑦ 
ᐊᕕᒃᑐᖅᓯᒪᓂᒃᑯᑦ ᓄᓇᕗᓕᒫᒥᑦ, ᐊᒻᒪ ᖃᑉᓯᐅᓂᖏᑦ ᓱᕈᓰᑦ ᑲᒪᒋᔭᖃᕐᓂᕐᒥᒃ 
ᐊᖏᖃᑎᒌᒍᑎᒃᑯᑦ ᑲᒪᒋᔭᐅᔪᓂᒃ ᐅᕝᕙᓘᓐᓃᑦ ᐱᓯᒪᔭᐅᑲᐃᓐᓇᖅᑐᖅ 
ᐅᕝᕙᓘᓐᓃᑦ ᐱᓯᒪᔭᐅᖏᓐᓇᖅᑐᒃᓴᑦ ᑐᑭᒧᐊᒃᑎᑦᓯᔨᒧᑦ, ᐱᔭᕆᐊᖃᖅᑑᔭᕌᒐᑕ. 
ᑭᓯᐊᓂ, ᖃᐅᔨᓚᐅᖅᑐᒍᑦ ᐊᕐᕌᒍᑕᒫᑦ ᐅᓂᒃᑳᓕᐊᑦ ᐃᓚᖃᓚᐅᙱᑦᑐᑦ 
ᖃᐅᔨᓴᕐᓂᐅᓯᒪᔪᓂᒃ ᓱᕈᓯᕐᓂᒃ ᑲᒪᒋᔭᐅᔪᓂᒃ. ᐊᒻᒪᓗ, 2008−09 ᐅᓂᒃᑳᓕᐊᖅ 
ᐅᖃᖅᓯᒪᙱᑦᑐᖅ ᐊᑐᖅᑕᐅᓂᖓᓂᒃ ᒪᓕᒐᖅ; ᑭᓯᐊᓂ, ᖃᐅᔨᓚᐅᖅᑐᒍᑦ 
2009−10 ᐊᕐᕌᒍᑕᒫᑦ ᐅᓂᒃᑳᓕᐊᖓ ᐃᓚᖃᓚᐅᖅᑐᖅ ᐅᖃᐅᓯᖃᕐᓂᕐᒥᒃ 
ᐊᒃᓱᕉᑎᖏᑦᑕ ᐃᓄᓕᕆᔨᒃᑯᑦ ᑲᔪᓯᑎᑦᓯᓂᕐᒥᒃ ᒪᓕᒐᐅᑉ ᐱᔭᕆᐊᖃᖅᑎᑕᖏᓐᓂᒃ. 

63. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᕕᒃᑐᖅᓯᒪᓂᐅᔪᓂᒃ ᑲᑎᖅᓱᖅᑎᑦᓯᔭᕆᐊᖃᖅᑐᑦ ᑐᑭᓯᒋᐊᕈᑎᒃᓴᓂᒃ ᓱᕈᓰᑦ 
ᑲᒪᒋᔭᐅᔪᑦ ᒥᒃᓵᓄᑦ ᑐᓂᔭᐅᑲᐅᑎᒋᓗᑎᒡᓗ ᐊᖓᔪᕐᖄᖃᕐᕕᖕᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᑐᑭᒧᐊᒍᑎ # 004 ᓴᕐᕿᑎᑕᐅᓚᐅᖅᑐᖅ ᔭᓄᐊᕆ 2, 2003-ᒥᑦ ᑐᑭᒧᐊᒃᑎᑦᓯᔨ 
ᓱᕈᓯᐅᑉ ᓱᕈᓯᕐᒥᒃ ᐊᒻᒪ ᐃᓚᒌᓂᒃ ᐱᔨᑦᓯᕋᐅᑎᓂᒃ ᒪᓕᒋᐊᖃᖅᑎᑦᓯᔪᖅ 
ᐋᕐᕿᒃᓱᖅᓯᒪᓂᖏᓐᓂᒃ ᐊᒻᒪ ᐊᑐᕆᐊᖃᖅᑎᑦᓯᔪᖅ ᑕᑕᑎᕈᑦ 98T 
(ᐊᑐᐃᓐᓇᐅᔪᖅ ᖃᓄᐃᑦᑑᓂᖓ ᐅᓂᒃᑳᓕᐅᕐᓂᕐᒧᑦ) ᐱᔭᕇᖅᓯᔾᔪᑕᐅᓗᓂ 
ᑕᕐᕿᑕᒫᑦ ᐊᑐᕐᓂᕐᒧᑦ ᐅᓂᒃᑳᓕᐊᕐᒥᒃ. ᐊᕕᒃᑐᖅᓯᒪᓂᕐᓂᑦ ᑐᑭᒧᐊᒃᑎᑦᓯᔨᑦ ᐊᒻᒪ 
ᐊᐅᓚᑦᓯᔨᑦ ᑲᒪᒋᔭᖃᖅᑎᑕᐅᓂᐊᖅᑐᑦ ᓈᒻᒪᑦᓯᐊᕐᓂᖏᓐᓂᒃ ᐊᒻᒪ 
ᑐᓂᓯᑲᐅᑎᖃᕐᓂᕐᒥᒃ ᑕᒡᕙᙵᑦ ᑕᕐᕿᑕᒫᑦ ᐅᓂᒃᑳᓕᐊᕐᒥᒃ ᐊᖓᔪᕐᖄᖃᕐᕕᖕᓄᑦ. 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

64. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓇᓗᓇᐃᖅᓯᔭᕆᐊᖃᖅᑐᑦ ᑭᓱᑦ ᑐᑭᓯᒋᐊᕈᑎᒃᓴᑲᓐᓃᑦ 
ᑲᑎᖅᓱᖅᑕᐅᔭᕆᐊᖃᕐᒪᖔᑖ, ᖃᐅᔨᒪᔭᐅᓂᖃᕐᓗᑎᒃ, ᐊᒻᒪ ᖃᐅᔨᓴᖅᑕᐅᓗᑎᒡᓗ 
ᐊᐅᓚᑦᓯᔨᓄᑦ ᑐᓂᓯᔾᔪᑕᐅᓂᐊᕐᓗᑎᒃ ᖃᓄᐃᓐᓂᐅᔪᓂᒃ ᓱᕈᓰᑦ ᑲᒪᒋᔭᐅᔪᓂᒃ, 
ᐃᓚᒋᓗᒋᑦ ᑭᓯᐊᓂ ᑭᒡᓕᖃᙱᓪᓗᑎᒃ ᐊᑐᕋᔪᒃᑐᓂᒃ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᓂᒃ; ᖃᐅᔨᓴᕐᓂᐅᔪᓂᒃ ᑲᒪᒋᔭᒃᓴᑎᒍᑦ (ᐆᒃᑑᑎᒋᓗᒍ, 
ᐃᓱᒪᒋᔭᐅᙱᓗᐊᕐᓂᖅ, ᐊᕐᓂᕆᔭᐅᓂᖅ ᐊᖑᓯᕆᔭᐅᓂᖅ, ᐅᕝᕙᓘᓐᓃᑦ 
ᐱᑦᓯᐊᖃᑦᑕᐅᑎᙱᓂᖅ); ᐊᒻᒪ ᖃᐅᔨᓴᕐᓂᐅᔪᓂᒃ ᓄᓇᓕᒃᑎᒍᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᒫᓐᓇ ᐱᓕᕆᖃᑎᖃᖅᑐᑦ ᑐᑭᓯᒋᐊᕈᑎᒃᓴᓕᕆᔨᒃᑯᓐᓂᒃ 
ᓇᓗᓇᐃᖅᓯᒐᓱᒃᖢᑎᒃ ᐊᑲᐅᒻᒪᕆᒃᑐᒥᒃ ᑐᑭᓯᒋᐊᕈᑎᒃᓴᓂᒃ ᑲᑎᖅᓯᔾᔪᑎᒥᒃ ᐊᒻᒪ 
ᐊᐅᓚᑦᓯᔾᔪᑎᒥᒃ ᐊᑐᖅᑕᐅᔪᖕᓇᑦᓯᐊᕋᔭᖅᑐᖅ ᓄᓇᕗᒻᒥᑦ ᓴᓇᓯᒪᔪᖁᑎᓂᒃ 
ᑐᓗᕈᑎᒋᕙᒃᑕᑦᑎᓐᓂᑦ. ᑖᓐᓇ ᑐᑭᓯᐊᒋᐊᕈᑎᒃᓴᓕᕆᔾᔪᑦ ᐅᕙᑦᑎᖕᓂᑦ 
ᐱᔪᖕᓇᖅᑎᑦᓯᓕᕋᔭᖅᑐᖅ ᐊᑲᐅᓯᑎᑦᓯᓂᕐᒥᒃ ᑐᑭᓯᒋᐊᕈᑎᒃᓴᓂᒃ ᑲᑎᖅᓱᐃᓂᕐᒥᒃ 
ᐊᒻᒪ ᖃᐅᔨᓴᕈᖕᓇᕐᓂᑦᑎᓐᓂᒃ, ᐊᒻᒪ ᖃᐅᔨᓴᕐᓗᒋᑦ ᐊᔾᔨᒌᙱᑦᑑᓂᐅᔪᑦ 
ᓇᓗᓇᐃᕐᓂᐊᕐᓗᒋᑦ ᖃᓄᐃᓐᓂᐅᕙᒃᑐᑦ, ᖃᐅᔨᒪᐃᓐᓇᕈᖕᓇᕐᓗᒋᑦ ᑐᑭᒧᐊᒍᑎᑦ, 
ᐊᒻᒪ ᑐᒃᓯᕋᕈᖕᓇᕐᓗᑕ ᐊᐅᓚᔭᒃᓴᑦ ᓅᑉᐸᓪᓕᐊᓂᖏᓐᓂᒃ ᐅᕝᕙᓘᓐᓃᑦ 
ᐊᓯᔾᔨᕐᓂᖏᓐᓂᒃ. ᓂᕆᐅᒋᔭᐅᔪᖅ ᓄᑖᖅ ᑐᑭᓯᒋᐊᕈᑎᒃᓴᓕᕆᔾᔪᑦ 
ᐊᖏᖅᑕᐅᓂᐊᕐᓂᖓᓂᒃ, ᐊᑐᓕᖁᔭᐅᓂᐊᕐᓂᖓᓂᒃ, ᑮᓇᐅᔭᖃᖅᑎᑕᐅᓂᐊᕐᓗᓂ, 
ᐊᒻᒪ ᐊᑐᐃᓐᓇᐅᓕᕐᓗᓂ ᐊᑐᓕᖅᑎᑕᐅᓂᕐᒥᒃ/ᐃᓕᓐᓂᐊᕈᑕᐅᓗᓂ/ 
ᐊᑐᖅᑕᐅᒻᒪᕆᓕᕐᓗᓂᓗ 2011−12 ᑮᓇᐅᔭᓕᕆᓂᒃᑯᑦ ᐅᑭᐅᑉ ᓄᙳᐊᓂ. 

65. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᑐᕆᐊᖃᖅᑐᑦ ᖃᐅᔨᓴᕐᓂᕆᔭᒥᖕᓂᒃ ᓱᕈᓯᕐᓂᒃ ᑲᒪᑦᓯᐊᖅᑕᐅᔪᓂᒃ: 

• ᐋᕐᕿᒃᓱᐃᓂᐊᕐᓗᑎᒃ, ᐱᔭᕆᐊᖃᕌᖓᑕ, ᓄᓇᓕᖕᒨᓕᖓᔪᑦ, 
ᓄᓇᕗᓕᒫᕐᒨᓕᖓᔪᑦ, ᐅᕝᕙᓘᓐᓃᑦ ᑲᒪᒋᔭᐅᔾᔪᑎᖕᒨᓕᖓᔪᑦ ᑐᕌᒐᑦ 
ᑐᕌᖅᑎᑕᐅᔪᑦ ᖃᓄᐃᓕᐅᖅᑕᐃᓕᒪᑎᑦᓯᓂᕐᒧᑦ ᐊᒻᒪ ᓇᓗᓇᐃᖅᓯᓂᕐᒥᒃ 
ᐱᓂᕐᓗᖕᓂᐅᔪᓂᒃ ᐊᒻᒪ ᓱᕈᓰᑦ ᐃᓚᒋᔭᖏᓪᓗ ᓴᐳᒻᒥᔭᐅᑦᓯᐊᖅᑎᓪᓗᒋᑦ 
ᐱᔪᓐᓇᐅᑎᖃᕐᕕᒋᔭᖏᓐᓂᒃ; ᐊᒻᒪ 

• ᐃᓚᖃᕐᓂᐊᕐᓗᑎᒃ ᑐᑭᓯᒋᐊᕈᑎᒃᓴᓂᒃ ᑕᒪᒃᑯᓂᖓ ᖃᐅᔨᓴᕐᓂᐅᔪᓂᒃ 
ᐊᕐᕌᒍᑕᒫᑦ ᐅᓂᒃᑳᕐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. ᒪᓕᒡᓗᒍ 
ᑐᑭᓯᒋᐊᖅᑎᑦᓯᓂᐅᔪᖅ ᐊᑐᓕᖁᔭᐅᓯᒪᔪᖅ 64-ᒧᑦ, ᓄᑖᖅ ᑐᑭᓯᒋᐊᕈᑎᒃᓴᓕᕆᔾᔪᑦ 
ᐊᑐᖅᑕᐅᓕᕈᓂ, ᐃᓄᓕᕆᔨᒃᑯᑦ ᐊᑐᕐᓂᐊᖅᑐᑦ ᓇᓗᓇᐃᖅᓯᒪᑦᓯᐊᖅᑐᓂᒃ 
ᖃᐅᔨᓴᕐᓂᐅᓯᒪᔪᓂᒃ ᐊᑐᐃᓐᓇᐅᔪᓂᒃ ᐋᕐᕿᒃᓱᐃᓂᕐᒧᑦ ᐱᔭᐅᔭᕆᐊᖃᖅᑐᓂᒃ 
ᐊᐅᓚᔭᒃᓴᓂᒃ ᐊᒻᒪ ᑐᕌᒐᕐᓂᒃ ᑲᒪᒋᔭᖃᕐᓂᐊᕐᓗᑎᒃ 
ᖃᓄᐃᓕᐅᖅᑕᐃᓕᒪᑎᑦᓯᓂᕐᒥᒃ ᐊᒻᒪ ᐃᑲᔪᖅᑐᕐᓂᖅᑕᖃᑲᐅᑎᒋᓂᕐᒥᒃ. ᐊᒻᒪᓗ, 
ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ ᐃᓚᒌᑦ ᐱᔨᑦᓯᕋᐅᑎᓂᒃ ᑐᑭᓯᒋᐊᕈᑎᒃᓴᑦ ᐊᕐᕌᒍᑕᒫᑦ 
ᐅᓂᒃᑳᓕᐅᖅᑕᐅᔪᑦ ᒥᓂᔅᑕᒧᑦ ᐃᓚᖃᖅᑎᑦᓯᓂᐊᖅᑐᖅ ᑲᐅᔨᓴᕆᐊᒃᑲᓐᓂᕐᓂᕐᒥᒃ 
ᓱᕈᓯᕐᓂᒃ ᑲᒪᒋᔭᐅᔪᓂᒃ. 

ᓄᓇᓕᖕᒥᑦ ᐃᓚᐅᑎᑦᓯᓂᖅ ᐱᒻᒪᕆᐅᓂᖅᐹᖑᔪᖅ ᐋᕐᕿᒃᓯᓂᐊᕐᓗᓂ 
ᓱᕚᓪᓕᕐᓇᖅᑐᓂᒃ ᑐᕌᒑᕐᓂᒃ 

66. ᓱᕈᓰᑦ ᓄᓇᕗᒻᒥᑦ ᐱᔪᓐᓇᐅᑎᖃᖅᑐᑦ ᓂᕆᐅᖕᓂᕐᒥᒃ ᓴᐳᒻᒥᔭᐅᓂᕐᒥᒃ 
ᑎᒥᒥᒍᑦ ᐋᓐᓂᖅᑐᖅᑕᐅᓂᕐᒥᒃ, ᐃᓱᒪᒋᔭᐅᙱᓗᐊᕐᓂᕐᒥᒃ, ᐊᒻᒪ ᐊᓯᖏᓐᓂᒃ 
ᐱᑦᓯᐊᖏᓐᓂᐅᔪᓂᒃ, ᐊᒻᒪ ᐱᔭᕆᐊᖃᕐᓂᖏᑦ ᐊᖏᕐᕋᖃᕐᓂᖅ, ᓂᕆᔭᒃᓴᖃᕐᓂᖅ, 
ᐊᒻᒪ ᐃᑲᔪᖅᑕᐅᔪᖕᓇᕐᓂᖅ ᑐᓂᔭᐅᓯᒪᑦᓯᐊᕐᓗᑎᒃ. ᐃᓄᓕᕆᔨᒃᑯᑦ 
ᐱᓕᕆᐊᖃᕋᓗᐊᖅᑎᓪᓗᒋᑦ ᓱᕈᓯᕐᓂᒃ ᓴᐳᒻᒥᓂᕐᒥᒃ, ᐃᓄᑑᓗᓂ 
ᐱᐊᓂᒍᖕᓇᖏᑦᑐᖅ. ᓄᓇᓖᑦ ᐃᑲᔪᕐᓂᖃᕐᒥᔪᑦ ᓱᕈᓯᐅᑉ ᓴᐳᒻᒥᔭᐅᓂᖓᓂᒃ. 
ᐃᓱᒪᒋᔭᖃᖅᑐᒍᑦ, ᐃᓄᓕᕆᔨᒃᑯᑦ ᐱᓕᕆᖃᑕᐅᑎᑦᓯᒋᐊᖃᕐᓂᐊᖅᑐᑦ 
ᐊᖓᔪᕐᖄᓂᒃ ᐊᒻᒪ ᓄᓇᓕᖕᓂᒃ ᓇᓗᓇᐃᖅᓯᓂᐊᕐᓗᑎᒃ ᓱᓇᑦ 
ᑲᒪᒋᔭᐅᔭᕆᐊᖃᕐᒪᖔᑖ ᐊᒻᒪ ᓇᓂᓯᓗᑎᒡᓗ ᐋᕐᕿᒋᐊᕈᑎᒃᓴᓂᒃ. ᓄᓇᓕᖕᒥᐅᑕᑦ 
ᐃᓱᒪᒋᔭᖏᓐᓂᒃ ᑐᓴᕐᓂᖅ ᐱᔭᕆᐊᖃᕐᖄᒻᒪᕆᒃᑐᖅ ᐋᕐᕿᒃᓱᐃᓂᐊᕐᓗᓂ 
ᓱᕚᓪᓕᕐᓇᖅᑐᓂᒃ ᑐᕌᒐᕐᓂᒃ. 

67. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖃᖃᑕᐅᑎᑦᓯᓗᑎᒃ ᐊᖓᔪᕐᖄᕐᓂᒃ ᐊᒻᒪ ᓄᓇᓕᖕᓂᒃ 
ᐅᖃᖃᑎᒌᖕᓂᐅᔪᒃᑯᑦ ᓱᕈᓯᕐᓂᒃ ᐅᓗᕆᐊᓇᖅᑐᒦᙱᑎᑦᓯᓂᐅᑉ ᒥᒃᓵᓄᑦ. ᐊᑐᕐᓗᓂ 
ᐃᓱᒪᒋᔭᐅᓯᒪᔪᓂᒃ ᐋᕐᕿᓱᐃᓂᕐᒥᒃ ᑐᕌᒐᕐᓂᒃ ᐊᑐᖃᑕᐅᔪᒃᓴᓂᒃ 
ᓄᓇᓕᖕᒨᓕᖓᔪᓄᑦ ᐋᕐᕿᒍᑎᒃᓴᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐃᓄᓕᕆᔨᒃᑯᑦ ᒫᓐᓇ ᐱᓕᕆᐊᖃᖅᑐᑦ ᑕᒪᐃᓐᓂᒃ ᑭᒥᕐᕈᓂᕐᒥᒃ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒥᒃ. ᐃᓂᒋᔭᐅᔪᓂᒃ ᐳᓚᕋᕐᓂᐅᔪᑦ, ᓄᓇᓕᖕᓂᑦ 
ᐃᓚᒋᔭᐅᔪᓂᒃ ᑲᑎᒪᖃᑎᖃᕐᓃᑦ, ᐊᒻᒪ ᒪᑐᐃᖓᔪᑦ ᓄᓇᓕᖕᒥᑦ ᑲᑎᒪᓂᐅᔪᑦ 
ᑲᔪᓯᕙᓪᓕᐊᓯᒪᔪᑦ ᓄᓇᕗᓕᒫᒥᑦ. ᑖᑉᓱᒪ ᑐᕌᒐᕆᔭᖓ ᓄᓇᕗᒻᒥᐅᑕᕐᓂᓪᓚᑦᑖᖅ 
ᐃᓱᒪᒋᔭᖏᓐᓂᒃ ᑐᓴᕋᓱᖕᓂᖅ ᖃᓄᖅ ᒪᓕᒐᖅ ᐊᓯᔾᔨᖅᑕᐅᔭᕆᐊᖃᕐᒪᖔᑦ 
ᑕᑯᑎᑦᓯᔪᖕᓇᕐᓂᐊᕐᓗᒍ ᐃᓚᐅᓂᖏᑦᑕ ᐊᖓᔪᕐᖄᑦ, ᐃᓚᒌᑦ, ᐊᒻᒪ 
ᓄᓇᓕᖕᒥᐅᓕᒫᑦ ᓱᕈᓯᕐᓂᒃ ᐅᓗᕆᐊᓇᙱᑐᕐᒦᑎᑦᓯᓂᕐᒥᒃ. 

ᐊᐅᓚᑦᓯᔨᑦ ᐅᔾᔨᖅᑐᑲᐅᑎᒋᔭᕆᐊᖃᖅᑐᑦ ᐱᓕᕆᓂᖃᑲᐅᑎᒋᓗᑎᒡᓗ 

68. ᐃᕐᖃᓇᐃᔭᖅᑎᑦ ᐊᐱᖅᓱᓚᐅᖅᑕᕗᑦ ᖃᐅᔨᓴᕐᓂᖃᖅᑎᓪᓗᑕ 
ᖃᐅᔨᒪᑦᓯᐊᓚᐅᖅᑐᑦ ᐃᓄᓕᕆᔨᒃᑯᑦ ᒪᓕᒐᕐᒥᒃ ᒪᓖᓐᓇᖏᒻᒪᑕ, ᐊᑐᐊᒐᖏᓐᓂᒃ, 
ᐊᒻᒪ ᐊᐅᓚᔭᒃᓴᑦ ᐊᙳᑎᒋᐊᓕᖏᓐᓂᒃ. ᐊᐅᓚᑦᓯᔨᑦ ᑐᓂᓯᓚᐅᖅᑐᑦ 
ᑐᑭᓯᒋᐊᕈᑎᓂᒃ ᑕᒡᕗᖓ, ᐃᒫᑐᑦ ᐃᕐᖃᓇᐃᔭᖅᑎᖃᑦᓯᐊᖏᓐᓂᖅ 
(ᐃᕐᖃᓇᐃᔭᖅᑎᑖᕐᓂᖅ ᐊᒻᒪ ᐃᕐᖃᓇᐃᔭᖅᑎᑦ ᐊᑕᓂᖏᑦ), 
ᑐᑭᓯᒋᐊᕈᑎᒃᓴᓕᕆᔾᔪᑎᖃᑦᓯᐊᖏᓐᓂᖅ, ᐊᒻᒪ 
ᐃᓕᓐᓂᐊᖅᑎᑕᐅᓂᖃᑦᓯᐊᖏᓐᓂᖅ. 

69. ᑭᓯᐊᓂ, ᖃᐅᔨᓚᐅᖅᑐᒍᑦ ᐅᓄᙱᑐᑯᓗᐃᑦ ᐱᓕᕆᒋᐊᕐᓂᐅᔪᑦ 
ᑐᕌᒐᖃᖅᑐᑦ ᑲᒪᒋᔭᖃᕐᓂᕐᒥᒃ ᑕᒪᒃᑯᓂᖓ ᐊᒃᓱᕈᕈᑎᓂᒃ ᒫᓐᓇᑲᐅᑎᒋ 
ᐅᕝᕙᓘᓐᓃᑦ ᐊᑯᓂᐅᓂᖅᓴᒧᑦ. ᐆᒃᑑᑎᒋᓗᒍ, ᐃᓄᓕᕆᔨᒃᑯᑦ ᐸᕐᓇᐅᑎᖃᙱᑦᑐᑦ 

ᒪᓕᒐᕐᒥᒃ ᐃᓕᓐᓂᐊᖅᑎᑦᓯᓂᐅᔭᕆᐊᖃᕐᓂᖅ ᓄᓇᓕᖕᒥᑦ ᐃᓄᓕᕆᔨᓂᒃ 
ᑲᔪᓯᑎᑕᐅᑲᐅᑎᒋᓂᕐᒧᑦ. ᐃᓱᒪᒋᔭᕗᑦ, ᑲᒪᒋᔭᖃᑲᐅᑎᒋᓂᖅ, 
ᓯᕗᓕᖅᑎᐅᑲᐅᑎᒋᓂᖅ, ᐊᒻᒪ ᐊᒃᓱᕉᑎᖃᕆᐊᑲᐅᑎᒋᓂᖅ 
ᐊᖓᔪᕐᖃᐅᓂᖅᓴᐅᔪᓂᒃ ᐊᐅᓚᑦᓯᔨᓂᒃ ᐱᔭᕆᐊᖃᖅᑐᑦ ᐃᓄᓕᕆᔨᒃᑯᑦ 
ᑲᒪᒋᔭᖃᑦᓯᐊᕐᓂᐊᕈᑎᒃ ᑕᒪᒃᑯᓂᖓ ᑲᒪᒋᔭᒃᓴᓂᒃ ᐅᖃᐅᓯᕆᓯᒪᔭᑦᑎᖕᓂᒃ. 
ᑕᐃᒪᐃᓕᐅᖅᑎᓪᓗᒍ, ᐃᓄᓕᕆᔨᒃᑯᑦ ᓇᓗᓇᐃᖅᓯᔭᕆᐊᖃᕐᓂᐊᖅᑐᑦ ᖃᓄᖅ 
ᐊᑐᓕᖅᑎᑦᓯᑦᓯᐊᕐᓂᖅᓴᐅᓇᔭᕐᒪᖔᑖ ᐊᓯᔾᔨᕐᓂᐅᔭᕆᐊᖃᖅᑐᓂᒃ, ᐃᓱᒪᒋᓗᒋᑦ 
ᐊᑐᒐᑦᓴᑦ ᐊᑐᐃᓐᓇᐅᔪᑦ. ᑕᒪᓐᓇ ᓱᕗᓪᓕᐅᑎᑦᓯᓂᖃᕆᐊᖃᕐᓂᐊᖅᑐᖅ 
ᐊᒃᓱᕉᑎᒋᔭᐅᔪᒃᓴᓂᒃ ᐋᕐᕿᒃᑕᐅᔪᓂᒃ ᐃᓄᓕᕆᔨᒃᑯᓐᓄᑦ ᑭᐅᓂᖓᓂᒃ 
ᐊᑐᓕᖁᓯᒪᔭᑦᑎᓐᓄᑦ. 

70. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐋᕐᕿᒃᓱᐃᕙᓪᓕᐊᑎᓪᓗᒋᑦ ᐱᓕᕆᒋᐊᕈᑎᒃᓴᒥᖕᓂᒃ ᑭᐅᓂᕐᒧᑦ ᐊᑐᓕᖁᔭᐅᓯᒪᔪᓄᑦ 
ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᐃᓚᖓᑦ ᐃᓗᐊᓃᑦᑐᑦ ᐅᓂᒃᑳᓕᐊᕐᒥᑦ, 
ᐋᕐᕿᒃᓯᔭᕆᐊᖃᖅᑐᖅ ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ ᐊᑐᓕᖅᑎᑦᓯᓂᕐᒥᒃ 
ᐊᒃᓱᕉᑎᒃᓴᒥᖕᓂᒃ ᐊᑯᓂᐅᙱᑦᑐᖅ-, ᐊᑯᓂᐅᙱᓂᖅᓴᒃᑯᑦ-, ᐊᒻᒪ ᐊᑯᓂ-
ᐊᑐᖅᑐᒃᓴᐅᓂᐊᖅᑐᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. ᒪᓕᒃᖢᒍ 
ᑭᖑᓪᓕᖅ ᐅᓂᒃᑳᓕᐊᖅ, ᐃᓄᓕᕆᔨᒃᑯᑦ ᐋᕐᕿᒃᓱᐃᓂᐊᖅᑐᑦ 
ᐱᓕᕆᒋᐊᕈᑎᒃᓴᕐᒥᒃ/ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᒥᒃ ᐃᓚᖃᕐᓂᐊᖅᑐᖅ 
ᐊᑯᓂᐅᙱᑦᑐᖅ-, ᐊᑯᓂᐅᓗᐊᙱᑦᑐᖅ-, ᐊᑯᓂ-ᐊᑐᖅᑕᐅᔪᒃᓴᖅ 
ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ ᐊᒻᒪ ᖃᖓᐅᓂᖏᓐᓂᒃ ᐊᑐᓕᖅᑎᑦᓯᓂᕐᒥᒃ 
ᐱᓕᕆᒋᐊᕈᑎᒃᓴᒥᒃ. 

ᑎᒍᐊᕐᓂᖅ ᓄᓇᕗᒻᒥᑦ 71. ᑎᒍᐊᕐᓂᖅ ᓄᓇᕗᒻᒥᑦ ᐱᒋᐊᕐᓂᖃᖅᑐᖅ ᐃᓄᐃᑦ ᐃᓅᕙᓚᐅᖅᑎᓪᓗᒋᑦ 
ᐃᓄᒋᐊᙱᓂᖅᓴᐅᓪᓗᑎᒃ, ᐊᐅᓪᓛᑲᑕᐃᓐᓇᖅᐸᒃᖢᑎᒃ, ᐃᓚᒌᖕᓂᕐᒨᓕᖓᔪᓂᒃ 
ᓄᓇᓕᐊᓛᖑᔪᓂᒃ. ᐱᕐᖁᓯᑐᖃᒃᑯᑦ, ᐃᓕᕐᖁᓯᑎᒍᑦ ᑎᒍᐊᕐᓂᖅ 
ᐊᑐᖅᑕᐅᕙᓚᐅᖅᑐᖅ ᕿᑐᙱᐅᕈᓐᓇᖏᑦᑐᓂᒃ ᐅᕝᕙᓘᓐᓃᑦ 
ᐊᖏᕐᕋᖃᖅᑎᑦᓯᓂᕐᒥᒃ ᐃᓕᐊᕐᔪᖕᒥᑦ, ᐊᑲᐅᒋᔭᐅᓂᕐᒧᑦ 
ᐊᑐᖅᑕᐅᖏᓐᓂᖅᓴᐅᓪᓗᓂ. ᑲᒪᒋᔭᐅᕙᓗᐊᓚᐅᖅᑐᑦ ᓄᓇᓕᐊᓛᖃᑎᒌᑦ 
ᐃᓄᑐᖃᖏᓐᓄᑦ ᐊᒻᒪ ᐊᑐᖅᑕᐅᓂᖅᓴᐅᕙᓚᐅᖅᖢᓂ ᐃᓚᒌᑦ ᐃᓗᐊᓂᑦ. 

72. 1994-ᒥᑦ, ᓄᓇᑦᓯᐊᑉ ᒐᕙᒪᖓᑎᒍᑦ, ᐃᓕᕐᖁᓯᒃᑯᑦ ᑎᒍᐊᕐᓂᖅ 
ᐃᓕᑕᕆᔭᐅᒻᒪᕆᓕᓚᐅᖅᑐᖅ ᐃᑳᖅᑎᑦᓯᓂᒃᑯᑦ ᓄᓇᖃᕐᖄᖅᓯᒪᔪᑦ 
ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒥᒃ ᒪᓕᒐᕐᒥᒃ. ᓄᓇᕗᑦ ᒐᕙᒪᖓᑦ 
ᑕᒡᕙᙵᑦ ᒪᓕᒐᕐᒥᒃ ᑎᒍᓯᓚᐅᖅᑐᖅ, ᐊᒻᒪᓗ ᑎᒍᐊᕐᓂᕐᒧᑦ ᒪᓕᒐᖅ, ᐊᐅᓚᑦᓯᔪᖅ 
ᐃᖕᒥᒍᑦ/ᐊᖓᔪᕐᖄᖅᑖᕆᔭᐅᓂᕐᒧᑦ ᑎᒍᐊᕐᓃᑦ ᐊᒻᒪ ᐃᓄᓕᕆᔨᒃᑯᑦ ᑎᒍᐊᕐᓂᖅ, 
ᐊᒻᒪ ᑐᑭᒧᐊᒃᑎᑦᓯᑉᐸᒃᑐᖅ ᓄᓇᕐᔪᐊᕐᒥᑦ ᑎᒍᐊᕐᓂᐅᔪᓂᒃ (ᐊᓯᖏᑦ ᐱᖓᓱᑦ 
ᑎᒍᐊᕐᓂᐅᔪᑦ ᐊᑐᖅᑕᐅᕙᒃᑐᑦ ᓄᓇᕗᒻᒥᑦ) ᓄᓇᕗᑦ ᐱᙳᖅᑎᑕᐅᓚᐅᖅᓯᒪᑎᓪᓗᒍ 
ᐄᐳᕈ 1, 1999-ᒥᑦ. ᑕᑯᓐᓇᕈᑦ 5 ᑐᑭᓯᒋᐊᕈᑎᒃᓴᖃᖅᑐᖅ ᓯᑕᒪᓂᒃ 
ᑎᒍᐊᕐᓂᐅᔪᓂᒃ ᐊᑐᖅᑕᐅᕙᒃᑐᓂᒃ ᓄᓇᕗᒻᒥᑦ. 

ᑕᑯᓐᓇᕈᑦ 5 ᓯᑕᒪᑦ ᑎᒍᐊᕈᓰᑦ ᐊᑐᖅᑕᐅᕙᒃᑐᑦ ᓄᓇᕗᒻᒥᑦ 

ᑎᒍᐊᕈᓯᖅ 
ᐃᓄᓕᕆᔨᒃᑯᑦ 
ᐃᓚᐅᓂᖓᑦ 

ᑎᒍᐊᕐᓂᐅᔪᑦ 
ᖃᑉᓯᐅᓂᖏᑦ 
(2008-09) 

ᑎᒍᐊᕐᓂᐅᔪᑦ 
ᖃᑉᓯᐅᓂᖏᑦ 
(2009-10) 

ᑎᒍᐊᕐᓂᐅᔪᑦ 
ᑕᐃᒪᙵᑦ 
1999-ᒥᑦ 

ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᖅ—ᓂᕈᐊᕐᓂᖅ 
ᑎᒍᐊᕐᓂᐊᖅᑐᓂᒃ, ᐊᖓᔪᕐᖄᓪᓚᑦᑖᕆᔭᐅᔪᓄᑦ (ᐅᕝᕙᓘᓐᓃᑦ 
ᐃᓄᑐᖃᕐᓄᑦ) ᒪᓕᒃᖢᒍ ᐃᑦᓴᕐᓂᑕᑦ ᓄᓇᖃᕐᖄᓯᒪᔪᑦ 
ᑎᒍᐊᕈᓯᖏᑦ. ᑎᒍᕐᓂᖅ ᐊᓯᔾᔨᖅᑕᐅᔪᖕᓇᖏᖢᓂ ᓱᕈᓯᖅ 
"ᐃᓕᓯᓂᕐᒥᒃ" ᑎᒍᐊᖅᑎᒋᔭᖏᓐᓄᑦ. ᐃᓄᒃ ᑎᒍᐊᖅᓯᒪᓕᕈᓂ 
ᓱᕈᓯᕐᒥᒃ, ᐆᒃᑐᕈᖕᓇᖅᑐᖅ ᐃᓕᕐᖁᓯᑎᒍᑦ ᑎᒍᐊᕐᓂᕐᒧᑦ 
ᑲᒥᓴᓇᒧᑦ (ᑎᒃᑯᐊᖅᑕᐅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ) ᐊᑎᓕᐅᖅᑕᐅᖁᓗᒍ 
ᑎᒍᐊᕐᓂᖅ ᐊᒻᒪ ᐃᓕᑕᖅᓯᔾᔪᑎᑖᕐᓗᓂ ᑎᒍᐊᕐᓂᕐᒥᒃ. ᑲᒥᓴᓇ 
ᐋᒃᑳᕈᖕᓇᖅᑐᖅ ᐆᒃᑐᕈᑕᐅᔪᒥᒃ ᐃᓕᑕᖅᓯᔾᔪᑎᒥᒃ 
ᐃᓱᒪᒋᔭᖃᕐᓂᕈᓂ ᑐᑭᓯᒋᐊᕈᑎᒃᓴᑦ ᐱᔭᕇᖅᓯᒪᙱᓂᖏᓐᓂᒃ 
ᐅᕝᕙᓘᓐᓃᑦ ᓈᒻᒪᑦᓯᐊᕐᓂᖏᒃᑯᑎᒃ ᐅᕝᕙᓘᓐᓃᑦ ᑲᒥᓴᓇ 
ᐊᑲᐅᒃᓴᓕᖅᓯᒪᓐᓂᖏᒃᑯᓂ ᑎᒍᐊᕐᓂᖅ ᓄᓇᐊᖃᕐᖄᖅᓯᒪᔪᑦ 
ᐃᓕᕐᖁᓯᖏᑦᑕ ᒪᓕᒐᖏᓐᓂᒃ ᒪᓕᒃᑕᐅᓂᖏᓐᓂᒃ.  

ᐄ, ᑭᓯᐊᓂ 
ᑭᒡᓕᓕᒃ 176 219 2,291 

ᐃᖕᒥᒍᑦ/ᐊᖓᔪᕐᖄᖅᑖᕆᔭᐅᓂᕐᒧᑦ ᑎᒍᐊᕐᓃᑦ—ᑎᒍᐊᕐᓂᖅ 
ᓱᕈᓯᕐᒥᒃ ᑎᒍᐊᕐᓂᕐᒧᑦ ᐸᕐᓇᐅᑎ ᓴᕐᕿᑎᑕᐅᒐᓂᒃᑯᓂ ᐊᒻᒪ 
ᐊᖏᖅᑕᐅᓯᒪᓕᕈᓂ ᐃᕐᖃᖅᑐᐃᕕᑎᒍᑦ ᒪᓕᒡᓗᒍ ᑎᒍᐊᕐᓂᕐᒧᑦ 
ᒪᓕᒐᖅ, ᓯᕈᓯᐅᑉ ᐊᐅᒃᑯᒃ ᐃᓚᒋᔭᖏᑦ ᐊᒻᒪ 
ᑎᒍᐊᖅᑎᐅᓂᐊᖅᑐᑦ ᐊᑯᓐᓂᖓᑎᒍᑦ. 

ᐄ 16 11 192 

ᐃᓄᓕᕆᔨᒃᑯᑎᒍᑦ ᑎᒍᐊᕐᓂᖅ—ᑎᒍᐊᕐᓂᖅ ᓱᕈᓯᕐᒥᒃ 
ᑲᒪᒋᔭᐅᖏᓐᓇᓕᖅᓯᒪᔪᒥᒃ ᑐᑭᒧᐊᒃᑎᑦᓯᔨᒧᑦ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᓂᒃ. ᐃᓄᓕᕆᔨᒃᑯᑦ ᑎᒍᐊᕐᓂᖅ 
ᑲᔪᓯᔪᖕᓇᖅᑐᖅ ᑭᓯᐊᓂ ᓱᕈᓯᖅ ᐃᓱᓕᕝᕕᖃᙱᑦᑐᒥᒃ 
ᑲᒪᒋᔭᒃᓴᐅᓂᕋᖅᑕᐅᓯᒪᓕᕈᓂ ᑐᑭᒧᐊᒃᑎᑦᓯᔨᒧᑦ ᓱᕈᓰᑦ ᐊᒻᒪ 
ᐃᓚᒌᑦ ᐱᔨᑦᓯᕋᐅᑎᓂᒃ ᐊᒻᒪ ᐱᔪᓐᓇᐅᑎᖏᑦ ᐊᖓᔪᖅᑳᑦ 
ᐲᖅᑕᐅᓯᒪᓕᕈᑎᒃ ᐃᕐᖃᖅᑐᐃᕕᑎᒍᑦ. 

ᐄ 2 6 35 

ᓄᓇᕐᔪᐊᕐᒥᑦ ᑎᒍᕐᓂᖅ—ᑎᒍᐊᕐᓂᖅ ᓱᕈᓯᕐᒥᒃ ᑲᓇᑕᐅᑉ 
ᓯᓚᑖᓂᒃ, ᑲᔪᓯᑎᑕᐅᔪᖅ ᒪᓕᒃᖢᒍ ᓄᓇᕐᔪᐊᕐᒥᐅᑦ 
ᐊᑕᐅᓯᐅᖃᑎᒌᖕᓂᖓᑕ ᓄᓇᕐᔪᐊᖑᖃᑎᒌᑦ ᑎᒍᐊᕐᓂᕐᒧᑦ 
ᐊᖏᖃᑎᒌᖕᓂᖏᑦ. ᓄᓇᕐᔪᐊᕐᒥᑦ ᑎᒍᐊᕐᓂᐅᔪᑦ ᑲᒪᒋᔭᐅᕙᒃᑐᑦ 
ᐊᖏᖃᑎᒌᖕᓂᐅᔪᑦ ᐊᑯᓐᓂᖓᑕ ᑲᓇᑕᒥ ᐊᕕᒃᑐᖅᓯᒪᓂᕐᔪᐊᑦ 
ᐊᒻᒪ ᐊᓯᖏᑦ ᓄᓇᕐᔪᐃᑦ. 

ᐄ 0 0 4 

ᓇᑭᙶᕐᓂᖏᑦ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

73. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᖅᓯᒪᔪᑦ 
ᐊᒃᓱᕉᑎᖃᕐᒪᑕ ᐃᑲᔪᖅᑐᐃᓂᕐᒥᒃ ᑎᒍᐊᕐᓂᐅᔪᓂᒃ ᒪᓕᒃᑐᓂᒃ ᐃᓄᐃᑦ 
ᐱᕐᖁᓯᖏᓐᓂᒃ ᐊᒻᒪ ᐃᓱᒫᓘᑕᐅᓂᖅᐹᖑᑎᓪᓗᓂ ᓱᕈᓯᐅᑉ 
ᐊᑲᐅᓂᖅᐹᖑᓂᕆᓂᐊᖅᑕᖓ. ᖃᐅᔨᓴᓚᐅᖅᑐᒍᑦ ᐃᓄᓕᕆᔨᒃᑯᑦ 
ᑲᒪᒋᔭᖃᕈᑎᖃᕐᒪᖔᑖ ᐋᕐᕿᒃᓯᒪᔪᓂᒃ ᓴᐳᒻᒥᓂᕐᒥᒃ ᓱᕈᓯᑦ 
ᐊᑲᐅᓂᕆᖅᐹᕆᓂᐊᖅᑕᖏᓐᓂᒃ ᐊᒻᒪ ᒪᓕᒃᑐᓂᒃ ᐃᓄᐃᑦ ᐱᕐᖁᓯᖏᓐᓂᒃ, ᐊᒻᒪ 
ᑕᐃᒃᑯᐊ ᑲᒪᒋᔭᖃᕈᑎᑦ ᐊᑐᓕᖅᑎᑕᐅᓯᒪᖕᒪᖔᑖ. ᖃᐅᔨᓴᕐᓂᖅᐳᑦ 
ᑐᕌᒐᖃᓚᐅᖅᑐᑦ ᒪᕐᕉᖕᓂᒃ ᐊᑐᖅᑕᐅᓂᖅᐹᖑᔫᖕᓂᒃ ᑎᒍᐊᕐᓂᐅᔪᓂᒃ ᓄᓇᕗᒻᒥᑦ: 
ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᖅ ᐊᒻᒪ ᐃᖕᒥᒍᑦ / 
ᐊᖓᔪᕐᖄᖅᑖᕆᔭᐅᓂᕐᒧᑦ ᑎᒍᐊᕐᓃᑦ. ᐊᐱᖅᓱᓚᐅᖅᑐᒍᑦ ᐊᖓᔪᕐᖃᐅᓂᖅᓴᓂᒃ 
ᐃᓄᓕᕆᔨᒃᑯᑦ   ᐃᕐᖃᓇᐃᔭᖅᑎᖏᓐᓂᒃ, ᐃᓕᕐᖁᓯᒃᑯᑦ ᑎᒍᐊᕐᓂᕐᒥᒃ 
ᑲᒥᓴᓇᐅᔪᓂᒃ, ᐊᒻᒪ ᓄᓇᓕᖕᒥᑦ ᐃᓄᓕᕆᔨᓂᒃ. ᐊᒻᒪᓗ, ᕿᒥᕐᕈᓂᖃᓚᐅᕐᒥᔪᒍᑦ 
ᐃᖕᒥᒍᑦ ᑎᒍᐊᕐᓂᐅᔪᑦ ᑎᑎᕐᖃᖃᕐᕕᖏᓐᓂᒃ ᐊᒻᒪ ᑭᒥᕐᕈᐊᕐᓂᕐᒥᒃ ᑲᑎᖅᓱᖅᓯᒪᔪᑦ 
ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᖅᑐᓂᒃ ᐃᓕᕐᖁᓯᑎᒍᑦ ᑎᒍᐊᕐᓂᐅᔪᓂᒃ 2008 ᐊᒻᒪ 
2010 ᐃᓗᐊᓂᑦ. 

ᐱᔭᕆᐊᖃᒻᒪᕆᒃᑐᑦ ᑎᒍᐊᖅᑐᓕᕆᓂᕐᒧᑦ ᒪᓕᒐᖅ ᐃᓗᐊᓂᑦ ᒪᓕᒃᑕᐅᖏᑦᑐᑦ 

74. ᑎᒍᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ ᐊᑐᐊᒐᖏᑦ ᐃᓚᖃᖅᑐᖅ 
ᑐᕌᒐᖃᓪᓚᕆᒃᑐᓂᒃ ᐱᔭᕆᐊᖃᕐᓂᐅᔪᓂᒃ ᐱᔾᔪᑎᖃᖅᑐᑦ ᓴᐳᒻᒥᓂᕐᒥᒃ ᓱᕈᓯᐅᑉ 
ᐅᓗᕆᐊᓇᙱᑐᕐᒦᓂᖓᓂᒃ ᐊᒻᒪ ᐊᑲᐅᓂᖅᐹᖑᔾᔪᑎᖏᓐᓂᒃ. ᑕᒪᒃᑯᐊ 
ᐃᓚᖃᖅᑐᑦ ᐱᔭᕆᐊᖃᖅᑐᑦ ᐱᔭᕇᖅᓯᓂᕐᒥᒃ ᐃᓕᔭᐅᓚᐅᕐᖄᖅᑎᓐᓇᒍ 
ᐅᓂᒃᑳᓕᐊᕐᒥᒃ (ᖃᐅᔨᓴᕐᓂᖅ ᓇᓗᓇᐃᖅᓯᓂᕐᒥᒃ ᑎᒍᐊᖅᑎᐅᓂᐊᖅᑐᑦ 
ᑐᓂᓯᔪᖕᓇᕐᓂᖏᓐᓂᒃ ᑎᒥᒃᑯᑦ ᐃᓱᒪᒃᑯᓪᓗ ᓱᕈᓯᐅᑉ ᐱᔭᕆᐊᖃᕐᓂᖏᓐᓂᒃ, 
ᐃᓚᒋᓗᒍ ᐱᕋᔭᒃᓯᒪᙱᑲᓗᐊᕐᒪᖔᑖ ᖃᐅᔨᓴᕐᓂᕐᒥᒃ, ᐋᓐᓂᐊᖅᑐᓕᕆᓂᒃᑯᑦ 
ᖃᐅᔨᓴᕐᓂᖏᓐᓂᒃ ᐅᓂᒃᑳᓕᐊᒥᒃ, ᐊᒻᒪ ᑎᑎᕐᖃᓂᒃ ᖃᐅᔨᒋᐊᕐᕕᐅᔪᖕᓇᖅᑐᓂᒃ 
ᑎᒍᐊᖅᑎᑦ ᐃᓚᒋᔭᖏᓐᓄᑦ); ᐊᒻᒪ ᐃᓚᒌᑦ ᐊᑕᐅᓯᐅᓕᕐᓂᖏᓐᓂᒃ ᐅᓂᒃᑳᓕᐊᖅ 
(ᐋᕐᕿᒃᓱᖅᑕᐅᕙᒃᑐᖅ ᓱᕈᓯᖅ ᐃᓕᔭᐅᓯᒪᓕᖅᑎᓪᓗᓂ ᑎᒍᐊᖅᑎᐅᔪᓄᑦ, 
ᐃᓚᒋᔭᐅᓗᓂ ᑐᑭᓯᒋᐊᕈᑎᒃᓴᑦ ᐊᖏᕐᕋᖓᑕ ᖃᓄᐃᓐᓂᖓᓂᒃ ᐊᒻᒪ 
ᖃᑉᓯᐅᓂᐅᔪᑦ ᖃᖓᐅᓂᖏᓪᓗ ᐊᖏᕐᕋᒧᑦ ᐳᓚᕋᕐᓂᐅᔪᑦ ᑎᒍᐊᖅᑐᓕᕆᔨᒧᑦ 
ᐆᒃᑐᕋᕐᓇᐅᑎᓪᓗᒍ). ᐊᒻᒪᓗ, ᐃᓄᓕᕆᔨᒃᑯᑦ ᑎᒍᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᑦ 
ᐊᑐᖅᑕᐅᔭᕆᐊᖃᖅᑐᖁᑎᖏᑦᑕ ᒪᓕᒋᐊᓕᖏᑦ (ᑎᒍᐊᕐᓂᕐᒧᑦ ᒪᓕᒋᐊᓕᒃ) 
ᓇᓗᓇᐃᖅᓯᓯᒪᓪᓚᕆᒃᑐᖅ ᖃᖓᒃᑯᑦ ᐅᓂᒃᑳᓕᐊᑦ ᐱᔭᕇᖅᑕᐅᔭᕆᐊᖃᕐᒪᖔᑖ 
ᐊᒻᒪ ᐊᖓᔪᕐᖃᐅᓂᖅᓴᑦ ᐃᕐᖃᓇᐃᔭᖅᑎᑦ ᐊᑎᓕᐅᕐᓂᖏᓐᓂᒃ ᐱᒻᒪᕆᐅᔪᑦ 
ᑎᑎᕐᖃᓂᒃ. 

75. ᖃᐅᔨᓴᓚᐅᖅᑐᒍᑦ 21-ᖑᔪᓂᒃ 13-ᓂᒃ ᐱᔭᕇᖅᑕᐅᓚᐅᖅᑐᓂᒃ ᐃᖕᒥᒍᑦ 
ᑎᒍᐊᕐᓂᐅᔪᑦ ᑎᑎᕐᖃᖃᕐᕕᖏᓐᓂᒃ ᕿᒥᕐᕈᓂᐅᓯᒪᔪᒧᑦ (2008-ᒥᑦ 2010-ᒧᑦ) 
ᓇᓗᓇᐃᖅᓯᕋᓱᒃᖢᑕ ᑎᑎᕐᖃᖃᕐᕕᐅᔪᑦ ᒪᓕᓚᐅᕐᒪᖔᑖ ᑎᒍᐊᖅᑐᓕᕆᓂᕐᒧᑦ 
ᒪᓕᒐᕐᒥᒃ ᐊᒻᒪ ᐃᓄᓕᕆᔨᒃᑯᑦ ᑎᒍᐊᕐᓂᕐᒧᑦ ᒪᓕᒋᐊᓕᖓᓂᒃ, ᐊᒻᒪ 
ᐃᓱᒫᓘᑕᐅᓗᐊᕐᓂᖅᐹᖑᓚᐅᕐᒪᖔᑖ ᓱᕈᓯᐅᑉ ᐊᑲᐅᓂᖅᐹᖑᔾᔪᑎᖏᑦ ᐊᒻᒪ 
ᒪᓕᒃᑲᓗᐊᕐᒪᖔᑖ ᐃᓄᐃᑦ ᐃᓕᕐᖁᓯᖏᓐᓂᒃ. 

76. ᖃᐅᔨᓚᐅᖅᑐᒍᑦ ᑕᒪᐃᓐᓂᒃ 13-ᖑᔪᑦ ᑎᑎᕐᖃᖃᕐᕕᐅᔪᑦ 
ᐃᓚᖃᙱᓚᐅᖅᑐᑦ ᐊᓪᓕᖅᐹᒥᒃ ᐊᑕᐅᓯᕐᒥᒃ ᐅᓄᕐᓂᖅᓴᖏᓘᓐᓃᑦ ᑎᑎᕐᖃᓂᒃ 
ᐱᔭᕆᐊᖃᖅᑎᑕᐅᔪᓂᒃ ᑎᒍᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐊᒻᒪ/ᐅᕝᕙᓘᓐᓃᑦ 
ᒪᓕᖕᓂᖏᒻᒪᖔᑖ ᑎᒍᐊᕐᓂᕐᒧᑦ ᒪᓕᒋᐊᓕᖓᑕ ᖃᖓᐅᔭᕆᐊᖃᕐᓂᕆᔭᖏᓐᓂᒃ. 
ᐆᒃᑑᑎᒋᓗᒍ, 13-ᖑᔪᓂᒃ 9-ᖑᔪᑦ ᑎᑎᕐᖃᖃᕐᕕᐅᔪᑦ ᖃᐅᔨᓴᓚᐅᖅᑕᕗᑦ 
ᐃᓚᖃᓚᐅᙱᑦᑐᑦ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ ᑎᑎᕐᖃᓂᒃ 
ᐱᔾᔪᑎᖃᖅᑐᓂᒃ ᓱᕈᓯᐅᑉ ᓴᐳᒻᒥᔭᐅᔭᕆᐊᖃᕐᓂᖓᓂᒃ ᓱᕈᓯᐅᑉ 
ᐊᑲᐅᓂᖅᐹᖑᔾᔪᑎᒥᓂᒃ, ᐃᓚᒋᓗᒍ ᐱᕋᔭᒃᓯᒪᙱᒃᑲᓗᐊᕐᒪᖔᑖ ᖃᐅᔨᓴᕐᓂᐅᔪᑦ 
ᑎᒍᐊᖅᑎᐅᓂᐊᖅᑐᒃᓴᓂᒃ ᐊᖓᔪᕐᖄᓂᒃ (13-ᖑᔪᓂᒃ 4-ᖑᔪᑦ). ᐊᒻᒪᓗ, 
13-ᖑᔪᓂᒃ 9-ᖑᔪᑦ ᑎᑎᕐᖃᖃᕐᕕᐅᔪᑦ ᒪᓕᓚᐅᙱᑦᑐᑦ ᐊᑎᓕᐅᕆᐊᖃᕐᓂᐅᔪᑦ 
ᖃᖓᐅᔭᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᐱᔭᕇᖅᓯᔭᕆᐊᖃᕐᓂᕐᒥᒃ 
ᐃᓕᔭᐅᓚᐅᕐᖄᖅᑎᓐᓇᒋᑦ ᐊᒻᒪ ᐃᓕᔭᐅᒐᓂᒃᓯᒪᓕᖅᑎᓪᓗᒋᑦ ᐅᓂᒃᑳᓕᐊᕐᓂᒃ, 
ᐅᖃᖅᓯᒪᔪᑎᒍᑦ ᑎᒍᐊᕐᓂᕐᒧᑦ ᒪᓕᒋᐊᓕᖕᒥᒃ. ᑕᐃᒪᐃᑎᓪᓗᒍ, ᐃᓄᓕᕆᔨᒃᑯᑦ 
ᑕᒪᐃᓐᓂᒃ ᑲᔪᓯᑎᑦᓯᖏᓚᐅᖅᑐᑦ ᐱᔭᕆᐊᖃᖅᑐᓂᒃ ᐊᑐᖅᑕᐅᔭᕆᐊᖃᖅᑐᓂᒃ 
ᓱᕈᓯᐅᑉ ᐊᑲᐅᓂᖅᐹᖑᔾᔪᑎᖏᑦ ᑕᐃᒪᐅᑦᓯᐊᖁᓪᓗᒋᑦ. 

77. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒪᓕᒃᑎᑦᓯᔭᕆᐊᖃᖅᑐᑦ ᐱᔭᕆᐊᖃᖅᑐᖁᑎᖏᑦᑕ  ᑎᒍᐊᖅᑐᓕᕆᓂᕐᒧᑦ ᒪᓕᒐᐅᑉ 
ᐊᒻᒪ ᐊᑐᐊᒐᖏᓐᓂᒃ, ᐊᒻᒪ ᐃᓄᓕᕆᔨᒃᑯᑦ ᑎᒍᐊᕐᓂᕐᒧᑦ ᒪᓕᒋᐊᓕᖓᓂᒃ, ᐃᒫᑐᑦ 
ᐱᔭᕇᕐᓂᕐᒥᒃ ᐃᓕᔭᐅᕐᖄᖅᑎᓐᓇᒍ ᐅᓂᒃᑳᓕᐅᕐᓂᕐᒥᒃ ᐊᒻᒪ ᐃᓚᒌᑦ 
ᐊᑕᐅᓯᐅᖃᑎᒌᖕᓂᖓᓂᒃ ᐅᓂᒃᑳᓕᐊᕐᒥᒃ ᑎᒍᐊᕐᓂᐊᖅᑐᑦ ᐊᖓᔪᕐᖄᕐᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᑕᐃᒪᙵᑦ 1 ᐅᑐᐱᕆ 2010-ᖑᖅᑎᓪᓗᒍ, ᐃᓄᓕᕆᔨᒃᑯᑦ ᑐᓴᖅᑎᑦᓯᓯᒪᓕᖅᑐᑦ 
ᐊᖓᔪᕐᖃᐅᔪᓄᑦ ᑎᑎᕋᕐᕕᖏᑦᑕ ᐃᓗᐊᓂᑦ ᐊᒻᒪ ᓯᓚᑖᓂᑦ ᐊᖏᕐᓂᐊᖏᓕᕐᒪᑕ 
ᑎᒍᐊᖅᑕᐅᓂᐊᖅᑐᓂᒃ ᑐᓂᓯᓂᕐᒥᒃ ᑭᓯᐊᓂ ᑐᓂᔭᐅᓯᒪᓕᕈᑎᒃ ᐱᔭᕆᐊᖃᖅᑐᑦ 
ᑎᑎᕐᖃᐅᔪᓂᒃ. 

ᑐᓴᐅᒪᖃᑎᒌᖕᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᑲᐅᓯᔭᕆᐊᖃᖅᑐᑦ 

78. ᑎᒍᐊᕐᓂᕐᒧᑦ ᒪᓕᒐᖅ ᐱᔭᕆᐊᖃᖅᑎᑦᓯᔪᖅ ᐃᓄᓕᕆᔨᒃᑯᓐᓂᒃ 
ᖃᐅᔨᒋᐊᕐᓂᕐᒥᒃ ᓈᒻᒪᒃᑐᓄᑦ ᓄᓇᖃᕐᖄᖅᓯᒪᔪᑦ ᑎᒥᖁᑎᖏᓐᓂᒃ ᓱᕈᓯᕐᒧᑦ (ᐃᒫᒃ, 
ᓄᓇᖃᕐᖄᖅᓯᒪᔪᑦ ᑎᒥᖁᑎᖓᑦ ᓱᕈᓯᖅ ᐅᕝᕙᓘᓐᓃᑦ ᐊᖓᔪᕐᖄᖓ, ᐅᕝᕙᓘᓐᓃᑦ 
ᐱᔪᖕᓇᕐᓂᖃᕐᕕᒋᔭᖓ, ᐃᓚᓕᐅᕈᑎᖃᕐᕕᒋᔭᖓᓂᒃ) ᐃᖕᒥᒍᑦ 
ᑎᒍᐊᕐᓂᖅᑕᖃᕌᖓᑦ. ᐃᓄᓕᕆᔨᒃᑯᑦ ᖃᐅᔨᒋᐊᕐᓂᕐᒥᒃ ᑐᑭᓕᐅᕆᓯᒪᔪᑦ 
ᑐᓴᐅᒪᖃᑎᖃᕐᓂᖅ ᑎᑎᕐᖃᒃᑯᑦ. ᑕᐃᒪᐃᑎᓪᓗᒍ, ᐃᓄᓕᕆᔨᒃᑯᑦ ᑎᑎᕋᖅᐸᒃᑐᑦ 
ᓇᓕᐊᖕᓄᑐᐃᓐᓇᖅ ᐊᕕᒃᑐᖅᓯᒪᓂᐅᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
(ᑭᒡᒐᖅᑐᐃᔪᑦ ᐃᓄᐃᑦ ᐱᔪᒪᓯᒪᔭᖏᓐᓂᒃ ᐊᒻᒪ ᐊᑕᔪᑦ ᓄᓇᕗᑦ ᑐᙵᕕᒃᑯᓐᓄᑦ, 
ᑎᒥᐅᔪᖅ ᑭᒡᒐᖅᑐᖅᐸᒃᑐᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐊᑲᐅᓂᖅᐹᖑᔾᔪᑎᖏᓐᓂᒡᓗ 
ᓄᓇᕗᒻᒥᑦ ᓄᓇᑖᕐᓂᕐᒥᒃ ᐊᖏᖃᑎᒌᒍᑎᒥᒃ ᐃᓚᓕᐅᕈᑎᖃᖅᑐᓂᒃ) 
ᖃᐅᔨᒪᑎᑦᓯᓪᓗᑎᒃ ᑎᒍᐊᕐᓂᕐᒧᑦ ᐸᕐᓇᐅᑎ ᐋᕐᕿᒃᓱᖅᑕᐅᓯᒪᖕᒪᑦ ᐃᓄᒃ ᓱᕈᓯᖅ 
ᐃᖕᒥᒍᑦ ᑎᒍᐊᖅᑕᐅᓂᐊᕐᒪᑦ, ᖃᓪᓗᓈᓄᓘᓐᓃᑦ ᐊᓯᖏᓐᓄᓪᓘᓐᓃᑦ 
ᑎᒍᐊᕐᓂᐅᓗᐊᖅᐸᒃᑐᑦ. ᑕᒪᓐᓇ ᐱᕕᒃᓴᖃᖅᑎᑦᓯᕙᒃᑐᖅ ᐊᕕᒃᑐᖅᓯᒪᔪᓂᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑭᐅᔪᖕᓇᕐᓂᕐᒥᒃ ᐊᓯᐊᓂᒃ ᐸᕐᓇᐅᑎᒥᒃ ᓱᕈᓯᐅᑉ 
ᑲᒪᒋᔭᐅᓂᐊᕐᓂᖓᓂᒃ, ᐱᔪᒪᒍᑎᒃ. 

79. ᖃᐅᔨᓚᐅᖅᑐᒍᑦ ᑎᑎᕐᖃᖃᕐᕕᐅᔪᑦ ᕿᒥᕐᕈᓚᐅᖅᑕᕗᑦ ᐃᓚᖃᓚᐅᖅᑐᑦ 
ᐊᔾᔨᖓᓂᒃ ᑎᑎᕐᖃᐅᑉ ᑐᕌᖅᑎᓯᒪᔪᑦ ᐊᕕᒃᑐᖅᓯᒪᓂᕐᒥᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐃᓚᐅᔭᕆᐊᖃᖅᑐᓂᒃ ᑐᑭᓯᒋᐊᕈᑎᒃᓴᖃᖅᑐᓂᒃ. ᑭᓯᐊᓂ, 
ᐅᖃᐅᑎᔭᐅᓚᐅᖅᑐᒍᑦ ᐃᓄᓕᕆᔨᒃᑯᑦ ᑭᐅᔭᐅᓚᐅᖅᓯᒪᙱᒻᒪᑕ ᐊᕕᒃᑐᖅᓯᒪᓂᕐᒥᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐊᒻᒪᓗ, ᐊᐱᕆᔭᐅᑎᓪᓗᒋᑦ ᖃᐅᔨᓴᕐᓂᐅᑎᓪᓗᒍ 
ᖃᐅᔨᒪᖕᒪᖔᑖ ᑕᒪᑦᓱᒥᖓᑦ ᑐᓴᐅᒪᖃᑎᒌᖕᓂᐅᔪᒥᒃ ᐃᓄᓕᕆᔨᒃᑯᓐᓂᒃ, 
ᐱᖓᓲᔪᓂᒃ ᒪᕐᕉᒃ ᐊᕕᒃᑐᖅᓯᒪᔪᕐᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 
ᖃᐅᔨᒪᓂᖃᓚᐅᙱᑦᑐᑦ ᑐᓴᐅᒪᑎᑦᓯᓂᕐᒥᒃ. ᐃᓄᓕᕆᔨᒃᑯᑦ 
ᖃᐅᔨᒋᐊᒃᑲᓐᓂᓗᐊᕐᓂᖃᖅᓯᒪᙱᑦᑐᑦ ᐊᕕᒃᑐᖅᓯᒪᓂᐅᔪᓂᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓇᓗᓇᐃᕈᑕᐅᓗᓂ ᓱᒻᒪᑦ ᑭᐅᔭᐅᓚᐅᙱᒻᒪᖔᑖ 
ᑕᐃᒃᑯᓇᙵᑦ. 

80. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᑯᑎᒃᑯᑦ ᖃᐅᔨᒋᐊᕐᓂᖅᑕᖃᕐᓗᑎᒃ ᐊᕕᒃᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓇᓗᓇᐃᕆᐊᕐᓗᑎᒃ ᑎᑎᖃᑦ ᐊᐅᓪᓚᖅᑎᓚᐅᖅᑕᖏᑦ 
ᑲᑐᔾᔨᖃᑎᒌᓄᑦ ᐱᔭᐅᓚᐅᕐᒪᖔᑖ ᐊᒻᒪ ᑲᑐᔾᔨᖃᑎᒌᑦ ᐃᓱᒪᒋᔭᒥᖕᓂᒃ 
ᑐᓴᖅᑎᑦᓯᔾᔮᖏᒻᒪᑕ ᐱᔾᔪᑎᒋᓪᓗᒍ ᑎᒍᐊᖅᑕᐅᓂᖓ ᓯᕈᓯᐅᑉ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐃᓄᓕᕆᔨᒃᑯᑦ, ᑕᒪᐃᓐᓂᒃ ᑎᒍᐊᖅᑐᓕᕆᓂᐅᔪᓂᒃ, ᐱᔭᕆᐊᖃᖅᑐᑦ 
ᑐᓴᖅᑎᑦᓯᓂᐅᔪᑦ ᑎᑎᖃᑦ ᐊᐅᓪᓚᐃᔭᐅᑦᑕᕐᓗᑎᒃ ᐱᔭᕆᐊᖃᖅᑐᒧᑦ 
ᐊᕕᒃᑐᖅᓯᒪᔪᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐱᖓᓱᑦ ᑕᕐᕿᑕᒫᑦ, 
ᑎᒍᐊᖅᑐᓕᕆᔨᒻᒪᕆᒃ ᖃᐅᔨᒋᐊᖅᑕᕐᓂᐊᖅᑐᖅ ᑕᒪᐃᓐᓂᒃ ᐊᕕᒃᑐᖅᓯᒪᔪᓂᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑎᑎᕐᖃᑦ ᐱᔭᐅᓚᐅᕋᓗᐊᕐᒪᖔᑖ ᑎᒥᐅᔪᓄᑦ ᐊᒻᒪ 
ᑭᐅᓂᖃᙱᓂᖏᑦ ᓇᓗᓇᐃᕈᑕᐅᖕᒪᑦ ᐃᓚᓂᐊᙱᓂᖏᓐᓂᒃ ᑎᒍᐊᕐᓂᐅᔪᒥᒃ. 

ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᖅ 
ᑐᑭᓕᐅᕆᓯᒪᙱᑦᑐᖅ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᒪᓕᒐᕐᓂᒃ 
ᐅᕝᕙᓘᓐᓃᑦ ᖃᓄᖅ ᓱᕈᓯᐅᑉ ᐅᓗᕆᐊᓇᖅᑐᒦᙱᓂᖓ ᐊᒻᒪ 
ᐊᑲᐅᓂᖅᐹᖑᔾᔪᑎᖏᑦ ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑖ 

81. ᐃᓕᕐᖁᓯᑎᒍᑦ ᑎᒍᐊᕐᓂᐅᔪᑦ ᐊᑐᖅᑕᐅᕙᖕᒥᔪᑦ ᐊᓯᖏᓐᓂᒃ ᑲᓇᑕᒥᑦ 
ᐊᕕᒃᑐᖅᓯᒪᓂᕐᔪᐊᖑᔪᓂᑦ ᐊᒻᒪ ᓄᓇᕗᒻᒥᓗ, ᑭᓯᐊᓂ ᑲᒪᒋᔭᐅᓂᖏᑦ 
ᐊᔾᔨᒌᙱᑦᑐᑦ (ᑕᑯᓐᓇᕈᑦ 6). 

ᑕᑯᓐᓇᕈᑦ 6 ᐃᓕᕐᖁᓯᖅᑎᒍᑦ ᑎᒍᐊᕐᓂᐅᔪᑦ ᑲᒪᒋᔭᐅᓂᖏᑦ ᐊᔾᔨᒌᙱᑦᑐᑦ 
ᐊᕕᒃᑐᖅᓯᒪᓂᕐᔪᐊᖅᑎᒍᑦ 

ᐊᕕᒃᑐᖅᓯᒪᓂᕐᔪᐊᖅ ᑲᒪᒋᔭᖃᕈᓯᖅ 

ᓄᓇᕗᑦ ᐊᒻᒪ 
ᓄᓇᑦᓯᐊᖅ 

ᐆᒃᑐᕐᓂᖅ ᐃᓕᑕᖅᓯᓂᕐᒧᑦ ᐃᓕᕐᖁᓯᖅᑎᒍᑦ ᑎᒍᕐᐊᓂᕐᒥᒃ 
ᑲᔪᓯᑎᑕᐅᔪᖕᓇᖅᑐᖅ ᓱᕈᓯᖅ 19-ᓂᒃ ᐅᑭᐅᖅᑖᖏᑎᓪᓗᒍ 
ᖄᖏᖅᑎᓪᓗᒍᓘᓐᓃᑦ. ᑕᐃᖕᓇ ᐆᒃᑐᖅᑐᖅ ᑐᓂᓯᔭᕆᐊᖃᖅᑐᖅ 
ᓈᒻᒪᒃᑐᓂᒃ ᑐᑭᓯᒋᐊᕈᑎᒃᓴᓂᒃ ᐃᓕᕐᖁᓯᑎᒍᑦ ᑎᒍᐊᕐᓂᕐᒥᒃ 
ᑲᒥᓴᓇᒧᑦ, ᐃᓚᒋᓪᓗᒋᑦ 

• ᐊᑎᖅ ᑐᓂᔭᐅᔪᖅ ᓱᕈᓯᕐᒧᑦ ᐃᓅᓕᓵᖅᑎᓪᓗᒍ, 
ᐊᑐᖅᑕᐅᔪᖅ ᓱᕈᓯᐅᑉ ᐊᑎᖓ, ᐃᓅᓕᕐᕕᖓ ᐊᒻᒪ 
ᑎᒍᐊᖅᑕᐅᕕᖓ ᐅᓪᓗᖅ, ᐊᕐᓇᐅᒻᒪᖔᑦ 
ᐊᖑᑕᐅᒻᒪᖔᑦ, ᐊᑎᕆᔭᖏᑦ ᐊᓈᓇᖓᑕ ᐊᑖᑕᖓᑕᓗ, 
ᖃᐅᔨᒪᔭᐅᑐᐊᕈᑎᒃ; ᐊᒻᒪ 

• ᐅᖃᐅᓯᕆᔭᐅᔪᖅ ᑎᑎᕐᖃᒃᑐᑦ ᑎᒍᐊᖅᑎᐅᔪᑦ 
ᐊᖓᔪᕐᖄᕐᓂᒃ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ ᐃᓚᐅᔪᖅ 
ᑎᒍᐊᕐᓂᐅᔪᒥᒃ ᓇᓗᓇᐃᖅᓯᔪᖕᓇᖅᑐᖅ ᑎᒍᐊᕐᓂᖅ 
ᒪᓕᓚᐅᕐᒪᑦ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ 
ᒪᓕᒐᕐᒥᒃ. 

ᐃᓕᕐᖁᓯᑎᒍᑦ ᑎᒍᐊᕐᓂᕐᒥᒃ ᑲᒥᓴᓇ ᓇᓗᓇᐃᕆᓂᐊᖅᑐᖅ 
ᑐᑭᓯᒋᐊᕈᑕᐅᔪᑦ ᑐᓂᔭᐅᓯᒪᔪᑦ ᑕᒻᒪᖅᓯᒪᙱᒻᒪᖔᑖ ᐊᒻᒪ, 
ᐃᒪᐃᓐᓂᕈᑎᒃ, ᐱᔭᕇᖅᓯᓂᐊᖅᑐᖅ ᐃᓕᑕᖅᓯᔾᔪᑎᒥᒃ 
ᐃᓕᕐᖁᓯᑎᒍᑦ ᑎᒍᐊᕐᓂᐅᔪᒥᒃ ᐊᒻᒪ ᑭᓱᑐᐃᓐᓇᕐᓂᒃ 
ᐊᓯᔾᔨᕐᓂᐅᔪᓂᒃ ᑎᒍᐊᖅᑕᐅᔫᑉ ᐊᑎᖓᓂᒃ. ᑲᒥᓴᓇ 
ᐋᒃᑳᕆᐊᖃᖅᑐᖅ ᑐᓂᓯᓂᕐᒥᒃ ᐃᓕᑕᖅᓯᔾᔪᑎᒥᒃ ᑎᒍᐊᕐᓂᐅᔪᒥᒃ 
ᐃᓱᒪᒋᔭᖃᕐᓂᕈᓂ ᓱᕈᓯᖅ ᑎᒍᐊᖅᑕᐅᖏᓱᒋᓐᓂᕈᓂᐅᒃ 
ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᒪᓕᒐᕐᒥᒃ. ᑖᓐᓇ 
ᐃᓕᑕᖅᓯᔾᔪᑎ ᐃᓕᔭᐅᓂᐊᖅᑐᖅ ᑎᑎᖃᖃᕐᕕᕐᒧᑦ ᖁᑦᓯᖕᓂᖅᐹᖅ 
ᐃᖃᖅᑐᐃᕕᖕᒧᑦ ᐊᒻᒪ ᐊᒃᑐᐃᓂᖃᖃᑕᐅᓂᐊᖅᑐᖅ ᖁᑦᓯᖕᓂᖅᐹᑦ 
ᐃᕐᖃᖅᑐᐃᕕᐅᑉ ᑎᓕᓯᓂᖓᓂᒃ. 

ᓄᓇᕕᒃ (ᑯᐸᐃᒃ) ᑲᒪᒋᔭᐅᔪᖅ ᐊᕕᒃᑐᖅᓯᒪᓂᕐᔪᐊᑉ ᑐᑭᒧᐊᒃᑎᑦᓯᔨᖓ ᓄᓇᖃᖅᑐᑦ 
ᖃᓄᐃᑦᑑᓂᖏᓐᓂᒃ, ᐃᓕᕐᖁᓯᑎᒍᑦ ᑎᒍᐊᕐᓂᐅᔪᑦ 
ᐊᖏᖅᑕᐅᔭᕆᐊᖃᖅᑐᑦ ᓄᓇᓕᐅᑉ ᒪᐃᔭᖓᓄᑦ ᐅᕝᕙᓘᓐᓃᑦ 
ᓄᓇᒥᒃ ᑎᒍᒥᐊᖅᑎᒃᑯᑦ ᐊᖓᔪᕐᖄᖓᓄᑦ ᓄᓇᕕᖕᒥᑦ. 

ᔫᑳᓐ ᐊᒻᒪ ᐳᕆᑎᔅ 
ᑲᓚᒻᐱᔭ 

ᐃᓕᑕᖅᓯᓂᖅ ᐊᒻᒪ ᒪᓕᒐᑎᒍᑦ ᖃᓂᐃᑦᑑᓂᖓᑦ ᐃᓕᕐᖁᓯᑎᒍᑦ 
ᑎᒍᐊᕐᓂᐅᔪᑦ ᑲᒪᒋᔭᐅᕙᒃᑐᑦ ᐃᕐᖃᖅᑐᐃᕕᑎᒍᑦ, 
ᓇᓗᓇᐃᖅᓯᕙᒃᑐᑦ ᐱᔪᓐᓇᐅᑎᖏᑦᑕ ᐃᓚᐅᔪᓕᒫᑦ ᐃᓕᕐᖁᓯᑎᒍᑦ 
ᑎᒍᐊᕐᓂᕐᒥᒃ. 

ᓇᑭᙶᕐᓂᖏᑦ: ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᖅ, 1994 
(ᓄᓇᕗᑦ; ᓄᓇᑦᓯᐊᖅ); ᑐᑭᒧᐊᒃᑎᑦᓯᔨ ᑭᒃᑯᓕᒫᑦ ᖃᓄᐃᓐᓂᖏᓐᓂᒃ (ᑯᐸᐃᒃ); ᓯᕈᓰᑦ 
ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ (ᔫᑳᓐ); ᑎᒍᐊᕐᓂᕐᒧᑦ ᒪᓕᒐᖅ (ᐳᕆᑎᔅ 
ᑲᓚᒻᐱᔭ) 

ᐃᓕᕐᖁᓯᑎᒍᑦ ᑎᒍᐊᕐᓂᕐᒥᒃ 
ᑲᒥᓴᓇᐅᔪᑦ—ᑕᐃᒃᑯᐊ ᑎᒃᑯᐊᖅᑕᐅᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓄᑦ, ᒥᓂᔅᑕᐅᑉ 
ᐃᓱᒪᒋᔭᖓᑎᒍᑦ, ᖃᐅᔨᒪᓂᖃᑦᓯᐊᖅᑐᖅ 
ᐊᒻᒪ ᑐᑭᓯᐊᓂᖃᑦᓯᐊᖅᑐᖅ 
ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ 
ᒪᓕᒐᕐᒥᒃ ᓄᓇᓕᖕᒥᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓂᕐᒥᒃ ᐊᖏᕐᕋᖃᕐᕕᒋᔭᓂ. 
ᑲᒥᓴᓇᐅᔪᑦ ᐃᓱᒪᖅᓱᖅᑐᑦ 
ᓇᓗᓇᐃᖅᓯᓂᕐᒥᒃ ᐃᓕᕐᖁᓯᒃᑯᑦ 
ᑎᒍᐊᕐᓂᖅᑕᖃᓚᐅᕐᒪᖔᑦ. 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

82. ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ 
ᒪᓕᒐᖅ ᐱᔾᔪᑎᒋᔭᖓ ᑐᓂᓯᓂᕐᒥᒃ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᑖ 
ᐃᓕᕐᖁᓯᑎᒍᑦ ᑎᒍᐊᕐᓂᐅᔪᑦ ᐅᐱᒋᔭᐅᔪᖕᓇᕐᓗᑎᒃ ᐊᒻᒪ ᐃᓕᑕᕆᔭᐅᔪᖕᓇᕐᓗᑎᒃ, 
ᐊᒻᒪ ᐃᓕᑕᖅᓯᔾᔪᑎᑖᕐᓂᖃᕈᖕᓇᕐᒪᖔᑦ ᑎᒍᐊᕐᓂᕐᒥᒃ. ᒪᓕᒐᖅ 
ᐱᔭᕆᐊᖃᖅᑎᑦᓯᔪᖅ ᑭᓇᑐᐃᓐᓇᖅ ᑎᒍᐊᖅᓯᓯᒪᔪᖅ ᒪᓕᒃᖢᓂ ᓄᓇᖃᕐᖄᖅᓯᒪᔪᑦ 
ᐃᓕᕐᖁᓯᖏᑎᒍᑦ ᒪᓕᒐᕐᒥᒃ ᐆᒃᑐᕈᖕᓇᕐᒪᑦ ᑎᒍᐊᕐᓂᕐᒥᒃ ᐃᓕᑕᖅᓯᔾᔪᑕᐅᔪᒥᒃ. 

83. ᖃᐅᔨᓴᓚᐅᖅᑐᒍᑦ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ 
ᐃᓕᑕᖅᓯᓂᕐᒧᑦ ᒪᓕᒐᕐᒥᒃ, ᐊᒻᒪ ᑐᑭᒧᐊᒍᑎᑦ ᐊᒻᒪ ᐃᓕᓐᓂᐊᖅᑎᑦᓯᓂᐅᔪᑦ 
ᐃᓄᓕᕆᔨᒃᑯᑦ ᑐᓂᕙᒃᑕᖏᑦ ᐃᓕᕐᖁᓯᑎᒍᑦ ᑎᒍᐊᕐᓂᕐᒥᒃ ᑲᒥᓴᓇᐅᔪᓂᒃ, 
ᓇᓗᓇᐃᖅᓯᕋᓱᒃᖢᑕ ᑲᒪᒋᔭᖃᕈᑎᑕᖃᑦᓯᐊᕋᓗᐊᕐᒫᖔᑦ ᐃᓱᒪᒋᔭᖃᑦᓯᐊᕐᓂᕐᒥᒃ 
ᐃᓄᐃᑦ ᐱᕐᖁᓯᑐᖃᖏᓐᓂᒃ ᐊᒻᒪ ᓴᐳᒻᒥᓂᕐᒥᒃ ᓱᕈᓯᐅᒃ 
ᐊᑲᐅᓂᖅᐹᖑᔾᔪᑎᖏᓐᓂᒃ. 

84. ᓱᕈᓰᑦ  ᐅᓗᕆᐊᓇᖅᑐᒦᙱᓂᖏᑦ ᐊᑲᐅᓂᖅᐹᖑᔾᔪᑎᖏᓪᓗ. 
ᑎᑎᕋᐅᑕᐅᓚᐅᖅᖢᓂᑎᑐᑦ ᑕᒡᕙᓂ ᐅᓂᒃᑳᓕᐊᕐᒥᒃ, ᐃᓄᓕᕆᔨᒃᑯᑦ 
ᑐᕌᒐᖃᖅᐸᒃᑐᑦ ᓱᕈᓰᑦ ᐅᓗᕆᐊᓇᖅᑐᒦᙱᓐᓂᖏᓐᓂᒃ 
ᐊᑲᐅᓂᖅᐹᖑᔾᔪᑎᖏᓐᓂᒡᓗ ᒪᓕᒐᖅᑎᒍᑦ (ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᖅ, ᑎᒍᐊᕐᓂᕐᒧᑦ ᒪᓕᒐᖅ) ᐊᒻᒪ ᐊᙳᑎᒋᐊᓖᒃᑯᑎᒍᑦ ᐊᒻᒪ 
ᐊᑐᖅᑕᐅᔭᕆᐊᖃᖅᑐᒃᑯᑎᒍᑦ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ. ᐊᒻᒪᓗ, 
ᓱᕈᓰᑦ ᒪᓕᒐᖏᓐᓄᑦ ᒪᓕᒐᖅ (ᐊᑐᖅᑕᐅᔪᖅ ᑲᒪᒋᔭᐅᔪᓄᑦ ᓱᕈᓰᑦ 
ᐱᓯᒪᔭᐅᔪᖕᓇᕐᓂᖏᑦ, ᓱᕈᓯᕐᓂᒃ ᑲᑎᖃᑎᖃᕈᖕᓇᕐᓂᖅ, ᐊᒻᒪ ᒥᐊᓂᖅᓯᓂᖅ 
ᓱᕈᓯᐅᑉ ᐱᖁᑎᒋᔭᖏᓐᓂᒃ) ᐅᖃᖅᓯᒪᔪᖅ ᓱᕈᓯᕐᒥᒃ ᐱᓯᒪᔪᖕᓇᕐᓂᖅ 
ᓇᓗᓇᐃᖅᑕᐅᓂᐊᖅᑐᖅ ᐃᓱᒪᒃᓴᖅᓯᐅᕈᑎᖃᕐᓂᒃᑯᑦ ᓱᕈᓯᐅᑉ 
ᐊᑲᐅᓂᖅᐹᖑᔾᔪᑎᒋᔭᖓᓂᒃ ᐊᒻᒪ ᐅᐱᒍᓱᖕᓂᕐᒥᒃ ᐊᔾᔨᒌᙱᓂᐅᔪᓂᒃ 
ᐃᓕᕐᖁᓯᕆᔭᐅᔪᑦ ᐅᒃᐱᕆᔭᖏᓐᓂᒃ ᐊᒻᒪ ᐱᔾᔪᓯᖏᓐᓂᒃ. ᑭᓯᐊᓂ, 
ᖃᐅᔨᓚᐅᖅᑐᒍᑦ, ᐊᙳᑎᒋᐊᓖᑦ, ᐊᒻᒪ ᐊᑐᖅᑕᐅᔭᕆᐊᖃᖅᑐᑦ, ᓄᓇᖃᕐᖄᖅᓯᒪᔪᑦ 
ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᖅ ᐃᑲᔪᕈᑎᖏᓪᓗ 
ᑎᑎᕐᖃᖁᑎᑦ ᐅᖃᖅᓯᒪᙱᑦᑐᓪᓕ ᓱᕈᓯᐅᑉ ᐅᓗᕆᐊᓇᖅᑐᒦᙱᓂᕆᔭᖓ ᐊᒻᒪ 
ᐊᑲᐅᓂᖅᐹᖑᔾᔪᑎᒋᔭᖓ ᓴᐳᒻᒥᔭᐅᒐᓗᐊᕐᒪᖔᑖ ᐊᒻᒪ ᖃᓄᖅ 
ᓴᐳᒻᒥᔭᐅᔪᖕᓇᕐᒪᖔᑖ. ᐆᒃᑑᑎᒋᓗᒍ, ᑖᓐᓇ ᐃᓕᑕᖅᓯᓂᕐᒧᑦ ᒪᓕᒐᖅ 
ᐃᓚᖃᙱᑦᑐᖅ ᐱᔭᕆᐊᖃᕐᓂᐅᔪᓂᒃ ᐊᑐᖅᑕᐅᔪᓂᒃ ᐃᖕᒥᑎᒍᑦ ᑎᒍᐊᕐᓂᐅᔪᓄᑦ 
ᖃᐅᔨᓴᕆᐊᖃᕐᓂᐅᔪᓂᒃ ᐃᒫᑐᑦ ᐅᓗᕆᐊᓇᙱᓂᐅᔪᒥᒃ ᖃᐅᔨᓴᕐᓂᐅᔪᑦ 
ᑎᒍᐊᕐᓂᐊᖅᑐᑦ ᐊᖏᕐᕋᖏᓐᓂᒃ ᐅᕝᕙᓘᓐᓃᑦ ᐱᕋᔭᒃᓯᒪᙱᑲᓗᐊᕐᒪᖔᑦ 
ᖃᐅᔨᓴᕐᓂᕐᒥᒃ ᑎᒍᐊᕐᓂᐊᖅᑐᒃᓴᑦ ᐊᖓᔪᕐᖄᕐᓂᒃ. 

85. ᐃᓕᕐᖁᓯᑎᒍᑦ ᑎᒍᐊᕐᓂᖅ ᑭᖑᓪᓕᐅᓂᕋᖅᑕᐅᑎᓪᓗᓂ ᐃᓕᔭᐅᓯᒪᓕᕈᓂ 
ᓱᕈᓯᖅ, ᐱᔭᕆᐊᖃᕐᓂᖅᑕᖃᙱᑦᑐᖅ ᐃᓕᑕᖅᓯᓂᕐᒧᑦ ᒪᓕᒐᕐᒥᒃ ᐅᕝᕙᓘᓐᓃᑦ 
ᓇᓂᑐᐃᓐᓇᖅ ᑎᒍᐊᕐᓂᖅ ᐱᙳᖅᑎᑕᐅᒻᒪᕆᖕᓂᖓᓄᑦ ᐊᑎᓕᐅᕐᓂᕐᒥᒃ 
ᑎᒍᐊᕐᓂᖃᖅᑎᓪᓗᒍ. ᖃᐅᔨᓴᕐᓂᕆᔭᕗᑦ ᐃᓄᓕᕆᔨᒃᑯᑦ ᐃᓕᕐᖁᓯᑎᒍᑦ 
ᑎᒍᐊᕐᓂᐅᔪᑦ ᑐᑭᓯᒋᐊᕈᑎᒃᓴᑦ ᑲᑎᓯᒪᓂᖏᓐᓂᒃ 2008-ᒥᑦ 2010-ᒧᑦ 
ᖃᐅᔨᓐᓇᖅᑎᑦᓯᔪᑦ ᐅᓄᕐᓂᖅᐹᑦ ᓱᕈᓰᑦ ᐃᓕᕐᖁᓯᑎᒍᑦ ᑎᒍᐊᖅᑕᐅᓚᐅᕐᒪᑕ 
ᐃᓅᓕᓵᖅᑎᓪᓗᒋᑦ. ᐆᒃᑑᑎᒋᓗᒍ, 82 ᐳᓴᓐᓂᑎᑦ ᓱᕈᓰᑦ ᐃᓕᕐᖁᓯᑎᒍᑦ 

ᑎᒍᐊᖅᑕᐅᓚᐅᖅᓯᒪᔪᑦ 7 ᐅᓪᓗᑦ ᐃᓗᐊᓂᑦ ᐃᓅᓚᐅᕐᓂᖏᓐᓂᒃ. ᑭᓯᐊᓂ, 
ᖃᐅᔨᓚᐅᖅᑐᒍᑦ ᓈᓴᖅᓯᒪᓂᒃᑯᑦ 6.5 ᐅᑭᐅᑦ ᖄᖏᖅᑎᓪᓗᒋᑦ ᓱᕈᓯᐅᑉ 
ᑎᒍᐊᖅᑕᐅᓂᖓᓂᒃ (ᐅᓪᓗᖅ ᓱᕈᓯᖅ ᐃᓕᔭᐅᓯᒪᓕᖅᑎᓪᓗᒍ ᑎᒍᐊᖅᑎᒥᓄᑦ) 
ᐊᒻᒪ ᑎᒍᕐᓂᕐᒥᒃ ᐱᙳᖅᑎᑦᓯᒻᒪᕆᖕᓂᕐᒥᒃ ᐊᑎᓕᐅᖅᓯᓂᕐᒥᒃ (ᐃᓕᕐᖁᓯᑎᒍᑦ 
ᑎᒍᐊᕐᓂᕐᒥᒃ ᑲᒥᓴᓇᒃᑯᑦ ᐊᒻᒪ, ᒪᓕᓕᕐᓗᓂ, ᓄᓇᕗᑦ ᒐᕙᒪᖓᓂᒃ). ᑕᒪᓐᓇ 
ᑐᑭᓕᒃ ᐅᓄᖅᑐᑦ ᐅᑭᐅᑦ ᖄᖏᕈᖕᓇᖅᑐᑦ ᑲᒥᓴᓇ 
ᐃᓱᒪᒃᓴᖅᓯᐅᓕᓵᕈᖕᓇᓕᑕᐃᓐᓇᖅᑎᓪᓗᒍ ᓱᕈᓯᐅᑉ ᐊᑲᐅᓂᖅᐹᖑᔾᔪᑎᖓᓂᒃ 
ᑎᒍᐊᕐᓂᖅ ᐱᙳᖅᑎᑕᐅᓪᓚᕆᓕᕐᓂᖓᓂᒃ ᐊᑎᓕᐅᕐᓂᕐᒥᒃ. 
ᐊᑎᓕᐅᕐᓂᖃᓚᐅᕐᖄᖅᑎᓐᓇᒍ, ᐃᓄᓕᕆᔨᒃᑯᑦ ᑲᒪᒋᔭᖃᖃᑕᐅᙱᑦᑐᑦ, ᑭᓯᐊᓂᒃ 
ᑐᓴᖅᑎᑕᐅᓐᓂᕈᑎᒃ ᓱᕈᓯᐅᑉ ᓴᐳᒻᒥᔭᐅᔭᕆᐊᖃᕐᓂᖓᓂᒃ. 

86. ᓄᓇᖃᕐᖄᖅᓯᒪᔪᑦ ᐃᓕᕐᖁᓯᑎᒍᑦ ᒪᓕᒐᖏᑦ. ᐃᓕᕐᖁᓯᑎᒍᑦ 
ᑎᒍᐊᕐᓂᕐᒥᒃ ᑲᒥᓴᓇᐅᔪᑦ ᑕᑕᑎᕆᐊᓕᖕᒥᒃ ᐊᑎᓕᐅᕆᐊᖃᖅᑐᑦ ᐅᖃᖅᓯᒪᔪᒥᒃ, 
ᒪᓕᒃᖢᒋᑦ ᑎᑎᕐᖃᑦ ᕿᒥᕐᕈᖅᑕᐅᓯᒪᓂᐅᔪᑦ ᐊᒻᒪ ᑎᑎᕋᖅᓯᒪᔪᖅ ᐅᖃᐅᓯᐅᔪᖅ 
ᑐᓂᔭᐅᓯᒪᓂᐅᔪᖅ, ᑎᒍᐊᕐᓂᖅᑕᖃᓚᐅᕐᒪᑦ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖓᑎᒍᑦ 
ᒪᓕᒐᖓᑦ ᒪᓕᒃᖢᒍ. ᑭᓯᐊᓂ, ᐅᖃᕆᐊᖃᖅᑎᑕᐅᙱᑦᑐᑦ ᑐᑭᓕᐅᕆᓂᕐᒥᒃ 
ᐃᓱᒪᓕᐅᕐᓂᕆᔭᖏᓐᓂᒃ. ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᒪᓕᒐᖏᑦ 
ᓇᓗᓇᐃᖅᑕᐅᓯᒪᙱᑎᓪᓗᒋᑦ ᒪᓕᒐᕐᒥᒃ, ᐃᓄᓕᕆᔨᒃᑯᑦ ᐃᓕᕐᖁᓯᑎᒍᑦ 
ᑎᒍᐊᕐᓂᕐᒥᒃ ᒪᓕᒐᐊᓕᒃ, ᐅᕝᕙᓘᓐᓃᑦ ᑲᒥᓴᓇᐅᔪᑦ ᐃᓕᓐᓂᐊᖅᑎᑕᐅᓂᖏᑦᑕ 
ᑎᑎᕐᖃᖁᑎᖏᑦ, ᓇᓗᓇᖅᑐᖅ ᓱᓇᓂᒃ ᑲᒥᓴᓇᐅᔪᑦ ᐃᓱᒪᒃᓴᖅᓯᐅᖅᐸᖕᒪᖔᑖ 
ᐃᓱᒪᓕᐅᖅᑎᓪᓗᒋᑦ. 

87. ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ 
ᒪᓕᒐᖅ ᐊᓯᔾᔨᓗᐊᓚᐅᖅᓯᒪᙱᑦᑐᖅ ᑕᐃᒪᙵᑦ ᐃᑳᖅᑎᑕᐅᓚᐅᕋᒥ ᓄᓇᑦᓯᐊᖅ 
ᒪᓕᒐᓕᐅᕐᕕᖓᓂᒃ 1994-ᒥᑦ, ᐊᒻᒪ ᑎᒍᔭᐅᓕᖅᖢᓂ ᓄᓇᕗᒻᒧᑦ 1999-ᒥᑦ. 
ᑭᓯᐊᓂ, 2003-ᒥᑦ, ᒪᓕᒐᕐᓂᒃ ᕿᒥᕐᕈᔩᑦ, ᓴᕐᕿᑎᑦᓯᓚᐅᖅᑐᑦ ᑐᒡᓕᐊ 
ᐅᓂᒃᑳᓕᐊᖅ ᓯᕗᓕᖅᑎᒧᑦ ᒪᓕᒐᓕᐅᕐᕕᖕᒥᑦ ᐃᓕᕐᖁᓯᑎᒍᑦ ᑎᒍᐊᕐᓂᐅᔪᑦ 
ᒥᒃᓵᓄᑦ, ᑐᙵᕕᖃᖅᖢᑎᒃ ᑭᒃᑯᓕᒫᓂᒃ ᖃᐅᒋᐊᕐᓂᐅᓯᒪᔪᓂᒃ ᓄᓇᕗᓕᒫᒥᑦ 
ᐃᑲᔪᖅᑕᐅᔪᒪᒧᑦ ᕿᒥᕐᕈᓂᕐᒥᒃ ᐊᔾᔨᒌᙱᑦᑐᓂᒃ ᒪᓕᒐᕐᓂᒃ, ᐃᓚᒋᔭᐅᓪᓗᒍ 
ᐃᓕᑕᖅᓯᓂᕐᒧᑦ ᒪᓕᒐᖅ. ᐅᓂᒃᑳᓕᐊᖅ ᖃᐅᔨᓚᐅᖅᑐᖅ ᐊᓯᔾᔨᕐᓂᐅᔪᑦ ᐃᓄᐃᑦ 
ᐃᓅᓯᖏᓐᓄᑦ 50 ᐅᑭᐅᑦ ᖄᖏᖅᑐᓂᒃ ᐊᒃᑐᐃᓂᖃᖅᓯᒪᖕᒪᑕ ᐱᕐᖁᓯᑐᖃᖅᑎᒍᑦ 
ᑎᒍᐊᕐᓂᐅᔪᓂᒃ ᐊᒻᒪ ᐱᔭᕆᐊᖃᕐᓂᖏᓐᓂᒃ, ᐊᒻᒪ ᓇᓗᓇᐃᖅᓯᓚᐅᖅᑐᑦ 
ᐊᔾᔨᒌᙱᑦᑐᓂᒃ ᐊᒃᓱᕈᕈᑎᓂᒃ ᓴᕐᕿᓚᐅᖅᑐᓂᒃ ᐃᓕᕐᖁᓯᑎᒍᑦ ᑎᒍᐊᕐᓂᕐᒥᒃ 
ᐃᓅᓯᕆᔭᐅᔪᑦ ᐊᓯᔾᔨᕐᓂᖓᓂᒃ ᐱᔾᔪᑎᖃᖅᖢᑎᒃ. ᐅᓂᒃᑳᓕᐊᖅ 
ᐱᔭᕇᕐᓂᖃᓚᐅᖅᑐᖅ 28-ᓂᒃ ᐊᑐᓕᖁᔨᓯᒪᓪᓗᓂ ᒪᓕᒐᓕᐅᕐᕕᖕᒧᑦ. ᐅᓪᓗᒥᒧᑦ, 
ᑕᒪᒃᑯᐊ ᐊᑐᓕᖁᔭᐅᓯᒪᓚᐅᖅᑐᑦ ᑲᒪᒋᔭᐅᓚᐅᙱᑦᑐᑦ ᓱᓕ. 

88. 2009-ᒥᑦ, ᓄᓇᕗᑦ ᒐᕙᒪᖓᑦ ᕿᒥᕐᕈᒋᐊᓚᐅᖅᑐᖅ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕈᑎᑦ ᒪᓕᒐᕐᒥᒃ ᐃᓱᒪᒋᔭᖃᖅᖢᑎᒃ ᑐᒃᓯᕋᕐᓂᖃᕈᒪᓪᓗᑎᒃ 
ᐊᓯᔾᔨᕆᐊᖃᖅᑐᓂᒃ ᒪᓕᒐᕐᒥᒃ 2011-ᒥᑦ. ᐱᒋᐊᓚᐅᖅᑐᖅ ᕿᒥᕐᕈᓂᕐᒥᒃ 
ᖃᐅᔨᒪᓂᕆᔭᐅᔪᓂᒃ ᐅᖃᐅᓯᖃᖃᑎᒌᖕᓂᕐᒥᒃ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ 
ᐱᓕᕆᐊᖑᕙᒃᑐᓂᒃ ᓄᓇᕗᒻᒥᑦ. ᐅᓂᒃᑳᓕᐊᖅ ᓴᕐᕿᑎᑕᐅᓚᐅᖅᑐᖅ ᕕᐳᐊᕆ 
2010-ᒥᑦ ᓇᐃᑦᑐᒥᒃ ᑐᑭᓕᐅᕆᔾᔪᑎᖃᓚᐅᖅᑐᖅ 

ᐅᖃᐅᓯᖃᖃᑎᒌᖕᓂᐅᓚᐅᖅᑐᓂᒃ ᐊᒻᒪ ᐃᓚᖃᖅᖢᓂ ᐊᑐᓕᖁᔭᐅᓯᒪᔪᓂᒃ 
ᐊᐅᓚᔭᒃᓴᑦ ᑐᑭᒧᐊᒋᐊᖃᕐᓂᖏᓐᓂᒃ. ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ 
ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᖅ ᐃᓚᒋᔭᐅᒻᒪᕆᓚᐅᙱᑲᓗᐊᖅᑎᓪᓗᓂ 
ᕿᒥᕐᕈᓂᕐᒥᒃ, ᑲᑎᒪᖃᑕᐅᓚᐅᖅᑐᑦ ᐅᖃᓚᐅᖅᑐᑦ ᐃᓱᒪᒋᔭᕐᒥᖕᓂᒃ ᐃᓕᕐᖁᓯᑎᒍᑦ 
ᑎᒍᐊᕐᓂᕐᒥᒃ. ᐅᓂᒃᑳᓕᐊᖅ ᐃᓚᖃᖅᑐᖅ ᐊᑐᓕᖁᔭᐅᓯᒪᔪᒥᒃ ᕿᒥᕐᕈᓂᕐᒥᒃ 
ᓄᓇᕗᑦ ᐃᓕᕐᖁᓯᑎᒍᑦ ᑎᒍᐊᕐᓂᓕᕆᓂᖓᓂᒃ, ᐃᓚᒋᓗᒍ ᑕᑯᒋᐊᕐᓗᓂ 
ᐊᔾᔨᒌᙱᑐᕐᓂᒃ ᓱᕈᓯᕐᓂᒃ ᐃᓕᕐᖁᓯᑎᒍᑦ ᑎᒍᐊᖅᑕᐅᕙᓪᓕᐊᔪᓂᒃ ᐊᒻᒪ ᓱᓇᒥᒃ 
ᐱᔾᔪᑎᖃᕐᒪᖔᑖ. 

89. ᐃᓱᒪᒋᔭᕗᑦ, ᑕᐅᑐᒃᖢᒍ ᐅᓪᓗᒥ ᕿᒥᕐᕈᔭᐅᓯᒪᓂᐅᔪᖅ ᓱᕈᓰᑦ ᐊᒻᒪ 
ᐃᒪᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ ᐊᒻᒪ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ 
ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᖅ ᕿᒥᕐᕈᔭᐅᓯᒪᙱᑎᓪᓗᓂ ᑕᐃᒪᙵᓂᑦ 
ᓄᓇᕗᑦ ᐱᙳᖅᑎᑕᐅᓚᐅᖅᓯᒪᒐᒥ, ᕿᒥᕐᕈᕐᕕᒃᓴᖓ ᓈᓯᒪᓕᖅᑐᖅ 
ᐃᓕᑕᖅᓯᓂᕐᒧᑦ ᒪᓕᒐᕐᒥᒃ. 

90. ᐊᑐᓕᖁᔭᐅᓯᒪᔪᖅ. ᓄᓇᕗᑦ ᒐᕙᒪᖓᑦ ᐃᓱᒪᒃᓴᖅᓯᐅᕆᐊᖃᖅᑐᖅ 
ᕿᒥᕐᕈᓂᕐᒥᒃ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ 
ᒪᓕᒐᕐᒥᒃ 

• ᑲᒪᒋᔭᒃᓴᑦ ᓇᓗᓇᐃᖅᓯᒪᑦᓯᐊᖁᓪᓗᒋᑦ ᓱᕈᓯᐅᑉ ᐅᓗᕆᐊᓇᖅᑐᒦᙱᓂᖓ 
ᐊᑲᐅᓂᖅᐹᖑᔾᔪᑎᖓᓗ ᒥᒃᓵᓄᑦ, ᐊᒻᒪ 

• ᒪᓕᒐᖅ ᐊᙳᑎᑦᓯᐊᖁᓪᓗᒍ ᒪᓕᒋᐊᖃᕐᓂᐅᔪᒥᒃ ᓄᓇᖃᕐᖄᖅᓯᒪᔪᑦ 
ᐃᓕᕐᖁᓯᖏᑎᒍᑦ ᒪᓕᒐᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓱᒪᒃᓴᖅᓯᐅᕐᓂᐊᖅᑐᑦ ᑕᒡᕙᙵᑦ 
ᐊᑐᓕᖁᔭᐅᓯᒪᔪᒥᒃ ᐊᒻᒪ, ᐱᔭᕆᐊᖃᖁᔨᒍᓂ, ᐅᖃᐅᔾᔪᐃᓗᑎᒃ ᒥᓂᔅᑕᐅᔪᓂᒃ, 
ᐃᓱᒪᓕᐅᕐᓂᐅᔪᒥᒃ. 

ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 

ᑐᕌᒐᖅ 

91. ᓄᓇᕗᑦ ᓴᕐᕿᑎᑦᓯᓚᐅᖅᑐᖅ ᓯᕗᓪᓕᖅᐹᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᒥᒃ ᑐᕌᒐᖓᓂᒃ, ᐋᑉᕿᒃᓱᐃᓂᖅ ᖃᓄᐃᙱᑦᓯᐊᖅᑐᓂᒃ 
ᓄᓇᓕᖕᓂᒃ, 2007-ᒥᑦ ᑐᑭᒧᐊᒃᑎᑦᓯᔾᔪᑎᒥᒃ ᓄᓇᕗᒻᒥᑦ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 2008-ᒥᑦ 2013-ᒧᑦ. ᑐᕌᒐᖅ ᐅᔾᔨᕆᔭᖃᐅᖅᑐᖅ 
ᒪᕐᕉᖕᓂᒃ ᓯᕗᓪᓕᐅᑎᑕᐅᔭᕆᐊᖃᒻᒪᕆᒃᑑᖕᓂᒃ: ᖃᓄᐃᙱᑦᓯᐊᖅᑐᑦ ᓱᕈᓰᑦ ᐊᒻᒪ 
ᐃᓚᒌᑦ, ᐊᒻᒪ ᓄᕐᖃᕈᓐᓇᐃᓕᓯᒪᔪᓂᒃ ᒥᑭᒡᓕᑎᕆᓂᖅ. ᐃᓚᖃᓚᐅᖅᑐᖅ 8-ᓂᒃ 
ᐱᔪᒪᓂᐅᔪᓂᒃ, ᑕᒪᐃᓐᓂᒃ ᐊᕕᒃᑐᖅᓯᒪᓪᓗᑎᒃ ᓇᓗᓇᐃᖅᑕᐅᓯᒪᓪᓚᕆᒃᑐᓄᑦ 
ᐱᔭᐅᔪᒪᓂᐅᔪᓄᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓯᕗᓕᖅᑎᐅᒐᓗᐊᖅᑎᓪᓗᒋᑦ ᐊᑐᓕᖅᑎᑦᓯᓂᕐᒥᒃ ᑐᕌᒐᕐᒥᒃ, ᐊᓯᖏᑦ ᓄᓇᓕᖕᒥᑦ, 
ᓄᓇᕗᒻᒥᑦ ᐊᒻᒪ ᑲᓇᑕᒥ ᐃᓚᒋᔭᐅᔪᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 
ᐱᓕᕆᖃᑎᖃᕆᐊᖃᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 
ᐃᓄᓕᕆᔨᒃᑯᓐᓂᒡᓗ. 

92. ᐃᓕᑕᖅᓯᓯᒪᓂᒃᑯᑦ ᓄᓇᕗᒻᒥᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎ 
ᐋᕐᕿᒻᒪᕆᒃᓯᒪᙱᓂᖅᓴᐅᖕᒪᑦ ᐊᓯᖏᓐᓂᒃ ᐊᕕᒃᑐᖅᓯᒪᓂᕐᔪᐊᖑᔪᓂᕐ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᓚᐅᖅᑐᑦ 
ᑲᔪᓯᑦᓯᐊᕐᓂᐊᕐᓂᖓᑕ ᑐᕌᒐᐅᑉ ᐊᑐᓕᖅᑎᑕᐅᓂᖓᑕ ᒪᓕᖕᓂᐊᕐᒪᑦ 
ᐱᔪᖕᓇᕐᓂᖃᕆᐊᖃᕐᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ. ᓇᓗᓇᐃᖅᓯᓚᐅᖅᑐᑦ 
ᐱᔭᕆᐊᖃᕐᖄᖅᑐᓂᒃ ᑲᔪᓯᑦᓯᐊᕐᓂᐊᕐᓂᕈᑎᒃ, ᐃᒫᑐᑦ ᐊᑲᐅᓯᑎᑦᓯᕐᓂᒥᒃ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᔨᓂᒃ ᓄᓇᓕᖕᓂᑦ ᐊᒻᒪ ᐃᓕᓯᓂᕐᒥᒃ 
ᑐᑭᓯᒋᐊᕈᑎᒃᓴᓕᕆᔾᔪᑎᒥᒃ ᐊᒻᒪ ᖃᐅᔨᓴᕈᑎᒥᒡᓗ. 

93. ᖃᐅᔨᓴᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᔪᓯᓂᖃᑦᓯᐊᕋᓗᐊᕐᒪᖔᑖ ᐊᑐᓕᖅᑎᑦᓯᓂᕐᒥᒃ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᐅᑉ ᐱᖓᓱᑦ ᐱᔪᒪᓂᖏᓐᓂᒃ ᐅᔾᔨᕆᔭᖃᖅᑐᑦ 
ᓱᕈᓯᕐᓂᒃ ᒪᒃᑯᒃᑐᕐᓂᒡᓗ (ᐅᓄᖅᓯᕙᓪᓕᐊᔪᑦ ᓱᕈᓰᑦ ᐅᑭᐅᖏᓄᑦ ᐊᙳᑎᓯᒪᔪᓄᑦ 
ᐱᕈᖅᐸᓪᓕᐊᓂᐅᑦᓯᐊᖅᑐᑦ; ᐅᓄᙱᓂᖅᓴᐅᕙᓪᓕᐊᔪᑦ ᐱᑦᓯᐊᖅᑕᐅᑦᑕᖏᑦᑐᑦ 
ᐃᓱᒪᒃᑯᑦ, ᑎᒥᒃᑯᑦ, ᐃᒃᐱᖕᓂᐊᕐᓂᖏᑎᒍᑦ ᐅᕝᕙᓘᓐᓃᑦ ᐊᕐᓂᕆᔭᐅᓃᑦ 
ᐊᖑᓯᕆᔭᐅᓃᑦ, ᐱᓗᐊᖅᑐᒥᒃ ᓱᕈᓰᑦ; ᐊᒻᒪ ᐅᓄᙱᓂᖅᓴᐅᕙᓪᓕᐊᓂᐅᔪᑦ 
ᒪᒃᑯᒃᑐᑦ ᐅᓗᕆᐊᓇᖅᑐᒦᓕᕈᖕᓇᕐᓂᖏᓐᓂᒃ ᑭᓱᓕᕆᓂᐅᔪᑦ). ᖃᐅᔨᒋᐊᓚᐅᕐᒥᔪᒍᑦ 
ᑲᔪᓯᕙᓪᓕᐊᓂᐅᔪᑦ ᑕᒪᒃᑯᓄᖓ ᐱᔭᐅᔪᒪᓂᐅᔪᓄᑦ ᖃᐅᔨᓴᖅᑕᐅᑦᓯᐊᕐᒪᖔᑖ. 
ᖃᐅᔨᓴᓚᐅᖅᑐᒍᑦ ᕿᒥᕐᕈᐊᖅᖢᑕᓗ ᑎᑎᕐᖃᓂᒃ ᐱᔾᔪᑎᖃᖅᑐᓂᒃ ᑐᕌᒐᕐᒥᒃ 
ᐃᒫᑐᑦ ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑎ. ᐊᐱᖅᓱᓚᐅᖅᑐᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᕐᖃᓇᐃᔭᖅᑎᖏᓐᓂᒃ 
ᐊᖓᔪᕐᖄᖃᕐᕕᖕᓂᑦ ᐊᒻᒪ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᑦ ᐊᒻᒪ ᐊᓯᖏᓐᓂᒃ 
ᓄᓇᓕᖕᒥᑦ ᓄᓇᕗᒻᒥᓪᓗ ᐃᓚᐅᔪᓂᒃ ᐱᓕᕆᐊᖃᖃᑕᐅᔪᓂᒃ ᑐᕌᒐᕐᒥᒃ 
ᐊᑐᓕᖅᑎᑦᓯᓂᕐᒥᒃ. 

ᑐᑭᒧᐊᒍᑎᓂᒃ ᐱᑕᖃᒃᑲᓐᓂᕆᐊᖃᖅᑐᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ ᐊᑐᓕᖅᑎᑕᐅᑦᓯᐊᕐᓂᐊᕐᓂᕈᓂ 

94. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐋᕐᕿᒃᓱᐃᓚᐅᖅᑐᑦ 
ᑐᕌᒐᕐᒥᒃ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᒥᒃ ᓇᓗᓇᐃᖅᓯᒪᓪᓚᕆᒃᑐᓂᒃ 
ᐱᓕᕆᒋᐊᕈᑎᒃᓴᑦ ᐱᔭᕇᖅᑕᐅᔭᕆᐊᖃᕐᓂᐊᖅᖢᑎᒃ ᐊᑯᓐᓂᖓᓂᒃ ᐅᑭᐊᒃᓵᖅ 
2008 ᐊᒻᒪ ᐅᑭᐅᖅ 2010. ᑮᓇᐅᔭᖅᑐᕈᑎ $8.8 ᒥᓕᔭᓐ ᐅᑭᐅᓄᑦ ᐱᖓᓱᓄᑦ 
ᐊᖏᖅᑕᐅᓚᐅᖅᑐᖅ 2007-ᒥᑦ ᐃᑲᔪᕈᑕᐅᓂᐊᕐᓗᓂ ᐊᑐᓕᖅᑎᑦᓯᓂᕐᒧᑦ 
ᐸᕐᓇᐅᑎᒥᒃ. 

95. 2007-ᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓴᕐᕿᑎᑦᓯᓚᐅᖅᑐᑦ ᐱᓕᕆᐊᒃᓴᒥᒃ ᐊᐅᓚᑦᓯᔨ ᐃᕐᖃᓇᐃᔮᒃᓴᕐᒥᒃ 
ᑲᒪᒋᔭᖃᕐᓂᐊᖅᑐᒥᒃ ᑐᕌᒐᐅᑉ ᐊᑐᓕᖅᑎᑕᐅᓂᖓᓂᒃ. ᐊᐅᓚᑦᓯᔨᐅᑉ ᐱᓕᕆᐊᖓ 
ᑐᑭᒧᐊᒃᑎᑕᐅᔭᕆᐊᖃᓚᐅᖅᑐᖅ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᒥᒃ 
ᑐᕌᒐᐆᑉ ᐸᕐᓇᐅᑎᖓ ᐊᑐᓕᖅᑎᑦᓯᓂᕐᒧᑦ ᐊᔭᐅᕆᔨᑦ ᑲᑎᒪᔨᐊᓛᓄᑦ, 
ᓴᕐᕿᑎᑕᐅᓚᐅᖅᑐᖅ ᑎᓯᐱᕆ 2007-ᒥᑦ ᐊᒻᒪ ᐃᓚᖃᖅᖢᓂ ᐊᖓᔪᕐᖃᐅᓂᖅᓴᑦ 
ᐊᐅᓚᑦᓯᔨᓂᒃ ᐊᖓᔪᕐᖄᖃᕐᕕᖕᓂᒃ ᐊᒻᒪ ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᒃ. 
ᑲᑎᒪᔨᐊᓛᒃᑯᑦ ᐱᓕᕆᐊᖃᓚᐅᖅᑐᑦ ᐋᕐᕿᒃᓯᓂᕐᒥᒃ 

ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ; ᖃᐅᔨᓴᕐᓂᕐᒥᒃ ᑐᕌᒐᐅᑉ ᑲᔪᓯᓂᖓᓂᒃ; ᐊᒻᒪ 
ᐃᓚᐅᔭᕆᐊᖃᖅᑐᑦ ᐊᕕᒃᑐᖅᓯᒪᓂᕐᓂᒃ, ᓄᓇᓕᖕᓂᒃ, ᐊᒻᒪ ᐃᓚᒋᔭᐅᔪᓂᒃ 
ᐃᓚᐅᑎᑦᓯᒐᓱᐊᕐᓗᑎᒃ. 

96. ᖃᐅᔨᓚᐅᖅᑐᒍᑦ ᐊᔭᐅᕆᔨᑦ ᑲᑎᒪᔨᐊᓛᑦ ᓄᕐᖃᖅᑎᑦᓯᓚᐅᕐᒪᑕ 
ᐱᓕᕆᐊᒥᖕᓂᒃ ᔪᓚᐃ 2008-ᒥᑦ, ᓴᕐᕿᑎᑕᐅᒐᓂᓵᓚᐅᖅᑎᓪᓗᒍ, ᐊᒻᒪ 
ᑲᑎᓕᑕᐃᓐᓇᓕᕐᒥᖢᑎᒃ ᒪᐃ 2010-ᒥᑦ. ᒪᕐᕈᑲᓵᒃ ᐅᑭᐅᒃ 
ᓴᕐᕿᐅᒪᙱᓚᐅᖅᑎᓪᓗᒋᑦ ᑲᑎᒪᔨᐊᓛᑦ, ᖃᐅᔨᓚᐅᖅᑐᒍᑦ ᐊᖓᔪᕐᖃᐅᓂᖅᓴᑦ 
ᐊᐅᓚᑦᓯᔨᑦ ᑐᑭᓕᐅᕆᓚᐅᕐᒪᑕ ᐃᕐᖃᓇᐃᔭᖅᑎᓄᑦ ᐱᔾᔪᑎᖃᖅᑐᓂᒃ 
ᑲᒪᒋᔭᒃᓴᕆᔭᖏᓐᓂᒃ ᑐᕌᒐᕐᒧᑦ ᐊᒻᒪ ᑐᕌᒐᕐᒥᑦ ᐊᑐᓕᖅᑎᑦᓯᓂᕐᒥᒃ. ᑭᓯᐊᓂ, 
ᖃᐅᔨᓴᕐᓂᖃᖅᑎᓪᓗᑕ, ᐅᓄᖅᑐᑦ ᐊᐱᖅᓱᓚᐅᖅᑕᕗᑦ ᓇᓗᓚᐅᖅᑐᑦ ᓱᓕ ᑭᓇ 
ᑲᒪᓲᑎᖃᒻᒪᕆᒃᑎᐅᖕᒪᖔᑦ ᐊᑐᓕᖅᑎᑦᓯᓂᕐᒥᒃ ᑲᔪᓯᑎᑦᓯᑦᓯᐊᕐᓂᖓᓂᒡᓗ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑕᕌᒐᕐᒥᒃ. 

97. ᖃᐅᔨᓴᓚᐅᕐᒥᔪᒍᑦ ᑲᔪᓯᓂᐅᓯᒪᔪᒥᒃ ᐱᔾᔪᑎᖃᖅᑐᓂᒃ ᐊᑐᓕᖅᑎᑦᓯᓂᕐᒥᒃ 
ᐸᕐᓇᐅᑎᐅᑉ ᐱᓕᕆᐊᖑᔭᕆᐊᖃᖅᑐᖁᑎᖏᓐᓂᒃ. ᖃᐅᔨᓚᐅᖅᑐᒍᑦ, ᔫᓂ 
2010-ᖑᖅᑎᓪᓗᒍ, 31-ᖑᔪᓂᒃ 4-ᑐᐊᑯᓗᐃᑦ ᐱᓕᕆᐊᖑᔭᕆᐊᖃᖅᑐᑦ 
ᐃᓚᒋᔭᐅᔪᑦ ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎᒥᒃ ᐱᔭᕇᖅᑕᐅᓚᐅᖅᑐᑦ, ᐊᑕᐅᓯᖅ 
ᐲᖅᑕᐅᒻᒪᕆᒃᖢᓂ. ᐊᓯᖏᑦ 26-ᖑᔪᑦ ᐱᔭᕇᖅᑕᐅᓚᐅᙱᑦᑐᑦ ᒪᓕᒃᖢᒍ 
ᖃᖓᐅᒋᐊᖃᕐᓂᖏᒃ, ᐊᒻᒪ ᑕᒪᐃᓐᓂᒃ ᐱᔭᕇᖅᑕᐅᔭᕆᐊᖃᓚᐅᖅᑐᑦ ᓱᓕ 
ᖃᐅᔨᓴᕐᓂᖃᖅᑎᓪᓗᑕ. 

98. ᖃᐅᔨᓴᕐᓂᖃᖅᑎᓪᓗᒍ, ᐅᖃᐅᑎᔭᐅᓚᐅᖅᑐᒍᑦ ᐸᕐᓇᐅᑎᖃᓚᐅᙱᒻᒪᑦ 
ᐋᕐᕿᒃᓱᐃᒋᐊᕐᓂᕐᒥᒃ ᐱᓕᕆᐊᖓᓂᒃ ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎᑉ ᐅᕝᕙᓘᓐᓃᑦ 
ᖃᖓᐅᓂᖏᓐᓂᒃ. ᑕᒪᒃᑯᐊ ᐱᓕᕆᐊᖑᔭᕆᐊᖃᖅᑐᑦ ᐃᓱᒪᒋᔭᐅᓚᐅᖅᑎᓪᓗᒋᑦ 
ᐱᔭᕆᐊᖃᕐᖄᖅᑑᓪᓗᑎᒃ ᑲᔪᓯᑎᑕᐅᑦᓯᐊᕐᓂᐊᕈᓂ ᐊᑐᓕᖅᑎᑦᓯᓂᕐᒥᒃ ᑐᕌᒐᕐᒥᒃ, 
ᒫᓐᓇ ᓇᓃᓐᓂᖏᑦ ᐊᒃᑐᐃᓂᐊᖅᑐᒃᓴᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑲᔪᓯᑎᑦᓯᑦᓯᐊᕈᖕᓇᕐᓂᖓᓂᒃ ᑐᕌᒐᐅᑉ ᐱᔪᒪᓂᓕᒫᖏᓐᓂᒃ ᐊᒻᒪ 
ᐱᔾᔪᓯᕆᔭᖏᓂᒃ 2013-ᖑᖅᑎᓪᓗᒍ. 

99. ᐱᓕᕆᓂᕐᒧᑦ ᐸᕐᓇᐅᑎᖃᙱᓗᐊᕐᓂᖅ. ᑕᒪᐃᓐᓄᑦ ᐱᔪᒪᓂᖏᓐᓄᑦ, 
ᑐᕌᒐᖅ ᓇᓗᓇᐃᖅᓯᓚᐅᖅᑐᖅ ᐱᔾᔪᓯᕆᔪᒪᔭᖏᓐᓂᒃ ᐊᒻᒪ ᑐᕌᕐᒐᕐᓂᒃ 
ᑲᔪᓯᑎᑕᐅᑦᓯᐊᕆᐊᖃᖅᑐᓂᒃ. ᐆᒃᑑᑎᒋᓗᒍ, ᓄᑕᕋᓛᑦ ᐊᐅᓪᓗᒃᑐᑦ ᐊᒻᒪ ᓱᕈᓰᑦ 
ᐊᐅᓪᓗᖃᑦᑕᖅᑐᑦ ᖃᑉᓯᐅᓂᖏᑦ ᓇᑉᐸᖅᑕᐅᓗᑎᒃ 2013-ᖑᖅᑎᓪᓗᒍ 
ᖃᐅᔨᓴᕐᓂᒃᑯᑦ ᐊᓈᓇᐅᔪᓂᒃ ᐊᒻᒪ ᓄᑕᕋᓛᕐᓂᒃ ᐊᒻᒪ 
ᐊᐅᓪᓗᒌᒃᑯᑎᑐᖅᑎᑦᓯᓂᒃᑯᑦ. ᐊᐅᓚᑦᓯᔨ ᑲᒪᒋᔭᖃᖅᑐᖅ ᑐᕌᒐᕐᒥᒃ 
ᐊᑐᓕᖅᑎᑦᓯᓂᕐᒥᒃ ᐊᐅᓚᑦᓯᔭᕆᐊᖃᓚᐅᖅᑐᖅ ᐋᕐᕿᒃᓱᐃᓂᕐᒥᒃ ᐱᓕᕆᓂᕐᒧᑦ 
ᐸᕐᓇᐅᑎᒥᒃ ᓇᓗᓇᐃᖅᓯᓇᔭᖅᑐᒥᒃ ᓱᓇᑦ ᐱᔭᕇᖅᑕᐅᔭᕆᐊᖃᕐᒪᖔᑖ, ᑭᓇᒧᑦ, 
ᐊᒻᒪ ᖃᖓᒍ, ᑕᒪᒃᑯᐊ ᑲᔪᓯᑎᑕᐅᑦᓯᐊᕐᓂᐊᕐᓂᕈᑎᒃ ᐱᔾᔪᑎᒋᔭᐅᔪᑦ ᐊᒻᒪ ᑐᕌᒐᑦ. 

100. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐋᕐᕿᒃᓯᓯᒪᙱᒻᒪᑕ ᓱᓕ ᐃᒪᐃᑦᑐᒥᒃ ᐱᓕᕆᓂᕐᒧᑦ ᐸᕐᓇᐅᑎᒥᒃ. ᐃᓚᖏᓐᓂᒃ, 
ᐱᓕᕆᒋᐊᕐᓂᖅᑕᖃᓕᓚᐅᖅᑐᖅ ᑲᒪᒋᔭᖃᕆᐊᕐᓂᕐᒥᒃ ᐃᓚᖏᓐᓂᒃ ᑭᒃᑯᓕᒫᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᒃᓴᓂᒃ ᓇᓗᓇᐃᖅᑕᐅᓚᐅᖅᑐᓂᒃ ᑐᕌᒐᕐᒥᒃ, 
ᐃᒫᑐᑦ ᐅᓄᙱᓂᖅᓴᐅᓕᕋᓱᒃᑎᑦᓯᓂᖅ ᐅᑭᐅᑭᓗᐊᖅᑐᓂᒃ ᓯᖓᐃᓕᖃᑦᑕᖅᑐᓂᒃ. 
ᑭᓯᐊᓂ, ᐱᓕᕆᓂᕐᒧᑦ ᐸᕐᓇᐅᑎᖃᙱᑎᓪᓗᓂ, ᓇᓗᓇᖅᑐᖅ ᓱᓇᑦ 
ᐱᔭᕆᐊᖃᖅᐸᓪᓕᐊᔪᑦ ᐊᑐᒐᒃᓴᑦ ᐱᔭᐅᔭᕆᐊᖃᕐᒪᖔᑖ 
ᑲᔪᓯᑎᑕᐅᑦᓯᐊᕐᓂᐊᕐᓂᕈᓂ ᑐᕌᒐᐅᑉ ᐱᔪᒪᓂᖏᑦ. 

101. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

• ᓇᓗᓇᐃᖅᓯᔭᕆᐊᖃᖅᑐᑦ ᑲᒪᒋᔭᒃᓴᕆᔭᐅᔪᓂᒃ ᐊᒻᒪ ᑲᒪᓲᑎᖃᕐᓂᐅᔪᓂᒃ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᑐᓕᖅᑎᑦᓯᓂᐅᑉ 
ᒥᒃᓵᓄᑦ ᐊᒻᒪ ᑕᐃᒃᑯᐊ ᑲᒪᒋᔭᒃᓴᕆᔭᐅᔪᑦ ᑲᔪᓯᑎᑕᐅᑦᓯᐊᕐᓗᑎᒃ 
ᓇᓗᓇᐃᖅᑕᐅᓯᒪᓂᖏᑦ ᒪᓕᒡᓗᒋᑦ; 

• ᐋᕐᕿᒃᓯᔭᕆᐊᖃᖅᑐᖅ ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎᖓᓂᒃ 
ᓇᓗᓇᐃᖅᓯᓂᐊᕐᓗᑎᒃ ᐱᓕᕆᐊᕆᔭᒃᓴᑦ ᐊᒻᒪ ᖃᖓᐅᓂᖏᑦ 
ᓈᒻᒪᑦᓯᐊᕋᓗᐊᕐᒪᖔᑕ ᓱᓕ ᐊᒻᒪ ᐊᓯᖏᓐᓂᒃ ᐱᓕᕆᐊᕆᔭᒃᓴᑦ 
ᐱᔭᕆᐊᖃᕐᒪᖔᑖ ᐱᔭᕇᕐᓂᐊᕐᓗᒍ ᐊᑐᓕᖅᑎᑦᓯᓂᖅ ᐸᕐᓇᐅᑎ; ᐊᒻᒪ 

• ᐋᕐᕿᒃᓱᕆᐊᖃᖅᑐᑦ ᐱᓕᕆᓂᕐᒧᑦ ᐸᕐᓇᐅᑎᒥᒃ ᓇᓗᓇᐃᖅᓯᑦᓯᐊᖅᑐᒥᒃ 
ᖃᓄᖅ ᐱᔪᒪᓂᕆᔭᐅᔪᓕᒫᑦ ᑲᔪᓯᑎᑕᐅᑦᓯᐊᕈᖕᓇᕐᒪᖔᑖ, ᐱᔾᔪᓯᕆᔭᖏᑦ, 
ᐊᒻᒪ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᑉ ᑐᕌᒐᖏᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᓂᖃᕐᓂᐊᖅᑐᑦ 
ᓇᓗᓇᐃᖅᓯᒐᓱᒡᓗᑎᒃ ᐱᓕᕆᐊᕆᔭᐅᔪᓂᒃ ᐊᒻᒪ ᑲᒪᒋᔭᒃᓴᕆᔭᐅᔪᓂᒃ 
ᐱᔾᔪᑎᖃᖅᑐᓂᒃ ᐊᑐᓕᖅᑎᑦᓯᓂᕐᒥᒃ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 
ᑐᕌᒐᕐᒥᒃ. ᐱᓕᕆᐊᖏᑦ ᐊᒻᒪ ᑲᒪᒋᔭᒃᓴᖏᑦ ᐊᐅᓚᑦᓯᔨᐅᑉ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᑐᓕᖅᑎᑦᓯᓂᕐᒥᒃ 
ᓇᓗᓇᐃᖅᑕᐅᕙᓪᓕᐊᔪᖅ ᐊᒻᒪ ᐃᕐᖃᓇᐃᔮᖓᑕ ᐅᓂᒃᑳᖓ 
ᓄᑖᙳᖅᑎᑕᐅᕙᓪᓕᐊᔪᖅ. ᑲᒪᒋᔭᒃᓴᑦ ᐊᒻᒪ ᑲᒪᔾᔪᑎᖃᕈᖕᓇᕐᓂᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒧᑦ ᑐᓴᖅᑎᑕᐅᓂᐊᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖓᔪᕐᖃᐅᓂᖅᓴᑦ ᐊᐅᓚᑦᓯᔨᑦ 
ᑲᑎᒪᔨᐊᓛᖏᓐᓄᑦ. 

ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎ ᕿᒥᕐᕈᐊᖅᑕᐅᓯᒪᔪᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᔭᐅᕆᓂᕐᒧᑦ ᑲᑎᒪᔨᐊᓛᑦ  ᐊᒻᒪ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᐅᓚᑦᓯᔨᐅᖃᑎᒌᑦ. 
ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎ ᓄᑖᙳᖅᑎᖅᑕᐅᓂᐊᖅᑐᖅ ᐊᒻᒪ 
ᐋᕐᕿᒃᓱᖅᑕᐅᓗᓂᓗ ᐱᔭᕇᖅᑕᐅᓂᐊᖅᖢᓂ 2011−12 ᑮᓇᐅᔭᓕᕆᓂᒃᑯᑦ ᐅᑭᐅᑉ 
ᓄᙳᐊᓂ. 

ᑖᓐᓇ ᑲᒪᒋᔭᐅᔪᒃᓴᖅ ᐅᖃᖃᑎᒌᒍᑕᐅᓂᐊᖅᑐᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᐅᓚᑦᓯᔨᐅᖃᑎᒌᑦ 
ᓇᓗᓇᐃᖅᓯᒐᓱᖕᓂᐊᖅᖢᑎᒃ ᖃᓄᖅ ᐋᕐᕿᒃᓱᖅᑕᐅᓂᐊᕐᒪᖔᑦ ᑖᓐᓇ ᑎᑎᕐᖃᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓱᒪᒋᔭᖏᑦ ᐱᔭᕆᐊᖃᕐᓂᐊᖅᑐᑦ 
ᑲᔪᓯᔪᖕᓇᕐᓂᐊᕐᓗᑎᒃ ᐋᕐᕿᒃᓱᐃᓂᕐᒥᒃ ᐱᓕᕆᓂᕐᒧᑦ ᐸᕐᓇᐅᑎᒥᒃ ᐱᔪᒪᔭᐅᔪᓄᑦ 
ᐊᒻᒪ ᐱᔾᔪᑎᒃᓴᓄᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒧᓪᓗ. 

ᐸᕐᓇᒃᑕᐅᓯᒪᔪᑦ ᐱᔾᔪᑎᒃᓴᕆᔭᐅᔪᓂᒃ ᖃᐅᔨᓴᕈᑎᑕᖃᙱᑦᑐᖅ 
ᓇᓃᓕᕐᓂᖏᓐᓂᒃ ᐊᒻᒪ ᐅᓂᒃᑳᓕᐅᕈᑎᖏᓐᓂᒃ 

102. ᑭᒃᑯᓕᒫᓄᑦ  ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ ᐅᖃᖅᓯᒪᔪᖅ 
ᑐᑭᓯᒋᐊᕈᑎᒃᓴᑦ ᐊᒻᒪ ᖃᐅᔨᓴᕈᑎᑦ ᐱᒻᒪᕆᐅᖕᒪᑕ ᑲᔪᓯᕙᓪᓕᐊᓂᐅᔪᑦ 
ᖃᐅᔨᓴᕐᓂᐊᕐᓗᒋᑦ,  ᐱᓕᕆᐊᖑᓯᒪᔪᑦ ᖃᐅᔨᓴᕐᓂᐊᕐᓗᒋᑦ, ᐊᒻᒪ 
ᓇᓗᓇᐃᕐᓂᐊᕐᓗᒋᑦ ᐱᔭᕆᐊᖃᕐᓂᐅᔪᑦ. ᑕᐃᒪᐃᑎᓪᓗᒍ, ᐊᑐᓕᖅᑎᑦᓯᓂᕐᒧᑦ 
ᐸᕐᓇᐅᑎᖓ ᐱᓂᐊᕐᓂᕋᖅᓯᒪᔪᖅ ᐃᓕᓯᓂᕐᒥᒃ ᐋᓐᓂᐊᖃᙱᓂᕐᒥᒃ ᖃᐅᔨᓴᕈᑎᒥᒃ 
ᐅᑭᐅᖅ 2008-ᖑᖅᑎᓪᓗᒍ. ᑐᕌᒐᖅ ᐃᓚᖃᖅᑐᖅ ᐅᓄᖅᑐᓂᒃ 
ᓇᓗᓇᐃᖅᑕᐅᓯᒪᓪᓚᕆᒃᑐᓂᒃ ᐱᔾᔪᑎᒃᓴᓂᒃ ᐊᑕᔪᓂᒃ 
ᓇᓗᓇᐃᖅᓯᔪᖕᓇᖅᑎᑦᓯᔪᓂᒃ ᐱᕙᓪᓕᐊᓂᖏᓐᓂᒃ ᖃᐅᔨᓴᕈᑎᓂᒃ, ᐆᒃᑑᑎᒋᓗᒍ, 
2013-ᒧᑦ ᑎᑭᓪᓗᒍ, 5 ᐳᓴᓐᑎᓂᒃ ᒥᑭᒡᓕᖅᑎᓪᓗᒍ ᒪᒃᑯᒃᑐᑦ ᓱᐴᖅᑐᖅᑎᐅᔪᑦ. 
ᖃᐅᔨᓴᓚᐅᖅᑐᒍᑦ ᑲᑎᖅᓱᐊᑦ ᑐᑭᓯᒋᐊᕈᑎᒃᓴᑦ ᐃᓕᔭᐅᓯᒪᓕᕐᒪᖔᑖ 
ᖃᐅᔨᓴᕈᑕᐅᓂᐊᕐᓗᑎᒃ ᑲᔪᓯᕙᓪᓕᐊᓂᐅᔪᒥᒃ ᑕᐅᑐᒡᓗᒋᑦ ᑐᕌᒐᐅᑉ ᐱᔪᒪᔭᖏᓐᓂᒃ 
ᐊᒻᒪ, ᐃᒪᐃᓐᓂᕈᓂ, ᓇᑭᑦ ᑐᑭᓯᒋᐊᕈᑎᒃᓴᑦ ᑲᑎᖅᓱᖅᑕᐅᓯᒪᕙᑦ. 
ᖃᐅᔨᒋᐊᓚᐅᕐᒥᔪᒍᑦ ᖃᐅᔨᓴᕈᑕᐅᔪᑦ ᐃᓕᔭᐅᓯᒪᓕᕐᒪᖔᑖ. 

103. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓯᓯᒪᙱᒻᒪᑕ ᓱᓕ ᖃᐅᔨᒍᑎᒥᒃ ᑲᑎᖅᓯᔾᔪᑕᐅᓂᐊᖅᑐᒥᒃ ᑐᑭᓯᒋᐊᕈᑎᒃᓴᓂᒃ 
ᐊᑯᓂᐅᓗᐊᙱᑦᑐᖅ ᑎᑎᕋᕐᕕᓕᒫᖏᓐᓂᒃ ᐊᒻᒪ ᐊᓯᖏᓐᓂᒃ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ ᐃᓚᐅᖃᑕᐅᔪᓂᒃ ᑐᕌᒐᕐᒥᒃ. ᐊᒻᒪᓗ, ᐅᓄᖅᑐᓄᑦ 
ᖃᐅᔨᓐᓇᕈᑎᓄᑦ ᑐᕌᒐᕐᒥᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓯᓯᒪᓚᐅᙱᑦᑐᑦ ᓱᓕ ᑐᑭᓯᒋᐊᕈᑎᒃᓴᓂᒃ ᑲᑎᖅᓱᐊᕐᓂᒃ 
ᑕᐅᑐᒍᑕᐅᓂᐊᖅᑐᓂᒃ ᑲᔪᓯᕙᓪᓕᐊᓂᐅᔪᒥᒃ ᖃᐅᔨᓴᕐᓂᕐᒥᒃ. 
ᖃᐅᔨᓴᕈᑎᑕᖃᑦᓯᐊᖏᑎᓪᓗᒍ ᐊᒻᒪ ᓈᒻᒪᒃᑐᓂᒃ ᑐᑭᓯᒋᐊᕈᑎᒃᓴᓂᒃ 
ᑲᑎᖅᓱᖅᑕᐅᔪᖃᙱᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓇᓗᓇᐃᕈᖕᓇᖏᑦᑐᑦ ᐊᒻᒪ ᐅᓂᒃᑳᓕᐅᕈᖕᓇᖏᑦᑐᑦ ᑐᕌᒐᖅ 
ᑲᔪᓯᓂᖃᖅᑎᑦᓯᑦᓯᐊᕋᓗᐊᕐᒪᖔᑦ ᐱᔪᒪᔭᖏᓐᓂᒃ ᐊᒻᒪ ᐱᔾᔪᓯᕆᔭᖏᓐᓂᒃ ᐊᒻᒪ 
ᐋᕐᕿᒃᓱᐃᓂᖃᕐᓗᓂᓗ ᐱᔭᕆᐊᖃᕌᖓᑕ. 

104. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓯᓯᒪᔭᕆᐊᖃᖅᑐᑦ ᑐᑭᓯᒋᐊᕈᑎᒃᓴᓕᕆᔾᔪᑎᓂᒃ ᖃᐅᔨᓴᕈᖕᓇᕐᓂᐊᕐᓗᑎᒃ ᐊᒻᒪ 
ᐅᓂᒃᑳᓕᐅᕈᖕᓇᕐᓂᐊᕐᓗᑎᒃ ᐱᕙᓪᓕᐊᓂᐅᔪᓂᒃ ᑲᔪᓯᑎᑦᓯᑦᓯᐊᕐᓂᕐᒥᒃ 
ᐱᔾᔪᓯᐅᔪᓂᒃ ᐋᕐᕿᒃᑕᐅᓯᒪᔪᓂᒃ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 
ᑐᕌᒐᕐᒥᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᓂᖓ. ᐊᖏᖅᑐᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᖅᑐᐃᓂᐊᖅᑐᑦ ᓱᓕ 
ᐊᑐᓕᖅᑎᑦᓯᓂᕐᒥᒃ ᕿᑐᙵᑦᑕ ᖃᐅᔨᓴᕈᑎᒥᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᓯᕗᓪᓕᐅᑎᑕᖓᑦ ᐃᓕᓯᓂᕐᒥᒃ ᑐᑭᓯᒋᐊᕈᑎᒃᓴᓕᕆᔾᔪᑎᒥᒃ 
ᖃᐅᔨᓴᕈᑕᐅᓂᐊᖅᑐᒥᒃ ᐊᒻᒪ ᐅᓂᒃᑳᓕᐅᕈᑕᐅᓂᐊᖅᑐᒥᒃ ᐱᕙᓪᓕᐊᓂᐅᔪᕐᒥᒃ. 
ᐋᕐᕿᒃᓱᐃᓂᖅ ᖃᐅᔨᕈᑎᒥᒃ ᐱᓕᕆᖃᑎᒌᖕᓂᖅ ᑲᔪᓯᓂᐊᖅᑐᖅ 2011−12 
ᑮᓇᐅᔭᓕᕆᓂᒃᑯᑦ ᐅᑭᐅᒥᑦ. 

ᐊᐅᓚᔭᒃᓴᒥᒃ ᑲᒪᒋᔭᖃᕐᓂᖅ 105. ᐅᓄᖅᑑᑎᓪᓗᒋᑦ ᐱᔨᑦᓯᕋᖅᑎᐅᕙᒃᑐᑦ ᐊᔾᔨᒌᐸᓗᒃᑐᓂᒃ ᐊᐅᓚᔭᒃᓴᓂᒃ 
ᐊᔾᔨᒌᖕᓄᑦ ᑲᒪᒋᔭᐅᕙᒃᑐᓄᑦ, ᐊᐅᓚᔭᒃᓴᓂᒃ ᑲᒪᒋᔭᖃᕐᓂᖅ ᐱᒻᒪᕆᐅᔪᖅ 
ᑐᓂᓯᔾᔪᑕᐅᓂᐊᕐᓗᓂ ᓱᕚᓪᓕᕐᓇᖅᑐᓂᒃ ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ 
ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᒻᒪ ᐃᓚᒋᔭᖏᓐᓄᑦ. 2010−2013 ᐱᓕᕆᐊᖃᕐᓂᖓᓂᒃ 
ᐸᕐᓇᐅᑎᖓᓂᒃ, ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᑐᑦ, ᑲᔪᓯᑦᓯᐊᖅᑐᓂᒃ 
ᑐᓂᓯᓂᖃᕐᓂᐊᕐᓂᕈᓂ ᐊᐅᓚᔭᒃᓴᓂᒃ ᓄᓇᕗᒻᒥᐅᑕᕐᓄᑦ, 
ᐊᐅᓚᑦᓯᓂᖃᕆᐊᖃᖅᑐᖅ ᐱᔨᑦᓯᕋᕐᓂᕆᔭᒥᖕᓂᒃ ᑭᒃᑯᓕᒫᓄᑦ 
ᐊᔾᔨᒌᒃᑕᐃᓕᑎᓪᓗᒋᑦ ᐊᒻᒪ ᐊᑐᑦᓯᐊᖅᑕᐅᓂᖅᐹᖑᓗᑎᒃ ᐊᑐᐃᓐᓇᐅᔪᑦ ᐊᑐᒐᒃᓴᑦ. 
ᐅᖃᖅᓯᒪᓚᐅᕐᒥᔪᖅ ᓴᕐᕿᑎᑕᐅᖁᔭᐅᓯᒪᖕᒪᑕ ᐊᑲᐅᒻᒪᕆᒃᑐᑦ ᐱᔨᑦᓯᕋᐅᑎᑦ 
ᑐᕌᖅᑎᓯᒪᑦᓯᐊᖅᑐᑦ ᐊᒻᒪ ᑲᔪᓯᑎᑕᐅᓯᒪᑦᓯᐊᖅᑐᑦ ᑮᓇᐅᔭᖅᑐᕈᑕᐅᑦᓯᐊᕐᓗᑎᒡᓗ. 

106. ᖃᐅᔨᓴᓚᐅᖅᑐᒍᑦ ᓯᑕᒪᑦ ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᑉᐱᖏᑦ—
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; 
ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ—ᐱᓕᕆᖃᑎᒌᒃᖢᑎᒃ 
ᑲᔪᓯᑎᑦᓯᓂᖃᓚᐅᕐᒪᖔᑖ ᓄᓇᕗᑦ ᒐᕙᒪᖓᑦᑕ ᐊᐅᓚᔭᒃᓴᖁᑎᖏᓐᓂᒃ ᐊᒻᒪ 
ᐱᔨᑦᓯᕋᐅᑎᖏᓐᓂᒃ ᐱᓕᕆᕝᕕᖕᓂᒃ ᐊᒻᒪ ᐊᓯᖏᓐᓂᒡᓗ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ. ᐱᓕᕆᖃᑎᒌᖕᓂᒃᑯᑦ ᑲᔪᓯᑎᑦᓯᓂᖅ ᐃᓚᖃᖅᑐᖅ 

• ᐃᓕᓯᓂᖅ ᐱᓕᕆᖃᑎᒌᒍᑕᐅᔪᓂᒃ; 

• ᓇᓗᓇᐃᖅᓯᓂᖅ ᑲᒪᒋᔭᒃᓴᕆᔭᐅᔪᓂᒃ ᐱᓕᕆᖃᑎᒌᖕᓂᕐᒧᑦ; 

• ᓇᓗᓇᐃᖅᓯᓂᖅ ᐊᒃᑐᐊᖃᑎᒌᙱᑦᑐᓂᒃ ᐊᒻᒪ/ᐅᕝᕙᓘᓐᓃᑦ 
ᐊᔾᔨᒌᖕᓂᐅᔪᓂᒃ ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ ᑐᕌᖅᑐᑦ ᓱᕈᓯᕐᓄᑦ, 
ᒪᒃᑯᒃᑐᕐᓄᑦ, ᐊᒻᒪ ᐃᓚᒋᔭᖏᓐᓄᑦ; ᐊᒻᒪ 

• ᐱᓕᕆᐊᖃᕐᓂᖅ ᒥᑭᒡᓕᑎᕆᓂᕐᒧᑦ ᐊᒃᑐᐊᖃᑎᒌᙱᑦᑐᓂᒃ 
ᐊᒻᒪ/ᐅᕝᕙᓘᓐᓃᑦ ᐊᔾᔨᒌᖕᓂᐅᔪᓂᒃ. 

107. ᖃᐅᔨᓴᓚᐅᖅᑐᒍᑦ ᑲᑎᒪᔨᐊᓛᖑᔪᑦ ᐊᒻᒪ ᐱᓕᕆᖃᑎᒌᖕᓂᐅᔪᑦ 
ᐱᔾᔪᓯᖏᓐᓂᒃ ᖃᓄᐃᓐᓂᖏᓐᓂᒡᓗ ᐊᒻᒪ ᑲᑎᒪᓂᕆᓯᒪᔭᖏᓐᓂᒃ ᑕᐃᒪᐅᔪᓂᒃ 
ᐃᓗᐊᓐᓂᒃ ᐊᒻᒪ ᐊᑯᓐᓂᖓᓐᓂᒃ ᓯᑕᒪᑦ ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ, ᐊᒻᒪ ᐊᓯᖏᓐᓂᒃ ᐱᔨᑦᓯᕋᖅᑎᐅᔪᓂᒃ ᐱᔾᔪᑎᖃᖅᑐᓂᒃ 
ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒌᓂᒃ ᓄᓇᕗᒻᒥᑦ. ᑲᑎᖃᑎᖃᓚᐅᖅᑐᒍᑦ 
ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ ᐃᕐᖃᓇᐃᔭᖅᑎᖏᓐᓂᒃ ᐊᒻᒪ ᐊᓯᖏᓐᓂᒃ 
ᐃᓚᐅᔪᓂᒃ ᓇᓗᓇᐃᖅᓯᕋᓱᒃᖢᑕ ᐱᓕᕆᖃᑎᒌᖕᓂᖅᑕᖃᓚᐅᕐᒪᖔᑦ ᐊᓯᖏᓐᓂᒃ, 
ᐋᕐᕿᒃᓯᒪᙱᓂᖅᓴᐅᔪᓂᒃ, ᐱᓕᕆᓂᐅᔪᓂᒃ. ᐅᖃᖃᑎᖃᓚᐅᕐᒥᔪᒍᑦ 
ᑭᒡᒐᖅᑐᖅᑎᓂᒃ ᒐᕙᒪᑐᖃᒃᑯᑦ ᐊᐅᓚᔭᒃᓴᖁᑎᖏᓐᓂᒃ ᓱᕈᓯᕐᓄᑦ ᒪᒃᑯᒃᑐᕐᓄᓪᓗ 
ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥᑦ ᓇᓗᓇᐃᖅᓯᔪᒪᓪᓗᑕ ᐋᕐᕿᒃᓯᒪᒻᒪᕆᒃᑐᒃᑯᑦ 

ᐱᓕᕆᒍᓯᖅᑕᖃᕐᒪᖔᑦ ᐅᖃᖃᑎᒌᒍᑕᐅᔪᓂᒃ ᐊᐅᓚᔭᒃᓴᓂᒃ ᒐᕙᒪᑐᖃᒃᑯᑦ ᐊᒻᒪ 
ᓄᓇᕗᑦ ᒐᕙᒪᖓᓂᒃ. ᖃᐅᔨᓴᕐᓂᖃᓚᐅᙱᑦᑐᒍᑦ ᑲᔪᓯᑎᑦᓯᓂᐅᔪᓂᒃ ᐊᒻᒪ 
ᓱᕚᓪᓕᕐᓂᖏᓐᓂᒃ ᐊᐅᓚᔭᒃᓴᑦ ᐊᐅᓚᑕᐅᔪᑦ ᓱᑕᒪᓄᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᐊᒻᒪ ᐊᓯᖏᑦ ᐱᔨᑦᓯᕋᖅᑎᓄᑦ, ᐃᓚᒋᓪᓗᒍ ᒐᕙᒪᑐᖃᒃᑯᑦ. 

ᐊᑲᐅᔪᒥᓇᖅᑐᒥᒃ ᑲᒪᒋᔭᖃᕐᓂᕐᒥᒃ ᐃᓕᓯᓯᒪᓂᖅᑕᖃᖅᑐᖅ 
ᐊᖓᔪᕐᖃᐅᓂᖅᓴᐅᔪᓂᒃ 

108. ᕕᐳᐊᕆ 2010-ᒥᒃ, ᓄᓇᕗᑦ ᒐᕙᒪᖓᑦ ᐃᓕᓯᓚᐅᖅᑐᖅ 
ᐃᓅᓯᖃᑦᓯᐊᕐᓂᕐᒧᑦ ᑲᑎᒪᔨᐊᓛᕐᒥᒃ, ᐃᓚᖃᖅᑐᒥᒃ ᒥᓂᔅᑕᐅᔪᑦ ᑐᒡᓕᖏᓐᓂᒃ 
ᐅᓄᖅᑐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ, ᐃᓚᒋᔭᐅᓪᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; 
ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ. ᑲᑎᒪᔨᐊᓛᑦ ᐱᓕᕆᐊᖓᑦ 
ᐃᓚᖃᖅᑐᖅ ᑐᓂᓯᓂᕐᒥᒃ ᑐᕌᒐᖃᖅᑐᒥᒃ ᑐᑭᒧᐊᒃᑎᑦᓯᓂᕐᒥᒃ ᐊᒻᒪ 
ᐱᓕᕆᖃᑎᒌᖕᓂᐅᔪᓂᒃ ᓂᕈᐊᖅᑕᐅᓯᒪᔪᓂᒃ ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ, ᐊᒻᒪ 
ᐅᓄᙱᓂᖅᓴᐅᑎᑦᓯᓂᕐᒥᒃ ᐊᔾᔨᒌᖕᓂᐅᔪᓂᒃ ᑐᑭᓕᐅᖅᑎᑦᓯᓂᕐᒥᒃ ᒐᕙᒪᒃᑯᑦ 
ᐊᐅᓚᔭᒃᓴᖁᑎᖏᓐᓂᒃ, ᐱᔨᑦᓯᕋᐅᑎᖏᓐᓂᒃ, ᐊᒻᒪ ᑲᒪᒋᔭᖃᕈᑎᖏᓐᓂᒃ 
ᓄᓇᓕᖕᓂᑦ ᑲᒪᒋᔭᐅᔭᕆᐊᖃᖅᑐᓂᒃ. ᑲᑎᒪᔨᐊᓛᒃᑯᑦ ᓇᓗᓇᐃᖅᓯᓚᐅᖅᑐᑦ 
ᐱᖓᓱᓂᒃ ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ—ᐃᓄᓕᕆᓂᒃᑯᑦ 
ᐅᓗᕆᐊᓇᙱᑐᕐᒦᑎᑦᓯᓂᖅ, ᐱᓇᓱᓗᐊᕈᖕᓇᐃᖅᐹᓪᓕᖅᑎᑦᓯᓂᖅ, ᐊᒻᒪ 
ᐃᒡᓗᓕᕆᓂᖅ ᐊᖏᕐᕋᖃᙱᓂᖅ—ᐊᒻᒪ ᐋᕐᕿᒃᓱᐃᓪᓗᑎᒃ ᐱᓕᕆᖃᑎᒌᖕᓂᐅᔪᓂᒃ 
ᑕᒪᐃᓐᓄᑦ ᓯᕗᓪᓕᐅᑎᑕᐅᔪᓄᑦ. 

109. ᐊᑕᐅᓯᖅ ᑲᑎᒪᔨᐊᓛᑦ ᐱᓕᕆᐊᖏᓐᓂᒃ ᓇᓗᓇᐃᖅᓯᓂᖅ ᓄᓇᕗᑦ 
ᒐᕙᒪᖓᑦᑕ ᐊᐅᓚᔭᒃᓴᖏᑦ ᐱᔨᑦᓯᕋᐅᑎᖏᓪᓗ ᐱᔾᔪᑎᖃᖅᑐᑦ ᓄᓇᕗᒻᒥᑦ 
ᐃᓄᓕᕆᓂᒃᑯᑦ ᐅᓗᕆᐊᓇᙱᑐᕐᒦᓂᖓ ᓇᓗᓇᐃᖅᓯᔾᔪᑕᐅᓗᓂ 
ᐊᒃᑐᐊᖃᑎᒌᙱᓗᐊᖅᑐᓂᒃ ᐊᒻᒪ ᐊᔾᔨᒌᓗᐊᕐᓂᐅᔪᓂᒃ. ᐊᒻᒪᓗ, ᑲᑎᒪᔨᐊᓛᒃᑯᑦ 
ᐅᖃᖃᑎᒌᒃᐸᓪᓕᐊᓯᒪᓕᖅᑐᑦ ᖃᓄᖅ ᑲᒪᒋᔭᖃᕐᓂᕐᒥᒃ ᖃᐅᔨᒪᔭᐅᔪᓂᒃ 
ᐊᒃᑐᐊᖃᑎᒌᙱᓗᐊᖅᑐᑦ ᐊᐅᓚᔭᒃᓴᑦ ᐃᒫᑐᑦ ᑲᒪᒋᔭᖃᕐᓂᖅ 
ᓂᕆᔭᒃᓴᖃᓗᐊᙱᓂᖅ ᓱᕈᓯᕐᓂᒃ. 

110. ᑲᑎᒪᔨᐊᓛᒃᑯᑦ ᐱᓕᕆᑎᑕᖏᑦ ᐱᓕᕆᓂᖃᖃᑕᐅᔪᑦ. ᐆᒃᑑᑎᒋᓗᒍ, 
ᐱᓇᓱᓗᐊᕐᓂᕐᒥᒃ ᒥᑭᒡᓕᑎᕆᓂᕐᒧᑦ ᐱᓕᕆᑎᑕᐅᔪᑦ ᐱᔭᕇᖅᓯᒐᓱᓛᖅᑐᑦ 
ᐱᓇᓱᓗᐊᕐᓂᕐᒥᒃ ᒥᑭᒡᓕᑎᕆᓂᕐᒧᑦ ᑐᕌᒐᕐᒥᒃ 2011 ᓄᙳᐊᓂ. ᐃᓱᒪᒋᔭᕗᑦ, 
ᑲᑎᒪᔨᐊᓛᒃᑯᑦ ᑲᔪᓯᑎᑦᓯᓂᖃᓚᐅᙱᑲᓗᐊᖅᑎᓪᓗᒋᑦ ᑕᒪᐃᓐᓂᒃ 
ᐱᓕᕆᐊᒃᓴᖏᓐᓂᒃ, ᐱᔪᖕᓇᕐᓂᖃᖅᑐᖅ ᐊᖓᔪᕐᖃᐅᓂᖅᓴᑦ ᐊᐅᓚᑦᓯᔨᓂᒃ 
ᓂᕈᐊᖅᑕᐅᓯᒪᔪᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐱᓕᕆᖃᑎᒌᒃᑎᑕᐅᓂᕐᒥᒃ 
ᑲᒪᒋᔭᖃᕐᓂᐊᕐᓗᑎᒃ ᑲᒪᒋᔭᐅᔭᕆᐊᖃᖅᑐᓂᒃ ᐱᔾᔪᑎᖃᖅᑐᑦ ᓱᕈᓯᕐᓂᒃ, 
ᒪᒃᑯᒃᑐᕐᓂᒃ, ᐊᒻᒪ ᐃᓚᒋᔭᖏᓐᓂᒃ. 

ᐋᕐᕿᒃᓯᒪᒻᒪᕆᒃᑐᒥᒃ ᑲᒪᒋᔭᖃᕈᑎᑕᖃᓗᐊᙱᑦᑐᖅ ᓱᕈᓰᑦ, ᒪᒃᑯᒃᑐᑦ, ᐊᒻᒪ 
ᐃᓚᒌᓄᑦ  ᐊᐅᓚᔭᒃᓴᓂᒃ 

111. ᐃᓚᒋᔭᐅᙱᓗᒍ ᐃᓅᓯᖃᑦᓯᐊᕐᓂᕐᒧᑦ ᑲᑎᒪᔨᐊᓛᑦ, ᖃᐅᔨᓚᐅᖅᑐᒍᑦ 
ᓯᑕᒪᑦ ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓕᓯᓯᒪᓚᐅᖅᑐᑦ 
ᑲᑎᒪᔨᐊᓛᓂᒃ ᐊᒻᒪ ᐱᓕᕆᑎᑕᐅᔪᓂᒃ ᐱᓕᕆᖃᑎᒌᒃᑐᒃᓴᓂᒃ; ᑭᓯᐊᓂ, 
ᐋᕐᕿᒃᓯᒪᙱᓚᐅᖅᑐᑦ ᑲᔪᓯᑎᑦᓯᑦᓯᐊᕐᓂᐊᖅᖢᑎᒃ ᐱᓕᕆᖃᑎᒌᖕᓂᒃᑯᑦ 
ᑲᔪᓯᑎᑦᓯᓂᕐᒥᒃ ᐊᐅᓚᔭᒃᓴᓂᒃ. ᐊᑐᓕᖅᑎᑦᓯᓚᐅᙱᑦᑐᑦ ᐱᒻᒪᕆᐅᔪᑦ 
ᐱᓕᕆᐊᖑᔭᕆᐊᖃᖅᑐᑦ ᑐᕌᕈᑕᐅᓂᐊᖅᑐᑦ ᐱᓕᕆᖃᑎᒌᖕᓂᕐᒧᑦ, ᐃᓚᒋᓪᓗᒍ 
ᓇᓗᓇᐃᖅᓯᓂᖅ ᑲᒪᒋᔭᐅᔭᒃᓴᓂᒃ ᐱᓕᕆᖃᑎᒌᖕᓂᕐᒧᑦ ᐊᒻᒪ ᐃᓕᓯᓂᕐᒥᒃ 
ᐊᑐᖅᑕᐅᔪᒃᓴᓂᒃ ᑲᔪᓯᑎᑦᓯᔾᔪᑎᓂᒃ ᑲᒪᒋᔭᐅᔪᒃᓴᓂᒃ. ᐊᒻᒪᓗ, ᐱᔾᔪᓯᖏᑦ 
ᖃᓄᐃᑦᑑᓂᖏᓪᓗ ᑐᕌᒐᖃᓗᐊᓚᐅᙱᑦᑐᑦ ᖃᓄᖅ ᐊᐅᓚᑕᐅᑦᓯᐊᕐᓂᐊᕐᒪᖔᑖ 
ᐸᕐᓇᖕᓂᐅᔪᑦ, ᐊᐅᓚᑦᓯᓂᐅᔪᑦ, ᐅᕝᕙᓘᓐᓃᑦ ᑲᔪᓯᑎᑦᓯᓂᐅᔪᑦ ᐱᓕᕆᐊᖏᑦ 
ᐊᐅᓚᔭᒃᓴᓂᒃ. 

112. ᐆᒃᑑᑎᒋᓗᒍ, ᐃᓕᕐᖁᓯᓕᕆᔨᒃᑯᑦ ᑮᓇᐅᔭᖃᖅᑎᑦᓯᕙᒃᑐᑦ 
ᐊᔾᔨᒌᙱᑦᑐᕐᓂᒃ ᐊᐅᓚᔭᒃᓴᓂᒃ ᐃᑲᔪᖅᑐᐃᔪᓂᒃ ᓄᓇᓕᖕᒥᑦ 
ᐱᔪᖕᓇᕐᓂᖃᒃᑲᓂᕐᓂᕐᒥᒃ, ᓇᖕᒥᓂᖅ ᐊᐅᓚᔪᖕᓇᖅᓯᓂᖅ, ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᑦ—ᐅᒃᐱᕆᔭᐅᔪᑦ, ᖃᐅᔨᒪᓂᐅᔪᑦ, ᐅᒃᐱᕈᓱᖕᓂᐅᔪᑦ, ᐊᒻᒪ 
ᐃᓕᕐᖁᓯᖏᑎᒍᑦ ᐊᔾᔨᒌᙱᓂᕆᔭᖏᑦ ᓄᓇᕗᒻᒥᐅᑦ. ᑕᒪᒃᑯᐊ ᐊᐅᓚᔭᒃᓴᑦ 
ᐃᓚᖃᖅᑐᑦ ᐊᔾᔨᒌᙱᑦᑐᓂᒃ ᓄᓇᓕᖕᓅᓕᖓᔪᓂᒃ ᓄᓇᒧᓕᐊᖅᑎᑦᓯᓂᕐᒥᒃ 
ᐱᓕᕆᒋᐊᕐᓂᐅᔪᑦ ᐃᓄᐃᑦ ᒪᒃᑯᒃᑐᓂᒃ ᐱᔪᖕᓇᖅᑎᑦᓯᕙᒃᑐᑦ ᐃᓕᓐᓂᐊᕐᓂᕐᒥᒃ 
ᐃᓕᕐᖁᓯᖏᑦᑕ ᐱᕐᖁᓯᑐᖃᖏᓐᓂᒃ ᐱᓕᕆᖃᑎᖃᒻᒪᕆᒃᖢᑎᒃ ᐃᓄᑐᖃᕐᓂᒃ. 
ᒐᕙᒪᒃᑯᑦ ᐱᓕᕆᕝᕕᖏᑦ ᐱᓕᕆᖃᑎᒌᒃᑎᑕᐅᔪᑦ, ᐃᓚᖃᖅᑐᖅ ᑭᒡᒐᖅᑐᖅᑎᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᕐᖃᓇᐃᔭᖅᑐᓕᕆᔨᒃᑯᑦ, ᐊᒻᒪ 
ᐃᓕᕐᖁᓯᓕᕆᔨᒃᑯᑦ, ᕿᒥᕐᕈᐊᖅᐸᒃᑐᑦ ᑐᒃᓯᕋᐅᑎᓂᒃ ᑮᓇᐅᔭᖃᖅᑎᑦᓯᓂᕐᒥᒃ. 
ᑭᓯᐊᓂ, ᐱᓕᕆᐊᖓ ᐊᓪᓚᒡᕕᓕᕆᓂᑐᐃᓐᓇᖅ. ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᒻᒪ ᐱᔨᑦᓯᕋᖅᑎᐅᔪᑦ, ᐃᒫᑐᑦ ᒪᓕᒐᓕᕆᔨᒃᑯᑦ ᐊᒻᒪ ᐊᕕᒃᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᑐᐃᓐᓇᐅᑎᑦᓯᕙᖕᒥᔪᑦ ᓄᓇᒧᓕᐊᖅᑎᑦᓯᓂᕐᒥᒃ ᐊᐅᓚᔭᒃᓴᓂᒃ, 
ᐋᕐᕿᒃᓯᒪᒻᒪᕆᒃᑐᒥᒃ ᐊᑐᕈᑎᒃᓴᖅᑕᖃᙱᑦᑐᖅ ᐱᔨᑦᓯᖅᑎᓂᒃ 
ᑲᒪᒋᔭᖃᑦᓯᐊᕐᓂᐊᕐᓗᓂ ᐊᐅᓚᔭᒃᓴᓂᒃ. 

113. ᖃᐅᔨᓚᐅᕐᒥᔪᒍᑦ ᐱᕕᒃᓴᖃᓚᐅᖅᑎᓪᓗᒍ ᐱᓕᕆᖃᑎᒌᖕᓂᕐᒥᒃ ᒐᕙᒪᒃᑯᑦ 
ᐱᓕᕆᕝᕕᐊᑕ ᐃᓗᐊᓂᑦ. ᐆᒃᑑᑎᒋᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᓄᓕᕆᓂᕐᒧᑦ ᑲᑎᒪᔨᐊᓛᖏᑦ ᑕᒪᐃᓐᓂᒃ ᑲᒪᒋᔭᖃᖅᑎᑕᐅᔪᑦ 
ᐊᑕᔪᓂᒃ ᐃᓄᓕᕆᓂᕐᒧᑦ ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ ᐊᒻᒪ 
ᑐᓂᓯᔭᕆᐊᖃᖅᑐᑦ ᐃᓱᒪᒃᓴᖅᓯᐅᖅᓯᒪᔪᓂᒃ ᓄᑖᕐᓂᒃ ᐃᓱᒪᓕᐊᕐᓂᒃ. 
ᑲᑎᒪᔨᐊᓛᖑᔪᑦ ᐃᓚᖃᖅᑐᑦ ᐊᖓᔪᕐᖃᐅᓂᖅᓴᐅᔪᓂᒃ ᐊᐅᓚᑦᓯᔨᓂᒃ ᑕᒪᐃᓐᓂᒃ 
ᐃᓄᓕᕆᔨᓂᒃ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ, ᑕᐃᒫᒃ 
ᐃᑲᔪᖅᑐᐃᓂᖃᖅᖢᓂ ᑐᑭᓯᒋᐊᕈᑎᒃᓴᓂᒃ ᑐᓴᐅᒪᖃᑎᒌᒃᑎᑦᓯᓂᕐᒥᒃ ᐱᓕᕆᕝᕕᐅᑉ 
ᐃᓗᐊᓂ. ᑭᓯᐊᓂ, ᖃᐅᔨᓚᐅᖅᑐᒍᑦ ᑲᑎᒪᔨᐊᓛᑦ ᐅᖃᖃᑎᒌᖕᓂᖏᑦ 
ᐊᓪᓚᒡᕕᓕᕆᓂᑐᐃᓐᓇᐅᑉ ᓯᓚᑖᓄᐊᓚᐅᙱᒻᒪᑕ ᐅᕝᕙᓘᓐᓃᑦ ᐃᓄᓕᕆᔨᒃᑯᑦ 
ᓇᖕᒥᓂᖅ ᐊᐅᓚᔭᒃᓴᖏᓐᓂᒃ ᐱᔨᑦᓯᕋᐅᑎᖏᓐᓂᒡᓗ. ᑕᑯᓚᐅᙱᒻᒥᔪᒍᑦ 

ᐅᖃᖃᑎᒌᖕᓂᐅᔪᒥᒃ ᑲᒪᒋᔭᐅᔭᕆᐊᖃᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᑲᒪᒋᔭᐅᔪᓂᒃ ᐊᒻᒪ ᖃᓄᖅ ᐊᒃᑐᐃᓂᖃᕈᖕᓇᕐᒪᖔᑖ ᐃᓄᓕᕆᔨᒃᑯᑦ 
ᐊᐅᓚᔭᒃᓴᖏᓐᓂᒃ ᐱᔨᑦᓯᕋᐅᑎᖏᓐᓂᒡᓗ. 

114. ᑕᑯᒋᐊᓚᐅᖅᑐᒍᑦ ᒪᕐᕉᖕᓂᒃ ᓇᓗᓇᐃᖅᓯᒪᒻᒪᕆᒃᑑᖕᓂᒃ 
ᐊᐅᓚᔭᒃᓴᐅᔪᓂᒃ—ᐃᓚᒌᑦ ᐱᑦᓯᐊᖃᑦᑕᐅᑎᙱᑦᑐᑦ ᐊᒻᒪ ᓱᕈᓰᑦ ᐅᑭᐅᑭᓐᓂᖅᓴᑦ 
ᐱᕈᖅᐸᓪᓕᐊᓂᖏᓐᓂᒃ—ᓇᓗᓇᐃᕈᒪᓪᓗᑕ ᖃᓄᑎᒋ 
ᐱᓕᕆᖃᑎᒌᖕᓂᖅᑕᖃᕐᒪᖔᑦ ᑕᒪᐃᑎᒍᑦ ᐋᕐᕿᒃᓯᒪᒻᒪᕆᒃᑐᒃᑯᑦ ᐊᒻᒪ  
ᐋᕐᕿᒃᓯᒪᒻᒪᕆᓗᐊᙱᓂᖅᓴᒃᑯᑦ. ᖃᐅᔨᓚᐅᖅᑐᒍᑦ ᐋᕐᕿᒃᓯᒪᒻᒪᕆᒃᑐᒥᒃ 
ᐱᓕᕆᖃᑎᒌᖕᓂᖅ ᐊᑐᖅᑕᐅᕙᓪᓕᐊᓯᒪᙱᒻᒪᑦ ᐊᐅᓚᑦᓯᓂᐊᕐᓗᑎᒃ ᐊᐅᓚᔭᒃᓴᑦ 
ᑕᒪᒃᑯᓂᖓ ᑲᒪᒋᔭᐅᔫᖕᓂᒃ (ᑕᑯᓐᓇᕈᑦ 7). 

115. ᑎᑎᕋᓚᐅᖅᑐᒍᑦ ᐊᑲᐅᔪᓂᒃ ᐆᒃᑑᑎᓂᒃ ᐋᕐᕿᒃᓯᒪᒻᒪᕆᙱᑐᒃᑯᑦ 
ᐱᓕᕆᖃᑎᒌᖕᓂᐅᔪᓂᒃ ᐃᓚᖏᓐᓂᒃ ᓄᓇᓕᖕᓂᑦ ᐅᕐᓂᓚᐅᖅᑕᑦᑎᓐᓂᑦ 
ᖃᐅᔨᓴᕐᓂᖃᖅᑎᓪᓗᑕ. ᓄᓇᓕᖕᒥᑦ ᐃᓄᓕᕆᔨᒃᑯᑦ ᐅᕝᕙᓘᓐᓃᑦ ᒥᐊᓂᖅᓯᔨᖏᑦ 
ᐱᓇᓱᐊᕈᓯᑕᒫᑦ ᑲᑎᒪᖃᑕᐅᕙᒃᑐᑦ ᐋᓐᓂᐊᕐᕕᖕᓂᑦ ᑐᑭᓯᐅᒪᒐᓱᐊᖅᖢᑎᒃ 
ᑲᔪᓯᔪᓂᒃ ᑲᒪᒋᔭᐅᔭᕆᐊᖃᖅᑐᓂᒃ. ᐊᒻᒪᓗ, ᐊᑕᐅᓯᕐᒥᒃ ᓄᓇᓕᖕᒥᑦ, 
ᐊᔾᔨᒌᙱᑦᑐᑦ ᑎᒥᐅᔪᑦ ᑲᑎᒪᔨᐊᓛᑦ ᓴᕐᕿᑎᑕᐅᓚᐅᖅᓯᒪᔪᖅ, ᐃᓚᖃᖅᖢᓂ 
ᑭᒡᒐᖅᑐᖅᑎᓂᒃ ᐃᓄᓕᕆᔨᒃᑯᓐᓂᒃ, ᐋᓐᓂᐊᕐᕕᖕᒥᑦ, ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ 
ᐃᒫᑐᑦ ᐳᑭᖅᑕᓕᒃᑯᑦ. ᑲᑎᒪᔨᐊᓛᑦ ᑲᑎᑦᑕᖅᑐᑦ ᖃᑯᑎᒃᑯᑦ ᐅᖃᖃᑎᒌᒃᐸᒃᖢᑎᒃ 
ᑲᒪᒋᔭᐅᔪᒃᓴᓂᒃ ᑕᒪᐃᓐᓄᑦ ᐱᓕᕆᐊᕆᔭᐅᕙᒃᑐᓂᒃ ᐊᒻᒪ ᖃᐅᔨᒪᒐᓱᐊᖅᖢᑎᒃ 
ᑲᒪᒋᔭᐅᔪᒃᓴᓂᒃ ᐊᒃᑐᐃᓂᖃᕈᖕᓇᖅᑐᓂᒃ ᐱᓕᕆᐊᒥᖕᓂᒃ ᓄᓇᓕᐅᑉ ᐃᓗᐊᓂᑦ. 
ᑭᓯᐊᓂ, ᖃᐅᔨᓚᐅᖅᑐᒍᑦ ᖃᓄᑎᒋ ᐋᕐᕿᒃᓯᒪᒻᒪᕆᙱᑐᒃᑯᑦ 
ᐱᓕᕆᖃᑎᒌᖕᓂᐅᔪᑦ ᑲᔪᓯᓯᒪᖕᒪᖔᑖ ᒪᓕᓗᐊᖅᑐᖅ ᑕᐃᒃᑯᓇᙵᑦ 
ᐃᕐᖃᓇᐃᔭᖅᑎᐅᔪᓂᒃ. 

116. ᐃᕐᖃᓇᐃᔭᖅᑎᑦ ᐊᐱᖅᓱᓚᐅᖅᑕᕗᑦ ᐃᓕᑕᖅᓯᓯᒪᔪᑦ ᐅᓄᖅᑐᑦ 
ᐊᔾᔨᒌᐸᓗᒃᑐᑦ ᐊᐅᓚᔭᒃᓴᑦ ᐊᐅᓚᑎᑕᐅᖕᒪᑕ ᐃᖕᒥᒍᑦᓯᐊᖅ, ᐋᕐᕿᒃᑕᐅᓯᒪᓪᓗᑎᒃ 
ᐊᓯᖏᓐᓂᒃ ᐊᑐᖅᑕᐅᖃᑕᐅᔪᒃᓴᐅᖏᖢᑎᒃ. ᑭᓯᐊᓂ, ᐅᖃᖃᑕᐅᓚᐅᖅᑐᑦ 
ᐱᕕᒃᓴᖃᓗᐊᙱᓂᖅ ᐅᕝᕙᓘᓐᓃᑦ ᐱᔪᖕᓇᕐᓂᖃᓗᐊᙱᓂᖅ 
ᐱᓕᕆᖃᑎᖃᕈᒪᓂᕐᒥᒃ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᓂᒃ. ᑕᒪᒃᑯᓂᖓ, ᐱᕕᒃᓴᖅ ᐅᖃᖃᑎᒌᖕᓂᕐᒥᒃ 
ᐊᔾᔨᒌᖕᓂᐅᔪᒃᓴᐅᔪᑦ ᐊᐅᓚᔭᒃᓴᑦ ᒥᒃᓵᓄᑦ, ᐊᒻᒪ ᐋᕐᕿᒃᓯᒋᐊᕈᑎᒃᓴᑦ 
ᐱᓕᕆᐊᕆᔭᐅᔪᒃᓴᐅᔪᑦ (ᐃᓚᒋᓪᓗᒍ ᐊᓯᔾᔨᖅᑎᕆᓂᖅ ᐊᑐᒐᒃᓴᑦ ᖃᓄᖅ 
ᐊᑐᖅᑕᐅᓂᖏᓐᓂᒃ ᐊᓯᖏᓐᓄᑦ ᐃᓕᓗᒋᑦ ᐊᐅᓚᔭᒃᓴᓄᑦ), ᐊᓯᐅᕙᒃᑐᑦ. 
ᑭᖑᓂᕐᒥᒃ, ᑕᒪᓐᓇ ᐊᒃᑐᐃᓂᖃᕈᓇᖅᑐᖅ ᑕᒪᒃᑯᓂᒃ ᐊᐅᓚᔭᒃᓴᓂᒃ ᐊᑐᖅᑐᑦ 
ᐱᕚᓪᓕᕐᓂᖏᓐᓂᒃ. 

ᑕᑯᓐᓇᕈᑦ 7 ᐋᕐᕿᒃᓯᒪᒻᒪᕆᒃᑐᒥᒃ ᐱᓕᕆᖃᑎᒌᖕᓂᖅᑕᖃᙱᑦᑐᖅ ᑲᒪᒋᔭᖃᕐᓂᕐᒥᒃ ᐃᓚᒌᑦ ᐱᑦᓯᐊᖃᑦᑕᐅᑎᒌᙱᑦᑐᓂᒃ ᐊᒻᒪ 
ᓱᕈᓰᑦ ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᓐᓂᒃ 

ᐱᓕᕆᖃᑎᒌᖕᓂᐅᔪᑦ ᐃᓚᒌᑦ ᐱᑦᓯᐊᖃᑦᑕᐅᑎᒌᙱᑦᑐᑦ ᓱᕈᓰᑦ ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᑦ 

ᓇᓕᐊᒃ ᑎᒥᐅᔪᑦ 
ᐃᓚᒋᔭᐅᕙᑦ 
ᐱᓕᕆᒋᐊᕐᓂᐅᔪᓂᒃ 
ᐱᔾᔪᑎᖃᖅᑐᓂᒃ ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑐᕐᓂᒃ 
ᐊᒻᒪ ᓱᕈᓰᑦ ᐅᑭᐅᑭᓐᓂᖅᓴᑦ 
ᐱᕈᖅᐸᐊᓪᓕᐊᓂᖏᓐᓂᒃ 

ᐊᐅᓚᔭᒃᓴᑦ ᑲᒪᒋᔭᖃᖅᑐᑦ ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑦᑐᑦᓂᒃ ᐊᒻᒪ 
ᐃᓚᒌᖕᓂᑦ ᐱᑦᓯᐊᖃᑦᑕᐅᑎᒌᙱᓕᕈᑎᑦ 

• ᓄᓇᕗᑦ ᒐᕙᒪᖓᑦ 
ᐱᓕᕆᕝᕕᖏᑦ: 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ: ᐃᓕᒌᑦ 
ᐱᑦᓯᐊᖃᑦᑕᐅᑎᒌᙱᑦᑐᓄᑦ 
ᐊᐅᓚᔭᒃᓴᖅ, ᑲᔪᓯᑎᑕᐅᔪᖅ 
ᓄᓇᓕᖕᒥᑦ ᐃᓄᓕᕆᔨᓄᑦ, 
ᓴᐳᒻᒥᑎᑦᓯᕙᒃᑐᖅ ᒪᒃᑯᒃᑐᓄᑦ 
ᓱᕈᓯᕐᓄᓪᓗ ᐅᓗᕆᐊᓇᖅᑐᒦᑦᑐᓄᑦ 
ᐊᖏᕐᕋᒥ ᐱᑦᓯᐊᖏᓐᓂᕐᒧᑦ, 
ᐱᑦᓯᐊᖅᑕᐅᙱᑦᑐᓂᒃ ᐊᖏᕐᕋᒥᒃ 
ᐊᓂᑎᑦᓯᓂᒃᑯᑦ ᐃᑲᔪᖅᖢᒋᓪᓗ 
ᐅᓗᕆᐊᓇᙱᓂᖅᓴᒧᑦ 
ᐃᓕᔭᐅᓂᒃᑯᑦ. 

• ᒪᓕᒐᓕᕆᓂᖅ: ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑐᓂᑦ 
ᐃᑲᔪᕐᓂᖃᕐᓂᕐᒧᑦ ᒪᓕᒐᖅ 
ᐅᓗᕆᐊᓇᙱᑐᕐᒦᑎᑦᓯᒐᓱᒃᑐᖅ 
ᐃᓚᒌᓂᒃ ᐱᑦᓯᐊᖏᓐᓂᐅᔪᓂᒃ 
ᐊᒻᒪ ᐃᓚᒌᓂᒃ 
ᐱᑦᓯᐊᖏᓐᓂᐅᔪᖕᓇᖅᑐᓂᒃ 
ᐊᓂᑎᑦᓯᓂᒃᑯᑦ ᐱᑦᓯᐊᖏᑦᑐᒥᒃ 
ᐊᖏᕐᕋᒥᒃ ᐊᑐᕐᓗᓂ 
ᑐᐊᕕᕐᓇᖅᑐᒃᑯᑦ ᓴᐳᒻᒥᓂᕐᒧᑦ 
ᑎᓕᐅᕆᔾᔪᑎᓂᒃ. 

ᐊᐅᓚᔭᒃᓴᑦ ᓱᕈᓯᕐᓄᑦ ᐅᑭᐅᓖᑦ 0-ᒥᒃ 6-ᓄᑦ 
ᓄᓇᕗᑦ ᒐᕙᒪᖓᑦ ᐱᓕᕆᕝᕕᖏᑦ 
ᐃᓕᓐᓂᐊᕐᓂᓕᕆᔨᒃᑯᑦ 
• ᓱᕈᓯᕐᓂᒃ ᑲᒪᑦᓯᐊᕐᕕᒃ ᐊᒻᒪ ᓚᐃᓴᑖᖅᑎᑦᓯᓂᖅ 

ᐃᑲᔪᖅᑐᐃᕙᒃᑐᖅ ᐋᕐᕿᒃᓱᐃᓂᕐᒥᒃ ᓱᕈᓯᕐᓄᑦ 
ᐊᐅᓚᔭᒃᓴᓂᒃ ᐊᒻᒪ ᓚᐃᓴᖃᖅᑎᑕᐅᔪᑦ ᓱᕈᓯᕐᓂᒃ 
ᑲᒪᑦᓯᐊᕐᕖᑦ. 

• ᓱᕈᓯᕐᓂᒃ ᖃᓄᐃᙱᑦᓯᐊᕐᑎᑦᓯᓂᕐᒥᒃ ᐱᓕᕆᒋᐊᕈᑎ 
ᐃᑲᔪᖅᑐᐃᔪᖅ ᐋᕐᕿᒃᓱᐃᓂᕐᒥᒃ, 
ᐊᑲᐅᓯᑎᑦᓯᓂᕐᒥᒡᓘᓐᓃᑦ, ᓱᕈᓰᑦ ᐅᑭᐅᑭᓐᓂᖅᓴᑦ 
ᐃᑲᔪᖅᑕᐅᓂᖏᓐᓄᑦ ᐊᐅᓚᔭᒃᓴᑦ. 

• ᓱᕈᓰᑦ ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᑦ 
(ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ) ᐃᑲᔪᖅᑐᐃᕙᒃᑐᖅ 
ᐅᑲᐅᓯᑎᑦᓯᓂᕐᒥᒃ ᐊᑕᔪᓂᒃ ᓱᕈᓰᑦ ᐅᑭᐅᑭᓐᓂᖅᓴᓄᑦ 
ᐊᐅᓚᔭᒃᓴᓂᒃ ᐃᓚᖃᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᕐᖁᓯᖏᓐᓂᒡᓗ ᐃᓕᓐᓂᐊᖅᑐᓕᕆᔨᐊᓛᒃᑯᑎᒍᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
• ᓯᕗᓂᑦᓯᐊᖃᕐᓂᕐᒧᑦ ᐊᐅᓚᔭᒃᓴᖅ ᐱᔾᔪᑎᖃᖅᑐᖅ 

ᓱᕈᓰᑦ ᐱᕈᖅᐸᓪᓕᐊᒍᑎᒃᓴᖏᓐᓂᒃ ᑐᓂᔭᐅᓂᕐᒥᒃ 
ᐊᑲᐅᓂᖅᐹᖑᔪᖕᓇᖅᑕᒥᖕᓂᒃ ᐱᔪᓐᓇᖁᓪᓗᒋᑦ. 

ᒐᕙᒪᑐᖃᒃᑯᑦ ᐱᓕᕆᕝᕕᖏᑦ 
ᐃᕐᖃᓇᐃᔭᖅᑐᓕᕆᔨᒃᑯᑦ ᐊᒻᒪ 
ᐊᔪᙱᓂᖅᑖᒃᑲᓐᓂᖅᑐᓕᕆᔨᒃᑯᑦ ᑲᓇᑕᒥ 
• ᐃᕐᕿᓖᑦ ᐊᒻᒪ ᐃᓄᐃᑦ ᓱᕈᓯᕐᓂᒃ ᑲᒪᑦᓯᐊᕐᓂᕐᒥᒃ 

ᐱᓕᕆᒋᐊᕐᓂᖅ ᑐᓂᓯᕙᒃᑐᖅ ᐃᕐᕿᓖᑦ ᐊᒻᒪ ᐃᓄᐃᑦ 
ᓱᕈᓯᕐᓂᒃ ᑲᒪᑦᓯᐊᕐᓂᕐᒧᑦ ᐱᔨᑦᓯᕋᐅᑎᓂᒃ 
ᐊᑐᐃᓐᓇᐅᑎᑦᓯᔪᖅ ᐊᖓᔪᕐᖄᖏᓐᓂᒃ  ᓄᑖᕐᒥᒃ 
ᐃᕐᖃᓇᐃᔮᖅᑖᖅᑐᓂᒃ ᐅᕝᕙᓘᓐᓃᑦ ᐃᓚᐅᔪᓂᒃ 
ᐃᓕᓐᓂᐊᕐᓂᕐᒥᒃ ᐃᑲᔪᖅᑐᐃᔪᒥᒃ ᓱᕈᓯᕐᒥᒃ 
ᖃᓄᐃᙱᑦᓯᐊᖅᑎᑦᓯᓂᕐᒥᒃ ᐋᕐᕿᒃᓯᒪᒻᒪᕆᒃᑐᒃᑯᑦ 
ᓱᕈᓯᕐᒥᒃ ᐸᐃᕆᓂᕐᒥᒃ ᐊᐅᓚᔭᒃᓴᑦ ᐊᑐᖅᑐᑦ ᐃᕐᕿᓖᑦ 
ᐊᒻᒪ ᐃᓄᐃᑦ ᓱᕈᓯᕐᓂᒃ ᐱᕈᖅᐸᓪᓕᐊᕈᓯᖏᓐᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ/ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑭᒡᒐᖅᑐᐃᕝᕕᒃ ᑲᓇᑕᒥ 
• ᓄᓇᖃᕐᖄᖅᓯᒪᔪᑦ ᐱᒋᐊᕐᓂᕐᒧᑦ ᓄᓇᓕᐸᐅᔭᕐᓂᒃ 

ᐊᒻᒪ ᐅᑭᐅᖅᑕᖅᑐᒥᒃ ᓄᓇᓕᖕᓂᑦ ᐊᐅᓚᔭᒃᓴᖅ 
ᐱᓕᕆᐊᖑᔪᖅ ᑕᑯᑎᑦᓯᓂᐊᕐᓗᓂ ᖃᓄᖅ 
ᓄᓇᓕᖕᒨᓕᖓᔪᑦ ᐱᓕᕆᐊᒃᓴᑦ ᐊᐅᓚᑕᐅᔪᑦ 
ᓄᓇᖃᕐᖄᖅᑐᓄᑦ ᑐᓂᓯᔪᖕᓇᕐᒪᖔᑖ 
ᐃᓕᓐᓂᐊᕈᒫᓕᓵᓄᑦ ᓱᕈᓯᕐᓄᑦ ᓇᖕᒥᓂᖅ 
ᐊᑲᐅᒃᓴᕐᓂᕐᒥᒃ, ᐃᓕᓐᓂᐊᕈᒪᓂᕐᒥᒃ, ᐊᒻᒪ 
ᐱᕕᒃᓴᖃᖅᑎᑕᐅᓂᕐᒥᒃ ᐱᕈᖅᐸᓪᓕᐊᑦᓯᐊᕐᓂᕐᒥᒃ. 

ᑕᑯᓐᓇᕈᑦ 7 ᐋᕐᕿᒃᓯᒪᒻᒪᕆᒃᑐᒥᒃ ᐱᓕᕆᖃᑎᒌᖕᓂᖅᑕᖃᙱᑦᑐᖅ ᑲᒪᒋᔭᖃᕐᓂᕐᒥᒃ ᐃᓚᒌᑦ ᐱᑦᓯᐊᖃᑦᑕᐅᑎᒌᙱᑦᑐᓂᒃ ᐊᒻᒪ 
ᓱᕈᓰᑦ ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᓐᓂᒃ (ᑲᔪᓯᔪᖅ) 

ᐱᓕᕆᖃᑎᒌᖕᓂᐅᔪᑦ ᐃᓚᒌᑦ ᐱᑦᓯᐊᖃᑦᑕᐅᑎᒌᙱᑦᑐᑦ ᓱᕈᓰᑦ ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᑦ 

  • ᓄᓇᓕᖕᒥᑦ ᐱᓕᕆᒋᐊᕐᓂᕐᒧᑦ ᐸᕐᓇᐅᑎ ᓱᕈᓯᕐᓄᑦ 
ᑐᓂᓯᕙᒃᑐᖅ ᐊᑯᓂ-ᐊᑐᖅᑕᐅᓂᐊᖅᑐᒥᒃ 
ᑮᓇᐅᔭᖃᖅᑎᑦᓯᓂᕐᒥᒃ ᓄᓇᓕᖕᒥᑦ ᐱᓕᕆᖃᑎᒌᒃᑐᓄᑦ 
ᑲᔪᓯᑎᑦᓯᓂᐊᕐᓗᑎᒃ ᐊᐅᓚᔭᒃᓴᓂᒃ ᑲᒪᒋᔭᖃᖅᑐᓂᒃ 
ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪ ᐱᕈᖅᐸᓪᓕᐊᓂᖏᑦᑕ 
ᓱᕈᓰᑦ (0−6 ᐅᑭᐅᓖᑦ) ᐃᓅᔪᑦ ᐅᓗᕆᐊᓇᖅᑐᒦᓐᓂᕐᒥᒃ. 

ᐊᕕᒃᑐᖅᓯᒪᓂᐅᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 

ᑕᒪᒃᑯᐊ ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑦᓯᕙᒃᑐᑦ ᐃᕐᕿᓖᑦ ᐊᒻᒪ 
ᐃᓄᐃᑦ ᓱᕈᓯᕐᓂᒃ ᑲᒪᑦᓯᐊᕐᓂᕐᒥᑦ ᐱᒋᐊᕈᑎᓂᒃ ᐸᐃᕆᕕᖕᓄᑦ 
ᐊᕕᒃᑐᖅᓯᒪᓂᖏᓐᓂᒃ. 

ᐸᐃᕆᕝᕖᑦ ᑐᓂᓯᕙᒃᑐᑦ ᐸᐃᕆᕕᒃᓴᓂᒃ. 

ᓱᒻᒪᑦ 
ᐱᓕᕆᖃᑎᒌᖕᓂᖏᑦ 
ᐱᒻᒪᕆᐅᕙᑦ? 

ᒪᕐᕉᒃ ᒐᕙᒪᒃᑯᒃᑐᑦ ᐱᓕᕆᕝᕕᖏᑦ 
ᐱᔪᒪᓂᕆᔭᖏᑦ ᐊᔾᔨᒌᒃᑑᒃ- 
ᐅᓗᕆᐊᓇᙱᑐᕐᒥᒃ ᐃᓚᒌᑦ 
ᐊᖏᕐᕋᖃᕈᖕᓇᖅᑎᑦᓯᓂᖅ. 

ᐅᓄᖅᑐᑦ ᐱᓕᕆᐊᖃᖃᑕᐅᔪᑦ ᐊᑐᐃᓐᓇᐅᑎᑦᓯᔪᑦ 
ᐊᔾᔨᒐᓚᖏᓐᓂᒃ ᐊᐅᓚᔭᒃᓴᓂᒃ ᐊᑕᐅᓯᕐᒧᑦ ᑲᒪᒋᔭᐅᔪᒧᑦ. 

ᐋᕐᕿᒃᓯᒪᒻᒪᕆᒃᑐᑦ 
ᐱᓕᕆᖃᑎᒌᖕᓂᖅ 
ᐊᑐᖅᑕᐅᕙ? 

ᐋᒃᑲ, ᑭᓯᐊᓂ, ᖃᐅᔨᓴᕐᓂᖃᖅᑎᓪᓗᒍ, 
ᑐᑭᓯᐅᒪᖃᑎᒌᖕᓂᖅ 
ᑎᑎᕋᖅᑕᐅᕙᓪᓕᐊᓕᓚᐅᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒻᒪ ᒪᓕᒐᓕᕆᔨᒃᑯᑦ 
ᐊᑯᓐᓂᖏᑎᒍᑦ ᑐᓂᓯᓂᐊᕐᓗᑎᒃ 
ᓇᖕᒥᓂᖅ ᑐᑭᓯᒋᐊᕈᑎᒃᓴᕆᔭᐅᔪᕐᓂᒃ 
ᑐᓴᐅᒪᑎᑦᓯᖃᑎᒌᖕᓂᕐᒥᒃ. 

ᐋᒃᑲ, ᑭᓯᐊᓂ ᑮᓇᐅᔭᖃᖅᑎᑕᐅᓂᐅᔪᑦ ᐊᐅᓚᔭᒃᓴᓄᑦ 
ᐅᖃᖃᑎᒌᒍᑕᐅᕙᒃᑐᑦ ᐱᓕᕆᕝᕕᖕᓂᑦ. 

ᐋᕐᕿᒃᓯᒪᒻᒪᕆᙱᑦᑐᖅ 
ᐱᓕᕆᖃᑎᒌᖕᓂᖅ 
ᐊᑐᖅᑕᐅᕙ? 

ᐃᕐᖃᓇᐅᔭᖅᑎᑦ ᐊᒻᒪ ᑲᒪᔨᒻᒪᕇᑦ 
ᐊᐱᖅᓱᓚᐅᖅᑕᕗᑦ ᑕᒪᐃᓐᓂᒃ ᐱᓕᕆᕝ-
ᕕᖕᓂᒃ ᐱᓕᕆᖃᑎᖃᓗᐊᕐᓂᖃᙱᑦᑐᑦ 
ᐊᓯᖏᓐᓂᒃ ᐱᓕᕆᕝᕕᐅᑉ 
ᐃᕐᖃᓇᐃᔭᖅᑎᖏᓐᓂᒃ ᐊᒻᒪ 
ᖃᐅᔨᒪᓂᖃᓗᐊᙱᖢᑎᒃ ᐅᕝᕙᓘᓐᓃᑦ 
ᑐᑭᓯᒋᐊᕈᑎᒃᓴᖃᓗᐊᙱᖢᑎᒃ 
ᖃᓄᐃᓐᓂᖓᑕ ᐊᒻᒪ ᐱᔾᔪᓯᖓᑕ 
ᐊᓯᖏᑦᑕ ᐱᓕᕆᕝᕕᐅᑉ 
ᐱᓕᕆᒋᐊᕐᓂᕆᔭᖏᓐᓂᒃ 
ᐱᔾᔪᑎᖃᖅᑐᓂᒃ ᐃᓚᒌᑦ 
ᐱᑦᓯᐊᖃᑦᑕᐅᑎᒌᙱᑦᑐᕐᓂᒃ 

ᐃᕐᖃᓇᐃᔭᖅᑎᑦ ᐊᒻᒪ ᑲᒪᔨᒻᒪᕇᑦ ᐊᐱᖅᓱᓚᐅᖅᑕᕗᑦ 
ᑕᒪᐃᓐᓂᒃ ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᓐᓂᒃ 
ᐱᓕᕆᖃᑎᖃᓗᐊᓚᐅᙱᑦᑐᑦ ᑭᒡᒐᖅᑐᖅᑎᖏᓐᓂᒃ ᐊᓯᖏᑦᑕ 
ᐱᓕᕆᕝᕕᐅᔪᑦ ᐊᒻᒪ ᑲᑐᔾᔨᖃᑎᒌᖑᔪᑦ ᐅᖃᖃᑎᒌᖕᓂᕐᒥᒃ 
ᐊᔾᔨᒌᙱᑦᑐᑦ ᐱᓕᕆᒋᐊᕐᓂᕆᔭᒥᖕᓂᒃ ᐱᔾᔪᑎᖃᖅᑐᓂᒃ ᓱᕈᓰᑦ 
ᐅᑭᐅᑭᓐᓂᖅᓴᑦ ᐱᕈᖅᐸᓪᓕᐊᓂᖏᓐᓂᒃ. 

117. ᐊᑐᓕᖁᔭᐅᓯᒪᔪᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ 

• ᓇᓗᓇᐃᖅᓯᓗᑎᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᓱᕈᓯᕐᓄᑦ, ᒪᒃᑯᒃᑐᕐᓄᑦ, 
ᐊᒻᒪ ᐃᓚᒌᓄᑦ ᐱᓕᕆᖃᑎᒌᖕᓂᒃᑯᑦ ᐊᐅᓚᑎᑦᓯᓂᕐᒥᒃ ᐱᒻᒪᕆᐅᑎᓪᓗᓂ; 

• ᕿᒥᕐᕈᐊᕐᓗᒋᑦ ᐊᑕᔪᑦ ᐊᑐᖅᑕᐅᔪᑦ ᓇᓗᓇᐃᕋᓱᒡᓗᑎᒃ ᐊᓯᖏᓐᓂᒃ 
ᐊᐅᓚᔭᒃᓴᓂᒃ ᐱᓕᕆᖃᑎᖃᖅᑐᒃᓴᐅᖕᒪᖔᑖ, ᐊᒻᒪ ᐊᓯᔾᔨᖅᑐᕐᓗᒋᑦ 
ᐱᔭᕆᐊᖃᖅᑕᖏᓐᓂᒃ; ᐊᒻᒪ 

• ᐱᓕᕆᖃᑎᒌᒍᑎᑕᖃᙱᒃᑯᓂ, ᓄᑖᕐᒥᒃ ᓴᕐᕿᑎᑦᓯᓗᑎᒃ ᐱᔭᕆᐊᖃᕌᒐᑕ. 

ᒐᕙᒪᒃᑯᑦ ᐱᓕᕆᑉᐱᖏᑦᑕ ᑭᐅᓂᖓᑦ. ᐊᖏᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ 
ᒪᓕᒐᓕᕆᔨᒃᑯᑦ ᐱᒋᐊᖅᓯᒪᓕᖅᑐᑦ ᐱᓕᕆᖃᑎᒌᖕᓂᕐᒥᒃ ᐊᔾᔨᐸᓗᖏᓐᓂᒃ 
ᐱᓕᕆᐊᖃᖃᑎᒌᖕᓂᖏᓐᓂᒃ ᐊᒻᒪ ᐊᔾᔨᒌᙱᑦᑐᑦ ᐱᓕᕆᑉᐱᐅᔪᑦ 
ᑲᒪᒋᕙᒃᑕᖏᓐᓂᒃ. 

ᐱᔭᕇᕈᑎ 

118. ᓄᓇᕗᑦ ᒐᕙᒪᖓᑦ ᓇᓗᓇᐃᖅᓯᓯᒪᔪᖅ ᓱᕈᓰᑦ ᐊᒻᒪ ᒪᒃᑯᒃᑐᑦ 
ᖃᓄᐃᙱᑦᓯᐊᕐᓂᖏᑦ ᓯᕗᓪᓕᐅᑎᑕᐅᒋᐊᖃᕐᓂᖏᓐᓂᒃ. ᓯᑕᒪᑦ ᐱᓕᕆᕝᕕᐅᔪᑦ 
ᖃᐅᔨᓴᓚᐅᖅᑕᕗᑦ ᑲᒪᒋᔭᖃᖅᑐᑦ ᑲᔪᓯᑎᑦᓯᓂᕐᒥᒃ ᒪᓕᒐᕐᒥᒃ, ᐊᐅᓚᑦᓯᓂᕐᒥᒃ 
ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ, ᐊᒻᒪ ᐊᑐᓕᖅᑎᑦᓯᓂᕐᒥᒃ ᑐᕌᒐᕐᓂᒃ 
ᓇᓗᓇᐃᖅᓯᒪᓪᓚᕆᒃᑐᒃᑯᑦ ᑲᒪᒋᔭᖃᖅᑐᓂᒃ ᐅᓗᕆᐊᓇᖅᑐᒦᙱᓂᖏᓐᓂᒃ ᐊᒻᒪ 
ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒌᖏᓐᓂᒃ. 

119. ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓈᒻᒪᑦᓯᐊᖅᑐᒥᒃ ᐊᙳᑎᓯᒪᑦᓯᐊᖏᒻᒪᑕ ᐱᒻᒪᕆᐅᔪᑦ ᑲᒪᒋᔭᒃᓴᖏᓐᓂᒃ 
ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᑦᑕ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒌᖏᓐᓂᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᒪᒋᔭᖃᑲᐅᑎᖃᖅᐸᒃᑲᓗᐊᕐᖅᑎᓪᓗᒋᑦ ᖃᐅᔨᒪᑎᑕᐅᔭᕌᖓᒥᒃ ᓱᕈᓰᑦ 
ᓴᐳᒻᒥᔭᐅᔭᕆᐊᖃᖅᑐᓂᒃ, ᒪᓕᙱᑦᑐᑦ ᐅᓄᖅᑐᓂᒃ ᐃᓚᒋᔭᐅᔪᓂᒃ ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒥᒃ, ᐅᕝᕙᓘᓐᓃᑦ ᐱᓕᕆᕝᕕᐅᑉ 
ᐊᙳᑎᒋᐊᓕᖏᓐᓂᒃ ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒡᓗ. ᐆᒃᑑᑎᒋᓗᒍ, 
ᐅᓗᕆᐊᓇᙱᒃᑲᓗᐊᕐᒪᖔᑖ ᖃᐅᔨᓴᕐᓂᖅ ᓱᕈᓯᕐᓄᑦ ᐃᓕᔭᐅᓂᐊᖅᑐᓄᑦ 
ᑎᒍᐊᙳᐊᖅᑎᑦ ᐊᖏᕐᕋᖏᓐᓄᑦ, ᑲᑎᓯᒪᔪᑦ ᐊᖏᕐᕋᖃᕐᕕᖏᓐᓄᑦ, ᐅᕝᕙᓘᓐᓃᑦ 
ᓄᓇᕗᑦ ᓯᓚᑖᓂᑦ ᐃᒡᓗᕐᔪᐊᕐᓄᑦ ᖃᐅᔨᓴᖅᑕᐅᑦᓯᐊᖃᑦᑕᖏᑦᑐᑦ 
ᐱᔭᕆᐊᖃᕋᓗᐊᖅᑎᓪᓗᒋᑦ. ᐊᕐᕌᒍᑕᒫᑦ ᖃᐅᔨᓴᕐᓂᐅᔪᑦ (ᒪᓕᖕᓂᖃᕋᓗᐊᕐᒪᖔᑖ 
ᕿᒥᕐᕈᓂᐅᔪᑦ) ᓱᕈᓯᕐᓂᒃ ᓴᐳᒻᒥᔪᓂᒃ ᑎᑎᕐᖃᖃᕐᕕᖏᓐᓂᒃ ᖃᐅᔨᓴᕆᐊᕐᓗᒋᑦ 
ᒪᓕᒐᐅᑉ ᐱᔭᕆᐊᖃᖅᑐᖁᑎᖏᑦ ᐱᔭᕇᖅᑕᐅᕙᙱᑦᑐᑦ. ᒪᓕᒐᑎᒍᑦ 
ᐃᓕᓐᓂᐊᖅᑎᑦᓯᓂᐅᔪᑦ ᐊᑐᓕᖅᑎᑦᓯᓂᕐᒥᒃ ᒪᓕᒐᕐᒥᒃ ᑐᓂᔭᐅᕙᙱᑦᑐᑦ 
ᓄᓇᓕᖕᒥᑦ ᐃᓄᓕᕆᔨᓕᒫᓄᑦ. 

120. ᑲᒪᒋᔭᒃᓴᑦ ᑐᓴᐅᒪᓕᖅᑎᑕᐅᕙᒃᑐᑦ ᓄᓇᓕᖕᒥᑦ ᐃᓄᓕᕆᔨᒃᑯᓐᓄᑦ 
ᐃᓱᒫᓗᒍᑎᒻᒪᕆᐅᔪᑦ. ᐆᒃᑑᑎᒋᓗᒍ, ᓄᓇᓕᖕᒥᑦ ᐃᓄᓕᕆᔨᑦ ᑭᐅᖃᑦᑕᓚᐅᖅᑐᑦ 
ᑲᒪᒋᔭᐅᔭᕆᐊᖃᖅᑐᓄᑦ ᓱᕈᓰᑦ ᐊᕐᓂᕆᔭᐅᔪᑦ ᐊᖑᓯᕆᔭᐅᓪᓘᓐᓃᑦ, ᐃᓚᖏᑦ 
ᖃᐅᔨᔭᐅᓯᒪᖢᑎᒃ ᑯᔭᖕᓂᒃᑯᑦ ᐆᒪᔾᔨᓯᒪᔪᑦ. ᐃᓚᖏᑦ ᓱᕈᓰᑦ 
ᐊᕐᓂᕆᔭᐅᓯᒪᓚᐅᖅᑐᑦ ᐊᖑᓯᕆᔭᐅᓯᒪᓚᐅᖅᑐᓪᓘᓐᓃᑦ 10-ᓂᒃ 
ᐅᑭᐅᑭᓐᓂᖅᓴᐅᓚᐅᖅᑐᑦ. 

121. ᐃᓱᒪᒋᔭᕗᑦ, ᑕᒡᕙᑲᐅᑎᒋ ᑲᒪᒋᔭᐅᔭᕆᐊᖃᖅᑐᑦ, 
ᓱᕗᓕᖅᑎᖃᕆᐊᖃᖅᑐᑦ, ᐊᒻᒪ ᐊᒃᓱᕉᑎᖃᕆᐊᖃᖅᑐᑦ ᐊᖓᔪᕐᖃᐅᓂᖅᓴᖅ 
ᐊᐅᓚᑦᓯᔨᑦ ᐃᓄᓕᕆᔨᒃᑯᑦ ᑲᔪᓯᓂᖃᑦᓯᐊᖅᑐᒥᒃ ᑲᒪᒋᔭᖃᕐᓂᐊᕐᓂᕈᑎᒃ 
ᑲᒪᒋᔭᒃᓴᓂᒃ ᐅᖃᐅᓯᕆᓯᒪᔭᑦᑎᓐᓂᒃ ᑕᒡᕙᓂ ᐅᓂᒃᑳᓕᐊᕐᒥᑦ. ᐊᒻᒪᓗ, 
ᐃᓄᓕᕆᔨᒃᑯᑦ ᐃᕐᖃᓇᐃᔭᖅᑎᑖᕆᐊᖃᖅᑐᖅ ᓄᓇᓕᖕᒥᑦ ᐃᓄᓕᕆᔨᑦ 
ᐃᓂᒃᓴᖏᓐᓂᒃ, ᐱᔭᕆᐊᖃᖅᑐᓂᒃ ᐃᓕᓐᓂᐊᖅᑎᑦᓯᕙᒡᓗᑎᒃ, ᐊᒻᒪ ᒪᓕᒡᓗᒋᑦ 
ᐊᙳᑎᒋᐊᓖᑦ ᐊᑐᖅᑕᐅᔭᕆᐊᖃᖅᑐᓪᓗ ᐋᕐᕿᒃᓱᖅᓯᒪᔭᖏᑦ ᓱᕈᓰᑦ ᐊᒻᒪ 
ᐃᓚᒌᒃᑐᑦ ᐱᔨᑦᓯᖅᑕᐅᑦᓯᐊᕋᓱᒃᑎᓪᓗᒋᑦ ᐱᔪᓐᓇᐅᑎᒋᔭᖏᓐᓂᒃ. ᐃᓄᓕᕆᔨᒃᑯᑦ 
ᑲᒪᒋᔭᖃᕆᐊᖃᕐᒪᔪᑦ ᐅᓗᕆᐊᓇᖅᑐᒻᒪᕆᐅᔪᑦ ᐊᑐᖅᑕᐅᕙᒃᑐᑦ ᓱᕈᓯᕐᓄᑦ 
ᐃᓚᒋᔭᖏᓐᓄᓪᓗ ᖃᐅᔨᓴᕐᓗᑎᒃ ᑐᑭᒋᐊᕈᑎᒃᓴᑦ ᑲᑎᖅᓱᐊᕐᓂᒃ ᐊᒻᒪ 
ᖃᓄᐃᓐᓂᐅᕙᒃᑐᓂᒃ ᐱᔾᔪᑎᖃᖅᑐᑦ ᑕᒪᒃᑯᓂᖓ ᐅᓗᕆᐊᓇᖅᑐᓂᒃ, ᐊᒻᒪ 
ᐱᓕᕆᖃᑕᐅᑎᑦᓯᓗᑎᒃ ᐊᖓᔪᕐᖄᕐᓂᒃ ᐊᒻᒪ ᓄᓇᓕᖕᓂᒃ ᐅᖃᖃᑎᒌᖕᓂᒃᑯᑦ 
ᐅᔾᔨᕆᔭᖃᕐᓗᑎᒃ ᓱᕈᓯᕐᓂᒃ ᐅᓗᕆᐊᓇᖅᑐᒦᙱᑎᑦᓯᓂᕐᒥᒃ. 

122. ᖃᐅᔨᓚᐅᕐᒥᔪᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ 
ᐱᓕᕆᖃᑎᒌᒃᑎᑦᓯᒍᑎᖃᙱᒻᒪᑕ ᑐᓂᓯᑎᓪᓗᒋᑦ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ 
ᐱᔾᔪᑎᖃᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, 
ᐊᒻᒪ ᐃᓚᒋᔭᖏᑦ. ᑕᑯᒋᐊᓚᐅᖅᑐᒍᑦ ᐱᓕᕆᖃᑎᒌᒍᑎᖃᕐᒪᖔᑦ, 
ᑕᑯᒋᐊᙱᓂᖅᓴᐅᓪᓗᑕ ᖃᓄᖅ ᒐᕙᒪᒃᑯᑦ ᐱᓕᕆᕝᕕᖏᑦ 
(ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᓯᖏᑦ), ᐊᒻᒪᓗ ᐊᓯᖏᑦ 
ᐱᔨᑦᓯᕋᖅᑎᑦ—ᐃᓚᒋᓪᓗᒋᑦ ᒐᕙᒪᑐᖃᒃᑯᑦ—ᐊᐅᓚᑦᓯᕙᖕᒪᖔᑖ 
ᐊᐅᓚᔭᒃᓴᖁᑎᖏᓐᓂᒃ ᐅᕝᕙᓘᓐᓃᑦ ᓱᕚᓪᓕᕐᓇᕋᓗᐊᕐᒪᖔᑖ. ᐊᑲᐅᔪᒥᓇᖅᑐᒥᒃ 
ᐱᓕᕆᖃᑎᒌᒍᑎᒃᓴᖅ ᐃᓕᔭᐅᓚᐅᕋᓗᐊᖅᑎᓪᓗᓂ ᐊᖓᔪᕐᖃᐅᓂᖅᓴᑦ 
ᐊᐅᓚᑦᓯᔨᓄᑦ, ᒐᕙᒪᒃᑯᒃ ᐱᓕᕆᕝᕕᖏᑦ ᐱᓕᕆᐊᒃᓴᖃᒻᒪᕆᒃᑐᑦ ᓱᓕ 
ᑲᔪᓯᑎᑦᓯᑦᓯᐊᕐᓂᐊᕈᑎᒃ ᐱᓕᕆᖃᑎᒌᒡᓗᑎᒃ ᑲᔪᓯᑎᑦᓯᓂᐊᕈᑎᒃ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ ᐱᔾᔪᑎᖃᖅᑐᓂᒃ ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒋᔭᖏᓐᓂᒃ. 

ᖃᐅᔨᓴᕐᓂᐅᑉ ᒥᒃᓵᓄᑦ 

ᑕᒪᐃᓐᓂᒃ ᖃᐅᔨᓴᕐᓂᐅᓯᒪᔪᑦ ᑕᒡᕙᓂ ᐅᓂᒃᑳᓕᐊᕐᒥᒃ ᑲᔪᓯᑎᑕᐅᓚᐅᖅᑐᑦ ᒪᓕᒃᖢᒋᑦ ᐊᙳᑎᒋᐊᓖᑦ ᖃᐅᔨᒪᑎᑦᓯᓂᕐᒧᑦ 
ᐱᓕᕆᓂᐅᔪᓄᑦ ᐋᕐᕿᒃᑕᐅᓚᐅᖅᑐᓄᑦ ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᓄᑦ ᑲᓇᑕᒥ ᐃᓕᔭᐅᓯᒪᔪᕐᒧᑦ. ᑎᑎᕋᕐᕕᒃ ᑕᒪᒃᑯᓂ 
ᐊᑐᖅᐸᒃᑲᓗᐊᖅᑎᖢᓂ ᐊᙳᑎᒋᐊᓕᖕᓂᒃ ᐊᓪᓕᖅᐹᒃᑯᑦ ᐱᔭᕆᐊᖃᕐᓂᐅᔪᓂᒃ ᖃᐅᔨᓴᕐᓂᑦᑎᓐᓂᒃ, ᐊᑐᖅᐸᖕᒥᔪᒍᑦ 
ᐊᓯᖏᑦᑕ ᐊᙳᑎᒋᐊᓕᖏᓐᓂᒃ ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒡᓗ. 

ᐱᔾᔪᓯᐅᔪᑦ 

ᓯᕗᓪᓕᖅ ᐱᔾᔪᓯᖅ ᑖᑉᓱᒪ ᖃᐅᔨᓴᕐᓂᐅᑉ ᓇᓗᓇᐃᖅᓯᕋᓱᖕᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ (ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ) 
ᐱᓕᕆᖃᑎᒌᖕᓂᖃᖅᖢᑎᒃ ᑐᓂᓯᕙᒃᑲᓗᐊᕐᒪᖔᑖ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᐱᔾᔪᑎᖃᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ 
ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒋᔭᖏᓐᓂᒃ. 

ᑐᒡᓕᐊ ᐱᔾᔪᓯᖅ ᓇᓗᓇᐃᖅᓯᒐᓱᒍᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒪᓕᑦᓯᐊᕋᓗᐊᕐᒪᖔᑖ 
ᐱᒻᒪᕆᐅᔪᓂᒃ ᑲᒪᒋᔭᒃᓴᕆᔭᖏᓐᓂᒃ ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒋᔭᖏᓐᓂᒃ. 

ᖃᓄᐃᒋᐊᖃᕐᓂᖅ ᐊᒻᒪ ᑲᒪᒋᔭᐅᓂᖓ 

ᖃᐅᔨᓴᓚᐅᖅᑐᒍᑦ ᑐᓂᓯᓂᐅᔪᓂᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᐱᔾᔪᑎᖃᖅᑐᓂᒃ ᓱᐳᒻᒥᓂᕐᒥᒃ ᐊᒪ 
ᖃᓄᐃᙱᑦᓯᐊᕐᓂᖏᑦᑕ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒋᔭᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ 
ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ 2008−09 ᐊᒻᒪ 2009−10 ᑮᓇᐅᔭᓕᕆᓂᒃᑯᑦ ᐅᑭᐅᓄᑦ 
ᓇᓗᓇᐃᖅᓯᕋᓱᐊᖅᖢᑕ 

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᒻᒪᒃᑐᓂᒃ ᐊᑐᒐᒃᓴᖃᑦᓯᐊᕋᓗᐊᕐᒪᖔᑖ ᒪᓕᒍᑎᒃᓴᓂᒃ 
ᓂᕈᐊᖅᑕᐅᓯᒪᔪᓂᒃ ᐱᔭᕆᐊᖃᖅᑐᖁᑎᒋᔭᖏᑦᑕ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ ᐊᒻᒪ 
ᐊᙳᑎᒋᐊᓕᖁᑎᖏᑦ ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ, 

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᒻᒪᒃᑐᓂᒃ ᐊᑐᒐᒃᓴᖃᑦᓯᐊᕋᓗᐊᕐᒪᖔᑖ ᑎᒍᐊᕐᓂᕐᒧᑦ 
ᐋᕐᕿᒃᓱᖅᑕᐅᓯᒪᔪᓂᒃ ᓴᐳᒻᒥᓂᕐᒥᒃ ᓱᕈᓯᐅᑉ ᐊᑲᐅᓂᖅᐸᐅᒍᑎᖏᓐᓂᒃ ᐊᒻᒪ ᐃᓱᒪᒋᔭᖃᖅᑐᓂᒡᓗ ᐃᓄᐃᑦ 
ᐱᕐᖁᓯᑐᖃᖏᓐᓂᒃ, 

• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᒻᒪᒃᑐᒥᒃ ᐊᐅᓚᑦᓯᓯᒪᖕᒪᖔᑖ ᐊᑐᓕᖅᑎᑦᓯᓂᕐᒥᒃ 
ᓂᕈᐊᖅᑕᐅᓯᒪᔪᑦ ᐱᔪᒪᓂᕆᔭᖏᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᐅᑉ, ᐊᒻᒪ 

• ᓯᑕᒪᑦ ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐱᓕᕆᖃᑎᒌᒡᓗᑎᒃ ᑐᓂᓯᓂᖃᕐᒪᖔᑖ ᐊᐅᓚᔭᒃᓴᖏᓐᓂᒃ 
ᐱᔨᑦᓯᕋᐅᑎᖏᓐᓂᒡᓗ ᒐᕙᒪᐅᑉ ᐃᓗᐊᓂᑦ ᐊᒻᒪ ᐊᓯᖏᓐᓂᒃ ᐱᔨᑦᓯᕋᖅᑎᐅᔪᓂᒃ ᒥᑭᒡᓕᑎᕆᓇᓱᒡᓗᑎᒃ 
ᐊᒃᑐᐊᖏᓐᓂᐅᔪᓂᒃ ᐊᒻᒪ ᐊᔾᔨᒌᖕᓂᐅᔪᓂᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᓪᓗ ᑲᔪᑎᑦᓯᓂᕐᒥᒃ. 

ᕿᒥᕐᕈᐊᕐᓂᖃᓚᐅᖅᑐᒍᑦ 61-ᖑᔪᓂᒃ ᓱᕈᓯᕐᓂᒃ ᓴᐳᒻᓂᐅᓯᒪᔪᓂᒃ ᑎᑎᕐᖃᖃᕐᕕᖕᓂᒃ 7-ᓂᒃ ᓄᓇᓕᖕᓂᑦ. 
ᖃᐅᔨᓴᓚᐅᕐᒥᔪᒍᑦ 13-ᖑᔪᓂᒃ ᐃᖕᒥᒍᑦ ᑎᒍᐊᕐᓂᐅᔪᓂᒃ ᑎᑎᕐᖃᖃᕐᕕᖕᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᖃᓗᖕᓂᑦ. ᐊᒻᒪᓗ, ᕿᒥᕐᕈᐊᕐᓂᖃᓚᐅᖅᑐᒍᑦ ᖃᐅᓴᖅᖢᑕᓗ ᑎᑎᕐᖃᓂᒃ ᐊᒻᒪ ᑲᑎᖅᓱᐊᑦ 
ᑐᑭᓯᒋᐊᕈᑎᓂᒃ ᐱᔾᔪᑎᖃᖅᑐᓂᒃ ᑕᒪᐃᓐᓂᒃ ᓯᑕᒪᑦ ᐱᔾᔪᓯᕆᔭᐅᔪᓂᒃ ᐅᖃᐅᓯᐅᔪᑦ ᖁᓛᓂᑦ. ᐊᐱᖅᓱᓚᐅᖅᑐᒍᑦ 
ᐊᐅᓚᑦᓯᔨᓂᒃ ᐊᒻᒪ ᐃᕐᖃᓇᐃᔭᖅᑎᓂᒃ ᓯᑕᒪᓂᒃ ᓂᕈᐊᖅᑕᐅᓯᒪᔪᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᑕᒪᐃᓐᓂᒃ 
ᐊᖓᔪᕐᖄᖃᕐᕕᐅᔪᓂᒃ ᐃᖃᓗᖕᓂᑦ ᐊᒻᒪ ᓄᓇᓕᖕᓂᑦ. ᐊᒻᒪᓗ, ᐊᐱᖅᓱᓚᐅᕐᒥᔪᒍᑦ ᐃᓚᒋᔭᐅᔪᓂᒃ, ᐃᒫᑐᑦ ᐃᓄᐃᑦ 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

ᑲᑐᔾᔨᖃᑎᒌᖏᑦ, ᑐᑭᓯᒋᐊᒃᑲᓐᓂᕈᒪᓪᓗᑕ ᐃᓚᐅᓂᖏᓐᓂᒃ ᑐᓂᓯᓂᕐᒥᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ ᓄᓇᕗᒻᒥᑦ 
ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᒻᒪ ᐃᓚᒋᔭᖏᓐᓄᑦ. ᑕᑯᒋᐊᓚᐅᖅᑐᒍᑦ ᐱᓕᕆᖃᑎᒌᒍᑎᑕᖃᕐᒪᖔᑦ, ᑕᑯᒋᐊᙱᓂᖅᓴᐅᓪᓗᑕ 
ᖃᓄᖅ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓚᒋᔭᐅᙱᖢᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ ᐊᓯᖏᑦ 
ᐱᔨᑦᓯᕋᖅᑎᐅᔪᑦ—ᐃᓚᒋᓪᓗᒋᑦ ᒐᕙᒪᑐᖃᒃᑯᑦ—ᐊᐅᓚᑦᓯᕙᖕᒪᖔᑖ ᐊᐅᓚᔭᒃᓴᖁᑎᖏᓐᓂᒃ ᐅᕝᕙᓘᓐᓃᑦ ᓱᕚᓪᓕᕐᓇᕐᒪᖔᑖ. 

ᐱᑕᖃᕆᐊᖃᖅᑐᑦ  

ᓇᓗᓇᐃᖅᓯᔪᒪᓪᓗᑕ ᒐᕙᒪᒃᑯᑦ ᐱᓕᕆᕝᕕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; 
ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ (ᓂᕈᐊᖅᑕᐅᓯᒪᔪᑦ ᐱᓕᕆᕝᕖᑦ) ᐱᓕᕆᖃᑎᒌᖕᓂᖃᕐᒪᖔᑖ ᑐᓂᓯᓂᕐᒥᒃ ᐊᐅᓚᔭᒃᓴᓂᒃ 
ᐱᔨᑦᓯᕋᐅᑎᓂᒡᓗ ᐱᔾᔪᑎᖃᖅᑐᓂᒃ ᓴᐳᒻᒥᓂᕐᒥᒃ ᐊᒻᒪ ᖃᓄᐃᙱᑦᓯᐊᕐᓂᖏᓐᓂᒃ ᓱᕈᓯᕐᓂᒃ, ᒪᒃᑯᒃᑐᕐᓂᒃ, ᐊᒻᒪ ᐃᓚᒋᔭᖏᓐᓂᒃ, ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓈᒻᒪᒃᑐᒥᒃ ᑲᔪᓯᑎᑦᓯᑦᓯᐊᖅᓯᒪᒐᓗᐊᕐᒪᖔᑖ ᐱᒻᒪᕆᐅᔪᓂᒃ ᑲᒪᒋᔭᒃᓴᖏᓐᓂᒃ 
ᓴᐳᒻᒥᓂᕐᒧᑦ ᐊᒻᒪ ᖃᓄᐃᙱᓂᖏᓐᓄᑦ ᓱᕈᓰᑦ, ᒪᒃᑯᒃᑐᑦ, ᐊᒻᒪ ᐃᓚᒋᔭᖏᑦ, ᒪᑯᐊ ᐊᑐᓚᐅᖅᑕᕗᑦ ᐱᑕᖃᕆᐊᖃᕐᓂᐅᔪᑦ: 

ᐱᑕᖃᕆᐊᖃᖅᑐᑦ ᓇᑭᙶᕐᓂᖏᑦ 

ᓂᕆᐅᖕᓂᖃᖅᑐᒍᑦ ᓯᑕᒪᑦ ᓂᕈᐊᖅᑕᐅᓯᒪᔪᑦ ᐱᓕᕆᕝᕕᐅᔪᑦ 
ᐱᓕᕆᖃᑎᒌᖕᓂᒃᑯᑦ ᑐᓂᓯᕙᖕᒪᑕ ᓄᓇᕗᑦ ᒐᕙᒪᖓᑦᑕ 
ᐊᐅᓚᔭᒃᓴᖏᓐᓂᒃ ᐱᔨᑦᓯᕋᐅᑎᖏᓐᓂᒡᓗ ᐱᓕᕆᕝᕕᐅᖃᑎᒌᒃᑐᓂᒃ 
ᐊᒻᒪ ᐊᓯᖏᓐᓂᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ 

• ᓇᓗᓇᐃᖅᓯᓗᑎᒃ ᑲᒪᒋᔭᒃᓴᓂᒃ ᐱᓕᕆᖃᑎᒌᖕᓂᕐᒧᑦ; 

• ᐃᓕᓯᓂᒃᑯᑦ ᐱᓕᕆᖃᑎᒌᒍᑎᓂᒃ; 

• ᓇᓗᓇᐃᖅᓯᓗᑎᒃ ᐊᒃᑐᐊᖃᑎᒌᙱᓂᐅᔪᓂᒃ/ 
ᐊᔾᔨᒌᖕᓂᐅᔪᓂᒃ ᐊᐅᓚᔭᒃᓴᓂᒃ ᐊᒻᒪ ᐱᔨᑦᓯᕋᐅᑎᓂᒃ 
ᑐᕌᖅᑐᓂᒃ ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᒻᒪ ᐃᓚᒋᔭᖏᓐᓄᑦ; 
ᐊᒻᒪ 

• ᐱᓕᕆᐊᖃᕐᓂᒃᑯᑦ ᒪᓕᒡᓗᑎᒃ ᓇᓗᓇᐃᖅᑕᐅᔪᓂᒃ 
ᐊᒃᑐᐊᖃᑎᒌᙱᓂᐅᔪᓂᒃ/ᐊᔾᔨᒌᖕᓂᐅᔪᓂᒃ 
ᒥᑭᒡᓕᖅᑎᕋᓱᒡᓗᒋᑦ. 

• ᑕᒪᑉᑕ ᐱᓕᕆᐊᖃᕐᓂᕐᒧᑦ ᐸᕐᓇᐅᑎ 2009-2013-ᒧᑦ 

• 2010-2013 ᓄᓇᕗᑦ ᒐᕙᒪᖓᑦᑕ ᐱᓕᕆᓂᕐᒧᑦ ᐸᕐᓇᐅᑎ 

ᒪᓕᑦᓯᐊᕐᓂᐊᕋᒥᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒥᑦ, 
ᐊᑐᐊᒐᖏᓐᓂᒃ, ᐊᙳᑎᒋᐊᓕᖏᓐᓂᒃ, ᐊᒻᒪ 
ᐊᑐᖅᑕᐅᔭᕆᐊᖃᖅᑐᖁᑎᖏᓐᓂᒃ. ᓂᕆᐅᒃᑐᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

• ᐊᑐᓕᖅᑎᓪᓗᒋᑦ ᐊᑐᒐᒃᓴᖃᕐᒪᑕ ᓇᓗᓇᐃᖅᓯᓂᐊᕐᓗᑎᒃ 
ᓱᕈᓯᕐᓂᒃ ᐅᓗᕆᐊᓇᖅᑐᒦᑦᑐᓂᒃ ᐊᒻᒪ ᖃᐅᔨᓴᕐᓗᒋᑦ 
ᑲᒪᒋᔭᐅᔪᑦ, ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒧᑦ 
ᐱᔭᕆᐊᖃᖅᑎᑕᐅᓂᒃᑯᑦ; 

• ᖃᐅᔨᓴᖅᓯᒪᖕᒪᑕ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᐅᑉ ᒪᓕᒃᑕᐅᓂᖓᓂᒃ; 

• ᑲᑎᖅᓯᓯᒪᖕᒪᑕ ᖃᐅᔨᓴᖅᖢᑎᒡᓗ ᑐᑭᓯᒋᐊᕈᑎᒃᓴᓂᒃ 
ᐋᕐᕿᒃᓯᓂᐊᕐᓗᑎᒃ ᐊᐅᓚᔭᒃᓴᓂᒃ ᐊᐅᓚᑦᓯᓂᕐᒥᒃ ᐊᒻᒪ 
ᑲᔪᓯᑎᑕᐅᓂᖏᓐᓂᒃ; ᐊᒻᒪ 

• ᐅᓂᒃᑳᓕᐅᕐᓂᖃᖅᑕᕐᒪᑕ ᐊᕐᕌᒍᑕᒫᑦ ᒥᓂᔅᑕᒧᑦ, ᓱᕈᓰᑦ ᐊᒻᒪ 
ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒧᑦ ᐱᔭᕆᐊᖃᖅᑎᑕᐅᔪᑎᒍᑦ 

• ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ, ᐊᑐᐊᒐᑦ, ᐊᒻᒪ 
ᐊᑐᖅᑐᑦ ᐊᙳᑎᒋᐊᓖᑦ ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ 
ᒪᓕᒋᐊᓕᖏᑦ 

(ᑲᔪᓯᔪᖅ) 

ᐱᑕᖃᕆᐊᖃᖅᑐᑦ ᓇᑭᙶᕐᓂᖏᑦ 

ᓂᕆᐅᒃᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓈᒻᒪᒃᑐᒥᒃ ᑎᒍᐊᕐᓂᕐᒧᑦ ᐊᑐᒐᒃᓴᖃᕐᒪᑕ ᒪᓕᒃᑐᓂᒃ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᐋᕐᕿᒃᓱᖅᑕᐅᓯᒪᔪᑦ ᓴᐳᒻᒥᓂᕐᒧᑦ 
ᐅᓗᕆᐊᓇᖅᑐᒦᙱᓂᖏᓐᓂᒡᓗ ᓱᕈᓰᑦ ᑎᒍᐊᖅᑕᐅᕙᒃᑐᑦ 
ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᒃ 
ᐃᓕᑕᖅᓯᓯᒪᓂᕐᒧᑦ ᒪᓕᒐᖅ ᐊᒻᒪ ᑎᒍᐊᕐᓂᕐᒧᑦ ᒪᓕᒐᖅ. 

• 2008−09 ᐊᕐᕌᒍᑕᒫᑦ ᐅᓂᒃᑳᓕᐊᖓ ᑐᑭᒧᐊᒃᑎᑦᓯᓕ ᓱᕈᓰᑦ 
ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 

• ᑲᑎᓯᒪᓂᐅᔪᑦ ᑎᒍᐊᕐᓂᕐᒧᑦ ᒪᓕᒐᒥᒃ 

• ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᑎᒍᐊᕐᓂᕐᒥᑦ 
ᐃᓕᑕᖅᓯᓯᒪᓂᕐᒧᑦ ᒪᓕᒐᖅ 

ᓂᕆᐅᒃᑐᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓈᒻᒪᒃᑐᓂᒃ ᑲᔪᓯᑎᑦᓯᓯᒪᖕᒪᑕ ᐊᑐᓕᖅᑎᑦᓯᓂᕐᒥᒃ 
ᓂᕆᕈᖅᑕᐅᓯᒪᔪᑦ ᐱᔪᒪᓂᖏᓐᓂᒃ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ ᐊᒻᒪ ᑕᒪᒃᑯᐊ ᐱᔪᒪᓂᐅᔪᑦ 
ᖃᐅᔨᓴᖅᑕᐅᑦᓯᐊᖅᖢᑎᒃ ᓇᓃᓕᕐᓂᖏᓐᓂᒃ ᐊᒻᒪ 
ᖃᓄᐃᓕᕐᒪᖔᑖ. 

• ᐋᕐᕿᒃᓱᐃᓂᖅ ᖃᓄᐃᙱᑦᓯᐊᖅᑐᓂᒃ ᓄᓇᓕᖕᓂᒃ: 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ 
ᓄᓇᕗᒻᒥᑦ 2008−2013 

ᐊᐅᓚᑦᓯᔨ ᕿᒥᕐᕈᐊᓚᐅᖅᑐᑦ ᐊᒻᒪ ᐊᖏᖅᖢᑎᒃ ᓈᒻᒪᖕᓂᖏᑦᑕ ᐱᑕᖃᕆᐊᖃᕐᓂᐅᔪᑦ ᐊᑐᖅᑕᐅᔪᑦ ᖃᐅᔨᓴᕐᓂᕐᒥᒃ. 

ᖃᖓᐅᓂᐅᔪᑦ ᖃᐅᔨᓴᖅᑕᐅᓯᒪᔪᑦ 

ᐱᓕᕆᐊᑦ ᖃᐅᔨᓴᖅᑕᐅᔪᑦ ᑲᔪᓯᓂᖃᓚᐅᖅᑐᑦ ᐊᑯᓐᓂᖓᓂᒃ ᔭᓄᐊᕆ 2008 ᐊᒻᒪ ᔪᓚᐃ 2010 ᐃᓚᒋᔭᐅᓪᓗᑎᒃ. 

ᖃᐅᔨᓴᕐᓂᐅᔪᑦ ᑕᒡᕗᖓ ᐃᓚᖓᓂᒃ ᐅᓄᕐᓂᖅᐹᖏᑦ ᐱᔭᕇᖅᑕᐅᓚᐅᖅᑐᑦ 1 ᓯᑎᐱᕆ 2010-ᒥᑦ. 

ᖃᐅᔨᓴᖅᑎᑦ 

ᑕᒪᐃᓐᓂᒃ ᖃᐅᔨᓴᖅᑎᒻᒪᕆᐅᑉ ᐃᑲᔪᖅᑎᖓ: ᕌᓂ ᑳᒻᐳ (Ronnie Campbell) 
ᖃᐅᔨᓴᖅᑎᐅᓂᖅᐹᖅ: ᒥᓱᐅ ᓴᐅᕙᐃᔪ (Michelle Salvail) 
ᑐᑭᒧᐊᒃᑎᑦᓯᔨ: ᓲᓴᓐ ᒎᒪᔅ (Susan Gomez) 
 
ᑲᑕᕆ ᓚᑦᕕᒃ (Katherine Ludwig) 
ᓵᓐ ᒪᒃᓚᓚᓐ (Sean MacLennan) 
ᔮᓐ ᒪᒃᒍᕌᑦ (John McGrath) 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ ᑐᓴᐅᒪᑎᑦᓯᔪᓕᕆᔨᒃᑯᑦ ᐅᕙᓂ 613-995-3708 
ᐅᕝᕙᓘᓐᓃᑦ 1-888-761-5953 (ᐊᑭᖃᙱᑦᑐᖅ). 

ᐊᑕᔪᖅ 1 ᐋᓐᓂᐊᖃᕐᓇᖏᓐᓂᕐᒧᑦ ᐊᒻᒪ ᐃᓄᓕᕆᓂᒃᑯᑦ ᖃᓄᐃᖏᑦᓯᐊᕐᓂᕐᓂᒃ 
ᖃᐅᔨᓴᕈᑦ— ᑲᑎᖅᓱᐊᑦ ᑐᑭᓯᒋᐊᕈᑎᑦ ᓇᑭᙶᕐᓂᖏᑦ 

ᒪᑯᐊ ᑎᑎᕋᖅᓯᒪᔪᑦ ᓇᑭᙶᕐᓂᐅᔪᑦ ᑕᑯᓐᓇᕈᑦ 1-ᒧᑦ. ᑭᒡᓕᓯᓂᐊᕐᓂᐅᓯᒪᔪᑦ ᑕᑯᑎᑕᐅᔪᑦ ᑕᑯᓐᓇᕈᑦ 1-ᒥᒃ 
ᖃᐅᔨᓴᖅᑕᐅᓯᒪᙱᑦᑐᑦ. 

 ᑲᑎᖅᓱᐊᑦ ᑐᑭᓯᒋᐊᕈᑎᑦ ᓇᑭᙶᕐᓂᖏᑦ 
ᐃᓅᓕᓵᑦ ᐃᓅᔪᖕᓇᐃᖅᑐᑦ ᓈᓴᖅᑕᐅᓯᒪᓂᖏᑦ ᑭᒡᓕᓯᓂᐊᖅᑎᑦ ᑲᓇᑕᒥ, ᐃᓅᓕᓵᑦ ᐃᓅᔪᖕᓇᐃᖅᑐᑦ ᓈᓴᖅᑕᐅᓯᒪᓂᖏᑦ, 

ᐊᕕᒃᑐᖅᓯᒪᓂᕐᔪᐊᑎᒍᑦ (CANSIM Table 102-0504), 2007. 

ᐅᕿᓗᐊᖅᖢᑎᒃ ᐃᓅᔪᑦ ᑭᒡᓕᓯᓂᐊᖅᑎᑦ ᑲᓇᑕᒥ, ᐆᒪᖢᑎᒃ ᐃᓅᕙᒃᑐᑦ, ᐃᓅᑎᓪᓗᒋ ᐅᖁᒪᐃᓐᓂᖏᑎᒍᑦ 
(2,500 ᒍᕌᒻᓂᒃ ᐅᕿᓐᓂᖅᓴᑦ) ᐊᒻᒪ ᐊᕐᓇᐅᓂᖏᑎᒍᑦ ᐊᖑᑕᐅᓂᖏᑎᒍᓪᓗ, ᑲᓇᑕ, 
ᐊᕕᒃᑐᖅᓯᒪᓂᕐᔪᐊᑎᒍᑦ, ᐊᕐᕌᒍᑕᒫᑦ (CANSIM Table 102-4509), 2008. 

ᐃᓅᓕᓵᕐᓂᖏᓐᓂᒃ ᐱᒋᐊᕐᓗᑎᒃ ᖃᓄᑎᒋ 
ᐃᓅᓂᐊᕋᓱᒋᔭᐅᓂᖏᑦ 

ᐋᕐᕿᒃᓱᐃᓂᖅ ᖃᓄᐃᙱᑦᓯᐊᖅᑐᓂᒃ ᓄᓇᓕᖕᓂᒃ: ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ ᓄᓇᕗᒻᒧᑦ, ᐊᑕᔪᖅ 3. 

ᐳᓴᓐᑎᖏᑦ ᐅᑭᐅᓖᑦ 12-ᓂᒃ 19-ᓄᑦ ᖃᐅᑕᒫᑦ 
ᓱᐴᖅᑐᖅᐸᒃᑐᑦ 

ᓂᕆᔭᒃᓴᖃᑦᓯᐊᖏᓐᓂᖅ ᐃᓕᓐᓂᐊᕐᓂᐊᓕᓵᑦ ᑲᓇᑕᒥ ᐊᓐᓂᐊᕐᓂᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᖃᓕᒫᒐᖅ, ᓂᕆᔭᒃᓴᖃᑦᓯᐊᖏᓐᓂᖅ ᐃᓄᐃᑦ 
ᐃᓕᓐᓂᐊᕐᓂᐊᓕᓵᓂᒃ; ᓄᓇᕗᑦ ᐃᓄᐃᑦ ᓱᕈᓯᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ 
ᐊᐱᖅᓱᕐᓂᖅ, 2007−2008; 23 ᕕᐳᐊᕆ 2010. 

ᐅᑭᐅᑭᓗᐊᖅᑐᑦ ᓇᔾᔨᑕᕐᓂᐅᔪᑦ ᓈᓴᖅᑕᐅᓂᖏᑦ  ᑭᒡᓕᓯᓂᐊᖅᑎᑦ ᑲᓇᑕᒥ, ᑲᓇᑕᒥ ᑭᓇᐅᓂᕐᒥᒃ ᑭᒡᓕᓯᓂᐊᖅᑎᑦ, ᐃᓅᓂᐅᔪᓂᒃ ᑐᑭᓯᒋᐊᕈᑎᑦ ᐊᒻᒪ 
ᑐᖁᖓᓪᓗᑎᒃ ᐃᓅᔪᓂᒃ ᑐᑭᓯᒋᐊᕈᑎᑦ; ᐅᑭᐅᑭᓗᐊᖅᑐᑦ ᓇᔾᔨᖃᖅᑕᖅᑐᑦ, ᓴᕐᕿᑎᑕᐅᓂᒃᑯᑦ 
ᓇᔾᔨᓂᐅᔪᓂᒃ ᐅᑭᐅᖃᖃᑎᒌᖏᑐᒃᑯᑦ, ᖃᑉᓯᐅᑎᒋᓂᖏᑦ ᐊᒻᒪ ᓈᓴᖅᑕᐅᓂᖏᑦ 
1,000-ᖑᔪᓂᒃ ᐊᕐᓇᓂᒃ, ᑲᓇᑕ, ᐊᕕᒃᑐᖅᓯᒪᓂᕐᔪᐊᖑᔪᑦ, 2003-ᒥᑦ 2004-ᒧᑦ. 

ᐊᕐᓂᕆᓃᑦ ᐊᖑᓯᕆᓃᑦ ᓱᕈᓯᕐᓂᒃ ᑭᒡᓕᓯᓂᐊᖅᑎᑦ ᑲᓇᑕᒥ. ᖃᓄᐃᑦᑑᓂᖏᑎᒍᑦ ᐱᕋᔭᖕᓂᐅᔪᑦ ᓈᓴᖅᑕᐅᓂᐅᔪᑦ, 
ᓇᓗᓇᐃᖅᓯᒪᓂᖏᑎᒍᑦ ᐱᕋᔭᖕᓂᐅᔪᑦ (CANSIM Table 252-0051). 

ᓱᕈᓰᑦ ᐊᒻᒪ ᒪᒃᑯᒃᑐᑦ ᐱᑦᓯᐊᖃᑦᑕᐅᑎᔭᐅᙱᑦᑐᑦ ᑭᒡᓕᓯᓂᐊᖅᑎᑦ ᑲᓇᑕᒥ, ᑲᓇᑕᒥ ᒪᓕᒐᓕᕆᓂᕐᒥᒃ ᑭᒡᓕᓯᓂᐊᖅᑎᒃᑯᑦ, ᐊᑕᐅᓯᐅᓕᖅᓯᒪᔪᒥᒃ 
ᐱᕋᔭᖕᓂᕐᒥᒃ ᐅᓂᒃᑳᓕᐅᕐᓂᕐᒥᒃ ᐊᐱᖅᓱᕐᓂᖅ. 

ᒪᒃᑯᒃᑐᑦ ᐱᕋᔭᒃᐸᒃᑐᑦ ᓈᓴᖅᑕᐅᓂᖏᑦ ᓄᓇᕗᒻᒥᑦ ᑭᒡᓕᓯᐊᓂᖅᑎᒃᑯᑦ ᑎᑎᕋᕐᕕᖓᑦ, ᒪᒃᑯᒃᑐᑦ ᐱᕋᔭᒃᐸᒃᑐᑦ 2006 (ᑲᑎᖅᓱᐊᑦ 
ᑐᑭᓯᒋᐊᕈᑎᑦ ᓴᕐᕿᑎᑕᐅᔪᑦ ᑭᒡᓕᓯᓂᐊᖅᑎᒃᑯᓐᓄᑦ ᑲᓇᑕᒥ ᒪᐃ 2008). 

ᐃᓕᓐᓂᐊᕐᕕᒡᔪᐊᕐᒥᑦ ᐱᔭᕇᖅᐸᒃᑐᑦ ᓈᓴᖅᑕᐅᓂᖏᑦ  ᑭᒡᓕᓯᓂᐊᖅᑎᑦ ᑲᓇᑕᒥ ᑕᑯᑎᑦᓯᔾᔪᑦ A.11.1, ᐃᓕᓐᓂᐊᒐᓂᒃᑕᖅᑐᑦ ᓈᓴᖅᑕᐅᓂᖏᑦ, 
2008/2009. 

ᐳᕙᓪᓗᖕᓂᐅᔪᑦ ᖃᓄᑎᒋᐅᓂᖏᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑭᒡᒐᖅᑐᕐᕕᒃ ᑲᓇᑕᒥ, ᐋᓐᓂᐊᕐᓂᐅᔪᓂᒃ 
ᑐᓂᔭᐅᕙᒃᑐᓂᒃ ᐋᓐᓂᐊᖅᑕᐃᓕᒪᑎᑦᓯᔨᒃᑯᑦ ᓄᕐᖃᖅᑎᑦᓯᒐᓱᐊᖅᑎᓪᓗ, ᐳᕙᓪᓗᖕᓂᖅ 
ᑲᓇᑕᒥ, 2002. 

ᐃᒥᐊᓗᒃᑕᕐᓂᖅ (ᐅᑭᐅᓖᑦ 12-ᓂᒃ ᐅᖓᑖᓄᓪᓗ 
ᐃᒥᐊᓗᒃᐸᒃᑐᑦ 5 ᐅᖓᑖᓂᓘᓐᓃᑦ ᐃᒥᕐᓇᐅᑎᓪᓗᒍ 
12-ᖏᖅᑕᖅᖢᑎᒃ ᐅᖓᑖᓂᓘᓐᓃᑦ ᐅᑭᐅᑕᒫᑦ) 

ᐊᔪᙱᓂᖅ, ᐃᒥᐊᓗᖕᓂᖅ ᐋᖓᔮᕐᓇᖅᑐᖅᑐᕐᓂᖅ/ᐊᑐᕐᓂᕐᓗᖕᓂᖅ ᑲᒪᒋᔭᐅᔪᒃᓴᑦ ᐃᓄᖕᓂᒃ 
ᑲᓇᑕᒥ. ᑕᑯᑎᑕᐅᓂᐅᔪᑦ ᑲᑎᒪᔨᐊᓛᖑᑲᐃᓐᓇᖅᑐᓄᑦ ᑲᑎᒪᔨᑦ ᒪᓕᒐᓕᐅᕐᕕᒡᔪᐊᕐᒥᑦ 
ᐅᑭᐅᖅᑕᖅᑐᒥᑦ, 19 ᐅᑐᐱᕆ 2007. 

ᐋᖓᔮᕐᓇᖅᑐᓂᒃ ᐱᕋᔭᖕᓂᐅᔪᑦ ᓈᓴᖅᑕᐅᓂᖏᑦ ᑭᒡᓕᓯᓂᐊᖅᑎᑦ ᑲᓇᑕᒥ, ᐳᑭᖅᑕᓕᒃᑯᓐᓄᑦ ᐅᓂᒃᑲᐅᑕᐅᓯᒪᔪᑦ ᐱᕋᔭᖕᓂᐅᔪᑦ ᑭᒡᓕᓯᓂᐊᕐᓂᐅᔪᑦ, 
Table 5, 2009. ᑎᑎᕐᖃᖅ: ᖃᑉᓯᐅᓂᐅᔪᑦ ᒪᓕᒃᑐᑦ ᐱᒻᒪᕆᐅᓂᖅᐹᒥᒃ ᐱᕋᔭᖕᓂᐅᔪᒥᒃ 
ᖃᓄᐃᓕᐅᕐᓂᐅᔪᒥᒃ. ᐊᑕᐅᓯᖅ ᖃᓄᐃᓕᐅᕐᓂᐅᔪᖅ ᐃᓚᖃᕈᖕᓇᖅᑐᖅ ᐅᓄᖅᑐᓂᒃ 
ᐱᕋᔭᖕᓂᐅᔪᓂᒃ. ᓈᓴᖅᑕᐅᓯᒪᔪᑦ ᒪᓕᒃᑐᑦ 100,000 ᑭᒃᑯᑐᐃᓐᓇᑦ. 

ᑯᔭᖕᓂᒃᑯᑦ ᖁᐱᕐᕆᓂᖅ ᑲᓚᒥᑎᔭ (Chlamydia)  
ᓈᓴᖅᑕᐅᓂᖏᑦ 

ᑭᒃᑯᓕᒫᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑭᒡᒐᖅᑐᕐᕕᒃ ᑲᓇᑕᒥ. ᐅᓂᒃᑲᐅᑕᐅᓯᒪᔪᑦ 
ᑲᒪᒋᔭᐅᔪᑦ ᐊᒻᒪ ᓈᓴᖅᑕᐅᓂᐅᔪᑦ ᑲᓚᒥᑎᔭᖃᖅᑐᑦ ᐊᕕᒃᑐᖅᓯᒪᓂᕐᔪᐊᑎᒍᑦ, Table 1, 
1998 ᐊᒻᒪ 2007. 

ᐃᓄᐊᖅᓯᓂᐅᔪᑦ ᓈᓴᖅᑕᐅᓂᖏᑦ ᑭᒡᓕᓯᓂᐊᖅᑎᑦ ᑲᓇᑕᒥ. ᐅᓪᓗᑕᒫᑦ, 26 ᐅᑐᐱᕆ 2010. Table 2 ᐃᓄᐊᖅᓯᓂᖅ 
ᐊᕕᒃᑐᖅᓯᒪᓂᕐᔪᐊᖅᑎᒍᑦ. 

ᖃᑉᓯᐅᓂᖏᑦ ᓄᓇᕗᒻᒥᐅᑕᑦ ᐊᒻᒪ ᑲᓇᑕᒥᐅᑕᑦ 
(ᑎᑎᕐᖃᖅ 2 ᑕᑯᓐᓇᕈᑦ 1-ᒧᑦ) 

ᑭᒡᓕᓯᓂᐊᖅᑎᑦ ᑲᓇᑕᒥ. ᐅᓪᓗᑕᒫᑦ, ᖃᓄᐃᑦᑑᓂᐅᔪᓂᒃ ᑭᒡᓕᓯᓂᐊᕐᓂᐅᔪᑦ, ᑲᓇᑕᒥᐅᑕᑦ 
(table), 26 ᓯᑎᐱᕆ 2002. ᑭᒡᓕᓯᓂᐊᖅᑎᑦ ᑲᓇᑕᒥ, ᐱᖓᓱᑦ ᑕᕐᕿᑦ ᖄᖏᑕᒫᑦ 
ᖃᓄᐃᑦᑑᓂᐅᔪᓂᒃ ᓇᓚᐅᑦᓵᖅᑕᐅᓯᒪᓂᐅᔪᑦ, ᔪᓚᐃᒥᑦ ᓯᑎᐱᕆᒧᑦ 2010, Table 1-1. 

ᐊᑕᔪᖅ 2 ᐊᑐᓕᖁᔭᐅᓯᒪᔪᑦ ᑎᑎᕋᖅᓯᒪᔪᑦ 

ᒪᑯᐊ ᐊᑐᓕᖁᔭᐅᓯᒪᔪᑦ ᑎᑎᕋᖅᓯᒪᔪᑦ ᐅᓂᒃᑳᓕᐊᕐᒦᑦᑐᑦ. ᓈᓴᐅᑎᑦ ᓯᕗᓂᖓᑕ ᐊᑐᓕᖁᔭᐅᓯᒪᔪᑦ ᑐᑭᓕᒃ ᑎᑎᕋᕐᓂᐅᔪᖅ 
ᓇᓂ ᐃᒻᒪᖔᑦ ᐅᓂᒃᑳᓕᐊᑉ ᐃᓗᐊᓂᑦ. ᓈᓴᐅᑎᑦ ᓴᒡᒍᑎᙳᐊᑦ ᐃᓗᐊᓐᓂᑦ ᑐᑭᖃᖅᑐᑦ ᑎᑎᕋᕐᓂᐅᔪᑦ ᓇᓂ ᑲᒪᒋᔭᐅᔪᖅ 
ᐅᖃᐅᓯᐅᖕᒪᖔᑦ. 

ᐊᑐᓕᖁᔭᐅᓯᒪᔪᖅ ᑭᐅᓂᖓ 

ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 

24. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᐊᖃᕋᔭᖅᑐᖅ ᓄᓇᓕᖕᒥᑦ 
ᐃᓄᓕᕆᔨᑦ ᐱᕋᔭᒃᑐᓕᕆᓂᕐᒧᑦ ᐱᔨᑦᓯᕋᕈᖕᓇᐃᖅᑎᓪᓗᒋᑦ. 
(23) 

ᐊᖏᖅᑐᑦ. ᑕᐃᒪᙵᓂᑦ ᐅᑐᐱᕆ 2009, ᐊᖓᔪᕐᖃᐅᓂᖅᓴᑦ 
ᐃᕐᖃᓇᐃᔭᖅᑎᑦ ᑕᒪᐃᓐᓄᑦ ᐱᓕᕆᕝᕕᖕᓄᑦ ᐱᓕᕆᐊᖃᖅᓯᒪᔪᑦ 
ᐋᕐᕿᒃᓱᐃᓂᕐᒥᒃ ᐱᓕᕆᒋᐊᕈᑎᒃᓴᒥᑦ ᓅᑦᓯᓂᐊᕐᓗᑎᒃ ᑕᒪᒃᑯᓂᖓ 
ᐱᓕᕆᐊᒃᓴᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒃ (ᓄᓇᓕᖕᒥᑦ 
ᐃᓄᓕᕆᔨᑦ) ᒪᓕᒐᓕᕆᔨᒃᑯᓐᓄᑦ. ᑕᒪᐃᓐᓂᒃ ᐱᓕᕆᕝᕖᑦ ᐱᓕᕆᐊᖃᖅᓯᒪᔫᒃ 
ᐱᖓᓱᓂᒃ ᐅᑭᐅᓄᑦ ᓅᑎᕆᓂᐊᖅᖢᑎᒃ ᑕᒡᕙᙵᑦ ᐱᔭᕇᖅᓯᔪᒪᓪᓗᑎᒃ. 

27. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ, ᐱᓕᕆᖃᑎᖃᕐᓗᑎᒃ 
ᐃᕐᖃᓇᐃᔭᖅᑐᓕᕆᔨᒃᑯᓐᓂᒃ, ᐋᕐᕿᒃᓱᕋᔭᕐᒪᑕ 
ᐊᑯᓂᐅᙱᑦᑐᖅ-, ᐊᑯᓂᐅᓂᖅᓴᖅ-, ᐊᒻᒪ ᐊᑯᓂ-
ᐃᓱᓕᕝᕕᖃᖅᑐᓂᒃ ᑐᕌᒐᕐᓂᒃ 
ᐃᕐᖃᓇᐃᔭᖅᑎᑖᕐᓂᐊᕐᓗᑎᒃ ᓄᓇᓕᖕᒥᑦ ᐃᓄᓕᕆᔨᓂᒃ 
ᑕᒪᐃᓐᓂᒃ ᓄᓇᓖᑦ ᓈᒻᒪᒃᑐᒥᒃ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᖃᕐᓂᐊᕐᒪᑕ. (25-26) 

ᐊᖏᖅᑐᑦ. ᐃᓄᓕᕆᔨᒃᑯᑦ ᓴᙱᓕᖅᑎᑦᓯᑐᐃᓐᓇᕐᓂᐊᖅᑐᑦ 
ᐱᓕᕆᖃᑎᖃᕐᓂᖓᓂᒃ ᐃᕐᖃᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ 
ᐱᓕᕆᖃᑎᖃᕐᓗᑎᒃ "ᑐᕌᒐᖃᓪᓚᑦᑖᖅᑐᒥᒃ" ᐃᕐᖃᓇᐃᔭᖅᑐᓕᕆᔨᒥᒃ, 
ᐃᕐᖃᓇᐃᔭᖅᑎᑖᕋᓱᐊᖅᑎᑦᓯᓗᑎᒃ ᐃᓂᒋᔭᐅᙱᑦᑐᓂᒃ ᓄᓇᓕᖕᒥᑦ 
ᐃᓄᓕᕆᔨᓂᒃ. 

ᐊᑯᓂᐅᙱᑦᑐᖅ-ᐃᓱᓕᕝᕕᓕᒃ ᐱᔪᒪᓂᐅᓇᔭᖅᑐᖅ ᐊᓪᓕᖅᐹᒥᒃ 
ᐃᕐᖃᓇᐃᔭᖅᑎᑲᐃᓐᓇᖅᑕᖃᖅᐸᑦ ᐃᕐᖃᓇᐃᔮᒃᓴᓕᒫᓂᒃ. ᐊᑯᓂᐅᓂᖅᓴᖅ-, 
ᐊᒻᒪ ᐊᑯᓂ-ᐃᓱᓕᕝᕕᓖᒃ ᐱᔪᒪᓂᐅᓇᔭᖅᑐᑦ ᑕᒪᐃᓐᓂᒃ ᐃᓄᓕᕆᔨᒃᑯᑦ 
ᐃᕐᖃᓇᐃᔮᒃᓴᖏᑦ ᐃᕐᖃᓇᐃᔭᖅᑎᖃᕐᓗᑎᒃ ᐊᑲᐅᓂᖅᓴᐅᓗᓂᓗ 
ᐃᓱᓕᕝᕕᖃᙱᓪᓗᑎᒃ ᓄᓇᓕᓕᒫᓂᒃ. 

30. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᓴᕐᓂᖃᕆᐊᖃᖅᑐᑦ ᐱᓕᕆᐊᒃᓴᕆᕙᒃᑕᖏᑦᑕ 
ᓄᓇᓕᖕᒥᑦ ᐃᓄᓕᕆᔨᒃᑯᑦ. ᐋᕐᕿᒃᓯᔭᕆᐊᖃᖅᑐᕐᓗ 
ᖃᓄᑎᒋ ᐱᓕᕆᐊᒃᓴᑦ ᑭᒡᓕᖏᓐᓂᒃ ᐊᒻᒪ 
ᐱᓕᕆᐊᖃᕐᓗᑎᒃ ᑕᒪᒃᑯᐊ ᑭᒡᓕᓕᐅᖅᑕᐅᔪᑦ 
ᐊᙳᒪᑎᔭᐅᑦᓯᐊᖁᓪᓗᒋᑦ. (28-29) 

ᐊᖏᖅᑐᑦ. ᐱᒋᐊᑲᐅᑎᒋᓗᑎᒃ, ᐃᓄᓕᕆᔨᒃᑯᑦ ᖃᐅᔨᓴᕐᓂᖃᕐᓂᐊᖅᑐᑦ 
ᓄᓇᓕᖕᒥᑦ ᐃᓄᓕᔨᒃᑯᑦ ᖃᓄᑎᒋ ᐱᓕᕆᐊᒃᓴᖃᖅᐸᖕᒪᖔᑖ. ᑖᓐᓇ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᖅ ᒫᓐᓇ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᒪᓕᒐᕐᒥᑦ ᕿᒥᕐᕈᓂᐅᑉ ᓴᕐᕿᑎᑕᐅᓂᖏᓐᓂᒃ. ᐊᒻᒪᓗ, ᖃᐅᔨᒋᐊᕐᓂᐊᕐᒥᔪᒍᑦ 
ᑲᓇᑕᒥ ᐃᓄᓕᕆᔨᒃᑯᓐᓂᒃ ᐊᒻᒪ, ᐱᓗᐊᖅᑐᒥᒃ, ᑐᑭᒧᐊᒃᑎᑦᓯᔨᓂᒃ ᓱᕈᓰᑦ 
ᖃᓄᐃᙱᓂᖏᓐᓄᑦ ᑲᑎᓯᒪᓂᐅᔪᑦ ᐊᒻᒪ ᓱᕈᓰᑦ ᖃᓄᐃᙱᓂᖏᓐᓄᑦ 
ᑎᒥᐅᔪᖅ ᑲᓇᑕᒥ. ᑐᕌᒐᖃᓗᐊᕐᓂᐊᖅᑐᖅ ᐅᔾᔨᖅᑐᕐᓗᑎᒡᓗ ᓈᒻᒪᒃᑐᓂᒃ 
ᖃᓄᑎᒋ ᐱᓕᕆᐊᒃᓴᖃᕈᖕᓇᕐᓂᐅᔪᓂᒃ ᐃᓄᓕᕆᔨᓄᑦ ᐱᓕᕆᔪᑦ 
ᓄᓇᓕᐊᓛᖑᓂᖅᓴᓂᑦ ᐊᒻᒪ ᐅᖓᓯᒃᑐᕐᒦᑦᑐᑦ ᐅᑭᐅᖅᑕᖅᑐᒥᑦ 
ᓄᓇᕗᒻᒥᑎᑐᑦ. 

35. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᓪᓗ 
ᐱᔭᕆᐊᖃᖅᑐᓂᒃ ᐃᓕᓐᓂᐊᕐᓂᐅᔪᓂᒃ 
ᑲᔪᓯᑎᑦᓯᒐᓱᒋᐊᖃᖅᑐᑦ ᑕᒪᐃᓐᓄᑦ ᓄᓇᓕᖕᒥᑦ 
ᐃᓄᓕᕆᔨᓄᑦ ᐊᑯᓂᐅᓗᐊᕐᖄᖅᑎᓐᓇᒍ ᐃᓄᓕᕆᔨ 
ᑐᓂᔭᐅᓚᐅᕐᖄᖅᑎᓐᓇᒍ ᓱᕈᓯᕐᒥᒃ ᓴᐳᒻᒥᓂᕐᒧᑦ 
ᐱᓕᕆᔨᐅᓂᕐᒧᑦ ᑎᒃᑯᐊᖅᑕᐅᓂᕐᒥᒃ. (31-34) 

ᐊᖏᖅᑐᑦ. ᐃᓄᓕᕆᔨᒃᑯᑦ ᐱᒋᐊᖅᓯᒪᓕᖅᑐᑦ ᑲᔪᓯᑎᑦᓯᓂᕐᒥᒃ 
ᓴᕐᕿᑎᑦᓯᓂᕐᒥᒃ ᓄᑖᕐᒥᒃ ᐃᕐᖃᓇᐃᔮᒃᓴᒥᒃ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ 
ᐱᔭᕆᐊᖃᖅᑐᖅ ᐃᓕᓐᓂᐊᖅᑎᑦᓯᔨ/ᐃᓕᓐᓂᐊᖅᑎ ᑲᒪᔨ. ᑖᓐᓇ 
ᐃᕐᖃᓇᐃᔭᖅᑎ ᑐᙵᕕᖃᕐᓂᐊᖅᑐᖅ ᐊᖓᔪᕐᖄᖑᓯᕕᖕᒥᑦ ᐊᒻᒪ 
ᑲᒪᒋᔭᖃᕐᓂᐊᖅᑐᖅ ᐋᕐᕿᒃᓱᐃᓂᕐᒥᒃ ᐊᒻᒪ ᑲᔪᓯᑎᑦᓯᓂᕐᒥᒃ ᐱᔭᕆᐊᖃᖅᑐᓂᒃ 
ᐃᓕᓐᓂᐊᕐᓂᕐᒧᑦ ᐊᐅᓚᔭᒃᓴᓂᒃ ᓄᑖᓕᒫᓄᑦ ᓱᕈᓯᕐᓂᒃ ᓴᐳᒻᒥᓂᕐᒧᑦ 
ᐃᕐᖃᓇᐃᔭᖅᑎᓄᑦ. ᐱᒐᔪᖕᓂᖓ, ᖃᓄᑎᒋᐅᓂᖓ, ᐊᒻᒪ ᓇᓃᓐᓂᖓ 
ᑕᐃᒪᐃᑦᑐᓂᒃ ᐃᓕᓐᓂᐊᖅᑎᑦᓯᓂᐅᔪᑦ ᑕᒪᐃᓐᓂᒃ ᐊᕕᒃᑐᖅᓯᒪᓂᐅᔪᓂᒃ 
ᓇᓗᓇᐃᖅᑕᐅᓂᐊᖅᑐᑦ ᑐᑭᒧᐊᒃᑎᑦᓯᔨ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ. 

36. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑐᓂᓯᔭᕆᐊᖃᖅᑐᑦ ᐃᓚᒋᐊᕈᑎᓂᒃ ᐃᓕᓐᓂᐊᕐᓂᐅᔪᓂᒃ, 
ᐃᓚᒋᓪᓗᒍ ᐃᓄᐃᑦ ᐃᓅᖃᑎᖐᖕᓂᐅᒥᒃ 
ᐅᒃᐱᕆᔭᖏᓐᓂᒃ ᐃᓕᓐᓂᐊᕐᓂᖅ, ᓄᓇᓕᖕᒥᑦ 
ᐃᓄᓕᕆᔨᑦ ᐱᔭᕆᐊᖃᕐᓂᐊᖅᑕᖓᓂᒃ, ᒪᓕᒡᓗᒍ 
ᐃᓕᓐᓂᐊᕐᓂᕆᔭᕆᐊᖃᖅᑕᖏᑦ ᐊᒻᒪ 
ᑲᒪᒋᔭᐅᔭᕆᐊᖃᕐᓂᐅᔪᑦ ᓇᓗᓇᐃᖅᑕᐅᓯᒪᔪᓂᒃ 
ᐊᕐᕌᒍᑕᒫᑦ ᖃᐅᔨᓴᕐᓂᐅᓯᒪᔪᓂᒃ ᐊᒻᒪ 
ᖃᓄᐃᓐᓂᖏᓐᓂᒃ ᖃᐅᔨᓴᕈᑎᓂᒃ. (31-34) 

ᐊᖏᖅᑐᑦ. ᐃᓄᓕᕆᔨᒃᑯᑦ ᑲᔪᓯᓂᐊᖅᑐᑦ ᐱᓕᕆᖃᑎᖃᕐᓂᕐᒥᒃ 
ᐃᕐᖃᓇᐃᔭᖅᑐᓕᕆᔨᒃᑯᑦ ᐃᕐᖃᓇᐃᔭᖅᑎᓂᒃ ᐃᓕᓐᓂᐊᖅᑎᑦᓯᓂᖅ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐱᔭᕆᐊᖃᖅᑐᑦ ᐃᕐᖃᓇᐃᔭᖅᑎᓂᒃ 
ᐃᓕᓐᓂᐊᖅᑎᑦᓯᓂᕐᒧᑦ ᐊᐅᓚᔭᒃᓴᑦ ᐃᓄᓕᕆᔨᑦ ᐊᒻᒪ ᓱᕈᓯᕐᒥᒃ 
ᓴᐳᒻᒥᓕᕆᓂᕐᒥᒃ ᐊᑐᐃᓐᓇᐅᒐᓱᒃᑎᓪᓗᒋᑦ ᐃᕐᖃᓇᐃᔭᖅᑎᓕᒫᓄᑦ. 
ᐃᓄᓕᕆᔨᒃᑯᑦ ᑲᔪᓯᓂᐊᖅᑐᑦ ᐃᕐᖃᓇᐃᔭᖅᑎᓕᒫᑦ 
ᐊᑐᐃᓐᓇᖃᖅᑎᑕᐅᒐᓱᒡᓗᑎᒃ ᖃᕆᑕᐅᔭᖃᕐᕕᒃᑯᑦ ᐊᒻᒪ 
ᐅᖄᓚᐅᑎᒃᑰᖃᑎᒌᖕᓂᒃᑯᑦ ᐃᓕᓐᓂᐊᖅᑎᑕᐅᓂᕐᒥᒃ ᐊᒻᒪ 
ᐃᓕᓐᓂᐊᖃᑎᒌᒍᑎᓂᒃ. ᐃᓄᓕᕆᔨᒃᑯᑦ ᐃᑲᔪᖅᑐᐃᓂᐊᕐᒥᔪᑦ ᑐᓂᓯᓗᑎᒡᓗ 
ᐃᓚᐅᔪᖕᓇᖅᑎᑦᓯᓂᕐᒥᒃ ᓄᓇᓕᖕᓂᑦ, ᐊᕕᒃᑐᖅᓯᒪᓂᕐᒥᑦ, ᐊᒻᒪ ᓯᓚᑖᓂᑦ 
ᐃᓕᓐᓂᐊᖃᑎᒌᒍᑎᓂᒃ ᐊᒻᒪ ᑲᑎᒪᓂᐅᔪᓂᒃ. 

44. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᒪᒋᔭᒃᓴᓂᒃ ᐊᐅᓚᑦᓯᓂᕐᒧᑦ ᐊᙳᑎᒋᐊᓖᑦ 
ᒪᓕᒃᑕᐅᑦᓯᐊᖅᑎᒐᓱᒡᓗᒋᑦ ᓄᓇᓕᖕᒥᑦ ᐃᓄᓕᕆᔨᑦ 
ᑲᑎᖃᑎᖃᖅᑕᕐᓗᑎᒃ ᓱᕈᓯᕐᓂᒃ ᐃᓚᒋᔭᖏᓐᓂᒡᓗ ᐊᒻᒪ 
ᒥᐊᓂᖅᓯᔨᑦ ᕿᒥᕐᕈᐊᖅᐸᒡᓗᑎᒃ ᑲᒪᒋᔭᒃᓴᑦ 
ᐸᕐᓇᐅᑎᖏᓐᓂᒃ ᐱᔭᕆᐊᖃᖅᐸᓪᓕᐊᑎᓪᓗᒋᑦ. 
(41-43) 

ᐊᖏᖅᑐᑦ. ᐃᓄᓕᕆᔨᒃᑯᑦ ᐊᙳᑎᒋᐊᓕᖏᑦ 
ᐊᑐᖅᑕᐅᔭᕆᐊᖃᖅᑐᖁᑎᖏᓪᓗ ᒪᓕᒋᐊᓖᑦ ᑲᒪᒋᔭᖃᑦᓯᐊᖅᑐᑦ ᑕᒪᒃᑯᓂᖓ 
ᐱᔭᕆᐊᖃᖅᑐᓂᒃ ᐃᓗᐊᓂᑦ ᐃᓚᖓᑦ 800 — ᑲᒪᒋᔭᒃᓴᓂᒃ ᐊᐅᓚᑦᓯᓂᖅ, 
ᐱᓗᐊᖅᑐᒥᒃ ᐊᙳᑎᒋᐊᓖᑦ 804 ᐊᒻᒪ 804A, ᐱᔾᔪᑎᖃᖅᖢᑎᒃ 
ᑲᑎᖃᑎᖃᕐᓂᕐᒥᒃ ᓱᕈᓯᕐᒥᒃ ᐊᒻᒪ ᐃᓚᒋᔭᖏᓐᓂᒃ, ᐊᒻᒪ ᐊᙳᑎᒋᐊᓕᒃ 808 
— ᖃᐅᔨᓴᕐᓂᖅ ᑲᒪᒋᔭᒃᓴᓕᕆᓂᕐᒥᒃ, ᐱᔾᔪᑎᖃᖅᖢᓂ ᐱᓕᕆᐊᖏᑦ ᐊᒻᒪ 
ᓂᕆᐅᒋᔭᐅᔾᔪᑎᖏᑦ ᒥᐊᓂᖅᓯᔨᑦ ᕿᒥᕐᕈᓂᕐᒥᒃ, ᖃᐅᔨᓴᕐᓂᕐᒥᒃ, ᐊᒻᒪ 
ᑐᑭᒧᐊᒃᑎᑦᓯᓂᕐᒥᒃ ᖃᓄᖅ ᑲᒪᒋᔭᖃᕈᖕᓇᕐᓂᕐᒥᒃ. 

ᐃᓄᓕᕆᔨᒃᑯᑦ ᑐᓂᓯᓂᐊᖅᑐᑦ ᓇᓗᓇᐃᖅᓯᒪᑦᓯᐊᖅᑐᒥᒃ ᑐᑭᒧᐊᒍᑎᒥᒃ 
ᐊᕕᒃᑐᖅᓯᒪᓂᕐᓂᒃ ᑐᑭᒧᐊᒃᑎᑦᓯᔨᓕᒫᓄᑦ, ᐊᐅᓚᑦᓯᔨᓄᑦ, ᐊᒻᒪ 
ᒥᐊᓂᖅᓯᔨᓄᑦ ᐅᖃᕆᐊᒃᑲᓐᓂᕐᓗᑎᒃ ᑕᒪᒃᑯᓂᖓ ᐊᙳᑎᒋᐊᓕᖕᓂᒃ 
ᒪᓕᒋᐊᖃᕐᓂᕐᒥᒃ. ᑕᒪᒃᑯᐊ ᑲᒪᒋᔭᕆᐊᓖᑦ ᐅᖃᐅᓯᐅᒃᑲᓐᓂᕐᓂᐊᖅᑐᑦ 
ᐱᓕᕆᖃᑎᒌᑦ ᑲᑎᒪᓂᖏᓐᓂᒃ ᐊᒻᒪ ᐃᓄᑑᖃᑎᖃᕐᓗᓂ ᐃᕐᖃᓇᐃᔭᖅᑎᒥᒃ 
ᒥᐊᓂᖅᓯᓂᐅᔪᓂᒃ. ᐃᓄᓕᕆᔨᒃᑯᑦ ᐃᕐᖃᓇᐃᔭᖅᑎᓕᒫᓂᒃ ᐅᖄᓚᐅᑎᒃᑯᑦ 
ᑲᑎᒪᖃᑎᖃᕐᓂᐊᖅᑐᑦ ᒫᔾᔨ 31 2011-ᖑᕐᖄᖅᑎᓐᓇᒍ. ᑭᖑᓪᓕᕐᒥᒃ, 
ᐃᓄᓕᕆᔨᒃᑯᑦ ᑕᒪᒃᑯᓂᖓ ᐱᔭᕆᐊᖃᖅᑐᓂᒃ ᐊᕕᒃᑐᖅᓯᒪᓂᐅᔪᑦ 
ᐊᐅᓚᑦᓯᔨᑦ/ᒥᐊᓂᖅᓯᔨᑦ ᑕᐅᑐᖃᑎᒌᒡᓗᑎᒃ ᑲᑎᒪᓂᖏᓐᓂᒃ 
ᐃᓚᒋᔭᐅᑎᑦᓯᒐᓱᐊᕐᓂᐊᖅᑐᑦ 2011−12 ᑮᓇᐅᔭᓕᕆᓂᒃᑯᑦ ᐅᑭᐅᑉ 
ᐱᒋᐊᕐᓂᖓᓂᒃ. 

 

 

 

 

 



ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᒌᑦ ᐊᐅᓚᔭᒃᓴᑦ ᐱᔨᑦᓯᕋᐅᑎᓪᓗ ᓄᓇᕗᒻᒥᑦ 

ᐊᑐᓕᖁᔭᐅᓯᒪᔪᖅ ᑭᐅᓂᖓ 

45. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓄᓇᓕᖕᒥᑦ ᐃᓄᓕᕆᔨᓂᒃ ᐊᒻᒪ ᒥᐊᓂᖅᓯᔨᓂᒃ 
ᓈᒻᒪᑦᓯᐊᖅᑐᓂᒃ ᐅᓂᒃᑳᓕᐅᖅᑎᑦᓯᒐᔪᒋᐊᖃᖅᑐᑦ 
ᑲᑎᖃᑎᖃᕐᓂᐅᔪᓂᒃ ᓱᕈᓯᕐᓂᒃ ᑲᒪᒋᔭᐅᔪᓄᑦ ᐊᒻᒪ 
ᐋᕐᕿᒃᓯᓯᒪᓗᑎᒃ ᐱᔭᕇᖅᓯᒪᑦᓯᐊᖅᑐᓂᒃ 
ᑎᑎᕋᖅᐸᓪᓕᐊᓂᐅᔪᓂᒃ, ᐱᔭᕆᐊᖃᖅᑎᑕᐅᑎᓪᓗᒋᑦ 
ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᖅ. (41-43) 

ᐊᖏᖅᑐᑦ. ᐃᓚᖓᑦ 800-ᒥᒃ 806-ᒧᑦ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᕐᓂᕐᒧᑦ ᐊᙳᑎᒋᐊᓖᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᖁᑎᖏᑦ 
ᒪᓕᒋᐊᓖᑦ ᓇᓗᓇᐃᖅᓯᓯᒪᑦᓯᐊᖅᑐᖅ ᑕᒪᒃᑯᓂᖓ ᐱᔭᕆᐊᖃᖅᑐᓂᒃ 
ᐱᔾᔪᑎᖃᖅᖢᑎᒃ ᐋᕐᕿᓯᒪᓂᕐᒥᒃ ᓈᒻᒪᒃᑐᓂᒃ ᐅᓂᒃᑳᓕᐅᕐᓂᐅᔪᓂᒃ ᐊᒻᒪ 
ᐱᔭᕇᖅᓯᒪᑦᓯᐊᖅᑐᓂᒃ ᑎᑎᕋᖅᐸᓪᓕᐊᓂᐅᔪᓂᒃ ᓱᕈᓯᐅᑉ 
ᖃᓄᐃᙱᑦᓯᐊᕐᓂᖓᓄᑦ ᐱᓕᕆᓂᐅᔪᓂᒃ ᑲᒪᒋᔭᐅᔫᑉ ᑎᑎᕐᖃᖃᕐᕕᖓᓂᒃ. 
ᑐᑭᒧᐊᒃᑎᑦᓯᔨ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ ᑐᓂᓯᓂᐊᖅᑐᖅ 
ᓇᓗᓇᐃᖅᓯᒪᑦᓯᐊᖅᑐᒥᒃ ᑐᑭᒧᐊᒃᑎᑦᓯᓂᕐᒥᒃ ᑕᒪᐃᓐᓄᑦ ᑲᒪᒋᔭᖃᖅᑎᐅᔪᓄᑦ, 
ᒥᐊᓂᖅᓯᔨᓄᑦ, ᐊᕕᒃᑐᖅᓯᒪᓂᕐᒥᒃ ᐊᐅᓚᑦᓯᔨᓄᑦ, ᐊᒻᒪ ᑐᑭᒧᐊᒃᑎᑦᓯᔨᓄᑦ 
ᐅᖃᕆᐊᒃᑲᓐᓂᕐᓗᓂ ᒪᓕᑦᓯᐊᕆᐊᖃᕐᓂᐅᔪᒥᒃ ᑕᒡᕙᙵᑦ ᒪᓕᒐᑎᒍᑦ 
ᐱᔭᕆᐊᖃᒻᒪᕆᒃᑎᑕᐅᔪᒥᒃ. ᐊᑐᓕᖅᑎᑕᐅᑲᐅᑎᒋᓗᓂ, ᒥᐊᓂᖅᓯᔨᑦ 
ᓇᓕᐊᖕᓂᑐᐃᓐᓇᖅ ᖃᐅᔨᓴᕐᓂᖃᕆᐊᖃᖅᑕᕐᓂᐊᖅᑐᑦ ᑎᑎᕐᖃᖃᕐᕕᐅᔪᓂᒃ 
ᓄᓇᓕᖏᓐᓂᒃ ᐊᓪᓕᖅᐹᒥᒃ ᐊᑕᐅᓰᕐᓗᑎᒃ ᐊᕐᕌᒍᑕᒫᑦ ᐊᒻᒪ ᑐᓂᓯᓗᑎᒃ 
ᑎᑎᕋᖅᓯᒪᔪᒥᒃ ᐅᓂᒃᑳᓕᐊᒥᖕᓂᒃ ᕿᒥᕐᕈᓂᕆᔭᕐᒥᖕᓂᒃ ᑐᑭᒧᐊᒃᑎᑦᓯᔨ 
ᓱᕈᓯᕐᒥᑦ ᖃᓄᐃᙱᑦᓯᐊᑐᓕᕆᔨᒧᑦ, ᑕᑯᓐᓇᕈᑕᐅᓗᓂ ᐱᔭᕇᖅᓯᒪᓂᖓᓂᒃ. 
ᐃᓕᓐᓂᐊᕈᑎᑦ ᒪᓕᒐᑎᒍᑦ ᐱᔭᕆᐊᖃᖅᑎᑕᐅᔪᖅ ᐃᓕᓐᓂᐊᕐᓂᕐᒧᑦ 
ᐊᐅᓚᔭᒃᓴᖅ ᐃᓚᖃᕐᓂᐊᖅᑐᖅ ᐋᕐᕿᒃᓯᒪᓪᓚᕆᒃᑐᒥᒃ ᒪᓕᒐᑎᒍᑦ 
ᐱᔭᕆᐊᖃᖅᑎᑕᐅᓂᐅᔪᒥᒃ ᐅᓂᒃᑳᓕᐊᕐᓂᐅᔪᓂᒃ ᐱᓯᒪᔭᕆᐊᖃᕐᓂᐅᔪᒥᒃ 
ᐊᒻᒪ ᑎᑎᕋᖅᐸᓪᓕᐊᓂᐅᔪᒥᒃ. 

53. ᐃᓕᓯᓂᐊᕐᓗᓂ ᓱᕈᓯᕐᒥᒃ ᐊᖓᔪᕐᖄᖓᑕ 
ᐊᖏᕐᕋᖓᑕ ᐊᓯᐊᓄᑦ ᐅᓗᕆᐊᓇᖅᑐᒦᖁᓇᒍ ᐊᒻᒪ 
ᐊᑲᐅᓂᖅᓴᐅᔾᔪᑎᖓᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒪᓕᒋᐊᖃᖅᑐᑦ ᓇᖕᒥᓂᖅ 
ᑐᑭᒧᐊᒍᑎᖏᓐᓂᒃ ᐊᒻᒪ ᐊᙳᑎᒋᐊᓕᖏᓐᓂᒃ ᐃᒫᒃ 

• ᐱᔭᕇᖅᑕᕐᓗᑎᒃ ᐱᔭᕆᐊᖃᖅᑐᓂᒃ 
ᐅᓗᕆᐊᓇᙱᑲᓗᐊᕐᒪᖔᑖ ᖃᐅᔨᓴᕈᑎᓂᒃ ᐃᒫᑐᑦ 
ᐱᕋᔭᒃᓯᒪᙱᑲᓗᐊᕐᒪᖔᑖ ᖃᐅᔨᓴᕐᓂᕐᒥᒃ, 
ᑎᒍᐊᙳᐊᖅᑎᑦ ᐊᖏᕐᕋᖓᓂᒃ ᖃᐅᔨᓴᕐᓂᖅ, 
ᐅᕝᕙᓘᓐᓃᑦ ᑲᑎᓯᒪᔪᑦ ᐊᖏᕐᕋᕆᔭᖏᓐᓂᒃ 
ᖃᐅᔨᓴᕐᓂᕐᒥᒃ; 

• ᐃᒡᓗᕐᔪᐃᑦ ᑲᒪᒋᖃᑎᒋᕙᒃᑕᖏᑦ ᐊᑐᖅᑐᓂᒃ 
ᓈᒻᒪᒃᑐᓂᒃ ᓚᐃᓴᖃᕐᓗᑎᒃ ᐊᐅᓚᔾᔪᑎᒥᒃ; ᐊᒻᒪ 

• ᑲᑎᖃᑎᖃᖅᑕᕐᓗᑎᒃ ᓱᕈᓯᕐᓂᒃ ᐃᓕᔭᐅᓯᒪᔪᓂᒃ 
ᐃᒡᓗᕐᔪᐊᕐᓂᒃ ᓄᓇᕗᑦ ᓯᓚᑖᓂᑦ, 
ᐱᔭᕆᐊᖃᕌᖓᑕ. 

(46-52) 

ᐊᖏᖅᑐᑦ. ᐱᒋᐊᑲᐅᑎᒋᓗᓂ, ᐃᓄᓕᕆᔨᒃᑯᑦ ᐊᖏᖅᑕᐅᔾᔮᕈᖕᓇᐃᖅᑐᑦ 
ᑎᒍᐊᙳᐊᖅᑎᑦ ᓱᕈᓯᕐᓂᒃ ᐃᓕᓯᕝᕕᐅᓂᐊᕐᓗᑎᒃ ᑭᓯᐊᓂ ᓯᕗᓪᓕᖅᐹᕐᒥᒃ 
ᐱᕋᔭᒃᓯᒪᙱᑲᓗᐊᕐᒪᖔᑖ ᖃᐅᔨᓴᖅᑕᐅᕐᖄᕐᓗᑎᒃ ᐊᒃᑐᓕᒫᑦ ᑕᐃᑲᓂ 
ᐊᖏᕐᕋᖃᖅᑐᓂᒃ, ᐊᒻᒪ ᐋᕐᕿᒃᓯᒪᒻᒪᕆᒃᑐᒃᑯᑦ ᖃᐅᔨᓴᕐᓂᕐᒥᒃ 
ᐊᖏᕐᕋᕆᔭᐅᔪᒥᒃ. ᓱᕈᓯᖅ ᐃᓕᔭᐅᓂᐊᙱᑦᑐᖅ ᐊᖏᕐᕋᒧᑦ 
ᐊᖏᖅᑕᐅᓯᒪᙱᑦᑐᒧᑦ. ᐊᑐᓕᖅᑎᑕᐅᑲᐅᑎᒋᔪᖅ, ᑎᒍᐊᙳᐊᖅᑎᑦ 
ᐊᖏᕐᕋᖓᓄᑦ ᑎᑎᕐᖃᖃᕐᕕᒃ ᓴᕐᕿᑎᑕᐅᓂᐊᖅᑐᖅ ᐊᒻᒪ ᐋᕐᖀᓯᒪᔭᐅᓗᓂ, 
ᐊᖏᖅᑕᐅᓯᒪᔪᓕᒫᓄᑦ ᑎᒍᐊᙳᐊᖅᑎᑦ ᐊᖏᕐᕋᖏᓐᓄᑦ 
ᐊᕕᒃᑐᖅᓯᒪᓂᓕᒫᓂᑦ, ᐊᔾᔨᖏᓐᓂᒃ ᑐᓂᓯᓂᖃᕐᓗᓂᓗ ᐃᓄᓕᕆᔨᒃᑯᑦ 
ᐊᖓᔪᕐᖄᖃᕐᕕᖓᓄᑦ. ᑕᒪᐃᓐᓂᒃ ᐊᖏᖅᑕᐅᓯᒪᔪᑦ ᑎᒍᐊᙳᐊᖅᑎᑦ 
ᐊᖏᕐᕋᖏᑦ ᐊᕐᕌᒍᑕᒫᑦ ᕿᒥᕐᕈᐊᖅᑕᐅᑦᑕᕐᓂᐊᖅᑐᑦ ᐊᒻᒪ 
ᑎᑎᕋᖅᑕᐅᓪᓗᑎᒡᓗ, ᐊᔾᔨᒋᔭᖏᑦ ᑐᓂᔭᐅᓗᑎᒃ ᐃᓄᓕᕆᔨᒃᑯᑦ 
ᐊᖓᔪᕐᖄᖃᕐᕕᖏᓐᓄᑦ. 2010−11 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, ᓄᑖᖅ 
ᐃᕐᖃᓇᐃᔮᒃᓴᖅ ᐅᓄᖅᑐᓄᑦ ᐊᖏᕐᕋᕆᔭᐅᕕᖕᒥᑦ ᑲᒪᑦᓯᐊᕐᕕᖕᒥᑦ 
ᒪᓕᒃᑎᑦᓯᓂᕐᒥᒃ ᑲᒪᔨ ᓴᕐᕿᑎᑕᐅᓂᐊᖅᑐᖅ ᐃᕐᖃᓇᐃᔭᖅᑎᑖᕐᓗᓂᓗ ᓱᕈᓰᑦ 
ᐃᓕᔭᐅᔪᑦ ᓄᓇᕗᑦ ᓯᓚᑖᓄᑦ ᑲᑎᖃᑎᒋᔭᐅᑦᓯᐊᕐᓂᐊᕐᓗᑎᒃ ᐊᕐᕌᒍᑕᒫᑦ. 
ᐊᒻᒪᓗ, ᑕᒪᐃᓐᓂᒃ ᓯᓚᑖᓃᑦᑐᑦ ᐃᒡᓗᕐᔪᐃᑦ ᐊᑐᖅᑕᐅᔪᑦ ᓄᓇᕗᒻᒧᑦ 
ᐊᕐᕌᒍᑕᒫᑦ ᖃᐅᔨᓴᖅᑕᐅᑕᕐᓂᐊᖅᑐᑦ, ᐊᒻᒪ ᐊᔾᔨᖏᑦᑕ ᐊᑐᖅᑐᑦ ᓚᐃᓴᖏᑦ 
ᐊᐅᓚᔪᖕᓇᕐᓂᕐᒧᑦ ᑐᓂᔭᐅᓂᐊᖅᑐᑦ ᐋᕐᖀᓯᒪᔭᐅᓗᑎᒡᓗ ᑕᑯᑎᑦᓯᔾᔪᑕᐅᓗᑎᒃ 
ᒪᓕᑦᓯᐊᕐᓂᕐᒥᒃ ᐱᔭᕆᐊᖃᖅᑐᓂᒃ ᐊᙳᑎᒋᐊᓕᖕᓂᒃ. 

ᐊᑐᓕᖁᔭᐅᓯᒪᔪᖅ ᑭᐅᓂᖓ 

55. ᐊᙳᑎᒋᐊᓕᖏᑎᒍᑦ 
ᐊᑐᖅᑕᐅᔭᕆᐊᖃᖅᑐᖁᑎᒋᔭᖏᑎᒍᓪᓗ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᕐᕌᒍᑕᒫᑦ ᖃᐅᔨᓴᕐᓂᖃᕆᐊᖃᖅᑐᑦ ᓱᕈᓯᕐᒥᒃ 
ᓴᐳᒻᒥᔭᐅᓂᐅᑉ ᑎᑎᕐᖃᖃᕐᕕᖏᓐᓂᒃ 
ᖃᐅᔨᒋᐊᕈᑕᐅᓗᑎᒃ ᒥᐊᓂᖅᓯᔨᑦ ᐊᒻᒪ ᓄᓇᓕᖕᒥᑦ 
ᐃᓄᓕᕆᔨᑦ ᒪᓕᑦᓯᐊᕐᒪᑕ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᒪᓕᒐᖅ ᐱᔭᕆᐊᖃᖅᑐᖁᑎᒋᔭᖏᓐᓂᒃ. 
ᓴᕐᕿᑎᑕᐅᓂᐅᔪᓂᒃ ᖃᐅᔨᓴᕐᓂᕐᒥᒃ ᐊᑐᕆᐊᖃᖅᑐᑦ 
ᑐᑭᒧᐊᒃᑎᑦᓯᓂᕐᒥᒃ ᓄᓇᓕᖕᒥᑦ ᐃᓄᓕᕆᔨᓂᒃ 
ᐃᓕᓐᓂᐊᖅᑎᑦᓯᓂᕐᒥᒃ. (54) 

ᐊᖏᖅᑐᑦ. ᐃᓚᖓᑦ 304 ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᐊᙳᑎᒋᐊᓕᖏᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᖁᑎᖏᑦᑕ ᒪᓕᒋᐊᓕᖏᑦ 
ᐱᔭᕆᐊᖃᖅᑎᑦᓯᔪᑦ ᑐᑭᒧᐊᒃᑎᑦᓯᔨ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ 
ᐊᕐᕌᒍᑕᒫᑦ ᖃᐅᔨᓴᕐᓂᖃᕆᐊᖃᕐᓂᕐᒥᒃ ᖃᑉᓯᓂᒃ ᓇᓕᐊᖕᓂᑐᐃᓐᓇᖅ 
ᓂᕈᐊᖅᑕᐅᓯᒪᔪᓂᒃ ᐃᖕᒥᒍᑦ ᓯᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ 
ᑎᑎᕐᖃᖃᕕᖏᓐᓂᒃ ᓄᓇᕗᓕᒫᒥᑦ. ᑐᑭᒧᐊᒃᑎᑦᓯᔨ ᓱᕈᓯᐅᑉ 
ᖃᓄᐃᙱᑦᓯᐊᕐᓂᖓᓂᒃ ᐊᒻᒪ/ᐅᕝᕙᓘᓐᓃᑦ ᑎᓕᐅᕆᔭᐅᓯᒪᔪᖅ 
ᐊᖓᔪᕐᖄᖃᕐᕕᖕᒥᑦ ᐃᕐᖃᓇᐃᔭᖅᑎᓂᒃ ᐱᒋᐊᑲᐅᑎᒋᑎᑦᓯᓂᐊᖅᑐᖅ 
ᐃᖕᒥᒎᖅᑐᒥᒃ ᑎᑎᕐᖃᖃᕐᕕᖕᒥᑦ ᕿᒥᕐᕈᓂᕐᒥᒃ ᒪᓕᒍᑕᐅᓗᓂ ᐃᓚᖓᑦ 
304-ᒥᒃ ᐊᙳᑎᒋᐊᓕᖕᓂᒃ. ᑭᖑᓪᓕᖅ ᐅᓂᒃᑳᓕᐊᖅ, ᐊᑐᓕᖁᔨᓯᒪᔪᓂᒃ 
ᐃᓚᖃᕐᓗᓂ, ᑐᓂᔭᐅᓂᐊᖅᑐᖅ ᓈᒻᒪᒃᑐᒧᑦ ᐊᕕᒃᑐᖅᓯᒪᓂᕐᒥᒃ ᐊᐅᓚᑦᓯᔨᓄᑦ 
ᑲᒪᒋᔭᐅᒃᑲᓐᓂᕈᑕᐅᓂᐊᕐᓗᓂ ᐱᔭᕆᐊᖃᕈᑎᒃ. ᐅᓂᒃᑳᓕᐊᖅ 
ᐱᓯᒪᔭᐅᓂᐊᖅᑐᖅ ᑐᑯᑎᑦᓯᔾᔪᑕᐅᓂᐊᕐᓗᓂ ᒪᓕᑦᓯᐊᕐᓂᐅᔪᒥᒃ ᐊᒻᒪ 
ᑐᙵᕕᒋᔭᐅᓂᐊᕐᓗᓂ ᐋᕐᕿᒃᓯᓂᖃᕆᐊᖃᕐᓂᕈᓂ, ᐱᔭᕆᐊᖃᕐᓂᕋᖅᑕᐅᒍᓂ. 

63. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᕕᒃᑐᖅᓯᒪᓂᐅᔪᓂᒃ ᑲᑎᖅᓱᖅᑎᑦᓯᔭᕆᐊᖃᖅᑐᑦ 
ᑐᑭᓯᒋᐊᕈᑎᒃᓴᓂᒃ ᓱᕈᓰᑦ ᑲᒪᒋᔭᐅᔪᑦ ᒥᒃᓵᓄᑦ 
ᑐᓂᔭᐅᑲᐅᑎᒋᓗᑎᒡᓗ ᐊᖓᔪᕐᖄᖃᕐᕕᖕᓄᑦ. (56-57) 

ᐊᖏᖅᑐᑦ. ᑐᑭᒧᐊᒍᑎ ᓇᒻᒪᖓ 004 ᓴᕐᕿᑎᑕᐅᓚᐅᖅᑐᖅ 2 ᔭᓄᐊᕆ 
 2003-ᒥᑦ ᑐᑭᒧᐊᒃᑎᑦᓯᔨ ᓱᕈᓯᐅᑉ ᖃᓄᐃᙱᑦᓯᐊᕐᓂᖓᓂᒃ 
ᒪᓕᒋᐊᖃᖅᑎᑦᓯᔪᖅ ᐋᕐᕿᒃᓱᖅᓯᒪᓂᖏᓐᓂᒃ ᐊᒻᒪ ᐊᑐᕆᐊᖃᖅᑎᑦᓯᔪᖅ 
ᑕᑕᑎᕈᑦ 98T (ᐊᑐᐃᓐᓇᐅᔪᖅ ᖃᓄᐃᑦᑑᓂᖓ ᐅᓂᒃᑳᓕᐅᕐᓂᕐᒧᑦ) 
ᐱᔭᕇᖅᓯᔾᔪᑕᐅᓗᓂ ᑕᕐᕿᑕᒫᑦ ᐊᑐᕐᓂᕐᒧᑦ ᐅᓂᒃᑳᓕᐊᕐᒥᒃ. 
ᐊᕕᒃᑐᖅᓯᒪᓂᕐᓂᑦ ᑐᑭᒧᐊᒃᑎᑦᓯᔨᑦ ᐊᒻᒪ ᐊᐅᓚᑦᓯᔨᑦ 
ᑲᒪᒋᔭᖃᖅᑎᑕᐅᓂᐊᖅᑐᑦ ᓈᒻᒪᑦᓯᐊᕐᓂᖏᓐᓂᒃ ᐊᒻᒪ ᑐᓂᓯᑲᐅᑎᖃᕐᓂᕐᒥᒃ 
ᑕᒡᕙᙵᑦ ᑕᕐᕿᑕᒫᑦ ᐅᓂᒃᑳᓕᐊᕐᒥᒃ ᐊᖓᔪᕐᖄᖃᕐᕕᖕᓄᑦ. 

64. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓇᓗᓇᐃᖅᓯᔭᕆᐊᖃᖅᑐᑦ ᑭᓱᑦ ᑐᑭᓯᒋᐊᕈᑎᒃᓴᑲᓐᓃᑦ 
ᑲᑎᖅᓱᖅᑕᐅᔭᕆᐊᖃᕐᒪᖔᑖ, ᖃᐅᔨᒪᔭᐅᓂᖃᕐᓗᑎᒃ, 
ᐊᒻᒪ ᖃᐅᔨᓴᖅᑕᐅᓗᑎᒡᓗ ᐊᐅᓚᑦᓯᔨᓄᑦ 
ᑐᓂᓯᔾᔪᑕᐅᓂᐊᕐᓗᑎᒃ ᖃᓄᐃᓐᓂᐅᔪᓂᒃ ᓱᕈᓰᑦ 
ᑲᒪᒋᔭᐅᔪᓂᒃ, ᐃᓚᒋᓗᒋᑦ ᑭᓯᐊᓂ ᑭᒡᓕᖃᙱᓪᓗᑎᒃ 
ᐊᑐᕋᔪᒃᑐᓂᒃ ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᓂᒃ; 
ᖃᐅᔨᓴᕐᓂᐅᔪᓂᒃ ᑲᒪᒋᔭᒃᓴᑎᒍᑦ (ᐆᒃᑑᑎᒋᓗᒍ, 
ᐃᓱᒪᒋᔭᐅᙱᓗᐊᕐᓂᖅ, ᐊᕐᓂᕆᔭᐅᓂᖅ 
ᐊᖑᓯᕆᔭᐅᓂᖅ, ᐅᕝᕙᓘᓐᓃᑦ ᐱᑦᓯᐊᖃᑦᑕᐅᑎᙱᓂᖅ); 
ᐊᒻᒪ ᖃᐅᔨᓴᕐᓂᐅᔪᓂᒃ ᓄᓇᓕᒃᑎᒍᑦ. (58-60) 

ᐊᖏᖅᑐᑦ. ᐃᓄᓕᕆᔨᒃᑯᑦ ᒫᓐᓇ ᐱᓕᕆᖃᑎᖃᖅᑐᑦ 
ᑐᑭᓯᒋᐊᕈᑎᒃᓴᓕᕆᔨᒃᑯᓐᓂᒃ ᓇᓗᓇᐃᖅᓯᒐᓱᒃᖢᑎᒃ ᐊᑲᐅᒻᒪᕆᒃᑐᒥᒃ 
ᑐᑭᓯᒋᐊᕈᑎᒃᓴᓂᒃ ᑲᑎᖅᓯᔾᔪᑎᒥᒃ ᐊᒻᒪ ᐊᐅᓚᑦᓯᔾᔪᑎᒥᒃ 
ᐊᑐᖅᑕᐅᔪᖕᓇᑦᓯᐊᕋᔭᖅᑐᖅ ᓄᓇᕗᒻᒥᑦ ᓴᓇᓯᒪᔪᖁᑎᓂᒃ 
ᑐᓗᕈᑎᒋᕙᒃᑕᑦᑎᓐᓂᑦ. ᑖᓐᓇ ᑐᑭᓯᐊᒋᐊᕈᑎᒃᓴᓕᕆᔾᔪᑦ ᐅᕙᑦᑎᖕᓂᑦ 
ᐱᔪᖕᓇᖅᑎᑦᓯᓕᕋᔭᖅᑐᖅ ᐊᑲᐅᓯᑎᑦᓯᓂᕐᒥᒃ ᑐᑭᓯᒋᐊᕈᑎᒃᓴᓂᒃ 
ᑲᑎᖅᓱᐃᓂᕐᒥᒃ ᐊᒻᒪ ᖃᐅᔨᓴᕈᖕᓇᕐᓂᑦᑎᓐᓂᒃ, ᐊᒻᒪ ᖃᐅᔨᓴᕐᓗᒋᑦ 
ᐊᔾᔨᒌᙱᑦᑑᓂᐅᔪᑦ ᓇᓗᓇᐃᕐᓂᐊᕐᓗᒋᑦ ᖃᓄᐃᓐᓂᐅᕙᒃᑐᑦ, 
ᖃᐅᔨᒪᐃᓐᓇᕈᖕᓇᕐᓗᒋᑦ ᑐᑭᒧᐊᒍᑎᑦ, ᐊᒻᒪ ᑐᒃᓯᕋᕈᖕᓇᕐᓗᑕ ᐊᐅᓚᔭᒃᓴᑦ 
ᓅᑉᐸᓪᓕᐊᓂᖏᓐᓂᒃ ᐅᕝᕙᓘᓐᓃᑦ ᐊᓯᔾᔨᕐᓂᖏᓐᓂᒃ. ᓂᕆᐅᒋᔭᐅᔪᖅ ᓄᑖᖅ 
ᑐᑭᓯᒋᐊᕈᑎᒃᓴᓕᕆᔾᔪᑦ ᐊᖏᖅᑕᐅᓂᐊᕐᓂᖓᓂᒃ, ᐊᑐᓕᖁᔭᐅᓂᐊᕐᓂᖓᓂᒃ, 
ᑮᓇᐅᔭᖃᖅᑎᑕᐅᓂᐊᕐᓗᓂ, ᐊᒻᒪ ᐊᑐᐃᓐᓇᐅᓕᕐᓗᓂ 
ᐊᑐᓕᖅᑎᑕᐅᓂᕐᒥᒃ/ᐃᓕᓐᓂᐊᕈᑕᐅᓗᓂ/ᐊᑐᖅᑕᐅᒻᒪᕆᓕᕐᓗᓂᓗ 
2011−12 ᑮᓇᐅᔭᓕᕆᓂᒃᑯᑦ ᐅᑭᐅᑉ ᓄᙳᐊᓂ. 

65. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒪᑯᓂᖓ ᐊᑐᕆᐊᖃᖅᑐᑦ ᖃᐅᔨᓴᕐᓂᐅᔪᓂᒃ: 

• ᐋᕐᕿᒃᓱᐃᓂᐊᕐᓗᑎᒃ, ᐱᔭᕆᐊᖃᕌᖓᑕ, 
ᓄᓇᓕᖕᒨᓕᖓᔪᑦ, ᓄᓇᕗᓕᒫᕐᒨᓕᖓᔪᑦ, 
ᐅᕝᕙᓘᓐᓃᑦ ᑲᒪᒋᔭᐅᔾᔪᑎᖕᒨᓕᖓᔪᑦ ᑐᕌᒐᑦ 
ᑐᕌᖅᑎᑕᐅᔪᑦ ᖃᓄᐃᓕᐅᖅᑕᐃᓕᒪᑎᑦᓯᓂᕐᒧᑦ 
ᐊᒻᒪ ᓇᓗᓇᐃᖅᓯᓂᕐᒥᒃ ᐱᓂᕐᓗᖕᓂᐅᔪᓂᒃ ᐊᒻᒪ 
ᓱᕈᓰᑦ ᐃᓚᒋᔭᖏᓪᓗ ᓴᐳᒻᒥᔭᐅᑦᓯᐊᖅᑎᓪᓗᒋᑦ 
ᐱᔪᓐᓇᐅᑎᖃᕐᕕᒋᔭᖏᓐᓂᒃ; ᐊᒻᒪ 

• ᐃᓚᖃᕐᓂᐊᕐᓗᑎᒃ ᑐᑭᓯᒋᐊᕈᑎᒃᓴᓂᒃ ᑕᒪᒃᑯᓂᖓ 
ᖃᐅᔨᓴᕐᓂᐅᔪᓂᒃ ᐊᕐᕌᒍᑕᒫᑦ ᐅᓂᒃᑳᕐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓄᑦ. 

(61-62) 

ᐊᖏᖅᑐᑦ. ᒪᓕᒡᓗᒍ ᑐᑭᓯᒋᐊᖅᑎᑦᓯᓂᐅᔪᖅ ᐊᑐᓕᖁᔭᐅᓯᒪᔪᖅ 64-ᒧᑦ, 
ᓄᑖᖅ ᑐᑭᓯᒋᐊᕈᑎᒃᓴᓕᕆᔾᔪᑦ ᐊᑐᖅᑕᐅᓕᕈᓂ, ᐃᓄᓕᕆᔨᒃᑯᑦ 
ᐊᑐᕐᓂᐊᖅᑐᑦ ᓇᓗᓇᐃᖅᓯᒪᑦᓯᐊᖅᑐᓂᒃ ᖃᐅᔨᓴᕐᓂᐅᓯᒪᔪᓂᒃ 
ᐊᑐᐃᓐᓇᐅᔪᓂᒃ ᐋᕐᕿᒃᓱᐃᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᐊᐅᓚᔭᒃᓴᓂᒃ ᐊᒻᒪ 
ᑐᕌᒐᕐᓂᒃ ᑲᒪᒋᔭᖃᕐᓂᐊᕐᓗᑎᒃ ᖃᓄᐃᓕᐅᖅᑕᐃᓕᒪᑎᑦᓯᓂᕐᒥᒃ ᐊᒻᒪ 
ᐃᑲᔪᖅᑐᕐᓂᖅᑕᖃᑲᐅᑎᒋᓂᕐᒥᒃ. ᐊᒻᒪᓗ, ᑐᑭᒧᐊᒃᑎᑦᓯᔨ ᓱᕈᓰᑦ ᐊᒻᒪ ᐃᓚᒌᑦ 
ᐱᔨᑦᓯᕋᐅᑎᓂᒃ ᑐᑭᓯᒋᐊᕈᑎᒃᓴᑦ ᐊᕐᕌᒍᑕᒫᑦ ᐅᓂᒃᑳᓕᐅᖅᑕᐅᔪᑦ ᒥᓂᔅᑕᒧᑦ 
ᐃᓚᖃᖅᑎᑦᓯᓂᐊᖅᑐᖅ ᑲᐅᔨᓴᕆᐊᒃᑲᓐᓂᕐᓂᕐᒥᒃ ᓱᕈᓯᕐᓂᒃ ᑲᒪᒋᔭᐅᔪᓂᒃ. 

67. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖃᖃᑕᐅᑎᑦᓯᓗᑎᒃ ᐊᖓᔪᕐᖄᕐᓂᒃ ᐊᒻᒪ 
ᓄᓇᓕᖕᓂᒃ ᐅᖃᖃᑎᒌᖕᓂᐅᔪᒃᑯᑦ ᓱᕈᓯᕐᓂᒃ 
ᐅᓗᕆᐊᓇᖅᑐᒦᙱᑎᑦᓯᓂᐅᑉ ᒥᒃᓵᓄᑦ. ᐊᑐᕐᓗᓂ 
ᐃᓱᒪᒋᔭᐅᓯᒪᔪᓂᒃ ᐋᕐᕿᓱᐃᓂᕐᒥᒃ ᑐᕌᒐᕐᓂᒃ 
ᐊᑐᖃᑕᐅᔪᒃᓴᓂᒃ ᓄᓇᓕᖕᒨᓕᖓᔪᓄᑦ ᐋᕐᕿᒍᑎᒃᓴᓄᑦ. 
(66) 

ᐊᖏᖅᑐᑦ. ᐃᓄᓕᕆᔨᒃᑯᑦ ᒫᓐᓇ ᐱᓕᕆᐊᖃᖅᑐᑦ ᑕᒪᐃᓐᓂᒃ ᑭᒥᕐᕈᓂᕐᒥᒃ 
ᓱᕈᓰᑦ ᐊᒻᒪ ᐃᓚᒌᓄᑦ ᐱᔨᑦᓯᕋᐅᑎᑦ ᒪᓕᒐᕐᒥᒃ. ᐃᓂᒋᔭᐅᔪᓂᒃ 
ᐳᓚᕋᕐᓂᐅᔪᑦ, ᓄᓇᓕᖕᓂᑦ ᐃᓚᒋᔭᐅᔪᓂᒃ ᑲᑎᒪᖃᑎᖃᕐᓃᑦ, ᐊᒻᒪ 
ᒪᑐᐃᖓᔪᑦ ᓄᓇᓕᖕᒥᑦ ᑲᑎᒪᓂᐅᔪᑦ ᑲᔪᓯᕙᓪᓕᐊᓯᒪᔪᑦ ᓄᓇᕗᓕᒫᒥᑦ. 
ᑖᑉᓱᒪ ᑐᕌᒐᕆᔭᖓ ᓄᓇᕗᒻᒥᐅᑕᕐᓂᓪᓚᑦᑖᖅ ᐃᓱᒪᒋᔭᖏᓐᓂᒃ ᑐᓴᕋᓱᖕᓂᖅ 
ᖃᓄᖅ ᒪᓕᒐᖅ ᐊᓯᔾᔨᖅᑕᐅᔭᕆᐊᖃᕐᒪᖔᑦ ᑕᑯᑎᑦᓯᔪᖕᓇᕐᓂᐊᕐᓗᒍ 
ᐃᓚᐅᓂᖏᑦᑕ ᐊᖓᔪᕐᖄᑦ, ᐃᓚᒌᑦ, ᐊᒻᒪ ᓄᓇᓕᖕᒥᐅᓕᒫᑦ ᓱᕈᓯᕐᓂᒃ 
ᐅᓗᕆᐊᓇᙱᑐᕐᒦᑎᑦᓯᓂᕐᒥᒃ. 

70. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐋᕐᕿᒃᓱᐃᕙᓪᓕᐊᑎᓪᓗᒋᑦ ᐱᓕᕆᒋᐊᕈᑎᒃᓴᒥᖕᓂᒃ 
ᑭᐅᓂᕐᒧᑦ ᐊᑐᓕᖁᔭᐅᓯᒪᔪᓄᑦ ᓱᕈᓰᑦ ᐊᒻᒪ ᐃᓚᒌᓄᑦ 
ᐱᔨᑦᓯᕋᐅᑎᑦ ᐃᓚᖓᑦ ᐃᓗᐊᓃᑦᑐᑦ ᐅᓂᒃᑳᓕᐊᕐᒥᑦ, 
ᐋᕐᕿᒃᓯᔭᕆᐊᖃᖅᑐᖅ ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ 
ᐊᑐᓕᖅᑎᑦᓯᓂᕐᒥᒃ ᐊᒃᓱᕉᑎᒃᓴᒥᖕᓂᒃ ᐊᑯᓂᐅᙱᑦᑐᖅ-, 
ᐊᑯᓂᐅᙱᓂᖅᓴᒃᑯᑦ-, ᐊᒻᒪ ᐊᑯᓂ-
ᐊᑐᖅᑐᒃᓴᐅᓂᐊᖅᑐᓂᒃ. (68-69) 

ᐊᖏᖅᑐᑦ. ᒪᓕᒃᖢᒍ ᑭᖑᓪᓕᖅ ᐅᓂᒃᑳᓕᐊᖅ, ᐃᓄᓕᕆᔨᒃᑯᑦ 
ᐋᕐᕿᒃᓱᐃᓂᐊᖅᑐᑦ ᐱᓕᕆᒋᐊᕈᑎᒃᓴᕐᒥᒃ/ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᒥᒃ 
ᐃᓚᖃᕐᓂᐊᖅᑐᖅ ᐊᑯᓂᐅᙱᑦᑐᖅ-, ᐊᑯᓂᐅᓗᐊᙱᑦᑐᖅ-, ᐊᑯᓂ-
ᐊᑐᖅᑕᐅᔪᒃᓴᖅ ᓯᕗᓪᓕᐅᑎᑕᐅᔭᕆᐊᖃᖅᑐᓂᒃ ᐊᒻᒪ ᖃᖓᐅᓂᖏᓐᓂᒃ 
ᐊᑐᓕᖅᑎᑦᓯᓂᕐᒥᒃ ᐱᓕᕆᒋᐊᕈᑎᒃᓴᒥᒃ. 

ᑎᒍᐊᕐᓂᖅ ᓄᓇᕗᒻᒥᑦ 

77. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒪᓕᒃᑎᑦᓯᔭᕆᐊᖃᖅᑐᑦ ᐱᔭᕆᐊᖃᖅᑐᖁᑎᖏᑦᑕ 
ᑎᒍᐊᖅᑐᓕᕆᓂᕐᒧᑦ ᒪᓕᒐᐅᑉ ᐊᒻᒪ ᐊᑐᐊᒐᖏᓐᓂᒃ, 
ᐊᒻᒪ ᐃᓄᓕᕆᔨᒃᑯᑦ ᑎᒍᐊᕐᓂᕐᒧᑦ ᒪᓕᒋᐊᓕᖓᓂᒃ, 
ᐃᒫᑐᑦ ᐱᔭᕇᕐᓂᕐᒥᒃ ᐃᓕᔭᐅᕐᖄᖅᑎᓐᓇᒍ 
ᐅᓂᒃᑳᓕᐅᕐᓂᕐᒥᒃ ᐊᒻᒪ ᐃᓚᒌᑦ 
ᐊᑕᐅᓯᐅᖃᑎᒌᖕᓂᖓᓂᒃ ᐅᓂᒃᑳᓕᐊᕐᒥᒃ 
ᑎᒍᐊᕐᓂᐊᖅᑐᑦ ᐊᖓᔪᕐᖄᕐᓂᒃ. (71-76) 

ᐊᖏᖅᑐᑦ. ᑕᐃᒪᙵᑦ 1 ᐅᑐᐱᕆ 2010-ᖑᖅᑎᓪᓗᒍ, ᐃᓄᓕᕆᔨᒃᑯᑦ 
ᑐᓴᖅᑎᑦᓯᓯᒪᓚᐅᖅᑐᑦ ᐊᖓᔪᕐᖃᐅᔪᓄᑦ ᑎᑎᕋᕐᕕᖏᑦᑕ ᐃᓗᐊᓂᑦ ᐊᒻᒪ 
ᓯᓚᑖᓂᑦ ᐊᖏᕐᓂᐊᖏᓕᕐᒪᑕ ᑎᒍᐊᖅᑕᐅᓂᐊᖅᑐᓂᒃ ᑐᓂᓯᓂᕐᒥᒃ ᑭᓯᐊᓂ 
ᑐᓂᔭᐅᓯᒪᓕᕈᑎᒃ ᐱᔭᕆᐊᖃᖅᑐᑦ ᑎᑎᕐᖃᐅᔪᓂᒃ. 

80. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᑯᑎᒃᑯᑦ ᖃᐅᔨᒋᐊᕐᓂᖅᑕᖃᕐᓗᑎᒃ ᐊᕕᒃᑐᖅᓯᒪᔪᓂᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓇᓗᓇᐃᕆᐊᕐᓗᑎᒃ 
ᑎᑎᖃᑦ ᐊᐅᓪᓚᖅᑎᓚᐅᖅᑕᖏᑦ ᑲᑐᔾᔨᖃᑎᒌᓄᑦ 
ᐱᔭᐅᓚᐅᕐᒪᖔᑖ ᐊᒻᒪ ᑲᑐᔾᔨᖃᑎᒌᑦ ᐃᓱᒪᒋᔭᒥᖕᓂᒃ 
ᑐᓴᖅᑎᑦᓯᔾᔮᖏᒻᒪᑕ ᐱᔾᔪᑎᒋᓪᓗᒍ ᑎᒍᐊᖅᑕᐅᓂᖓ 
ᓯᕈᓯᐅᑉ. (78-79) 

ᐊᖏᖅᑐᑦ. ᐃᓄᓕᕆᔨᒃᑯᑦ, ᑕᒪᐃᓐᓂᒃ ᑎᒍᐊᖅᑐᓕᕆᓂᐅᔪᓂᒃ, 
ᐱᔭᕆᐊᖃᖅᑐᑦ ᑐᓴᖅᑎᑦᓯᓂᐅᔪᑦ ᑎᑎᖃᑦ ᐊᐅᓪᓚᐃᔭᐅᑦᑕᕐᓗᑎᒃ 
ᐱᔭᕆᐊᖃᖅᑐᒧᑦ ᐊᕕᒃᑐᖅᓯᒪᔪᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐱᖓᓱᑦ 
ᑕᕐᕿᑕᒫᑦ, ᑎᒍᐊᖅᑐᓕᕆᔨᒻᒪᕆᒃ ᖃᐅᔨᒋᐊᖅᑕᕐᓂᐊᖅᑐᖅ ᑕᒪᐃᓐᓂᒃ 
ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑎᑎᕐᖃᑦ 
ᐱᔭᐅᓚᐅᕋᓗᐊᕐᒪᖔᑖ ᑎᒥᐅᔪᓄᑦ ᐊᒻᒪ ᑭᐅᓂᖃᙱᓂᖏᑦ 
ᓇᓗᓇᐃᕈᑕᐅᖕᒪᑦ ᐃᓚᓂᐊᙱᓂᖏᓐᓂᒃ ᑎᒍᐊᕐᓂᐅᔪᒥᒃ. 

90. ᓄᓇᕗᑦ ᒐᕙᒪᖓᑦ ᐃᓱᒪᒃᓴᖅᓯᐅᕆᐊᖃᖅᑐᖅ 
ᕿᒥᕐᕈᓂᕐᒥᒃ ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ 
ᑎᒍᐊᕐᓂᕐᒥᒃ ᐃᓕᑕᖅᓯᓂᕐᒧᑦ ᒪᓕᒐᕐᒥᒃ 

• ᑲᒪᒋᔭᒃᓴᑦ ᓇᓗᓇᐃᖅᓯᒪᑦᓯᐊᖁᓪᓗᒋᑦ ᓱᕈᓯᐅᑉ 
ᐅᓗᕆᐊᓇᖅᑐᒦᙱᓂᖓ ᐊᑲᐅᓂᖅᐹᖑᔾᔪᑎᖓᓗ 
ᒥᒃᓵᓄᑦ, ᐊᒻᒪ 

• ᒪᓕᒐᖅ ᐊᙳᑎᑦᓯᐊᖁᓪᓗᒍ ᒪᓕᒋᐊᖃᕐᓂᐅᔪᒥᒃ 
ᓄᓇᖃᕐᖄᖅᓯᒪᔪᑦ ᐃᓕᕐᖁᓯᖏᑎᒍᑦ ᒪᓕᒐᕐᒥᒃ. 

(81-89) 

ᐊᖏᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓱᒪᒃᓴᖅᓯᐅᕐᓂᐊᖅᑐᑦ ᑕᒡᕙᙵᑦ ᐊᑐᓕᖁᔭᐅᓯᒪᔪᒥᒃ ᐊᒻᒪ, 
ᐱᔭᕆᐊᖃᖁᔨᒍᓂ, ᐅᖃᐅᔾᔪᐃᓗᑎᒃ ᒥᓂᔅᑕᐅᔪᓂᒃ, ᐃᓱᒪᓕᐅᕐᓂᐅᔪᒥᒃ. 

ᐊᑐᓕᖁᔭᐅᓯᒪᔪᖅ ᑭᐅᓂᖓ 

ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᖅ 

101. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

• ᓇᓗᓇᐃᖅᓯᔭᕆᐊᖃᖅᑐᑦ ᑲᒪᒋᔭᒃᓴᕆᔭᐅᔪᓂᒃ 
ᐊᒻᒪ ᑲᒪᓲᑎᖃᕐᓂᐅᔪᓂᒃ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ 
ᐊᑐᓕᖅᑎᑦᓯᓂᐅᑉ ᒥᒃᓵᓄᑦ ᐊᒻᒪ ᑕᐃᒃᑯᐊ 
ᑲᒪᒋᔭᒃᓴᕆᔭᐅᔪᑦ ᑲᔪᓯᑎᑕᐅᑦᓯᐊᕐᓗᑎᒃ 
ᓇᓗᓇᐃᖅᑕᐅᓯᒪᓂᖏᑦ ᒪᓕᒡᓗᒋᑦ; 

• ᐋᕐᕿᒃᓯᔭᕆᐊᖃᖅᑐᖅ ᐊᑐᓕᖅᑎᑦᓯᓂᕐᒥᒃ 
ᐸᕐᓇᐅᑎᖓᓂᒃ ᓇᓗᓇᐃᖅᓯᓂᐊᕐᓗᑎᒃ 
ᐱᓕᕆᐊᕆᔭᒃᓴᑦ ᐊᒻᒪ ᖃᖓᐅᓂᖏᑦ 
ᓈᒻᒪᑦᓯᐊᕋᓗᐊᕐᒪᖔᑕ ᓱᓕ ᐊᒻᒪ ᐊᓯᖏᓐᓂᒃ 
ᐱᓕᕆᐊᕆᔭᒃᓴᑦ ᐱᔭᕆᐊᖃᕐᒪᖔᑖ 
ᐱᔭᕇᕐᓂᐊᕐᓗᒍ ᐊᑐᓕᖅᑎᑦᓯᓂᖅ ᐸᕐᓇᐅᑎ; ᐊᒻᒪ 

• ᐋᕐᕿᒃᓱᕆᐊᖃᖅᑐᑦ ᐱᓕᕆᓂᕐᒧᑦ ᐸᕐᓇᐅᑎᒥᒃ 
ᓇᓗᓇᐃᖅᓯᑦᓯᐊᖅᑐᒥᒃ ᖃᓄᖅ 
ᐱᔪᒪᓂᕆᔭᐅᔪᓕᒫᑦ ᑲᔪᓯᑎᑕᐅᑦᓯᐊᕈᖕᓇᕐᒪᖔᑖ, 
ᐱᔾᔪᓯᕆᔭᖏᑦ, ᐊᒻᒪ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᑉ ᑐᕌᒐᖏᑦ. 

(91-100) 

ᐊᖏᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᓂᖃᕐᓂᐊᖅᑐᑦ ᓇᓗᓇᐃᖅᓯᒐᓱᒡᓗᑎᒃ ᐱᓕᕆᐊᕆᔭᐅᔪᓂᒃ ᐊᒻᒪ 
ᑲᒪᒋᔭᒃᓴᕆᔭᐅᔪᓂᒃ ᐱᔾᔪᑎᖃᖅᑐᓂᒃ ᐊᑐᓕᖅᑎᑦᓯᓂᕐᒥᒃ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ. ᐱᓕᕆᐊᖏᑦ ᐊᒻᒪ ᑲᒪᒋᔭᒃᓴᖏᑦ 
ᐊᐅᓚᑦᓯᔨᐅᑉ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ 
ᐊᑐᓕᖅᑎᑦᓯᓂᕐᒥᒃ ᓇᓗᓇᐃᖅᑕᐅᕙᓪᓕᐊᔪᖅ ᐊᒻᒪ ᐃᕐᖃᓇᐃᔮᖓᑕ 
ᐅᓂᒃᑳᖓ ᓄᑖᙳᖅᑎᑕᐅᕙᓪᓕᐊᔪᖅ. ᑲᒪᒋᔭᒃᓴᑦ ᐊᒻᒪ ᑲᒪᔾᔪᑎᖃᕈᖕᓇᕐᓂᖅ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒧᑦ ᑐᓴᖅᑎᑕᐅᓂᐊᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖓᔪᕐᖃᐅᓂᖅᓴᑦ 
ᐊᐅᓚᑦᓯᔨᑦ ᑲᑎᒪᔨᐊᓛᖏᓐᓄᑦ. 

ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎ ᕿᒥᕐᕈᐊᖅᑕᐅᓯᒪᔪᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᔭᐅᕆᓂᕐᒧᑦ ᑲᑎᒪᔨᐊᓛᑦ  ᐊᒻᒪ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᐅᓚᑦᓯᔨᐅᖃᑎᒌᑦ. 
ᐊᑐᓕᖅᑎᑦᓯᓂᕐᒥᒃ ᐸᕐᓇᐅᑎ ᓄᑖᙳᖅᑎᖅᑕᐅᓂᐊᖅᑐᖅ ᐊᒻᒪ 
ᐋᕐᕿᒃᓱᖅᑕᐅᓗᓂᓗ ᐱᔭᕇᖅᑕᐅᓂᐊᖅᖢᓂ 2011−12 ᑮᓇᐅᔭᓕᕆᓂᒃᑯᑦ 
ᐅᑭᐅᑉ ᓄᙳᐊᓂ. 

ᑖᓐᓇ ᑲᒪᒋᔭᐅᔪᒃᓴᖅ ᐅᖃᖃᑎᒌᒍᑕᐅᓂᐊᖅᑐᖅ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ ᐊᐅᓚᑦᓯᔨᐅᖃᑎᒌᑦ 
ᓇᓗᓇᐃᖅᓯᒐᓱᖕᓂᐊᖅᖢᑎᒃ ᖃᓄᖅ ᐋᕐᕿᒃᓱᖅᑕᐅᓂᐊᕐᒪᖔᑦ ᑖᓐᓇ 
ᑎᑎᕐᖃᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓱᒪᒋᔭᖏᑦ 
ᐱᔭᕆᐊᖃᕐᓂᐊᖅᑐᑦ ᑲᔪᓯᔪᖕᓇᕐᓂᐊᕐᓗᑎᒃ ᐋᕐᕿᒃᓱᐃᓂᕐᒥᒃ ᐱᓕᕆᓂᕐᒧᑦ 
ᐸᕐᓇᐅᑎᒥᒃ ᐱᔪᒪᔭᐅᔪᓄᑦ ᐊᒻᒪ ᐱᔾᔪᑎᒃᓴᓄᑦ ᑭᒃᑯᓕᒫᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒧᓪᓗ. 

104. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᓯᓯᒪᔭᕆᐊᖃᖅᑐᑦ ᑐᑭᓯᒋᐊᕈᑎᒃᓴᓕᕆᔾᔪᑎᓂᒃ 
ᖃᐅᔨᓴᕈᖕᓇᕐᓂᐊᕐᓗᑎᒃ ᐊᒻᒪ 
ᐅᓂᒃᑳᓕᐅᕈᖕᓇᕐᓂᐊᕐᓗᑎᒃ ᐱᕙᓪᓕᐊᓂᐅᔪᓂᒃ 
ᑲᔪᓯᑎᑦᓯᑦᓯᐊᕐᓂᕐᒥᒃ ᐱᔾᔪᓯᐅᔪᓂᒃ ᐋᕐᕿᒃᑕᐅᓯᒪᔪᓂᒃ 
ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑐᕌᒐᕐᒥᒃ. 
(102-103) 

ᐊᖏᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᑲᔪᖅᑐᐃᓂᐊᖅᑐᑦ ᓱᓕ ᐊᑐᓕᖅᑎᑦᓯᓂᕐᒥᒃ ᕿᑐᙵᑦᑕ ᖃᐅᔨᓴᕈᑎᒥᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓯᕗᓪᓕᐅᑎᑕᖓᑦ 
ᐃᓕᓯᓂᕐᒥᒃ ᑐᑭᓯᒋᐊᕈᑎᒃᓴᓕᕆᔾᔪᑎᒥᒃ ᖃᐅᔨᓴᕈᑕᐅᓂᐊᖅᑐᒥᒃ ᐊᒻᒪ 
ᐅᓂᒃᑳᓕᐅᕈᑕᐅᓂᐊᖅᑐᒥᒃ ᐱᕙᓪᓕᐊᓂᐅᔪᕐᒥᒃ. ᐋᕐᕿᒃᓱᐃᓂᖅ ᖃᐅᔨᕈᑎᒥᒃ 
ᐱᓕᕆᖃᑎᒌᖕᓂᖅ ᑲᔪᓯᓂᐊᖅᑐᖅ 2011−12 ᑮᓇᐅᔭᓕᕆᓂᒃᑯᑦ ᐅᑭᐅᒥᑦ. 

ᐊᑐᓕᖁᔭᐅᓯᒪᔪᖅ ᑭᐅᓂᖓ 

ᐊᐅᓚᔭᒃᓴᒥᒃ ᑲᒪᒋᔭᖃᕐᓂᖅ 

117. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ; ᐃᓕᕐᖁᓯᓕᕆᔨᒃᑯᑦ; 
ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ 

• ᓇᓗᓇᐃᖅᓯᓗᑎᒃ ᐊᐅᓚᔭᒃᓴᓂᒃ ᐱᔨᑦᓯᕋᐅᑎᓂᒡᓗ 
ᓱᕈᓯᕐᓄᑦ, ᒪᒃᑯᒃᑐᕐᓄᑦ, ᐊᒻᒪ ᐃᓚᒌᓄᑦ 
ᐱᓕᕆᖃᑎᒌᖕᓂᒃᑯᑦ ᐊᐅᓚᑎᑦᓯᓂᕐᒥᒃ 
ᐱᒻᒪᕆᐅᑎᓪᓗᓂ; 

• ᕿᒥᕐᕈᐊᕐᓗᒋᑦ ᐊᑕᔪᑦ ᐊᑐᖅᑕᐅᔪᑦ 
ᓇᓗᓇᐃᕋᓱᒡᓗᑎᒃ ᐊᓯᖏᓐᓂᒃ ᐊᐅᓚᔭᒃᓴᓂᒃ 
ᐱᓕᕆᖃᑎᖃᖅᑐᒃᓴᐅᖕᒪᖔᑖ, ᐊᒻᒪ 
ᐊᓯᔾᔨᖅᑐᕐᓗᒋᑦ ᐱᔭᕆᐊᖃᖅᑕᖏᓐᓂᒃ; ᐊᒻᒪ 

• ᐱᓕᕆᖃᑎᒌᒍᑎᑕᖃᙱᒃᑯᓂ, ᓄᑖᕐᒥᒃ 
ᓴᕐᕿᑎᑦᓯᓗᑎᒃ ᐱᔭᕆᐊᖃᕌᒐᑕ. 

(111-116) 

ᐊᖏᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ; 
ᐃᓕᕐᖁᓯᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ; ᐊᒻᒪ ᒪᓕᒐᓕᕆᔨᒃᑯᑦ 
ᐱᒋᐊᖅᓯᒪᓕᖅᑐᑦ ᐱᓕᕆᖃᑎᒌᖕᓂᕐᒥᒃ ᐊᔾᔨᐸᓗᖏᓐᓂᒃ 
ᐱᓕᕆᐊᖃᖃᑎᒌᖕᓂᖏᓐᓂᒃ ᐊᒻᒪ ᐊᔾᔨᒌᙱᑦᑐᑦ ᐱᓕᕆᑉᐱᐅᔪᑦ 
ᑲᒪᒋᕙᒃᑕᖏᓐᓂᒃ. 

